
СҮЗ БАШЫ

Бу китапта дәвалауга яраклы үләннәрне, җиләк-җимешләрне ел әйләнәсе күп кат-
лы теплицаларда усак, нарат, каен агачларының пычкы чүбеннән әзерләнгән ясалма 
туфракларда, дөресрәге, баетылган туфракларда үстерү алымнары тәкъдим ителә. 
Шулай ук дару үләннәрендәге, җиләк-җимешләрдәге һәм барлык төр яшелчәләрдәге 
витаминнар, углеводлар, аксым һәм фитонцидларның дәвалау үзенчәлекләре харак-
терлана. 

Бу хезмәтнең аерым үзенчәлеге шунда: монда дәва җиләкләрен һәм дәва 
үләннәрен ел әйләнәсе күп катлы теплицаларда үстерү ысуллары китерелә. Куль-
туралашкан дару үләннәрен һәм дәва җиләкләрен бер катлы һәм күп катлы кыр-
ларда һәм теплицаларда үстерү уңайрак, һәм бу – аларны табигый болыннардан, 
урманнардан җыеп йөрүгә караганда арзангарак төшә. Хәтта бакчачыларның дача 
участокларында да күп катлы биек теплицаларда дару өчен мүк җиләге, нарат 
җиләге, кара җиләк, бакча җиләге, төрле тәмләткечләр һәм башка кыйммәтле дару 
үләннәрен үстерергә мөмкин. Ә эре хуҗалыкларда – күп катлы, биек теплицаларда – 
нерв системасын тынычландыра торган, көзән җыеруны бетерүче, үзәк нерв сис-
темасын уята һәм көйли торган дару үләннәре, сидек куа, эчне йомшарта торган, 
тир бүлеп чыгара торган, кан китүне туктата, ашказаны-эчәк тракты секрециясен 
көчәйтә, ютәлне җиңеләйтә торган һәм башка бик күп төрле үләннәр үстерергә була. 
Шунда ук гөлҗимеш, кара миләш, карлыган, артыш, кара җиләк, балан куаклары, 
шомырт агачлары утыртырга, шулар ярдәмендә табигый дару, тиз бозылмый тор-
ган микроэлементлар һәм витаминнар чыганагы да булдырырга мөмкин.

Ә күп катлы теплицалар һәм басуларда медицинада еш кулланыла торган сорт-
ларны да ел әйләнәсе үстерергә була. Җиргә экономия ясау максатыннан чыгып, 
теплицалар, парниклар күп катлы, ягъни биек итеп эшләнергә тиеш. 

Бу хезмәттә әлеге экспериментны уңышлы үткән дару үләннәре тасвирлана, 
аларның үсү урыннары, дәвалау үзенчәлекләре булган мөһим сыйфатлары китерелә. 
Китапта шулай ук вакыт сынавын үткән, бүгенге заманның иң киң таралган дару 
үләннәре дә тасвирлана. 

7ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

Өч төсле (ала) милəүшə
 (фиалка трёхцветная)

Чәчәк үстерү белән кызыксынучы-
лар өчен ала миләүшә дигән гаҗәеп 
чәчәкләр яхшы таныш. Алар клумбалар-
ны, чәчәклекләрне, газоннарны бизәп, 
тирә-юньгә нур өстәп торалар. Югыйсә, 
бу чәчәкләр дә кырларда үсә торган 
гади генә кыргый үсемлекләрдән чыга-
рылган дару үләннәре булып исәпләнә. 
Ала миләүшә – violatrikolor – берьеллык 
яисә икееллык, 10–40 см биеклектәге 
үләнчел үсемлек. Яфраклары гади, чи-
ратлашып урнашкан, өске яфраклары 

озынчарак, аскылары йомырка форма-
сында киңәеп киткән. Чәчәкләре шак-
тый гына эре, диаметры 2–3 см, берәр-
берәр булып, 3–4 кырлы чәчәк сабагына 
урнашканнар. Чәчәк үзе 5 тигез булма-
ган таҗ яфрагыннан гыйбарәт. Өске ике 
таҗ яфрагы шәмәхә яисә зәңгәрсу төстә, 
үзләренә төрле төсмер хас. Аскы өч 
таҗ яфрагы ак һәм сары төстә, алар-
дан озынча карасу нур кебек полосалар 
тарала. Иң аскы таҗ яфрагы зәңгәрсу 
төен белән төгәлләнә. Җимеше – сар-
гылт-соры төстәге орлык белән тулган 
озынча йомырка рәвешендәге тартма-
чык. Бу үсемлек апрельдән башлап көз 
ахырларына кадәр, ә теплицаларда ел 
әйләнәсе чәчәк ата. Миләүшәнең җир 
өсте массасында (яфрак һәм сабакла-
рында) төрле гликозидлар, эфир май-
лары, каротиноидлар, С витамины 
һәм күп кенә дубиль матдәләре булуы 
ачыкланды. Ала миләүшәдән ясалган 
препаратлар төрле ялкынсынуларны 
дәвалау үзенчәлекләренә ия, бронхиаль 
бизләрнең секрециясен көчәйтә, какы-
рык бүленүне, ютәлне җиңеләйтә, шу-
лай ук бөерләрдәге, сидек юлларындагы 
ялкынсынуны дәвалый, сидек һәм үт 
согы кууны көйли. Табиблар аның су-
дагы төнәтмәсен менә шул сыйфатлары 
өчен кулланырга тәкъдим итәләр. Сидек 
юлларында таш булганда, аны комплек-
слы дәвалаганда, ала миләүшәне дә кул-
ланалар. Аның төнәтмәсен аллергетик 
дерматит, эксудатив диатез һәм экзема-
ны дәвалаганда, ванналарда һәм туры-
дан-туры, мамыкларга манчып, авыру 
урыннарны эшкәрткәндә кулланалар.

Дәвалау максатында, бу үсемлекнең 
яфрак һәм сабакларын, ягъни җир өсте 

ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

Өч төсле (ала) милəүшə 
(фиалка трёхцветная)

массасын, май-июль айларында, ә теп-
лицаларда ел әйләнәсе әзерлиләр. Мас-
саны сак кына кисеп алалар да юка гына 
итеп таратып, җил йөри торган күләгә 
урыннарда даими рәвештә әйләндереп 
торып киптерәләр. Төнәтмә ясау өчен, 
киптерелгән һәм вакланган үләнне 
эмаль савытларга салып, бер стакан кай-
нар су өстиләр һәм, өстен ябып, кайнап 
торган су ваннасында, өзлексез бол-
гатып, 15 минут тоталар. Шуннан соң 
төнәтмәне бүлмә температурасында 45 
минут буе суытып сөзәләр, калдыгын 
сыгалар һәм, төнәтмә бер стакан бул-
ганчы, кайнар су өстиләр. Шуны ярты-
шар стакан исәбеннән көнгә 3–4 тапкыр 
эчәләр. Мәгълүм булганча, ала миләүшә 
«аверин чәе» дигән җыелма составына 
керә. Бу җыелма 4 өлеш ала миләүшә 
һәм бер өлеш карга борыны (паслен) 
үләненнән гыйбарәт. Бер аш кашыгы 
шушы җыелмага шулай ук бер стакан 
кайнар су өстәп кайнаталар. Миләүшә  
төнәтмәсе кебек үк суыталар һәм көнгә 
яртышар стакан 3–4 тапкыр эчәләр. 
Шушы ук төнәтмәне ванналарга салып 
һәм турыдан-туры тәнгә сөрткәндә кул-
ланалар.

Ала миләүшә бронхит вакытын-
да ютәлне җиңеләйтү өчен кулланыла. 
Аның составында гликозид, сапонин, 
флавоноидлар (рутин, вислокверцитин), 
аскорбин кислотасы һәм башка эле-
ментлар булуы дәвалаганда уңай нәтиҗә 
бирә.

Артыш (можжевельник)

Илебезнең Европа өлешендә (Урта 
һәм Төньяк урман зонасында), Себернең 
көнбатыш һәм көнчыгыш өлешендә 
кипарисның якын туганы – гади ар-
тыш очрый. Кипарис кебек үк, аның да 
ябалдашы – пирамидаль. Куак артыш – 
3 метрга, ә агач артыш 8 метрга кадәр 
җитә. Аның ботаклары ылыс белән кап-

ланган. Артышның шулай ук ана һәм ата 
төрләре очрый. Язын ана үсемлекләрдә 
күркәләр барлыкка килә. Күркәләрнең 
кабыгы каты булмый, сок белән тула 
һәм җиләк кебек үсә. Бары тик икен-
че елда гына яшел күркәләр соры һәм 
кара-шәмәхә төстәге, ялтырап торган, 
диаметры 8–9 мм га җиткән җимешкә 
әверелә. Менә шул җимешнең итләч 
эчендә 3 кенә данә каты орлык форма-
лаша. Артышның җимешләре ашар-
га яраклы, баллы, тәмле. Составында 
шикәр 13–40% ка кадәр җитә, һәм үзендә 
шактый эфир мае да бар. Эфир мае аның 
җимешендә генә түгел, ә ылысларында 
һәм үзагачында да шактый. Ул бик күп 
төрле бактерияләрне юк итәргә сәләтле. 
Әле безнең гасырның башында ук, аны 
медицинада кулланыла торган кетгут 
җепләрен стерильләштерү өчен файда-

Артыш (можжевельник)

ланганнар. Халык бүген дә, яшелчәләр 
тозлау һәм маринадлау вакытында, 
артышны тәпәннәрне, кисмәкләрне 
дезинфекцияләү өчен файдалана. Ар-
тышны үстерү һәм аның плантацияләрен 
утырту – шәһәр, бистәләрнең һавасын 
чистарту өчен менә дигән чара. Бер гек-
тар яфраклы урман, һаваны чистарту 
өчен, зарарлы микроорганизмнарны юк 
итә торган 2 кг фитонцид бүлеп чыгар-
са, бер гектар артыш урманы 30 кг бүлеп 
чыгара, ягъни 15 тапкыр нәтиҗәлерәк.

Медицинада артышны борынгыдан 
ук сидек куу чарасы буларак кулланган-
нар. Артыш җимешенең төнәтмәсен, шу-
лай ук, шешләр булганда, бөерләр авыр-
тканда дезинфекцияләү чарасы буларак 
кулланалар. Әмма аны нефрит белән 
авырганда файдаланырга ярамый (бөер 
паренхимасын зарарларга мөмкин).

Төнәтмә ясау өчен, бер аш кашыгы 
киптерелгән артыш җимешен алып, шуңа 
бер стакан кайнар су салырга һәм 3 сәгать 
буе төнәтергә кирәк. Сөзелгән төнәтмәне 
көнгә 3 тапкыр берәр аш кашыгы эчәләр. 
Бу – диуретик чара. Аны шулай ук йөрәк 
авыруы белән бәйле булган шешенү ва-
кытларында да кулланалар.

Үт согы куу препаратлары

Бүгенге медицинада үт согы куа тор-
ган бик күп төрле җыелмалар кулланы-
ла. Аларның кайберләре бавырда үт согы 
ясалуны стимуллаштыра, ә икенчеләре 
үт согының уникилле эчәккә чыгуын 
арттыра. Еш кына бу ике төр хәрәкәт бер 
үк вакытта башкарыла. Элек-электән 
үт согы куу сыйфатында табигатьнең 
үзендә булган әйберләр файдаланылган. 
Алар арасында үгезнең үт согы 1886 елда 
ук инде Россия фармокологиясенең бе-
ренче чыгарылышына кертелә. Бүгенге 
көнгә кадәр, аллахол, холензим, виге-
ратин кебек препаратларны ясаганда, 
мөгезле эре терлектән суйган вакытта 

алынган үт согы кулланылды. Әмма 
хәзер мондый препаратларны ясаганда 
кулланыла торган үт куу чаралары чи-
малы үсемлекләрдән алына.

Комлык үлмəс чəчəге 
(бессмертник песчаный)

Бу – артык биек булмаган (20–25 см) 
күпьеллык үләнчел үсемлек. Сабак-
лары аксыл, йонлач. Яфраклары лан-
цет формасында. Ул оешма чәчәклеләр 
семьялыгына керә. Үлмәс чәчәкнең 
кәрҗиннәре шар рәвешендә, вак кына 
(3–6 см), кәрҗиннәрдәге чәчәкләр кыз-
гылт сары төстә. Ул Европа өлешенең 
кыр ягы районнарында, Кавказ алды, 
Көньяк Себер һәм Урта Азиядә киң та-
ралган. Аны күп катлы, җылытыла тор-
ган теплицаларда да үстерергә мөмкин.

Даруга киптерелгән чәчәген кулла-

Комлык үлмəс чəчəге
(бессмертник песчаный)

налар. Әмма аны чәчәк бөреләре ачыл-
ганчы җыярга кирәк. Үлмәс чәчәкнең үт 
согы куу үзенчәлеге аның составында 
комлекс лы матдәләр булу белән аңла-
тыла: анда эфир мае, К витамины, стерин 
һәм башкалар табылган. Үлмәс чәчәк 
үт куыгында таш булганда, хроник хо-
лецистит һәм гепатит белән авырганда, 
үт согы юлларында дискинезия вакы-
тында кайнатма рәвешендә кулланыла. 
Сәнәгать үлмәс гөлнең сөтле шикәрдә 
гранулланган экстрактын чыгара, 1 г 
гранул 4 г үлмәс гөл чәчәгенә тиң. Таб-
летка формасында фламин препараты 
чыгарыла. Ул үлмәс гөл чәчәкләреннән 
аерып алынган флавоноидлардан ясала. 
Һәр таблеткада 0,05 г әлеге актив матдә 
бар.

Үлмәс чәчәк препаратлары сок куу 
секрециясен һәм үт согы хәрәкәтен 
көчәйтә, шулай ук ашказаны-эчәк трак-
тын хәрәкәтләндерү функцияләрен 
арттыра. Үт куыгында таш булганда, 
хроник холецистит, үт согы юллары дис-
кинезиясе һәм хроник гепатит булганда, 
1 г коры экстрактны көнгә 3 тапкыр кул-
ланырга кирәк.

Кукуруз чəче һəм чəчəк авызчыгы 
(рыльце)

Кукуруз чәкәне өлгергән вакытта 
төрле якка сибелгән чәчәк чәчләренең 
очында чәчәк авызчыгы (рыльца) урнаш-
кан. Бу – чын мәгънәсендә практик яктан 
ресурслары чикләнмәгән дару чималы. 
Аның составында күп төрле фармаколо-
гик актив матдәләр бар: витаминнар (К, 
С витаминнары, пантотен кислотасы, 
каротиноидлар), стериннар (ситостирол 
һәм стигмастирол), сапониннар (3% ка 
кадәр), сумалалы матдәләр, гликозид-
лар, майлар, 0,1% ка якын эфир майлары 
һәм башка матдәләр.

Кукуруз чәчәгенең суда кайнатып 
ясалган төнәтмәсе, аптекалардагы куку-
руз чәчәк авызчыгының сыек экстракты 
бигрәк тә холецистит, холангит, гепатит 
белән авырганда һәм үт согы бүленү тот-
карланганда кулланыла.

Кукуруз чәчәге авызчыгын канны 
туктату чарасы буларак та кулланалар. 
Чөнки аның составындагы К витами-
ны кандагы протромбинның артуына 
китерә һәм канның оешу сәләтен арт-
тыра. Кукуруз чәчләренең очларындагы 
чәчәк авызчыгы сидек куу үзенчәлегенә 
дә ия. Шуларны истә тотып, аны холе-
цистит, сопатит, бигрәк тә кан акканда, 
ягъни гипопротромбинемия белән авыр-
ганда кулланырга тәкъдим ителә.

Гади барбарис
(барбарис обыкновенный)

Һәркемгә диярлек таныш булган бар-
барис куагының тамыр һәм яфраклары 
составында шактый күп алколоидлар 
бар. Алар арасында берберин (тамырла-
рында 0,4 % тан, яфракларында 0,15 % 
тан ким түгел) аерылып тора. Берберин 

Кукуруз чəче һəм чəчəк авызчыгы 
(рыльце)

сульфаты таблеткаларын гепатит, гепа-
тохолецистит, холецистит, үт куыгы 
ташы белән авырганда кулланырга 
тәкъдим итәләр. Һәр таблеткада 0,005 г 
яисә 0,01 г алколоид исәпләнә. Әмма бер-
берин сульфатын йөкле хатыннарга кул-
ланырга ярамый, чөнки бу препарат кан 
басымын төшерә, йөрәк кыскаруының 
амплитудасын арттыра, бала тудырган-
нан соңгы периодта аналыкның кыска-
руын стимуллаштыра (бигрәк тә гипо-
тония вакытында). Ерак Көнчыгышта 
үсә торган барбарисның (Амур барбари-
сы) яфракларыннан ясалган төнәтмәне, 
үт согы куу чарасы буларак, көнгә 2–3 
тапкыр 15–20 шәр тамчы кулланалар. 
Ул аналыкның шома мускулатурасының 
кыскаруына китерә, шулай итеп, кан та-
мырлары кысыла һәм канның оешу про-
цессы бераз тизләтелә. Бала тудырган-
нан соң атоник кан агу һәм аналыкның 
субинвалюциясе вакытында, шулай ук 
ялкынсыну процесслары китереп чы-

гарган кан агу күзәтелгәндә кулланы-
ла. Аны 2–3 атна дәвамында көнгә 2–3 
тапкыр 30–40 ар тамчы эчәргә тәкъдим 
ителә. Препаратны салкынча, яктылык-
тан ерак урыннарда сакларга кирәк.

Гөлҗимеш
(шиповник)

Гөлҗимешне бакчаларда гына түгел, 
ур ман полосаларында, паркларда, ише-
галларында, газлы һавадан курыкмага -
ны өчен, мәктәп яны участокларында, ба-
лалар бакчалары янында, техникум, учи-
лище янындагы участокларда үстерергә,  
гөлҗимеш бакчалары булдырырга мөм-
кин, чөнки гөлҗимеш – кыйммәтле дәва-
лау культурасы. Аның төнәтмәсе белән 
борынгы заманда ук цинга авыру ын 
дәва лаганнар. Гөлҗимеш мае – пешкән 
яисә янган тәнне, бугазның ялкынсы-
нуын, җәрәхәтләрне дәвалауда алыш-

Гади барбарис
(барбарис обыкновенный)

Гөлҗимеш (шиповник)

тыргысыз чара. Гөлҗимеш җиләкләре 
Тибет медицинасында гомумән организ-
мны ныгыту чарасы буларак кулланыла. 
Русиядә кыргый гөлҗимешнең 60 тан 
артык төре исәпләнә, шулар арасында 
майский дигән төре – иң киң таралганы. 
Гөлҗимешне теплица һәм оранжерея-
ларда ел әйләнәсе үстерергә мөмкин. Ул 
илнең бөтен территориясенә таралган. 
Бигрәк тә сирәкләнгән урманнарда, ку-
аклыкларда, агачлары киселгән урын-
нарда, яр буйларында, елга үзәннәрендә 
үсә. Аны үрчетү дә, үстерү дә читен 
түгел, чөнки аны орлыктан да, чы-
быкчалар ярдәмендә вегетатив ысул 
белән дә үрчетергә мөмкин. Гөлҗимеш 
сабаклары куе энәләр белән капланган. 
Чәчәкләре эре, хуш исле, аерым-аерым 
гына яисә 2–3 әр булып чәчәклекләрдә 
тупланган. Җимеше сусыл, җиләк рәве-
шендә, шар яисә эллиптик формада, 
кызгылт-сары төстән алып кызыл төскә 
кадәр була. С витаминының булуына ка-
рап, гөлҗимешне югары витаминлы һәм 
түбән, аз витаминлы төрләргә аерып 
йөртәләр. Югары витаминлы, ягъни май 
гөлҗимешенең кәсә яфраклары өскә таба 
юнәлгән, кәсә яфракларын өзгәннән соң, 
ул урында түгәрәк тишек кала. Түбән 
витаминлы, ягъни эт гөлҗимешенең 
кәсә яфраклары аскы якка таба бөгелгән. 
Өлгергәннән соң, алар үз урыннарында 
бишпочмаклы мәйданчык калдырып 
коелалар. Җимешләрен көзен саргылт-
кызыл яисә кызыл төскә кергәч, кы-
рауларга кадәр җыялар, җимешләрен 
җыйгач ук киптерергә кирәк. Аны мах-
сус җәймәләргә, юка гына итеп тара-
тып, караңгы урында яки сушилкаларда 
температура 89–90˚С тан югары булма-
ган шартларда, яисә махсус күпкатлы 
сушилкаларда җилләтеп (вентилятор 
ярдәмендә) киптерәләр. Яктылык төшми 
торган коры биналарда кәгазь пакетлар-
да, картон коробкаларда яисә тукымадан 
тегелгән капчыкларда саклыйлар, саклау 

срогы 2 елдан артмаска тиеш. Гөлҗимеш 
җиләкләрендә С витамины аеруча күп – 
6% ка җитә. Бу – карлыгандагыга кара-
ганда 40–50 тапкыр, лимондагыга кара-
ганда 100 тапкыр күбрәк дигән сүз. Мон-
нан тыш гөлҗимештә каротиноидлар, А 
провитамины, В группасы витаминнары, 
Р, РР, Е-токоферол һәм К витамины бар. 
5–8 данә гөлҗимеш ашау организмның 
С витаминына булган ихтыяҗын тулы-
сынча канәгатьләндерә. Гөлҗимеш – 
биологик актив матдәләрнең төп чыга-
нагы, алар арасында бигрәк тә флавоно-
идлар, пектин һәм дубиль матдәләр, ор-
ганик кислоталар, май, кан ясый торган 
микроэлементларның булуы игътибарга 
лаек (тимер, марганец, калий, кальций, 
бакыр, кобальт, цинк, хром). Гөлҗи-
мешне авитаминоз булганда организмны 
ныгытучы, организмның саклану көчен 
күтәрә торган чара буларак кулланалар. 
Р витамины, бигрәк тә С витамины белән 
бергә кушканда, аналыктан, ашказаны 
һәм бавырдан кан киткәндә, бу процесс-
ны туктату ысулы буларак кулланалар. 
Гөлҗимешнең җимеше бөер, үт куыгы, 
бавыр авырулары булганда (гепатит, хо-
лецистит) куллану әйбәт нәтиҗә бирә. 
Йорт шартларында гөлҗимешнең суда-
гы төнәтмәсен кулланалар. Моның өчен 
10 грамм вакланган җимешкә (1 аш ка-
шыгы) 200 миллиграмм кайнар су сала-
лар, өстен ябып, кайнап торган су ванна-
сында 30 минут кайнаталар. Шуннан соң 
15 минут бүлмә температурасында суы-
тып сөзәләр. Чималны сыгалар һәм әзер 
төнәтмәсенә күләме 1 стакан булганчы 
кайнаган су өстиләр. Җылы килеш, аша-
ганнан соң, көненә 2–3 тапкыр ярты-
шар стакан эчәсе. Төнәтмәне термоста 
да әзерләргә мөмкин. Моның өчен 5–7 
данә җимешкә кайнап торган су агызып, 
төнгә калдыралар.

Каротолинны – каротиноидларның 
майлы экстрактын – трофик җәрәхәтләр-
не, экземалар, төзәлми торган яраларны 

дәвалау өчен кулланалар. Гөлҗимеш 
маен (орлыктан ясалганын) имчәкләр 
ярылганда, трофик җәрәхәт, дерматоз 
булганда, аңкаулар ялкынсынганда, 
клизма ясаганда кулланырга мөмкин.

Гөлҗимешнең «эт гөлҗимеше» дип 
йөртелә торган бер төрен холосас дигән 
үт согы куу препараты ясаганда кул-
ланалар. Гөлҗимешнең бу төре Европа 
өлешенең урта һәм көньяк районнарын-
да, Кавказда киң таралган. Урманнарда, 
елга үзәнлекләрендә эре куак булып 
үсә ул. Роза чәчәклеләргә хас булган-
ча, аның матур чәчәкләреннән сусыл 
җимешләр үсә. Аларның эчендә вак 
кына, чикләвексыман орлыклар форма-
лаша. Орлыклары да, җимешнең өске 
стенасы кебек, куе йон белән капланган. 
Витаминнарга бик бай булган (5–10% ка 
кадәр) төрләреннән (даурия, энәле, ко-
ричный) аермалы буларак, эт гөлҗиме-
ше аскорбин кислотасына бик ярлы 
(ниба ры 0,2–0,5%), шуңа күрә аны ви-
таминлы чимал буларак кулланмыйлар, 
ә холосас шикәр сиробына эшкәртәләр, 
ә бу исә холецистит һәм гепатит белән 
авыр ганда кулланыла. Ә үт куу үзен-
чәлегенә ия булуы чималны экстраген-
лаштырганда анда барлыкка килгән мат-
дәләр комплексы – витаминнар (С, В, К, 
Р һәм каротиноидлар), флавоноидлар, 
органик кислоталар (алма, лимон һ.б.), 
дубиль матдәләр булуы белән аңлатыла. 

Гөлҗимешнең җимешләрен, шулай 
ук, күптөрле үт согы куу җыелмаларына 
да кертәләр. Шунсы мөһим – төнәтмәгә 
җимеш эчендәге йон кисәкләре 
күчмәскә тиеш, шуңа күрә төнәтмәне 
бик җентекләп сөзәргә яисә фильтрларга 
кирәк. Составында аскорбин кислотасы 
булган бу төнәтмәне авитаминоз вакы-
тында профилактик чара буларак кулла-
налар. Аны, гөлҗимеш җимешләреннән 
ясалган витаминлы сироп буларак, 
профилактика рәвешендә көнгә 1 тап-
кыр берәр чәй кашыгы эчәргә тәкъдим 

ителә. Ә дәвалау максатларында, аны, 
берәр чәй кашыгы, көнгә 2–3 тапкыр 
кулланалар. Әзер төнәтмәне коры, яхшы 
җилләтелә торган бүлмәләрдә сакларга 
кирәк.

Скумпия

Ботаниклар бу скумпия үсемлеген 
коггигрия скумпиясе (күн скумпиясе), 
ягъни «парик агачы» дип тә йөртәләр. 
Ул нигездә Кавказда таралган, Кырым 
һәм Украинада да үсә. Скумпия яфрак-
ларыннан ясалган флакумин дигән пре-
парат шулай ук үт согы куу чарасы була-
рак кулланыла. Аны 0,02–0,04 граммлы 
таблеткаларда чыгаралар. Бу препарат 
нигездә ут согы үтә торган тамыр юл-
ларына спазмолитик тәэсир ясый һәм 
үт куыгыннан үт согы бүленеп чыгуга 
китерә.

Элеутерококк

Элеутерококк – энәле, биеклеге 3 метр-
га кадәр җитә торган куак. Шунысы ха-
рактерлы: аның барлык ботаклары аска 
таба кыйгач юнәлгән күпсанлы үткен 
һәм нык энәләр белән капланган. Яфрак-
лары эре, биш бармак сыман, яфракчала-
ры кире овал рәвешендә, очланып тора, 
кырлары үткен теш сыман сырланган, 

Скумпия

аскы яклары йонлач; вак кына саргылт 
чәчәкләре, озын чәчәк сабы ярдәмендә, 
шар рәвешендәге куе чәчәклеккә җыел-
ганнар, көзгә аларда кара җиләк рәве-
шендәге җимешләр җитешә.

Медицинада энәле элеутерококкның 
тамыр һәм тамырчаларыннан ясалган 
спирттагы сыек экстракты кулланыла. 
Хуш ис бөркелеп торган тамырчалары 
һәм тамыры каты була, аларны казып 
алалар да туфрактан чистарталар, ан-
нары ваграк кисәкләргә турыйлар һәм 
киптерәләр.

Элеутерококк Приморск һәм Хаба-
ровск крайларының яфраклы, кедр һәм 
караңгы ылыслы урманнарында күпләп 
куе булып үсә, һәм алар урманны үтеп 
керә алмаслык хәлгә китерәләр. Хәзерге 
вакытта бу үсемлек зонасын тулылан-
дыру, арттыру максатында, күпләп, чы-
быкчалар утырталар.

Элеутерококк медицинада попу-
ляр булуга карамастан, аны әле күптән 

түгел, 30–35 еллар элек кенә өйрәнә 
башладылар. Женьшеньдагы кебек үк, 
бу үсемлектә дә фармакологик актив 
группаны гликозид фракциясе тәшкил 
итә, аларны А, В, В1, С, Д, Е һәм F эле-
утерозидлары дип атаганнар. Алар 
үзләренең химик структуралары ягын-
нан женьшеньнең тритерпен гликозид-
ларыннан бөтенләй аерылып торалар.

Элеутерококкның тамыр һәм тамыр-
чаларында, элеутерозидлардан тыш, 
эфир майлары, сумалалы матдәләр, 
крахмал, аксымлы матдәләр, липидлар 
һ. б. бар. Беренче тапкыр элеутерококк-
ны фармакологик яктан өйрәнүне узган 
гасырның 50 нче еллары уртасында Вла-
дивостокта профессор И. И. Брехман 
башлый. Элеутерококкның кеше орга-
низмына тәэсир итүе женьшеньнекеннән 
аерылмый диярлек. Мәсәлән, аның экс-
трактын ашарга ярты сәгать кала 20–30 
тамчы куллану кешенең физик һәм акыл 
эшчәнлеген нык яхшырта. Аның орга-
низмны гомуми ныгытуга юнәлтелгән 
тәэсире үпкәләрнең киңәеп китүе, тән 
массасы һәм физик көчнең артуы, күңел 
күтәренкелеге, канда гемоглобин күбәю 
белән характерлы. Шунысы әһәмиятле: 
кеше организмындагы мондый уңай 
үзгәрешләр дәвалау курсы үткәннән соң 
да чагыштырмача озак вакыт саклана.

Элеутерококк экстрактын куллану 
организмның төрле респиратор авы-
руларга каршы торучанлыгын күтәрә, 
эссе һава шартларында авыр физик 
эшне җиңелрәк башкарырга булыша, иң 
мөһиме – кешенең ишетү сәләтен артты-
ра. Азык сәнәгате хәзер составында эле-
утерококк һәм аның экстракты булган 
файдалы эчемлекләр чыгара.

Вакытлы матбугатта Ерак Көнчыгыш 
га лимнәре тарафыннан «Горный ключ» 
дигән яңа эчемлекнең рецепты эш ләнүе 
турында хәбәр чыкты. Аннары элеуте-
рококкның җир астындагы өлеше мас-
сасы белән җир өсте өлеше мас сасының 

Элеутерококк

химик составында ох шаш лык бар дигән 
мәгълүматлар да дөнья күрде. Әгәр дә 
моны тирәнтен өйрә нелгән химик һәм 
фармакологик тикшеренүләр дә расла-
са, ул чагында элеутерококкны эшкәрт-
кәндә отходсыз технология куллану һич-
шик сез гамәлгә  ашачак. Аның җир өсте 
массасын файдаланудан табигать үзе дә 
отачак.

Хәзер медицина практикасында аның 
составында кумарин булган тамыры 
эшкәртелә. Бу – үзәк нерв системасын 
стимуллаштыра. Аны астеник хәлдә 
булганда, невроздан, гипотониядән, 
акыл һәм физик яктан арыганда кулла-
налар. Аның спирттагы экстрактын, 25–
30 көн дәвамында, ашарга ярты сәгать 
кала 20–40 тамчы эчәргә кирәк. Әмма 
аны кискен инфекцион авырулар вакы-
тында, лихорадка булганда кулланырга 
ярамый. Сыек экстракт 50 мл лы фла-
коннарда чыгарыла, аны салкынча, як-
тылык төшми торган урыннарда саклар-
га кирәк. 

Заманиха (сөйкемле куак)

Заманиха Приморьеның көньягында 
урман поясының өске өлешендә диңгез 
тигезлегеннән 800–1200 м биеклектә 
чыршы урманнарында үсә. «Кедро-
вая падь» заповеднигы районындагы 
инешләр үзәнлегендә ул кедр һәм киң 
яфраклы урман поясына кадәр төшә. За-
маниха – аралиялеләр семьялыгыннан 
1 м чамасы биеклектәге куак. Ә кайбер оч-
ракларда, озын, шуышма тамырчалары, 
тармакланмый яисә бик аз тармаклана 
торган төз үскән кәүсәләре белән 2–3 м га 
җитә. Яфраклары 5–7 тармаклы. Кәүсәсе 
һәм яфрак саплары саргылт энә сыман-
рак төкләр белән капланган. Чәчәкләре 
вак, зур булмаган себеркәчле чәчәклеккә 
җыелган. Җимеше җиләк сыман форма-
да, саргылт-кызыл төстә. Дәвалау чара-
сы буларак, аның тамыр һәм тамырча-

ларын җыялар. Аларны казып алганнан 
соң ваклап турыйлар һәм киптерәләр. 
Тамыр һәм тамырчаларының химик 
составы әле тиешенчә тикшерелмәгән. 
Заманиха тамырчаларында сапонин-
нан тыш флавоноидлар, кумариннар 
һәм бик күп сумалалы матдәләр бар. 
Заманиха тамырларыннан әзерләнгән 
спиртлы төнәтмә нерв һәм психик авы-
рулар вакытында стимуллаштыру чара-
сы буларак кулланыла. Ул астения, ас-
тения депрессиясе, астено-ипохондрик 
хәлләрдә нерв системасы эшчәнлегенең 
сүлпәнәюенә китерә. Заманиханы физик 
һәм акыл эшчәнлеге кимегәндә, кан ба-
сымы түбәнәйгәндә, диабетның җиңел 
формалары вакытында кулланырга 
тәкъдим ителә. Бу төнәтмәне, 30–40 
тамчы исәбеннән, ашар алдыннан көнгә 
2–3 тапкыр эчәләр. Аны иң элек гипото-
ник һәм депрессив хәлләрдә кулланырга 
тәкъдим ителә. Төнәтмә 50 мл сыешлы 
флаконнарда чыгарыла, салкынча, якты-
лык төшми торган урыннарда сакланыр-
га тиеш.

Заманиха (сөйкемле куак)



16 ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

Маньчжурия аралиясе
(чормавыгы)

Маньчжурия аралиясен аерым очрак-
ларда «шайтан агачы» дип тә йөртәләр. 
Бу 3–5 м биеклектәге агач Ерак Көнчы-
гыш илләрендә үсә. Тышкы кыяфәте 
белән ул пальманы хәтерләтә. Туры, бо-
таклы кәүсәнең бары тик очында гына 
бер-берсенә якын урнашкан, икеләтә-
өчләтә киңәеп киткән 1 м озынлыктагы 
каурыйсыман яфраклары бар. Кәүсәсе, 
куе булып, чәнечкеле төкләр белән кап-
ланган. Вак саргылт-ак төстәге чәчәкләре 
озын куе чук сыман чәчәклеккә туплан-
ган. Җимеше җиләк рәвешендә, зәңгәрсу-
кара төстә. Дәвалау чарасы буларак, 
аның әле агачланмаган тамырларыннан 
спиртта ясалган төнәтмәсе кулланыла. 
Һәрбер 5–20 еллык үсемлектән 0,5–1 кг 
коры чимал әзерлиләр. Маньчжурия ара-
лиясе дә, заманиха кебек, аралиялеләр 
семьялыгыннан, 1 м чамасы, аерым оч-

ракларда 2–3 м биеклектәге чәнечкеле 
куак. Аралия төнәтмәсе дә заманиха 
төнәтмәсе кулланыла торган авырулар 
булганда файдаланыла. Маньчжурия 
аралиясеннән сапарал дигән препа-
рат җитештерәләр. Аның составында 
0,05 г аралозид тозлары бар. Әмма 5–10 
яшьлек аралиянең продуктивлыгы бик 
түбән. Шуңа күрә, аралия тамырларын 
казып алып препаратлар эшләүдә кул-
ланыргамы, дигән сорау туа. Шунысы 
да мәгълүм: Приморьеда яшәүче өлкән 
буын кешеләре боланнарның Мань-
чжурия аралиясенең ботакларын аша-
ганын күзәткәннәр. Бу исә галимнәрне 
эзләнүләргә этәргән. Хабаровск һәм Пя-
тигорск фармацевтика институтларында 
алып барылган эзләнүләр аның яфрак-
ларындагы файдалы матдәләр тамырла-
рындагыга караганда 2 тапкырга күбрәк 
булуын ачыклаган. Нәтиҗәдә, сапарал 
җитештерү өчен, аралиянең тамырын бо-
таклары белән бергә эшкәртергә кирәк, 
дигән нәтиҗәгә киленә. Яфракларыннан 
исә хәзерге вакытта клиникада сынау 
үтә торган яңа дару препараты ясала. Ул 
стимуллаштыру өчен генә түгел, ә баш-
ка сыйфатлары белән дә әһәмияткә ия. 
Димәк, акыл белән эш иткәндә, ягъни 
дару үләннәренә яңача якын килгәндә, 
аларны медицинада куллануны, таби-
гатьне саклау чараларын истә тотып, 
уңышлы хәл итәргә мөмкин.

Элеутерококк, заманиха, маньчжу-
рия аралиясен, фармацевтларның ва-
кытына экономия ясау һәм даруларның 
үзкыйммәтен киметү максатында, 
плантацияләрдә үстерергә мөмкин. 
Алардан ясалган препаратлар үзәк нерв 
системасын стимуллаштыра, шуңа күрә 
аларны гипотония, астения, депрессия 
вакытында көнгә 2–3 тапкыр 30–40 там-
чы кулланырга тәкъдим ителә. Әмма 
аларны йокысызлык, гипертония, нерв 
киеренкелеге вакытында кулланыр-
га ярамый. Препаратлар 50 мл сыешлы Маньчжурия аралиясе (чормавыгы)

флаконнарда чыгарыла, яктылык төшми 
торган урыннарда саклана.

Кытай лимоннигы
(лимонник китайский)

Кытай лимоннигы Көнчыгыш ме-
дицинасында популярлыгы ягыннан 
женьшень һәм элеутерококктан калыш-
мый. Борынгы Кытай трактатларында 
лимонникны «5 тәме булган җимеш» 
дип атыйлар һәм аны көчне кайтару, хәл 
кертү өчен кулланырга тәкъдим итәләр. 
Лимонник магнолиялеләр семьялыгына 
керә. Ул – нәзек лиана, үрмә сабагы 15 м 
га кадәр җитә, яфраклары эллиптик 
формада, яфрак саплары кызгылт төстә. 
Чәчәкләре эре, озынча, азрак бөгелә 
төшкән формада. Чәчәкләре башта алсу 
төстә, аннан ак төскә керәләр, аз гына 
лимон исе бөркелә үзләреннән. Ана 
чәчәкләр өлгергән вакытта чәчәк уры-

ны озыная һәм һәр җимешлектән (пес-
тик) җиләк ясала. Җиләге салынып тор-
ган башакны хәтерләтә, җимеше бик тә 
әче, кабыгы баллы, ә орлыклары авызга 
капсаң яндырып ала торган әче һәм алар-
дан күңелгә ятышсыз начар ис килә.

Лимонник Приморье, Амур буйла-
рында һәм Сахалин өлкәсенең көнья-
гында кедр һәм яфраклы урманнарда үсә, 
күбесенчә диңгез өсте тигезлегеннән 
200–500 метр биеклектә урнашкан тау 
елгалары һәм инешләре үзәннәрендә оч-
рый.

Медицинада лимонникның җимеше 
һәм орлыклары файдаланыла. Аларны 
җыеп әзерләгәндә, тәлгәшләрен өзәләр 
һәм еш кына лианаларны да сындыралар 
яисә турыйлар. Болай эшләргә ярамый, 
чөнки аларны яңадан үстерү өчен күп ва-
кыт кирәк булачак. Шуңа күрә өлгергән 
җимешләрен башта шиңдерәләр, анна-
ры 60–70˚С температурадагы мичләрдә 
киптерәләр. Җимешләрдән алынган 
орлыкларын да шулай ук яхшылап 
киптерергә була. Фармакология ягын-
нан караганда, төп тәэсир итүче матдә 
булып, лимонниктагы лигнанам дип 
йөртелә торган кушылмалар санала. 
Алар арасында иң мөһиме – схизандрин. 
Лимонник составында лимон исе килеп 
торган эфир майлары (орлыгында ул 
күбрәк), витаминнар, кислоталар (итләч 
җимешендә күбрәк) бар. Аның кипкән 
җиләкләрендә 20% ка кадәр лимон һәм 
алма кислотасы, күп кенә С витамины 
(0,5% ка кадәр) исәпләнә. Медицинада 
аның җиләк һәм орлыкларының спирт-
тагы төнәтмәсе кулланыла. Аның акыл 
һәм физик эшчәнлекне стимуллашты-
руы билгеле. Бу препарат белән озак-
лап дәвалану тән массасының, мускул 
көченең артуына булыша, үпкәләрнең 
яшәеш күләменең зураюына китерә. 
Лимонник препаратлары нерв систе-
масы функциональ кире үзгәрешләр 
кичергәндә дә кулланыла, ашказаны 

Кытай лимоннигы 
(лимонник китайский)

согының әчелеге түбән булганда, гас-
трит белән авыручылар өчен дә фай-
далы. Дәвалау табиб күзәтүе астында 
алып барылырга тиеш, чөнки, дозасы 
артып киткәндә, ул нерв системасы һәм 
йөрәк-кан тамырлары системасында 
үзгәрешләр китереп чыгарырга мөмкин. 
Лимонниктан әзерләнгән препаратлар-
ны, йокыга зыян китермәс өчен, кичке 
сәгатьләрдә кулланырга ярамый.

Ал радиола (алтын тамыр)

Мәгълүм булганча, ал радиоланы 
«алтынтамыр» дип йөртәләр. Йөз ел-
лар дәвамында алтынтамырны Ал-
тай медицинасында акыл һәм физик 
эшчәнлекне күтәрүче чара буларак кул-
ланалар. Профессор А. С. Саратиков 
тарафыннан Томск медицина институ-

тында күрсәтелгәнчә, алтынтамырның 
стимуллаштыру үзенчәлекләренә ия 
булуы кабат исбатланды. Бигрәк тә не-
вроз, вегето-кан тамырлары дистониясе 
авыруларын, аруны дәвалаганда уңай 
нәтиҗәләргә ирешелә. Алтынтамыр-
дан ясалган препаратларның тәэсире 
аралиялеләр семьялыгына кергән 
үсемлекләр һәм лимонниктан ясалган 
препаратларның тәэсир итүенә охшаш.

Ал радиола – күпьеллык үләнчел 
үсемлек. Ботаксыз кәүсәләре (сабакла-
ры) 50 см биеклеккә җитә. Яфраклары 
итләч, юан, озынча. Чәчәкләре сары, куе 
чәчәклеккә тупланган. Кар эреп 10–15 
көн үткәннән соң чәчәк ата. Алтын-
тамырның төп запаслары Алтайда: ком-
ташлы авышлыкларда, тау чишмәләре 
һәм елгаларының яр буйларында туп-
ланган. Аның киптерелгән тамырчасы 
җиңел, тышкы яктан бераз ялтырый, 
«иске алтынча» төсендә. Тәме әче. Чи 
килеш сыдырып караганда, әз генә роза 
чәчәге исе килә. Алтынтамырның тәэсир 
итү көчен билгеләүче төп матдәләргә 
флавоноидлар (кверцетин, гиперозид) 
һәм тагын салийдрозидлар, дубиль 
матдәләр керә. Минераллардан марга-
нец кушылмалары өстенлек итә. Алтын-
тамырдан спиртлы экстракт ясыйлар, ул 
стимуллаштыру сыйфатларына ия. Аны 
астеник хәлдә, кирәгеннән артык ары-
ганда, неврастения, вегето-кан юллары 
дистониясе белән авырганда кулланыр-
га тәкъдим итәләр. Инфекцион авырулар 
кичергәндә, нерв системасында функци-
ональ авырулар, астения булганда һәм 
шулай ук сау-сәламәт кешеләргә дә, про-
филактик чара буларак, аны кулланырга 
ярый. Бу препаратны ашарга ярты сәгать 
чамасы кала көнгә 2–3 тапкыр 5–10 там-
чы эчәргә тәкъдим ителә. Дәвалау кур-
сы 10–20 көн дәвам итәргә мөмкин. Ә 
психиатрия практикасында, астения 
вакытында, яисә гипотоник синдром ва-
кытында башта көнгә 2–3 тапкыр 10 ар Ал радиола (алтын тамыр)

тамчы эчүдән башларга, аннары кулла-
ну дозасын 30–40 тамчыга җиткерергә 
кирәк. Бу очракта дәвалау 1–2 ай дәвам 
итә. Әмма бу препаратны көннең икен-
че яртысында кулланмыйлар. Кайбер 
очракларда аны эчкәндә йокысызлык, 
баш авырту күзәтелергә, ә кайчакта кан 
басымы да күтәрелергә мөмкин. Аны 
гипертоник криз, лихорадка вакытында 
кулланырга ярамый. Бу экстракт 30 мл 
лы флаконнарда чыгарыла, салкынча, 
яктылык төшми торган урыннарда сак-
лана.

Сафлорсыман левзея, 
яки марал тамыры

Сафлорсыман левзея – оешма чәчәк-
леләр семьялыгыннан булган тамыр-
чалы үсемлек. Көнчыгыш Себердә ул 
марал тамыры буларак мәгълүм. Марал 

тамыры кешене ундүрт төрле авырудан 
аякка бастыра һәм яшьлегенә кайта-
ра, дип сөйләнелә. Бу үсемлекне Томск 
галимнәре җентекләп өйрәнделәр һәм 
аның женьшень кебек үк тәэсир итүен 
ачыкладылар. Марал тамыры экстракты 
нык арыганда, хәл беткәндә ярдәм итә, 
акыл эшчәнлеген яхшырта. Артериаль 
гипотензия белән җәфаланучыларның 
кан басымын нормальләштерү өчен 
менә дигән чара булып исәпләнә. Ма-
рал тамыры, ягъни левзея – күпьеллык 
үләнчел үсемлек, 1,6 м биеклеккә кадәр 
җитә. Агачсыман тамырчаларын-
нан күп  санлы нәзек тамырлар тарала. 
Чәчәкләре шәмәхә төстә. Бу үсемлек тау-
лы Алтай өлкәсенең субальпия поясын-
да, Тува, Саян, Алатырьда үсә. Кыргый 
үсемлекләрдән әзерләнгән чимал бик аз. 
Шуңа күрә Кытай лимоннигы, ал радио-
ла (алтынтамыр), марал тамыры куль-
туралы плантацияләрдә үстерелергә 
мөмкин һәм үстерелә дә. Бу – сатып 
алучылар өчен дә, фармацевтика өчен дә 
отышлы.

Марал тамыры, үзәк нерв системасын 
стимуллаштыручы, хезмәт эшчәнлеген 
күтәрүче буларак, физик һәм акыл 
эшчәнлеге кимүе күзәтелгәндә кулла-
ныла. Аны ашар алдыннан көнгә 2–3 
мәртәбә 20–30 тамчы исәбеннән эчәргә 
кирәк. Ул 40 мг лы флаконнарда чыга-
рыла, салкынча, яктылык төшми торган 
урыннарда саклана.

Елан тамыры, яки кырлач
 (горец змеиный)

Елан тамырын – кырлачны икенче 
төрле змеевик дип тә йөртәләр, чөнки 
аның тамырчасы бөгәрләнеп яткан елан-
га охшаш. Бу күпьеллык үләнчел үсемлек 
1 м биеклеккә кадәр җитә, сабагы тар-
макланмаган, тик берничә тамыр яны эре 
яфрагы һәм берничә сабак яфрагы була. 
Тамыр яны яфраклары озынча, киң, кы-

Сафлорсыман левзея, 
яки марал тамыры

рыйлары аз гына дулкынсыман, ә өске 
сабак яфраклары ланцет рәвешендә. Өске 
яфраклары куе яшел төстә, шома, аскы 
ягы аксыл, бераз йонлач була. Вак кына 
ал, сирәк очракта ак төстәге чәчәкләре 
сабакның иң очындагы тыгыз цилиндр 
сыман башакка җыелган. Ул май-июнь 
айларында чәчәк ата. Җимешләре июнь-
июль айларында өлгерә. Теплицаларда ел 
әйләнәсе өлгерергә мөмкин. Елан тамы-
ры илнең Европа өлешенең урман зонас-
ында һәм Көнбатыш Себердә таралган. 
Гадәттә, елан тамыры үзән лекләрдәге 
юеш болыннарда, куаклыклар арасын-
да, күл, елга буйларының баткаклыкка 
әверелгән урыннарында, урман почмак-
ларында, аланнарда үсә. Аның тамырча-
ларында күп күләмдә дубиль матдәләр 
(20% чамасы), кислоталар, С витамины 
һәм башка матдәләр бар. Елан тамы-
рын медицина практикасында узган 
гасырның башында куллана башлый-

лар, һәм ул, беренче тапкыр 1925 елда, 
читтән кертелә торган ратания тамырын 
алыштыручы буларак, илдә чыгары-
ла торган формакогнизиянең җиденче 
басмасына кертелә. Тамырларында күп 
күләмдә дубиль матдәләрнең булуы 
аннан ясалган препаратларның төп фи-
зиологик тәэсирен, юнәлешен билгели. 
Аннан ясалган препаратларны эчәкләр 
авыртканда, авыз куышлыгындагы кай-
бер авырулар вакытында чайкау өчен 
кулланалар. Бу үсемлекнең тамырчала-
рын, гадәттә, көзен, ә теплицаларда җир 
өсте өлеше кипкәч (сентябрь-октябрь ай-
ларында) әзерлиләр. Моны иртә язда да 
җир өсте өлеше үсеш алганчы эшләргә 
мөмкин. Чималны әзерләгән вакытта, 
һәр 10 м2 га берничә данә үсентене кал-
дырырга кирәк (үсемлекләрнең яңарып 
китүе өчен). Казып алынган тамырча-
ларны туфрактан яхшылап арындыра-
лар, аннан җир өсте өлешен кисеп алып, 
салкын суда юалар. Бозыла башлаган 
урыннары күренсә, ансын кисәләр. Шун-
нан соң чималны шиңдерәләр һәм яхшы 
һа ва шартларында ачык һавада күлә гә 
урында яисә җилләтелә торган бүл  мә-
ләрдә, өй кыекларында һәм сушилкалар-
да 50–800С температурада кипте рә ләр.
Моның өчен чималны, 2 см калынлыкта 
итеп, тукыма һәм рәшәт кәләргә тарата-
лар да әйләндерә әйләндерә киптерәләр. 
Әгәр һава дымлана төшсә, тамырча-
лар эчтән аз гына күгәрә башласа, алар 
дәвалау сәләтен югалталар. Моны бул-
дырмаска кирәк. Кайнатма ясаганда, 
тамырчаны 3 мм дан да зур булмаган 
кисәкләргә турыйлар, эмаль савытка са-
лынган 1 аш кашыгы шундый чималга 
1 стакан кайнар су өстиләр һәм ярты 
сәгать буе, болгата-болгата, капкачын 
да ябып, су ваннасында кайнаталар. Ан-
нары кайнатманы сөзәләр, суыталар һәм 
1 стакан булганчы кайнаган су өстиләр. 
Шуны ашарга ярты сәгать кала көненә 3 
әр тапкыр берәр аш кашыгы эчәләр.

Елан тамыры, кырлач  (горец змеиный)

Бəпкə чирəме, яки урам чирəме 
(горец птичий)

Юл һәм сукмаклар буенда, урамнар-
да, үсеш шартларына бик үк таләпчән 
булмаган, вак кына куе яшел яфраклы 
үләнне очратмый калмыйсың. Шундый 
нәфис (миниатюр) матур булганы өчен, 
халык аңа кош карабодае, соңрак каз 
үләне, кырлау, урам чирәме һәм трав-
ка-муравка исемнәрен бирде. Бәпкә 
чирәме – берьеллык үләнчел үсемлек. 
Аның ярым ятып торучан яисә аз гына 
күтәрелеп торган тармакланучан, сирәк 
кенә турыга да үсә торган сабаклары 10 см 
дан 60 см га хәтле озынлыкта була, 
бүлентек ботаклары җиргә сыланып үсә, 
чиратлашып урнашкан вак кына элип-
тик яфраклары сабакның аскы өлешендә 
кыска гына сабакчыкларга кысылып 
урнашкан. Вак кына һәм бик үк матур 
булмаган чәчәкләре төркем булып (һәр 

төркемдә 2–5 чәчәк) яфрак куентыгына 
урнашкан. Май аеннан башлап октябрьгә 
кадәр, ә күп катлы теплицаларда ел буе 
чәчәк ата һәм җимеш бирә. Җимеше – 
өчкырлы кечкенә озынча чикләвек 
рәвешендә, өсте сырлы-сырлы.

Бәпкә чирәме илебезнең бөтен тер ри-
ториясендә үсә. Бары тик Төньяк чиктә 
һәм Урта Азия чүлләрендә генә юк. 
Бәбкә үләне үсә торган урыннарда аңа 
охшаган нечкә горец, әче горец, авыш-
кан горец кебек үсемлекләр үсә. Алар 
медицинада кулланылмый. Әмма алар-
ны аерырга мөмкин. Нечкә горецның 
яфраклары таррак, ә чәчәкләре өзек-өзек 
төркемнәргә җыелган. Ә әче горецның 
яфраклары итләч, сеңерчәләре (жилки) 
күренми, бары тик кабарып торган ак-
сыл бүртемнәре генә бар. Өченче төр 
горецның исә сабагы туры, яфраклары 
өскә кыйгачланып юнәлгән һәм сабак-
ның очында җыйналганлыгы, өзек-өзек 
чәчәк төркемнәре урнашкан яшел бо-
таклары булуы белән аерыла. Бәпкә 
үләненең җир өсте өлешендә кремний 
кислотасының суда эри торган кушыл-
малары, С витамины, К, каротин (А 
провитамины), дубиль матдәләр, фла-
воноидлар булуы мәгълүм. Бу үсемлек 
борынгы римлыларга һәм грекларга да 
билгеле булган. Аны урта гасыр табиб-
лары да кулланган. Әбүгалисина бәпкә 
үләнен кан агуын туктата, яра төзәтә 
торган үсемлек буларак искә ала. Соңгы 
вакытта, Совет галимнәренең эзләнү-
ләре нәтиҗәсендә, бәпкә чирәменең 
күп төрле фармакологик үзенчәлекләре 
ачык ланды. Аннан ясалган препаратлар 
бөерләрнең фильтрлау функциясе йом-
шарганда, сидектә шактый күләмдә 
тозлар булганда һәм сидек юлларында-
гы ташларны алу операциясеннән соң 
кулланалар. Белгечләр аны диатез белән 
авыручыларга һәм кайбер тире авырула-
ры булганда (фурункулез, бетчә, дерма-
тит) кулланырга тәкъдим итәләр. Бәпкә 

Бəпкə чирəме, яки урам чирəме 
(горец птичий)

чирәме препаратларын шулай ук гаст-
роэнтерит, ашказаныннан, аналыктан 
кан китү күзәтелгәндә куллану әйбәт 
нәтиҗә бирә. 

Бәпкә чирәме чималын ул чәчәк 
аткан вакытта әзерлиләр. Аны урак, 
пычак яисә кайчы белән кисеп җыялар. 
Җыелган үләнне күләгә, җил йөри торган 
урыннарда, өй кыекларында, җилләтелә 
торган бүлмәләрдә һәм сушилкалар-
да 50–60˚С температурада киптерәләр. 
Киптерү барышында массаны кимендә 
2–3 тапкыр әйләндерергә кирәк.

Бәпкә чирәменең судагы төнәтмәсен 
ясау өчен, 3 аш кашыгы ваклап 
киптерелгән үләнгә 1 стакан кайнар су 
салалар һәм шуны эмаль савытта кай-
нап торган су ваннасына урнаштырып, 
15 минут болгата-болгата кайнаталар. 
Аннары бүлмә температурасына кадәр 
суытып сөзәләр һәм чималны сыгалар. 
Барлыкка килгән төнәтмәгә 1 стакан 
булганчы кайнаган су өстиләр, шуны 
ашар алдыннан 0,3 стакан исәбеннән 
көнгә 3 тапкыр эчәләр. Бәпкә үләнен чи-
мал буларак эзләп вакыт үткәрмәс өчен, 
аны дару үләне кырларында яисә тепли-
цаларда ел әйләнәсе үстерү таләп ителә.

Бәпкә чирәме төнәтмәсе күп очрак-
та ялкынсынуга каршы көрәш чарасы 
буларак кулланыла. Конкрементларның 
таралуына булыша, бөер һәм сидек 
куыгында таш булганда кулланыла. 
Аны ашар алдыннан 2 шәр аш кашыгы 
көнгә 3 тапкыр эчәргә кирәк. Ул аптека-
ларга 100 г лы савытларда, төргәкләрдә 
чыгарыла. Коры һәм салкын урыннарда 
саклау таләп ителә.

Пəйгамбəр тырнагы (календула, 
ноготки)

Пәйгамбәр тырнагы (календула), де-
коратив культура буларак, бик киң та-
ралган. Ә дару үләне буларак, аны күп 
катлы теплицаларда һәм дару үләне 
кырларында ел әйләнәсе үстерергә була. 
Кыргый хәлендә ул безнең киңлекләрдә 
бөтенләй очрамый. Табигый шартларда 
үсә торган чиге Урта диңгез ярлары бу-
еннан үтә.

Пәйгамбәр тырнагының тармаклана 
торган сабагы 20–50 см биеклеккә кадәр 
җитә. Яфраклары чиратлашып урнаш-
кан. Яфрак кырлары керфек кебегрәк. 
Аскы яфраклары сеңерле, йомырка 
формасының киресе кебек була. Өске яф-
раклары озынча, ланцет рәвешендә. Вак 
кына чәчәкләре диаметры 3–5 см булган 
сабакның очындагы кәрҗиннәргә туп-
ланган. Үсемлек июнь аеннан башлап 

Пəйгамбəр тырнагы (календула, ноготки)

көзгә кадәр чәчәк ата, июль ахырында 
орлыклана. Күп катлы теплицаларда һәм 
дару үләне кырларында ул ел әйләнәсе 
җимеш (орлык) бирә. 

Пәйгамбәр тырнагы чәчәкләрендә 
күп күләмдә төрле каротиннар туплан-
ган, чәчәк төсләрен шулар билгели. 
Алар да шулай ук сумалалар, гликозид-
лар, лайлалы матдәләр, органик кислота-
лар һәм С витамины бар. Соңгы елларда 
аның чәчәкләрендә суда эри, иммун сис-
темасын стимуллаштыра торган полиса-
харид табылган. Пәйгамбәр тырнагының 
дәвалау сыйфатларын борынгы заман-
нарда ук белгәннәр. Борынгы Рим таби-
бы Диоскорид аның турында искә ала, 
Әбүгалисинаның да аның хакында искә 
алуы мәгълүм. Әмма ул еллар медицина-
сында пәйгамбәр тырнагы шулай да ти-
ешле бәяне ала алмый. Хәзерге вакытта 
пәйгамбәр тырнагы иң кыйммәтле дару 
үләне булып исәпләнә һәм аны тагын да 
өйрәнү дәвам итә. Тышкы органнарны 
дәвалау чарасы буларак, аны авыз куыш-
лыгы бозылганда (гингивит, балаларда 
молочница), фурункулез булганда кул-
ланалар. Болгария белгечләре пәйгамбәр 
тырнагын җәрәхәтләрне дәвалау, тире 
бозылганда, лишай вакытында, аякның 
вена тамырлары ялкынсынганда һәм 
ангинадан кулланырга тәкъдим итә. 
Табиблар бу үсемлекнең төнәтмәсен 
йөрәк-кан тамырлары авырулары вакы-
тында, көчле йөрәк тибеше булганда, 
тын бетү, шешенү күзәтелгәндә кул-
ланырга кушалар. Пәйгамбәр тырнагы 
чәчәкләрендә әче календен дигән матдә, 
каротиноидлар (каротин, ликопин, руби-
косантин), флавоноидлар, сапониннар, 
дубиль матдәләр, салиция кислотасы 
һәм башкалар бар. Пәйгамбәр тырнагы 
бактерияләрне юк итү һәм ялкынсынуга 
каршы тору сыйфатларына ия. Ангина 
белән авырганда һәм авызның лайлалы 
катламы ялкынсынганда кулланыла. 
Аның төнәтмәсе 1 стакан суга 1 чәй ка-

шыгы исәбеннән төнәтмә кушып авыз-
ны чайкау өчен файдаланыла. Ул шулай 
ук гастрит, ашказаны җәрәхәтен һәм 
уникилле эчәктәге җәрәхәтләрне, колит 
һәм интероколитны дәвалау өчен кул-
ланыла. Бу очракларда пәйгамбәр тыр-
нагын ромашка һәм меңьяфрак белән 
аралаштырып дәвалау нәтиҗәлерәк. Ул, 
ромашка белән бер комбинациядә кул-
ланылганда, бавыр эшчәнлегенә уңай 
йогынты ясый.

Пәйгамбәр тырнагы чәчәкләрен чи-
мал буларак җәй буе әзерләргә мөмкин. 
Чөнки беренчеләре чәчәк атып бетерүгә, 
икенчеләре чәчәк ата башлый, җәй буе 
берөзлексез шулай дәвам итә. Гадәттә, 
чәчәкләрне чәчәк сабагыннан башка 
җыялар, аннары, юка гына итеп җәеп, 
күләгәдә, җил йөри торган урыннар-
да киптерәләр. Сушилкаларда 40–450С 
температурада, яхшы вентиляция бул-
ган бүлмәләрдә киптерергә тәкъдим 
ителә. Төнәтмәсен ясау өчен, 2 аш ка-
шыгы вакланган чималны эмаль са-
вытка салып, шуңа 1 стакан кайнар су 
өстиләр һәм, өстен капкач белән ябып, 
кайнап торган су ваннасында 15 минут 
болгата-болгата кайнаталар. Аннары 
бүлмә температурасына кадәр суыта-
лар. Шул суытылган төнәтмәне стаканга 
салып, тулганчы кайнаган су өстиләр. 
Төнәтмәне, җылы килеш, 2 шәр аш ка-
шыгы көнгә 2–3 тапкыр эчәләр. Меди-
цина сәнәгате пәйгамбәр тырнагының 
спирттагы төнәтмәсен чыгара. Мәгълүм 
булганча, календуланың чәчәкләрендә 
календен дигән әче матдә бар. 

Куллану ысулы һәм дозаларына 
килгәндә, тышкы авырулар вакытында 
аның төнәтмәсен (10:200) һәм эремәсен 
(1 стакан суга 1 чәй кашыгы) авызны чай-
кау өчен кулланалар. Ул 50 мл лы фла-
коннарда чыгарыла. Аның чәчәкләрен 
коры урында, ә төнәтмәсен салкынча, 
яктылык төшми торган урыннарда сак-
лыйлар.

Очлы яфраклы кассия

Кассия – биек булмаган (1 м га кадәр) 
куак. Аның ватаны булып Көнчыгыш 
Африканың коры регионнары һәм 
Кызыл диңгезнең Африка һәм Гарәп 
илләрендәге яр буйлары исәпләнә. Бездә 
исә аны теплицаларда яки дару үләне 
кырларында үстерергә мөмкин. Яфрак-
лары чиратлашып урнашкан, катлаулы, 
4–5 пар ланцет кебек төгәл чикле яфрак-
лардан тора. Тәлгәшсыман чәчәкләре 
сары төстә, җимеше – кысынкы коры 
кузак. Очлы яфраклы кассиянең яфрак-
ларын һәм җимешләрен борынгыдан ук 
дару чарасы буларак файдаланганнар. Ул 
александрия яфрагы яисә александрия 
кузагы буларак мәгълүм. Аның чималы 
дөнья базарына Александрия порты аша 
чыгарылганга күрә, ул шушы исемне 
һәм сенна (гарәпчә «яфрак»ны аңлата) 
исемен дә үзенә ала. Хәзерге вакытта 
кассия яфрагын медицина максатларын-
да Һиндстан, Мисыр, Судан, Казахстан 
һәм Үзбәкстанда үстерәләр. Бу үсемлек 
бездәге кышкы түбән температурага 
җайлашмаганлыктан, аны берьеллык 
үсемлек буларак үстерәләр. Дару чима-
лы булган яфракларын җәй ахырында 
2–3 тапкыр, ә җимешләрен өлгерә бар-
ган саен җыялар һәм ачык күләгә һавада 
юка гына итеп таратып киптерәләр. 
Катлаулы яфракның чиста, аерым тулы 
өлешләрен генә кулланалар. 

Очлы яфраклы кассиядән тыш, меди-
цинада тагын тар яфраклы кассия яисә 
Һиндстан сеннасы да кулланыла. Тышкы 
яктан алар бер-берсенә охшаш. Бары тик, 
исеменнән күренгәнчә, яфракларының 
һәм чәчәкләренең формасы һәм размеры 
белән генә аерылалар, ә химик составы 
икесенең дә бертөрле. Аның яфрагында 
һәм җимешләрендә антрагликозидлар, 
бигрәк тә сеннозидлар, шулай ук фла-
воноидлар, органик кислоталар, стерин 
һ. б. кушылмалар бар. Сенна – йомшак 

кына тәэсир итә торган эч йомшарткыч 
чара, юан эчәкнең моторикасын көчәйтә. 
Шулай ук бераз сидек куу сәләтенә дә 
ия. Сеннаны хроник эч кату булганда, 
колит, геморройдан кулланалар. Алек-
сандрия яфрагын шулай ук авырлы ва-
кытта да файдаланырга була. Аптека-
ларга сенна яфрагын төргәкләргә төреп, 
брикетлар итеп чыгаралар. Кайнатма 
әзерләү өчен, 2 аш кашыгы яфракка 1 
стакан кайнар су салалар, капкачын 
ябалар һәм 30 минут кайнап торган су 
ваннасында тоталар. Шуны бүлмә тем-
пературасына кадәр суыткач сөзәләр. 
Сенна яфракларында әле тиешенчә 
өйрәнелмәгән сумала рәвешендәге 
матдәләр дә бар. Алар эчәкләрдә авырту 
китереп чыгарырга мөмкин. Бу матдәләр 
кайнар суда эриләр, ә суытканда төпкә 
утыралар, ягъни аларны аерып алырга 
була. Александрия яфрагы төнәтмәсен 
ашарга 20–30 минут кала, көнгә 3–4 тап-

Очлы яфраклы кассия

кыр 1–2 аш кашыгы эчәләр, ә төнгә ярты 
стакан эчеп куялар. Йомшарту тәэсире 
7–10 сәгатьтән сизелә. Сенна яфрагы 
эч йомшарткыч һәм геморройга каршы 
кулланыла торган җыелмалар составына 
да кертелә. Фармацевтика сәнәгате сен-
на экстрактын таблеткаларда да чыгара. 
Экстрактны көнгә ике тапкыр 0,2 г кул-
ланганда, тәрәт нормальләшә. Бу препа-
рат җай гына, йомшак кына тәэсир итә, 
башка препаратлардан (магний сульфа-
ты, рәваҗ тамыры, эт шомырты тамыры 
һ. б.) менә шул ягы белән аерыла. Аерым 
очракларда бераз эч авыртырга мөмкин, 
әмма ул препаратны куллануны туктат-
кач, авырту да бетә. Сеннаны куллану 
бавырның үт бүленү, токсиннарга кар-
шы көрәшү функциясенә уңай йогынты 
ясый. Әмма аннан озак файдаланган-
да организм күнегергә, һәм нәтиҗәдә 
тәэсир итү көче кимергә мөмкин. Шуңа 
күрә сенна препаратын башка төр эч 
йомшарту препаратлары белән чи-
ратлаштырып куллану әһәмияткә ия. 
Сеннаның җимешеннән ясалган пре-
паратлар да шундый ук эч йомшарту 
сыйфатларына ия. Яфракларына кара-
ганда җимешләре йомшаграк тәэсир 
итә, чөнки анда сумала кебек матдәләр 
юк диярлек. Җимеше, яфраклар белән 
бергә, эч йомшарткыч препарат – кафи-
ол составына керә. Аның составына та-
гын инжир, сливаның итләч урыннары 
һәм вазелин мае да кушыла. Кафиолны 
10–14 көн дәвамында 0,5–2 брикет кул-
ланырга тәкъдим ителә. Кафиол – йом-
шарткыч чара, регулакс кебек, аны да эч 
катканда кулланалар. Төнәтмәсен (10:20; 
20:200), берәр аш кашыгы исәбеннән, 
көнгә 1–3 тапкыр эчәләр.

Аның бөтен һәм туралган яфрак-
ларын 50 г лы төргәкләрдә чыгаралар. 
Коры экстракты 0,03 г лы таблеткаларда, 
төргәкләрдә җитештерелә. Һәр төргәктә 
(пачкада) берничә пластина, һәр плас-
тинада 25 данә таблетка урнаштырыла. 

Аны 75 г лы брикет рәвешендә дә чыга-
ралар. Коры һәм салкынча урында сак-
лау таләп ителә.

Сары мəтрүшкə (зверобой)

Аның исеме берничә. Терлекләр ор-
ганизмы өчен куркыныч булганга, аны 
рус телендә зверобой дип атыйлар. Яф-
ракларында күпсанлы бизләр булга-
ны өчен, төп исеменә «тишкәләнгән» 
сүзен өстиләр: тишкәләнгән зверобой. 
Кыйммәтле дәвалау сыйфатларына ия 
булганы өчен, хворобой, ягъни сәламәт 
үлән дип тә йөртәләр. Сары мәтрүшкәне 

Сары мəтрүшкə (зверобой)

күп катлы теплицаларда яисә күп кат-
лы дару үләне үстерү кырларында ел 
әйләнәсе үрчетергә мөмкин. Дару үләне 
буларак, ул безнең гасырга кадәр би-
шенче, дүртенче гасырларда Борынгы 
Грециядә таныла. Безнең илнең Евро-
па өлешендә, Кавказда, Урта Азиядә, 
Көнбатыш Себердә табигый шартларда 
үсә. 

Сары мәтрүшкә – күпьеллык үләнчел 
үсемлек, 100 см биеклектәге шәрә, ике 
кырлы, өскә таба тармакланган сабагы 
бар. Яфраклары утырып тора, ваклар, 
озынча йомырка рәвешендә, яктыга 
юнәлткәндә, яктыра торган нокталар 
хасил була. Составында эфир майла-
ры, сумала һәм кызыл-шәмәхә төстәге 
пигментлар бар. Күпсанлы чәчәкләре 5 
чәшке яфрак, 5 кара буйлы таҗ яфрак-
ларыннан һәм күп сандагы 3 төркемгә 
керешеп үскән серкәчләрдән тора. Алар 
сабакның иң очында җыелып урнаш-
кан.

Сары мәтрүшкә июньнән алып август 
аена кадәр чәчәк ата. Ул, үсеп китеп, 
икенче тапкыр да чәчәк атарга мөмкин. 
Гадәттә, икенче-өченче елда чәчәк ата 
башлый, ә күп катлы теплицаларда ел 
әйләнәсе чәчәк атарга мөмкин. Чәчәк 
аткан вакытта (өлгермәгән җимешләре 
күренгәнче) җыелган үлән чимал була-
рак кулланыла. Урак яисә пычак белән 
аның 25–30 см озынлыкта өске өлешен 
кисеп җыялар, тыгызламыйча гына 
кәрҗин яисә капчыкларга тутырып, 
шунда ук киптерү урынына илтәләр. 
Үләнне тамыры белән йолкырга ярамый. 
Бу сары мәтрүшкә үләненең бетүенә һәм 
сыйфатының начараюына китерергә 
мөмкин.

Сары мәтрүшкәне өй кыекларында, 
җил йөри торган бүлмәләрдә, торак-
ларда киптерәләр. Моның өчен аны, 
5–6 см калынлыкта гына итеп, тукыма, 
кәгазь, сетка өстенә тараталар һәм даи-
ми рәвештә болгатып торалар. Кипкән 

булуын үләнне бөгеп карап ачыклый-
лар: әгәр бөккән вакытта сынса, кипкән 
була.

Сары мәтрүшкәнең составында күп 
төрле актив биологик матдәләр (гипе-
рицин, флавоноидлы гликозидлар, ду-
биль матдәләр, эфир майлары, аскорбин 
кислотасы, РР витамины, каротин) бар. 
Аның күптөрле химик составы сары 
мәтрүшкәнең күпьяклы фармакологик 
сыйфатларга ия булуы турында сөйли. 
Тикмәгә генә сары мәтрүшкәне 99 авы-
руга дәва үләне димиләр. Ашказаны, 
эчәкләр, үт юллары авыртканда, ул уңай 
тәэсир итә, дәвалый. Микробларга кар-
шы көрәштә, кан агуны туктату, ялкын-
сынуларны дәвалау үзенчәлекләренә 
ия. Үзендә гиперицин булганга күрә, ул 
тиренең ультрафиолет нурларга булган 
сиземлеген арттыра.

Сары мәтрүшкәне, төнәтмә итеп, аш-
казаны, эчәк авырулары булганда (ашка-
заны җәрәхәте, гастрит һәм эч киткәндә), 
бавыр авыртканда, үт куыгы, цистит, 
балаларда сидек тотмау күзәтелгәндә, 
геморрой, ревматизм вакытында кулла-
налар. Төнәтмәсен 10 г үләнгә (1,5 аш 
кашыгы) 1 стакан (200 г) су кушу исә-
беннән ясыйлар. Аптекаларда сары мәт-
рүшкәне пакетларда һәм брикетлар рә-
вешендә алырга мөмкин. Төнәтмәсен 
стоматит, гингивит, колит вакытында 
кулланалар. Ашарга ярты сәгать кала 
0,3 стакан күләмендәге төнәтмәне көнгә 
3 тапкыр эчәләр, авыз куышлыгын, урт-
ларны аның мае белән майлыйлар. Авыз 
чайкаганда, 1 стакан суга 30–40 тамчы 
төнәтмә кушып кулланалар. Туралган 
үлән 100 г лы төргәкләрдә, 75 г лы бри-
кетларда, ә төнәтмәсе төрле зурлыкта-
гы флаконнарда сатуга чыгарыла. Әзер 
төнәтмәләрне коры, салкынча урыннар-
да сакларга кирәк.

Песи борчагы, яки дару алтее 
(алтей лекарственный)

Бу үсемлекнең туры, өскә юнәлгән 
сабаклары 1,5 м га кадәр җитә. Яфракла-
ры, сабакта урнашуына карап, күптөрле 
формада булырга мөмкин: өстәгеләре – 
бер бөтен йомырка формасында, ас-
тагы һәм уртадагылары өскә омтыл-
ган өч калак формасында, чит-читләре 
киртекле була. Яфрак куентыкларында 
ачык-алсу төстәге чәчәкләр урнашкан. 
Үсемлек, үзен каплап алган чиксез йон-
чалар йогынтысында, соры-яшел төскә 
керә. Алтей күл, елга, сугару каналла-
ры буйларында, үзәнлекләрдә, дымлы 
болыннарда, куаклыкларда, грунт су-
лары өстәрәк урнашкан урыннарда үсә. 
Бигрәк тә илебезнең Европа өлешенең 
Урта һәм Көньяк киңлекләрендә, Урта 
Азиядә, Көнбатыш Себернең көньяк 
районнарында очрый. Алтейны күп кат-
лы теплицаларда һәм күп катлы дару 
кырларында ел әйләнәсе үстерергә 
мөмкин. Болай эшләгәндә ул чистарак 
була, тамыры бозылмый.

Алтейда, бигрәк тә аның тамырла-
рында, шактый күләмдә (30% кадәр) 
күбесенчә полисахаридлардан торган 
лайла була. 

Алтей төнәтмәсе, аннан ясалган 
препаратлар сулыш юллары авырткан-
да, көчле ютәл вакытында, мәсәлән ла-
рингит белән авырганда кулланыла. 
Авызның лайлалы өлешенә эләккәч, 
алтей төнәтмәсендәге лайла, юка гына 
итеп, авыздагы лайланы каплый, һәм 
ул анда озак саклана, авыз куышлыгын 
төрле бозылулардан саклый. Нәтиҗәдә 
җәрәхәтләнгән тукымаларның яңаруына 
булыша, авыз эчендә ялкынсыну про-
цессы кими, ютәлләү җиңеләя. Ал-
тей тамырының төнәтмәсе, шулай ук, 
ашказанының лайлалы катламына 
уңай йогынты ясый. Өй шартларында 
алтейның төнәтмәсен әзерләү өчен, 2 аш 

кашыгы (13 г) кипкән алтей тамырына 
1 стакан кайнап суытылган су салалар 
һәм бүлмә температурасында 30 ми-
нут даими болгатып торып төнәтәләр. 
Аннары сыекчаны марля аша сөзәләр 
һәм шуңа, 1 стакан булганчы, кайнаган 
салкын су өстиләр. Алтей тамырыннан 
фармацевтика сәнәгате коры экстракт 
һәм сироп ясап чыгара, аларны аптека-
ларда ютәлдән микстура әзерләү өчен 
файдаланалар, күбесенчә балалар өчен. 
Алтейның җир өсте массасыннан му-
калтин препараты ясыйлар, бу сулыш 
юлларындагы көчле һәм хроник авыру-
ларны (бронхит, пневмония) дәвалауда 
яхшы чара булып исәпләнә. Алтейдан 
ясалган барлык препаратларны да ашар-
га 15–20 минут кала эчәләр. Кызганыч-
ка, алтейның кыргый запасы акрынлап 
кими бара, шуңа күрә күпкатлы теп-
лицаларда аны ел әйләнәсе үстерүне 

Песи борчагы, яки дару алтее 
(алтей лекарственный)

киңәйтергә кирәк. Алтей тамырын 
әзерләү буенча киңәшләр бу үсемлекне 
бик яхшы белгән һәм даими рәвештә 
аптекаларга аның чималын тапшыручы 
кешеләр өчен язылган. Тәҗрибәсез дару 
үләнен җыючылар алтей урынына, ха-
таланып, мальвалылар семьялыгына 
кергән үләннәрнең тамырын җыярга 
мөмкиннәр, әйтик урман мальвасы, дала 
розасы (хатьма), алар бик охшаш. Шуңа 
күрә җыюны сайлап алу юлы белән баш-
кару кирәк. Һәр төркемдә үсемлекләрнең 
30 % ын кабат яңарту өчен калдырып 
торалар. Ике яшьтән зуррак үсемлек та-
мырларын гына җыялар. Тамырчаның 
иң өстәге юанайган өлешен кисәләр, та-
мырларын көрәк белән казып алалар да 
туфрактан арындыралар. Тамырларны 
су белән юарга ярамый, югыйсә алар 
киптергәндә күгәрек белән капланырга 
мөмкин. Сайлап алынган тамырчаның 
агачланган тамырларын һәм ян-як та-
мырларын, вак тармакчаларын кисеп 
алып, җыелган тамырларны өемнәргә 
өяләр һәм 2–3 көнгә шиңәргә калды-
ралар, аннары 30–35 см озынлыктагы 
кисәкләргә турыйлар, ә юаннарын – 
итләч тамырчасын – буйдан-буйга 3–4 
өлешкә яралар. Чималны сетка яисә 
тарттырып куелган җәймәләргә юка 
гына итеп җәеп киптерәләр. Аны ачык 
һавада киптерү – бик мәшәкатьле эш: 
составында зур күләмдә крахмал һәм 
лайла булганга, бик тиз бозыла башлый. 
Тиешенчә киптерелгән алтей тамыры 
бөгеп караганда бик тиз сынып чыга һәм 
тузан бөрки. Моны еш тикшереп тора-
лар, бозыла башлаганнарын сайлап ала 
баралар. Алтей тамыры дымны үзенә 
бик нык тарта, тиз юешләнә, сары-соры 
төстәге таплар белән каплана, шуңа күрә 
аны капкач белән тыгыз итеп ябылган 
банкаларда 3 елдан артык сакламыйлар. 
Алтей тамырында 35% ка кадәр лайла, ас-
парагин, пектин матдәләре, крахмал һ. б. 
бар. Аны сулыш юллары авыртканда 

какырык бүлендерүче һәм ялкынсыну-
га каршы көрәш чарасы буларак кулла-
налар. Куллану ысулына килгәндә, аны 
төнәтмә рәвешендә (3:100) һәм миксту-
раларда экстракт буларак (6:200) көнгә 
4–5 тапкыр 1 әр аш кашыгы эчәләр. Ту-
ралган тамырын 100 г лы төргәкләрдә 
яисә коры экстракт хәлендә чыгаралар. 
Алтейны шулай ук күпкатлы күгәрми 
торган металл сеткаларда киптерергә 
мөмкин. 

Курай үлəне, яки шома көпшə 
(дягиль)

Курай үләне (дягиль) – бик борын-
гы дару үләне. Ул урта гасырларда 
аеруча популяр була. Бөек рус табибы 
Н. М. Максимович үзенең 1875 елда дөнья 
күргән «Дәвалаучы үсемлекләрнең яз-
масы» китабында цинга белән авыручы-

Курай үлəне, яки шома көпшə (дягиль) 

га һәм авыздан килә торган начар исне 
бетерү өчен, курай үләненең юеш тамы-
рын чәйнәргә тәкъдим итә. Курай үләне 
шулай ук чума авыруыннан коткару ча-
расы булып та исәпләнгән.

Курай үләне, яисә дудник – биеклеге 
2 м га җитә торган икееллык үлән сыман 
үсемлек. Аның сабагы юан, әмма куыш. 
Яфраклары икеләтә һәм өчләтә каурый 
сыман тарала, озынлыгы 80 см га җитә. 
Яфраклары сабакта чиратлашып урнаш-
кан, чәчәк саплары озын, алар сабакка 
береккән урында җиңсә ясап киңәяләр. 
Башка зонтиклылардан аермалы була-
рак, аның яшькелт-сары, яисә яшькелт-
ак төстәге вак кына чәчәкләре зонтик 
рәвешендәге чәчәклеккә җыелган, үзләре 
шар формасында. Үсемлекнең җир асты 
өлеше юан, күпсанлы өстәмә тамырлары 
булган тамырчадан тора. Алардан хуш 
ис бөркелә. Җимеше ике орлыктан тора 
һәм ике ярым җимешкә аерыла. Курай 
үләне июнь-август айларында чәчәк ата, 
җимеше июль-сентябрьдә өлгерә. 

Курай үләне илнең Европа өлешенең 
урман һәм урман-кыр зонасында һәм 
Көнбатыш Себердә киң таралган. Ул, 
дым ярата торган үсемлек буларак, елга 
һәм инеш ярлары буенда, күл янында 
һәм болыннарда еш очрый.

Дару үләне кураен урман кураен-
нан аера белергә кирәк. Икенчесе ме-
дицина практикасында кулланылмый. 
Дару үләне кураеның чәчәклеге шар 
рәвешендә, ә урман курае – яссы һәм 
сабагының өске өлеше кырлы.

Курайның тамыр һәм тамырчала-
рында 1% ка кадәр эфир мае, алма һәм 
ангелин кислотасы, фитостерин, сума-
ла, әче һәм дубиль матдәләр бар. Курай 
кайнатмасы үт согы бүленүен көчәйтә, 
ашказаны һәм панкреатит сокларының 
секрециясен көйли. Табиблар аны аш-
казаны һәм эчәкләрнең функцияләре 
бозылганда, шул исәптән метеоризм, 
эчәклекнең мотор функциясе бозылган-

да, үт согы юлларында дискинезия бул-
ганда кулланырга тәкъдим итәләр.

Курайның препаратларын, ялкынсы-
нуны басу һәм какырык бүленүне көчәй-
тү чарасы буларак, ларингит, бронхит 
белән авырганда, сидек бүленүне һәм 
тир ләүне көйләү чарасы буларак та кул-
ланалар.

Медицинада куллану максатларын-
да, тамырчаны тамырлары белән бергә, 
үсемлек үсешенең беренче елында – 
көзен (сентябрь-октябрьдә), ә икееллык 
үсемлекләрдән язын (апрельдә) тамыр-
чаны тамырлары белән казып алалар, 
туфрактан арындыралар, җир өсте 
өлешен алып, салкын суда яхшылап 
юалар һәм урталай кисәләр. Чималны 
ачык һавада күләгәдә, яхшы җилләтелә 
торган биналарда яисә сушилкаларда 
35–400С температурада яисә күпкатлы 
тутыкмый торган махсус сеткаларда 
киптерәләр. Тамыр һәм тамырчаларын-
нан кайнатма әзерлиләр, моның өчен 
ваклап киптерелгән 3 аш кашыгы чи-
малны эмаль савытка салып, 1 стакан су 
өстәп һәм капкачын каплап, әледән-әле 
болгатып, кайнап торган су ваннасында 
30 минут тоталар. Шуннан соң кайнат-
маны бүлмә температурасында 10 минут 
суыталар, сөзәләр, төпкә утырганын сы-
галар һәм 1 стакан булганчы кайнаган су 
өстиләр. Аны көнгә 2–3 тапкыр, ашаган-
нан соң яртышар стакан эчәргә тәкъдим 
ителә.

Кара аю баланы (бузина чёрная)

Кара аю баланы – куак яисә 2–6 м 
чамасы биеклектәге зур булмаган агач. 
Яшь ботакларының кайрысы яшел 
төстә, ә өлкәнрәкләренең – соры төстә. 
Ботакларының үзәге ак һәм бик йом-
шак. Бер-берсенә каршы үскән яфрак-
лары катлаулы, так яки 5–7 бүлемнән 
гыйбарәт. Сары-ак төстәге вак кына хуш 
исле чәчәкләре диаметры 20 см га кадәр 

булган эре щитларга җыелган. Җимеше – 
кара сусыл җимшән (костянка), ә эчендә 
3–6 яссы төшләре була.

Кара аю баланы Россиянең Европа 
өлешендәге үзәк һәм көньяк-көнбатыш 
районнарында, Кавказда, киң яфрак-
лы, ә кайчакта ылыслы урман аланлык-
ларындагы дымлы һәм уңдырышлы 
туфракларда үсә. Бузина май-июнь ай-
ларында чәчәк ата, җимеше август-сен-
тябрь айларында өлгерә. Аю баланының 
чәчәкләрендә самбунигрин гликози-
ды, эфир мае, рутин, органик кислота-
лар һәм дубиль матдәләр туплана. Аю 
баланының башка төрләре: тәлгәшле 
һәм үлән аю баланы медицинада кул-
ланылмый. Аларны кара аю баланын-
нан түбәндәге билгеләре белән аерыр-
га мөмкин. Тәлгәшле аю баланының 
чәчәклеге тыгыз йомырка рәвешендәге 
себеркәчне хәтерләтә, яшькелт һәм 
саргылт чәчәкләренең серкәләре шә-
мә хә төстә, җимешләре кызыл төстә, 
ботакларының үзәге соры төстә була. Ә 
үлән аю баланы 0,5–2 м биеклектә үсә, 
себеркәчкә җыйналган чәчәкләре ак, 
тыштан ал төстә, җимеше кара, әмма 
согы кызыл, ә ботакларының үзәге яшь-
келт төстә була. Кара аю баланының 
чәчәк төнәтмәсе сидек кудыру, тирләтү, 
ялкынсынуларны дәвалау һәм ютәлне 
йомшарту үзенчәлекләренә ия. Авыз 
куышлыгы һәм тамак төбе бозылганда, 
аның белән авызны чайкарга тәкъдим 
итәләр, ә фурункулез һәм башка яра-
лар булганда, ваннасын кулланырга 
кирәк. Кечкенә янчыкка тутырыл-
ган аю баланының чәчәкләрен кайнар 
суда пешергәннән соң, миозит, неврал-
гия, буын авыруларын парландырып 
дәвалауда кулланалар. Бу очракта аю 
баланы чәчәкләрен аптека ромашкасы 
чәчәкләре белән бер үк пропорциядә ку-
шарга мөмкин. Аю баланы җимешенең 
төнәтмәсе исә сидек һәм үт согы кудыру 
өчен кулланыла.

Аю баланының чәчәкләреннән чи-
мал әзерләүне үсемлек чәчәк атканда, 
таҗлары коела башлаганчы дәвам ителә. 
Чәчәклекне, ягъни оешма чәчәкне, сика-
тор белән сак кына кисәсе дә, үсемлекнең 
башка өлешләре белән бутамыйча, ачык 
һавада күләгә урында яисә җилләтелә 
торган биналарда юка гына итеп таратып 
киптерәсе. Җимешләрен өлгереп җиткәч 
кенә җыялар, сушилкада яисә мичләрдә 
600С температурада киптерәләр. Аның 
чәчәкләреннән төнәтмә ясау өчен, бер 
аш кашыгы кипкән чәчәккә 1 стакан 
кайнар су салалар (эмаль савытларда), 
аннан савытның капкачын ябып, даими 
рәвештә болгата-болгата, кайнап тор-
ган су ваннасында 15 минут тоталар. 
Шуннан соң төнәтмәне бүлмә темпера-
турасына кадәр суыталар, сыгалар һәм 
стакан тулганчы кайнаган су өстиләр. 

Кара аю баланы (бузина чёрная) 

Төнәтмәне җылы килеш көнгә 2–3 тап-
кыр 0,5–0,3 стакан исәбеннән эчәләр.

Болгария галимнәре аю баланы 
җимешеннән төнәтмәне салкын ысул 
белән әзерләргә тәкъдим итәләр. Моның 
өчен ярты чәй кашыгы җимешкә кич 
белән 1 стакан кайнаган салкын су 
өстиләр. Иртән әзер төнәтмәне җылытып 
эчәләр. Бөер һәм сидек юллары ялкын-
сынганда, аны түбәндәге составта кул-
ланалар: аю баланы чәчәкләре, сары 
мәтрүшкә үләне, аптека ромашкасы 
чәчәген бер үк күләмдә алып төнәтмә 
ясыйлар. Бу төнәтмә дә нәкъ аю баланы 
төнәтмәсен ясагандагы кебек эшләнә. 
Шуны төнгә 1–2 стакан эчәләр. Шулай 
ук бу төнәтмәне салкын тиеп авырганда 
да кулланырга мөмкин. Болай куллан-
ганда, 2 чәй кашыгы чәчәккә 1 стакан 
кайнап кына чыккан су салына. Әзер 
булгач, шуны көнгә 5–6 тапкыр 2 шәр 
аш кашыгы эчәргә кирәк. Аның чималы 
100 г лы төргәкләрдә аптекаларга чыга-
рыла, аны коры, салкынча урында сак-
ларга кирәк.

Биек андыз (девясил высокий)

Андыз – оешма чәчәклеләр семья-
лыгыннан үләнчел яки куакчыл үсемлек. 
Куәтле сабаклары 1,5 м биеклеккә җитә. 
Яфраклары эре, озынча, овал рәвешендә, 
зурлыгы буенча әрекмән яфраклары 
кадәр була, алтынсыман чәчәк кәр җин-
нәре (сабакта алар берничә була) көн-
багыш чәчәгенә бик охшаш. Кайчакта 
бу үсемлекне кыргый көнбагыш дип тә 
атыйлар, ә фактта сүз – биек андыз ту-
рында. Бу үсемлекнең барлык 100 төре дә 
практик яктан дәва булып исәпләнә. Бу 
аның русча исемендә дә чагыла: девять 
сил – тугыз дәвалау сыйфатына яисә 
көченә ия. Украинада ул «девосил» була-
рак мәгълүм. Биек андыз Гиппократның 
язмаларында да искә алына. Урта гасыр-
да аны дару үләне буларак үстергәннәр. 

Кытай һәм Тибет медицинасында да бу 
үсемлекнең дәвалау үзенчәлекләреннән 
киң файдаланганнар. Ману тамыры – бу 
биек андызның бер төренең тамыры, 
гомеопатиядә киң кулланыла. Биек ан-
дыз елга ярлары буенда, дымлы болын-
нарда, куаклар арасында еш кына чүпле 
урыннарда үсә. Аны күпкатлы теплица-
ларда яисә күпкатлы дару кырларында 
ел әйләнәсе үстерергә мөмкин. Биек ан-
дызны Белоруссиядә, Идел буенда, шул 
исәптән Татарстанда, Украина, Кавказ, 
Алтай, Урта Азиядә очратырга була. 
Шулай да табигый шартларда андыз еш 
очрамый. Тамырлары эре булмый, шуңа 
күрә дә аны күп катлы теплицаларда 
һәм дару кырларында үстерергә тәкъдим 
ителә. Андызның дару үләне буларак та-

Биек андыз (девясил высокий)

мырча һәм тамырлары кулланыла. Алар-
ны көздән яисә иртә яздан әзерләргә 
кирәк. Казып алынган чималны иң элек 
туфрактан чистарталар һәм тиз генә сал-
кын суда юалар. Киптерер алдыннан эре 
тамырча һәм тамырларын зур булмаган 
кисәкләргә турыйлар, аннары җил йөри 
торган күләгә урыннарда юка гына та-
ратып (5 см дан калын булмаска тиеш), 
әйләндерә-әйләндерә киптерәләр.

Махсус үстерелә торган андыз тамы-
ры шактый авыр. Аның тамырча һәм та-
мырларын ашарга ярый. Тамырларыннан 
миләүшә (фиалка) исе килгәнгә, конди-
тер һәм ликёр сәнәгатендә кулланалар. 
Ә тамырыннан ясалган препаратларны 
ютәлне дәвалауда, шулай ук ашказаны-
эчәк авырулары вакытында эчәләр. Бак-
чачылар соңгы елларда андызны бак-
чаларында да үстерә башладылар һәм 
салкын тигәндә аның төнәтмәсен ясый-
лар. Төнәтмәне әзерләгәндә, 2 чәй ка-
шыгы андыз чәчәгенә 1 стакан кайнар су 
салалар, ягъни нәкъ бузина төнәтмәсен 
ясагандагы кебек үк эшләнә. Шуны 2 шәр 
аш кашыгы исәбеннән, көнгә 5–6 тап-
кыр эчәләр. Аптекаларга ул 100 г лы 
төргәкләрдә чыгарыла. Аны да шулай 
ук коры, салкынча урыннарда сакларга 
кирәк. 

Андызның тамыр һәм тамырчала-
рының химик составы җитди, катлаулы. 
Аларда эфир майлары, кумариннар, фла-
воноидлар, сапонин, Е витамины, по-
лисахаридлар һәм күп күләмдә инулин 
бар. Бу үсемлектән ясалган препарат-
ларны ютәлне бетерүче, микробларны 
юк итүче, сидек, үт согы кудыру сый-
фатларына ия буларак, сулыш юллары 
ялкынсынганда, хроник авырулар бул-
ганда, грипп вакытында, шулай ук аш-
казаны һәм эчәк авыруларын дәвалауда 
кулланалар. Моның өчен тамырча һәм 
тамырларыннан төнәтмә ясыйлар: 1 аш 
кашыгы вакланган коры чималга 1 ста-
кан су салалар, өстен капкач белән яба-

лар һәм кайнап торган су ваннасында 
тоталар. Бүлмә температурасында 10–15 
минут суыткач сөзәләр, шуны җылы 
килеш ашарга 1 сәгать кала көненә 2–4 
тапкыр эчәләр. Төнәтмәне 1 тапкыр кул-
лану дозасын (20 дән 100 мл га кадәр) ап-
тека хезмәткәрләре билгели. Фармацев-
тика сәнәгатендә аннан таблеткаларда 
алантон препараты җитештерәләр. Аны 
озак вакытлар ярасы ябылмый торган 
ашказаны җәрәхәтләре булганда кулла-
налар. Шулай итеп, медицинада андыз 
киң кулланыла: сулыш юллары авырт-
канда, ашказаны-эчәк тракты авырула-
ры вакытында, шулай ук цистит, ревма-
тизм, шикәр диабеты, геморрой белән 
авырганда файдалы һәм әйбәт кенә 
нәтиҗә бирә. Ә тире авырулары вакы-
тында андыз тамыры һәм тамырчасын-
нан әзерләнгән ванна һәм примочкалар 
кулланырга тәкъдим ителә.

Андыз азык сәнәгатендә дә киң кул-
ланыш таба бара. Шулай да дару була-
рак төнәтмәсе киңрәк кулланыла. 300 г 
чи яисә 50 г коры чималны төнәтмә ясау 
өчен ваклыйсы һәм 1 л суда 20 минут, 
корысын 25 минут кайнатасы. Шуннан 
кайнатманы сөзәргә, 100–150 г шикәр 
комы, ярты стакан мүк җиләге согы 
өстәп, болгата-болгата кайнатасы һәм 
суытасы. Шуны 1 әр аш кашыгы көнгә 3 
тапкыр кабул итәргә кирәк. Аптекаларга 
аның препаратын 100 г лы төргәкләрдә 
яисә 5 г лы түгәрәк брикетларда чыга-
ралар. Һәр төргәктә 6 шәр данә таблетка 
була. Аларны коры, салкынча урыннар-
да сакларга кирәк.

Сазанак, яисə саз чабыр куагы 
(багульник болотный)

Сазанак – арчанчалар семьялыгын-
нан мәңге яшел куакчыл үсемлек. Аны 
үрмә рәйхан дип тә йөртәләр. Чәчәкләре 
ак, калкан чәчәк төркемендә, 20 гә якын 
төре очрый. Республикабызның төньяк-

көнбатыш районнарында, торфлы саз-
лыкларда үсә. 

Язларын мүкле сазның изумруд бәр-
хетендә ерактан ук сазанак чәчәк ләре 
күзгә чалына, хәтта төннәрен дә алар 
мүкнең караңгы фонында ак тамгалар 
булып аерылып торалар. Мондый үсен-
теләр арасында йөрү куркыныч, чөнки 
сазанак чәчәкләренең көчле исеннән 
баш авыртырга мөмкин.

Сазанак – мәңге яшел, 20–100 см биек-
лектәге куак. Аның чәчәкләре генә түгел, 
ә күн кебек яфраклары да көчле исле. 
Яфраклары чиратлашып урнашкан, 1,5–
4,5 см озынлыкта, 1,5–4 мм киңлектәге 
пластина, өстән куе яшел төстә, ә аскы 
яктан соры тутык «йон» белән каплан-
ган. Кар кебек ап-ак чәчәкләре сабак 
очларында зонтик рәвешендә урнаш-
кан. Җимеше – озынча, овал рәвешендә, 
бераз салынып торган, күпсанлы вак 

кына орлыклар белән тулган тартма-
чык. Май-июнь айларында чәчәк ата, 
орлыгы июль-август айларында өлгерә. 
Ә теплицаларда ул ел әйләнәсе чәчәк 
ата. Табигый шартларда күбесенчә мүк 
белән капланган сазлыкларда яисә саз-
лыкка әверелгән, сирәкләнгән ылыслы 
урманнарда үсә. Сазанак яфракларында 
2% чамасы эфир мае исәпләнә (аның со-
ставына ледол, фимол, полюстрон кебек 
очучан матдәләр керә). Озак еллар са-
занак, нигездә, халык медицинасында 
гына кулланыла, әмма соңгы вакытта-
гы эзләнүләр нәтиҗәсендә ачык ланган 
химик составы, анда физиологик тәэсир 
итүче матдәләрнең табылуы аны ме-
дицинада киң кулланырга мөмкинлек 
бирде. Составындагы эфир маеның су-
лыш юлларының лайлалы тышчасына 
уңай йогынты ясавы ачыклангач, аның 
төнәтмәсен, ялкынсынуга каршы көрәш 
чарасы буларак, ютәлне дәвалаганда, 
бигрәк тә хроник бронхит, трахеит, ла-
рингит булганда кулланалар. Сазанак 
төнәтмәсен бары тик табиб билгеләгәндә 
генә кулланырга кирәк, югыйсә кире 
йогынты ясарга, аерым очракларда 
үзәк нерв системасына зыян китерергә 
мөмкин. Шуңа күрә, аны эчкәннән соң 
баш авырту кебек билгеләр күренүгә, 
сазанак төнәтмәсен куллануны тукта-
тырга кирәк. Аны авырлы хатыннарга, 
балаларга бөтенләй кулланырга яра-
мый.

Дару өчен сазанакның яфраклар бе-
лән капланган яшь ботакларының өске 
өле шен 10 см озынлыкта кисеп җыялар. 
Җыелган чималны 10–15 см калынлык-
та җәймәләргә тараталар һәм ачык һава-
дагы күләгә урыннарда, өй кыекларында, 
җил йөри торган биналарда киптерәләр. 
Сушилкаларда аны 400С температурда 
киптерергә кирәк. Төнәтмәсен ясаган-
да, 2 аш кашыгы ваклап киптерелгән 
сазанакны эмаль савытка салып, шуңа 
1 стакан кайнар су өстиләр һәм кайнап 

Сазанак, яисə саз чабыр куагы 
(багульник болотный) 

торган су ваннасында 15 минут тота-
лар, бүлмә температурасында 45 минут 
суыталар һәм сөзәләр. Чимал калдыгын 
сыгып, калган сыеклык 1 стакан бул-
ганчы, кайнаган су өстиләр. Шундый 
төнәтмәне, җылы килеш, ашаганнан соң 
0,25 стакан исәбеннән көнгә 2–3 тапкыр 
эчәләр. Аны күбрәк антибактериаль, ка-
кырыктан арындыра торган чара була-
рак, хроник бронхит, коклюш һәм башка 
ютәл авыруларын дәвалау өчен куллана-
лар. Сазанакның кайнатмасын (10:200) 
берәр аш кашыгы көнгә 3 тапкыр эчәргә 
тәкъдим ителә. Яшь ботаклардан ясалган 
чималны 75 г лы төргәкләрдә аптекага 
чыгаралар.

Ике өйле кычыткан (крапива дву-
домная)

Ике өйле кычытканны халыкта чә-
чәк ле кычыткан, витамин үләне дип тә 
йөртәләр. Ике өйле үсемлекләр – сер кәч-
ләре бер чәчәктә, ә җимешләре икенче 
чәчәктә булган үсемлекләр. Мәсәлән, 
тал, тирәк, киндер һ. б. – шундыйлардан. 
Мондый үсемлекләрдә ата һәм ана җенес 
органнары бер үк үсемлектә булмый. 
Күп кенә суүсемнәр дә – нәкъ шулай.

Кычыткан – кычытканчалар семья-
лыгыннан бер яки күпьеллык үләнчел 
үсемлек. Яфраклары каршыдаш урнаш-
кан һәм чага торган төкчәләр белән кап-
ланган. Төньяк һәм көньяк ярымшарның 
уртача поясында 40–50 төре исәпләнә. 
Элеккеге Союз территориясендә унлап 
төре үсә.

Кычыткан Татарстанның барлык ра-
йон нарында да чүпле урыннарда, елга 
буйларында, дымлы урман читләрендә 
үсә. Яфраклары кыйммәтле ашам-
лык булып исәпләнә. Яфракларыннан 
әзер ләнгән төнәтмә һәм экстрактлары 
канны куерта, канны туктатучы чара 
буларак, үт куу препараты аллахол со-
ставына, кан туктата торган һәм ашка-

занын дәвалый торган дарулар соста-
вына керә. Терлек азагы буларак сөтнең 
майлылыгын һәм күләмен арттыра, та-
выкларны кычыткан белән тукландыр-
ганда, йомыркалары эре һәм сыйфатлы 
була. Кычытканның яфрагы витамин-
нарга бай, хлорофиллары азык-төлек 
сәнәгатендә буяу итеп кулланыла. Ул – 
бик кыйммәтле дару үләне.

Дару үләне буларак, кычыткан күп -
тән мәгълүм. Әбүгалисина: «Кычыткан 
уксус белән бәйләгәндә яраларның төзә-
лүенә булыша. Кычытканның изелгән 
яфрагы борыннан кан китүне туктата», – 
дигән. Соңрак кычытканның канны 
туктату үзенчәлеге күпчелек табиблар-
ны җәлеп итә. ХVI гасырдан башлап, 
кычыткан яфрагыннан әзерләнгән кай-
натмалар үпкәдән, эчәкләрдән һәм ана-
лыктан кан киткәндә киң кулланыла 

Ике өйле кычыткан (крапива двудомная)

башлый. Әмма берникадәр вакыт кы-
чыткан онытылып тора, тик Бөек Ватан 
сугышы елларында гына кычытканны 
кабат искә төшерәләр, чөнки бу еллар-
да кан китүне туктата торган чараларга 
ихтыяҗ кискен арта. Галимнәр икеөйле 
кычыткан яфракларыннан сыек экс-
тракт эшләделәр, ул госпитальләрдә 
һәм хастаханәләрдә үзенең гаять файда-
лы ролен башкарды. Кычытканның кан 
китүне туктату сәләте аның составында 
К витамины булу белән аңлатыла. Башка 
төр үсемлекләрдән К витаминына каш-
тан яфрагы (800 биологик берәмлек), лю-
церна, шпинат (400 биологик берәмлек) 
бай. К витаминыннан тыш, кычыткан 
составында С витамины, каротин, В 
группасы витаминнары, органик кис-
лоталар бар. Медицина максатларында 
кычыткан яфрагыннан күптөрле дару-
лар әзерлиләр. Чимал өчен кычытканны 
чәчәк аткан вакытта җыярга кирәк (июль-
август айларында), күләгә урыннарда, өй 
кыекларында киптерәләр. Киптергәннән 
соң карала башлаган яфракларын сайлап 
алалар. Эчү өчен кычыткан төнәтмәсен 
болай әзерлиләр: 1 аш кашыгы ваклап 
киптерелгән кычыткан яфрагы өстенә 
1 стакан кайнар су салалар, шуны 10 
көн төнәткәннән соң сөзәләр. Табиб 
күрсәтмәсе буенча, кан китүне туктату 
чарасы буларак, көнгә 3 тапкыр 1 әр аш 
кашыгы эчәләр. Кычыткан кан китүне 
генә туктатып калмый, матдәләр алма-
шу процессына да уңай йогынты ясый, 
диләр Болгария галимнәре. Шуңа күрә 
алар кычыткан төнәтмәсен анемия, ате-
росклероз, ревматизм булганда, бавыр 
авыртканда, үт согы юллары ялкынсын-
ганда, геморрой булганда, эч катканда, 
аш кайнату системасы бозылганда, ә 
имезүче аналарның сөт бүленеп чыгуын 
арттыру өчен кулланалар. Тиреләрне 
дәвалаганда төнәтмә ясау өчен 1 ста-
кан кайнар суга 2 аш кашыгы ваклан-
ган яфрак салалар. Шундый төнәтмәдән 

әзерләнгән компресслар зарарланган 
тукымаларның, чәчнең тамырларын 
ныгыта, баш тиресенең маен киметә. 
Косметологлар аны, нигездә, чәчтәге 
майлылыкны һәм кавыкны бетерү өчен 
кулланырга тәкъдим итәләр.

Күпчелек очракта кычыткан тө нәт-
мәсен аналыктан, эчәкләрдән, бөер 
һәм үпкәдән кан киткәндә кулланалар. 
Моның өчен сыек экстрактны (10:200–
15:200) берәр аш кашыгы яисә 25–30 там-
чы исәбеннән ашарга ярты сәгать кала 
көнгә 3–4 тапкыр эчәргә кирәк. Аның 
кипкән яфраклары 100 г лы төргәкләрдә 
һәм 75 г лы брикетларда, ә сыек экстра-
кты 100 млг лы флаконнарда чыгары-
ла. Аны салкынча урыннарда сакларга 
кирәк.

Буяу үлəне, яки татар маренасы 
(марена красильная)

Буяу үләне – мареначалар семья-
лыгыннан үләнчел, ярымкуак һәм куак-
чыл үсемлек. Уртача пояста 55 төре, Урта 
Азиядә 20 төре үсә. Кайбер төрләренең 
җир асты өлешләрендә буяу матдәләре 
бар. Аны элегрәк күпчелек илләрдә ачык 
төстәге буявы өчен үстергәннәр. Син-
тетик буяу ала башлагач, аның үстерү 
мәйданы кими, башлыча Азия илләрен-
дә генә үстерәләр һәм келәм ману өчен 
кулланалар. Татарстанда татар марена-
сы, шома марена һәм акбур маренасы 
дигән төрләре бар. Бигрәк тә Кама яр-
лары буенда (Мамадыш районында) үсә. 
Ул Кызыл китапка кертелгән.

Бу үсемлекнең Европа халыклары тор-
мышында кыйммәтле буяу матдәсе өчен 
әһәмияте зур булган: аның белән йон 
манганнар. Кызыл кирпеч төсендәге та-
мыр белән эшкәртелгән йон төсен еллар 
буе югалтмыйча саклаган. Галимнәр бу 
үсемлек тамырының, ягъни маренаның 
буяу матдәләре составын өйрәнеп, ясал-
ма ализарин уйлап табалар. Шулай ук 

аның составын өйрәнгәч, анда антра-
цен, ягъни руберитрин кислотасы булуы 
билгеләнә. Аннары марена тамырында 
органик кислоталар, пептин, шикәр һәм 
башка матдәләр булуы ачыклана. Буяу 
матдәләре һәм дәвалау үзенчәлекләре 
белән бәйләнеше галимнәрне буяу үлә-
нен дару үләне буларак өйрәнергә этәрә. 
Кавказда һәм Урта Азиядә маренаның 
тамырын медицинада күптән кулланган-
нар, бигрәк тә бөердә таш булганда буяу 
үләненең перспективалы булуы ачыкла-
на. Фармацевтика сәнәгате маренаның 
тамыр һәм тамырчаларыннан таблетка-
лар эшләп чыгара башлый. Аның экс-
трактын кулланганнан соң, авыруның 
сидеге кызыл яисә алсу төскә керә. Ан-
нары аның судагы эремәсен дә файдала-

налар, әмма аны бөердә таш булганда, 
гломерулонефрит булганда кулланырга 
ярамый. Өстәвенә, әле ул – көчле тәэсир 
итә торган чара, шуңа күрә аның белән 
үз белдегеңнән файдалану әйбәт нәтиҗә 
бирмәскә мөмкин. Маренаның судагы 
кайнатмасын әзерләү катлаулы түгел: 
2 аш кашыгы чималга (20 г) 1 стакан 
кайнар су салырга (200 г) һәм өсте кап-
лаулы кастрюльне кайнап торган су ван-
насында 30 минут тотарга кирәк. Анна-
ры бүлмә температурасында суытырга 
һәм 2 катлы марля аша сөзәргә кирәк. 
Кайнатманың күләмен, суытылган кай-
наган су өсти-өсти, 300 г га җиткерергә 
мөмкин. Куллану күләмен һәм дәвалау 
курсын табиб белән килешеп эшләргә 
кирәк.

Буяу үләнен хәзерге вакытта түбәсе 
ачыла торган теплицаларда ел әйләнәсе 
үстерергә була. Аның чималын әзерләү 
катлаулы, зур хезмәт, осталык таләп 
итә. Шуңа күрә бу эшне тәҗрибәле 
кешеләргә генә тәкъдим итәргә кирәк. 
Сыйфатлы чимал әзерләү өчен, бу эшне 
иртә язда ук башлау мөһим (март ае һәм 
апрельнең беренче яртысында). Тамыр-
ларын бик сирәк очракта гына юарга 
мөмкин. Аларны мөмкин кадәр тизрәк, 
юка гына итеп, яхшы җилләтелә тор-
ган бүлмәләргә, өй кыекларына таратып 
киптерергә кирәк. Сидек куу һәм спаз-
маны туктатуга сәләтле булуы сәбәпле, 
ул сидек юлындагы составында кальций 
һәм магний фосфаты булган ташларны 
ваклый, йомшарта. Куллану ысулына 
килгәндә, аны сидек юлында таш бул-
ганда, 0,25–0,75 г исәбеннән ярты ста-
кан җылы суда эретеп эчәргә кирәк. Бу 
препарат 0,25 г лы таблетка рәвешендә 
чыгарыла, һәр төргәктә 100 данә була. 
Аны яхшылап ябылган, һава керми тор-
ган савытларда саклыйлар. 

Буяу үлəне, яки татар маренасы 
(марена красильная)

Нарат җилəге (брусника)

Нарат җиләге – арчанчалар семья-
лыгыннан куакчыл үсемлек төре. Би-
еклеге 2,5–20 см. Мәңге яшел яфраклы, 
чәчәге – төссез кызыл, җимеше – ачык 
кызыл җиләк. Ул Евразия һәм Америка-
ның уртача һәм салкын поясларында, 
ылыслы һәм катнаш урманнарда үсә. 
Элекке Союз территориясендә урман зо-
насында, тундрада, Кавказ тауларында 
очрый. Күбесенчә тамырдан үрчи.

Нарат җиләге Татарстанның барлык 
районнарында да очрый. Җиләкләре 
кыйммәтле азык продукты буларак, чи 
килеш тә, эшкәртеп тә кулланыла, кон-
дитер сәнәгате өчен кыйммәтле чимал 
булып исәпләнә. Составында бензой 
кислотасы булганы өчен, ул озак сак-
лана. Төнәтмә һәм кайнатмасын, сидек 
куу чарасы буларак, подагра, бөердә һәм 
сидек капчыгында таш булганда һәм ял-

кынсынганда кулланалар. Бу кыйммәтле 
культураны теплицаларда ел әйләнәсе 
үстерергә мөмкин, әмма язын, көзен, 
кышын теплицаның түбәсе ябылырлык, 
ә җәен ачып куярлык итеп эшләнгән 
булырга тиеш. Нарат җиләге үсемлеге 
чыдам, нык һәм озак яши, 100–300 елга 
кадәр дә яшәргә мөмкин. 10–15 елдан 
җимеш бирә башлый. Аны күбесенчә 
ылыслы урманнарда очратырга була.

Нарат җиләге ул – куак, сузылып 
үскән тамырчалары һәм туп-туры бу-
лып үскән нәзек кенә ботаклы сабакла-
ры бар, яфраклары күнсыман эллиптик 
формада, өстән караганда каракучкыл-
яшел, ялтырап тора, ә астан ачык яшел 
төстә, соры нокталар белән капланган. 
Җиләген ашыйлар, ә яфракларын дару 
итеп файдаланалар.

Мүк җилəге (клюква болотная)

Мүк җиләге – арчанчалар семья-
лыгыннан мәңге яшел куакчык, сабак-
лары нечкә, яфраклары вак, чәчәкләре 
ал, җимеше – куе кызыл төстәге җиләк. 
Элекке Союз территориясендә ике төре 
үсә. Татарстанда аны гади мүк җиләге 
яисә гади саз җиләге дип йөртәләр. Кү-
бесенчә сазлы урыннарда үсә. Татар с-
танның Яшел Үзән районында (Раифа 
һәм Васильево бистәсендә), Актаныш 
һәм Минзәлә районнарында (Көләгәш 
сазлыгында) үсә. Бик сирәк очрый 
тор ган үсемлек. Контрольгә һәм сак-
лауга мохтаҗ. Татарстанның бөтен 
территориясендә сакланырга тиешле 
кыргый үсемлекләр исемлегенә кер-
телгән. Җиләкләре цинга авыруына 
каршы чара буларак кулланыла, аннан 
эсселекне киметә торган эчемлекләр 
әзерлиләр. Җиләкләре кеше сәламәтлеге 
өчен бик файдалы.

Сабаклары җеп сыман нечкә, яфракла-
ры вак, озынча йомырка рәвешендәрәк, 
өске яктан яшел, аскы яктан көмеш сы-Нарат җилəге (брусника)



38 ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

ман, балавыз сыман катлам белән кап-
ланган. Май-июнь айларында чәчәк ата. 
Чәчәкләре алсу кызыл төстә, озын чәчәк 
сабакларына урнашкан. Җиләкләре кө зен 
өлгерә. Мүк җиләген күпкатлы басуларда 
һәм түбәсе ел әйләнәсе ачыла торган күп 
катлы теплицаларда үстерергә мөмкин. 
Кыргый шартларда үскәненә караганда, 
күпкатлы басу һәм теплицаларда мүк 
җиләге зарарлы тамырлардан башка үсә 
һәм дәвалау үзенчәлеге ягыннан өстен са-
нала. Чөнки ул биредә микроэлементлар 
белән, шулай ук нарат, каен һәм имән 
пычкы оны (чүбе) белән ашланган җирдә, 
җиләк күршесендәге зарарлы үләннәрне 
суыра торган яфракларыннан башка үсә. 
Җиләгенең җимеше шар формасында, 
сусыл, куе кызыл төстә. Гадәттә аның 
сабаклары мүк белән капланган була, 
ә җиләкләре ничектер шуның өстендә 

яткан кебек күренә. Җиләген өзеп, са-
багына кагылуга, тирә-юньдәге барлык 
мүк хәрәкәткә килә кебек. Мүк җиләге 
торфлы сазлыкларда барлык төбәкләрдә 
дә үсә. Җиләкләрен көз көне яисә иртә 
язда җыялар.

Мүк җиләгенең химик составы био-
логик актив матдәләргә бик бай. Җи ләк-
ләрендә 2,5–5% шикәр, 0,2–1% пектин 
матдәләр, органик кислоталар (хинна, 
лимон, алма, бензой кислоталары), йод 
тозлары һәм башка микроэлементлар бар. 
Шулай ук анда аскорбин кислотасы (15–
30%), гликозидлар, флавоноид матдәләр, 
антоциан, калий тозы, каротин, фенол-
карбон кислотасы, дубиль матдәләр, шу-
лай ук кайбер буяу кушылмалары бар. 
Мүк җиләгендә шактый гына күп ли-
мон кислотасы һәм иң мөһиме – бензой 
кислотасының булуы җиләкләрнең озак 
кына бозылмыйча саклануын тәэмин итә. 
Шуны да әйтергә кирәк, бензой кислота-
сы көзен җыйган җиләкләрдә күбрәк туп-
ланган була. Халык медицинасында мүк 
җиләге белән салкын тиюне һәм инфек-
цион авыруларны дәвалыйлар. Матдәләр 
алмашы бозыл ганда, кан тамырлары 
кысылганда һәм гипертония авыруын 
дәвалауда, кайбер ашкайнату әгъзалары 
авырулары вакытында, сулыш кысыл-
ганда, ашказаны согының әчелеге түбән 
булганда, цинга авыруын дәвалауда 
әйбәт нәтиҗәләргә ирешелә. Составында 
биологик актив матдәләрнең спектры киң 
булу мүк җиләге согын күп төрле авы-
руларны дәвалауда, аппетитны ачу, ри-
зыкны үзләштерүдә куллану мөмкинлеге 
бирә. Чи җиләкләре, сок һәм эчемлекләре, 
шулай ук кайнатмасы ашказаны һәм пан-
креатик сокның бүленүен көчәйтә һәм 
ашказаны асты бизе ялкынсынганда 
файдаланыла. Мүк җиләгеннән ясалган 
препаратларны куллану бөерләрдә таш 
ясалуын кисәтә, сидек бүленеп чыгу 
юллары һәм бавыр авыртканда уңай йо-
гынты ясый. Шулай ук төрле рәвештәге 

Мүк җилəге (клюква болотная)

лихорадка вакытында температураны 
көйләп, тир бүленү һәм сидек бүленүгә 
тәэсир итүе сәбәпле, төрле ялкынсыну-
ларны дәвалый, сусауны баса. Танылган 
табиб Кребель үзенең цинга турындагы 
хезмәтләрендә мүк җиләген куллануны 
цингага каршы көрәш чарасына кертә. 
Изелгән мүк җиләгеннән әзерләнгән 
кесәлне җылы килеш – тир куу чарасы 
буларак, җылы һәм салкын килеш сидек 
куу һәм ташны эретү чарасы буларак фай-
даланалар. Бал белән изеп ясалган кай-
натмасы склероздан бик файдалы. Согын 
һәм изелгән җиләкләрен аппетитны ачу, 
язын хәлсезләнгән организмны ныгыту, 
азканлылык булганда һәм бала тапканнан 
соң кулланалар. Тәндә зәңгәрсу таплар 
күренгәндә, цинганың катлаулы формала-
ры булганда, шул урыннарга мүк җиләге 
согына манчылган тампон яисә мамык 
куялар. Мүк җиләге балы элек-электән үк 
варикоз җәрәхәтләрне, озак ятудан иегән 
урыннарны (пролежни) эшкәртү өчен 
кулланыла. Изелгән мүк җиләге белән 
канлы авыру аңкауларны массажлый-
лар. Мүк җиләге боламыгы белән озак 
төзәлми торган җәрәхәтләрне һәм экзема 
зарарлаган урыннарны эшкәртәләр.

Дәвалау максатларында мүк җиләге-
нең үлән массасы да кулланыла. Ревма-
тизм, тоз утыруны дәвалау өчен, аның 
үләнен ванналарга салып юыналар, та-
макны чайкау өчен дә файдаланыла.

Болгар галимнәренең эзләнүләренә 
караганда, мүк җиләге тынычланды-
ру, күңелне күтәрү өчен дә кулланыла, 
кешенең акыл һәм физик хезмәткә бул-
ган сәләтен яхшырта. Болгарлар мүк 
җиләген матдәләр алмашы бозылганда 
витамин чыганагы буларак куллана-
лар: бигрәк тә анемия, ревматизм, ан-
гина, гипертония, салкын тигәндә фай-
даланалар. Шулай ук аны бавыр һәм 
ашказанының кайбер авырулары вакы-
тында, ашказаны рагы, хәтта глаукома 
булганда файдаланалар. Соңгы вакытта 

исә мүк җиләге һәм аннан әзерләнгән 
продуктларны иң кыйммәтле дәвалау 
һәм профилактик чара дип бәялиләр.

Мүк җиләгеннән әзерләнгән чүлмәк-
ләр дә бик популяр. Аны әзерләү өчен, 
башта чүлмәккә бер кат мүк җиләген са-
ласы, аның өстенә бер кат бал һәм патока 
өстисе, аннан тагын мүк җиләге, тагын 
бал һәм патока саласы. Шулай чүлмәк 
тулганчы дәвам итәсе. Чүлмәк тулгач, 
аны мичкә куясы, чүлмәкне капкач белән 
япкач, аны ләм яисә камыр белән яхшы-
лап сыларга кирәк. Мичтә чүлмәкне 
икенче көнгә кадәр калдырасы. Бу вакыт 
эчендә мүк җиләге куе сокка әверелә, ә 
җиләкләренең кабыгы чүлмәк төбенә 
төшеп утыра. Моны әзерләгәндә бары 
тик эмаль белән капланган кастрюль 
яисә чүлмәкләр генә кулланырга кирәк. 
Шушы рәвешле әзерләнгән сокны һәр 
көнне иртә белән берәр чәй кашыгы 
эчәргә кирәк, шулай берничә көн дәвам 
иткәч, сәламәтлек яхшыра.

Менә күп еллар инде мүк җиләге 
кешенең туклануында киң кулланыла. 
Һәм менә шул күп гасырлар дәвамында 
аны эшкәртү, аннан эчемлек, мармелад, 
как (пастила) һ. б. әзерләү рецептлары 
тупланды. Болардан тыш, мүк җиләген 
кәбестә тозлаганда өстәмә буларак кул-
ланалар, салат, соус, балыкка, иткә, 
кош итенә, яшелчәләргә приправа бу-
ларак файдаланалар. Аннан кесәл, ком-
пот, пюре, сок һәм сироплар, желе һәм 
кваслар, башка күптөрле эчемлекләр 
әзерлиләр. Мүк җиләге пирог һәм кон-
фетлар ясаганда эчлек буларак киң кул-
ланыла.

Халыкта мүк җиләге экстракты 
күптәннән зур популярлык казанды. 
Мүк җиләгенең куе, әче согы – кы-
зыл төстәге сыеклык, үзенчәлекле исе, 
әчкелтем, бераз авызны бөрештерә тор-
ган тәме белән аерылып тора. Составын-
да күптөрле органик кислоталар, шикәр, 
дубиль матдәләр бар. Мүк җиләге экс-

тракты – ул мүк җиләгенең суга суыр-
тылган өлеше. Мүк җиләге экстракты 
бигрәк тә чүлләрдә яшәүче халыкларда 
популярлык казана. Алар экстрактны 
эчә торган суны дезинфекцияләү өчен 
кулланалар, бу – мүк җиләгенең бак-
терицид үзенчәлекләргә ия булуыннан 
килә. Аны бигрәк тә гинекологик авы-
рулар, атеросклероз вакытында, баш 
авыртканда кулланалар. Мүк җиләгенең 
яфракларыннан төньяк халыклары чәй 
ясап эчәләр, киң таралган пиелонефрит 
авыруын дәвалау өчен дә кулланалар. 
Мүк җиләгеннән ясалган мазь ялкын-
сынуны баса һәм, антисептик чара була-
рак, тире авыруларын дәвалауда кулла-
ныла. Аны әзерләү өчен, 2 аш кашыгы 
өлгергән җиләкне изәләр һәм марляга 
салып сыгалар. Барлыкка килгән сок-
ны 50 шәр грамм линолин һәм вазелин 
белән катнаштыралар. Мондый мазьны 
суыткычларда саклыйлар.

Мүк җиләге дә, кара җиләк (черника), 
күк җиләк (голубика) кебек үк, теплица-
ларда урмандагыга караганда иртәрәк 
өлгерә, җимеше шар формасында, 
өлгергәч кызыл, сусыл, әчкелтем бал-
лы, күңелне ачып җибәрә торган җиләк. 
Мүк җиләген теләсә нинди хәлдә: чи 
килеш тә, кайнатма итеп һәм чылатып-
җебетеп тә (мочить итеп) кулланалар. Бу 
– бик кыйммәтле дару үләне. Җиләкләре 
генә түгел, яфраклары да дәвалау 
үзенчәлегенә ия, әзерләве дә читен түгел. 
Моның өчен апрельдә-май урталары-
на кадәр (үсемлекләрдә чәчәк бөреләре 
(бутон) барлыкка килгәнче), ботаклар-
дагы яфракларны кул белән сак кына 
өзеп җыялар. Мүк җиләгенең тамырчасы 
җирнең өстендә үк диярлек урнашкан 
(2–4 см), ботакларны исә кайчы белән сак 
кына кисәргә кирәк, ә киптергәннән соң, 
яфракларын ботактан аерып аласың. Мүк 
җиләге үсентеләренә зур зыян китермәс 
өчен, бер үк урында аны 5 елдан соң гына 
җыярга мөмкин, ә теплицада һәм күп кат-

лы җиләк кырларында чимал әзерләүне 
ешрак үткәрергә була.

Җиләген кояш нурлары туры төш-
ми торган, яхшы җилләтелә торган бүл-
мәләрдә, күп катлы тутыкмый торган чис-
та сеткаларда киптерәләр. Киптергәндә 
аны еш болгатып торырга кирәк.

Мүк җиләге яфрагыннан әзерләнгән 
төнәтмә яисә кайнатма сидек куу, ан-
тисептик үзенчәлекләргә ия, цистит, 
бөердә таш булганда, подагра, остео-
хондроз, артрит белән авырганда кулла-
ныла. Селтеле реакциядә нәтиҗәлелеге 
әйбәтрәк. Шуңа күрә мүк җиләге яфра-
гыннан әзерләнгән кайнатманы селтеле 
реакция тудыра торган минераль сулар 
белән эчеп җибәрергә кирәк. Кайнатма-
сын ясау өчен, 6 г (2 аш кашыгы) ваклан-
ган яфракны эмаль савытка салып, 
өстенә 1 стакан кайнар су (200 г) кояр-
га кирәк. Кайнатманы табиблар рөхсәт 
иткән дозада ашарга 30–40 минут кала 
эчәргә тәкъдим ителә. Мәгълүм булган-
ча, мүк җиләгенең җиләкләре шикәргә, 
органик кислоталарга, витаминнарга бик 
бай. Медицинада ул гипертония авы-
руын һәм гастритны дәвалауда ярдәмче 
чара буларак кулланыла.

Мүк җиләгенең салкын судагы 
төнәтмәсе (морс) сусауны баса, аны 
авыруның температурасы күтәрелгәндә 
эчәргә тәкъдим итәләр. Аның согы да 
дәвалау үзенчәлекләренә ия, кан басы-
мын төшерү, йомшак кына седатив йо-
гынты ясау, температураны төшерү һәм 
сидек куу үзенчәлекләренә ия. Салкын 
тигән чакларда авыруга юкә чәчәге, мүк 
җиләге һәм нарат җиләге катнашма-
сыннан ясалган чәйне тәкъдим итәргә 
мөмкин. Сидек куыгы һәм сидек юллары 
авыртканда, аның төнәтмәсен (10:200) 
көнгә берәр аш кашыгы исәбеннән 3–4 
тапкыр эчәргә кирәк. Аны 100 г лы 
төргәк һәм 50 г лы брикет рәвешендә 
чыгаралар, коры, салкын урыннарда 
саклыйлар.

Балан (калина обыкновенная)

Балан – зелпечәләр семьялыгыннан 
булган куак яки зур булмаган агач. Ул 
уртача һәм субтропик пояста, күбесенчә 
Евразиядә һәм Төньяк Америкада үсә, 
300 ләп төре барлыгы мәгълүм, культу-
ралы 40 лап төре үстерелә. Аның мәңге 
яшел төрләре дә бар. Гади балан ул – дару 
үсемлеге. Кайбер төрләренең җимешен 
ашарга ярый, бигрәк тә бездә үсә тор-
ганын. Татарстанда балан һәр районда 
диярлек үсә, җимеше киң кулланыла: 
чи килеш тә, эшкәртелеп тә, кондитер 
әйберләр җитештергәндә дә; орлыгы ко-
фены да алыштыра ала.

Балан – гүзәллек чыганагы да: 
язын ап-ак чәчәккә күмелеп утырган-
да да, кып-кызыл тәлгәшләргә төренеп 
көзне каршылаганда да ул кешеләрнең 
күңеленә матурлык иңдерә, күңелләрен 
күтәрә, яшәргә дәрт өсти. Баланның 125 
төре мәгълүм. Шуларның 10 төре генә 
Россия территориясендә очрый.

Балан май-июнь айларында чәчәк ата, 
сентябрьдә җимеше өлгерә. Җимеше һәм 
кайрысы халык медицинасында кулла-
ныла. Җимешеннән төнәтмә ясыйлар, 
җиләкләрен һава коры торганда җимеш 
сабаклары белән бергә кисеп алалар 
һәм җилләтелә торган күләгә урыннар-
да ачык һавада тәлгәшләрен элеп куеп 
киптерәләр. Сушилка һәм мичләрдә 
60–800С та яндырмаска тырышып 
киптерергә кирәк. Кипкән җиләкләрен 
җимеш сабагы һәм ботаклардан арын-
дыралар, өлгермәгән, зарарланган 
җиләкләрен чүпләп ташлыйлар.

Баланның җиләкләрендә күп күләм-
дә С витамины, каротин, антоциан, ка-
техин, пектин матдәләре, органик кис-
лоталар бар. Җиләкләрен организмны 
ныгыта торган витаминлы азык була-
рак һәм җиңелчә сидек кудыру чарасы 
буларак кулланалар. Күп кенә Европа 

Балан (калина обыкновенная)

илләрендә медицинада баланның кипкән 
җиләкләреннән ясалган төнәтмәне, чи 
җиләкләрен һәм аннан ясалган сокны 
югары сулыш юллары авыртканда, не-
вроздан, кардиаль типтагы дистониядән, 
гипертония, ашказаны һәм эчәкләрдә 
полипоз булганда кулланалар. Балан 
төнәтмәсен дә инде мәгълүм булган 
ысуллар белән ясыйлар: 3–4 кашык 
җиләкне 0,5 л суга салалар һәм, тәменә 
карап, шикәр яисә бал өстиләр, шуны 
тигез порция белән көнгә 3–4 тапкыр 
эчәләр. Баланның кипкән җиләкләрен 
витаминлы җыелмаларга (сбор) өстиләр. 
Көзен һәм кыш көне баланның со-
гын эчәргә тәкъдим ителә. Сокны 1 кг 
җиләккә 1 кг шикәр комы кушып ясый-
лар. Мондый сок тиешенчә ябылган са-
вытларда әйбәт саклана.

Балан каерысын иртә язда билгелән-
гән махсус участокларда әзерлиләр. 
Исән үсемлекләрнең каерысын каезлар-
га ярамый. Кайры составында дубиль 
матдәләр, иридоидлар, тритерпин сапо-
ниннары, флавоноидлар, органик кисло-
талар, күп кенә кальций һәм ванадий бар. 
Кан китүне туктату кебек сыйфатларга 
ия һәм нәтиҗәле чара буларак, эчкә кан 
сауганда, бигрәк тә гинекологиядә кул-
ланырга тәкъдим ителә. Балан каерысы 
кайнатмасын әзерләү өчен, 10 г чималга 
1 стакан (200 г) кайнап торган су салалар, 
өстен капкач белән каплап, кайнап тор-
ган су ваннасында тагын 30 минут тота-
лар, аннан соң 10–15 минут бүлмә тем-
пературасында суыталар һәм сөзәләр. 
Шуны ашар алдыннан 1–2 аш кашыгы 
көнгә 3–4 тапкыр эчәләр. Балан каеры-
сы төнәтмәсен борыннан кан киткәндә 
дә кулланалар. 0,5–1 аш кашыгы балан 
согын ярты стакан суга кушып, тиредә 
үлекле авырулар булганда сөртергә 
тәкъдим ителә. Баланның җиләкләрен 
косметикада һәм азык сәнәгатендә киң 
кулланалар: балан җиләгеннән сок, 
эчемлекләр, желе, компот, как (пастила) 
ясыйлар.

Бүсер үлəне, яки бүсер кырлачы 
(горец почечуйный)

Бүсер үләне – карабодайчалар семья-
лыгыннан бер яки күпьеллык үсемлек. 
Үлән, ярымкуак, куак, лианалар 
рәвешендә була. Чәчәкләре ике җенесле. 
Чәчәк төркеме башакча яки себеркәч 
рәвешендә, җимешләре өчкырлы яки 
ясмык сыман була. Су, җил, җәнлекләр 
һәм кырмыскалар ярдәмендә тарала, 
үрчи. 300 ләп төре бар, элекке Союзга 
кергән республикалар территориясендә 
150 ләп төре үсә, күбесе – дару үләне, 
кайберләрендә буяу матдәләре бар. Бары-
сы да диярлек баллы үсемлекләр. Татар-
станда 10 лап төре үсә. Бүсер үләненнән 
тыш, җир-су кырлачы, үрмәле кырлач, 
куак кырлач, куян кузгалагы һ. б. бар. 
Билгеле, күп төрләре – чүп үләннәре.

Бүсер үләне, яки бүсер кырлачы елга 

Бүсер үлəне, яки бүсер кырлачы 
(горец почечуйный) 

яры буйларында, буалыклар янында 
бөтен Татарстанда диярлек үсә. Ашар-
га яраклы үләннең экстракты геморрой 
булганда яки эч катканда, аналыктан кан 
киткәндә кулланыла. Орлыгын кошлар 
ашый. Составында дубиль матдәләр, бал 
бик күп. Үсемлекнең җир өсте өлешендә 
биологик актив кушылмалар табылды: 
флавоноидлар (гиперозид, кверцитрин, 
авикулярин), К, С витаминнары, ру-
тин, эфир мае, органик кислоталар һәм 
лайлалар. Бүсер үләне үсә торган урын-
нарда шуңа охшаш, әмма медицинада 
кулланылмый торган төрләре дә булыр-
га мөмкин. Әйтик, кытыршы горец – 
шундыйлардан. Бу үсемлекләрне ае-
рым билгеләре буенча аерырга мөмкин. 
Горецның яфраклары шактый гына озын 
сабакларда урнашкан, ә аскы яктан 
нокталар белән чуарланган, чәчәкләре 
озынча, алга бөгелеп торган чукларга 
җыелган. Бүсер үләне, горец почечуйный 
исеме астында, медицинада геморройны 
дәвалау өчен инде күптәннән кулланыла. 
Хәзерге эксперименталь тикшеренүләр 
ачыклаганча, бу үсемлектән ясалган пре-
паратлар кан туктату үзенчәлегенә ия, 
канның куеруын һәм оешуын тизләтә. 
Кан тамырларының кысылуына китерә. 
Шулай ук диуретик, эч йомшарту һәм 
ялкынсынуга каршы тору сәләтенә ия. 
Бүсер үләненең төнәтмәсен геморроид 
кан китү, шулай ук кан китү белән бәйле 
төрле гинекологик авырулар вакытында 
кулланырга тәкъдим ителә. Аны шулай 
ук атоник эч кату вакытында комплекс-
лы дәвалауда кулланалар. 

Бүсер үләнен ул чәчәк аткан вакытта 
әзерлиләр. Пычак яисә урак белән, аскы 
тупас өлеше кермәслек итеп, очын гына 
кисеп алалар. Җыелган үләнне тиз арада 
күп катлы иләк тибындагы сушилкалар-
да яисә ачык һавада киптерергә кирәк. 
Моның өчен аны, юка гына (3–5 см 
калынлыкта) итеп җәеп, ачык һавада 
күләгә урында, шулай ук өй кыеклары 

яисә яхшы җилләтелә торган биналарда 
киптерәләр. Киптерү вакытында чимал-
ны әледән-әле әйләндереп тору мөһим. 
Иң кулае булып, аны ясалма җылыту 
ысулы белән, 40–500С температурада 
сушилкаларда киптерү санала. Кояш-
та бүсер үләне бик тиз төсен югалта, ә 
акрын киптергәндә карала һәм файдала-
ну өчен яраксыз хәлгә килә. Медицина 
практикасында бүсер үләненең судагы 
төнәтмәсен кулланалар. Аны әзерләү 
өчен, 2 аш кашыгы киптерелгән һәм 
вакланган үләнне эмаль савытка сала-
лар һәм 1 стакан кайнар су өстиләр, ан-
нан капкачын ябып, кайнап торган су 
ваннасында 15 минут тоталар. Шуннан 
соң төнәтмәне бүлмә температурасын-
да суыталар, сөзәләр, калдык чималны 
сыгалар һәм 1 стакан тулганчы кайна-
ган су өстиләр, шуны җылы килеш 1 
әр аш кашыгы көнгә 3 тапкыр эчәләр. 
Бүсер үләнен төрле канаулардан эзләп 
йөргәнче, аны ел әйләнәсе күп катлы 
теплицаларда һәм дару басуларында 
үстерергә мөмкин. 

Мəтрүшкə (душица)

Мәтрүшкә – күпьеллык, 30–90 см 
биеклектәге хуш исле үләнчел үсемлек. 
Аның күпсанлы, дүрт кырлы тармаклан-
ган яшел һәм пурпур (куе кызыл) төсенә 
кергән сабаклары була. Яфраклары кара-
каршы урнашкан озынча йомырка фор-
масында, озынлыгы 5 см га кадәр җитә, 
өске яктан каракучкыл яшел, астан 
ачыграк яшел төстә, кыска сабакларда 
утыралар. Тулаем үсемлек җиңелчә генә 
бик кыска йоннар белән капланган. Вак 
чәчәкләре алсу, сирәк кенә ак төстәге 
таҗлары белән себеркәчкә җыелган. 
Җимеше көрән-соры ялтырап торган 
чикләвекчектән гыйбарәт. Үсемлектән 
көчле хуш ис бөркелә, яфракларын уала-
ганда, ул тагын да көчәя.

Мәтрүшкәне тау битләрендә, коры 

болыннарда, урман почмакларында һәм 
аланнарда, куаклар арасында, юл буй-
ларында очратырга була. Әмма юл бу-
ендагыларын җыярга тәкъдим ителми, 
иң яхшысы: урманнан җыю яисә аны 
күп катлы дару басуларында һәм тепли-
цаларда ел әйләнәсе үстерү. Бу үсемлек 
бик четерекле түгел, җиңел культура-
лаша. Аны орлыктан яисә куакларын 
бүлү юлы белән үрчетәләр. Дәвалау 
максатларында мәтрүшкәнең җир өсте 
өлешен, ягъни үләнен кулланалар. Аны 
чәчәк ата башлагач әзерлиләр, 20–30 см 
биеклектә секатор яки кайчы белән 
кисеп җыялар. Үсентеләрне йолкырга 
ярамый, бу бөтен үсемлекнең һәлак бу-
луына китерә. Бер кыргый мәтрүшкәнең 
бары тик 0,6% ботакларын гына кисәргә 
мөмкин, аннан соң ул ике ел ял итәргә 
тиеш. Чималны әзерләүне коры, иң ях-
шысы кояшлы көнне башкарырга кирәк. 

Аны өй кыекларында кәгазьгә яисә 
брезентка 5–7 см калынлыкта таратып 
киптерәләр һәм шулай ук иләк тибында-
гы күпкатлы сушилкаларда киптерергә 
мөмкин. Ә шәһәр шартларында исә, 
төргәк-төргәк бәйләп, күләгә урыннарда 
киптерәләр. Дөрес киптерелгән үсемлек 
үзенең төсен югалтмый һәм көчле исен 
саклый, бөкләгән вакытта сына. Коры 
мәтрүшкәне ваклыйлар һәм капкачы 
әйбәт ябыла торган пыяла банкаларга ту-
тырып куялар. Мондый хәлдә аларны 3 
ел сакларга мөмкин. Мәтрүшкә үләнендә 
1,2% ка кадәр эфир мае (аның составын-
да ароматлы феноллар, сесквитерпеннар, 
геранилацетатлар), ирекле спиртлар, 
флавоноидлар, дубиль матдәләр һәм ас-
корбин кислотасы бар. Мәтрүшкә үләне 
тынычландыру һәм көзән җыеруга кар-
шы тору үзенчәлекләренә ия, ашкайна-
ту, бронхиаль бизләрнең секрециясен 
көчәйтә, эчәкләрнең эшчәнлек тонусын 
күтәрә. Аны йокысызлыктан, баш авырт-
канда, невроздан, метеоризм, эчәк атони-
ясе вакытында, аппетит югалганда, аш-
казаны согының әчелеге кимегәндә һәм 
холецистит булганда кулланырга кирәк. 
Тир куу, ютәлне йомшарту һәм микро-
бларга каршы чара буларак мәтрүшкәнең 
төнәтмәсен эчәләр, ә хроник фарингит, 
стоматит, гингивит булганда, авызны 
чайкау һәм ингаляция ясау өчен кулла-
налар. Тиренең үлекле авырулары, дер-
матоз һәм экзема булганда, аны комп-
ресс итеп яисә ванналарда кулланалар. 
Тынычландыра торган ванналар шулай 
ук үзәк нерв системасына уңай йогынты 
ясый. Мондый ванна әзерләү өчен 200 г 
коры мәтрүшкә үләненә 2–3 л кайнар 
су салалар һәм шуны кайнап торган су 
ваннасында 15 минут тоталар. Аннан 45 
минут суыталар, сөзәләр һәм бөтен пор-
циясен сулы ваннага салалар. Эчү, авы-
зны чайкау һәм ингаляция ясау өчен, 2 
аш кашыгы (10 г) чималга 1 стакан кай-
нар су салалар һәм төнәтәләр. Төнәтмәне 

Мəтрүшкə (душица)

җы лы килеш, ашарга 15–20 минут кала, 
яр тышар стакан көнгә 3–4 тапкыр эчә-
ләр. Мәтрүшкәнең нәтиҗәлелеге баш-
ка дару үләннәре белән бергә төрле 
җыел  маларга, чәйләргә, тир куу һәм 
лак тацияне көчәйтү өчен җыелган үлән-
нәргә кушканда әйбәтрәк. Фармако-
логлар исбат иткәнчә, мәтрүшкә үләне 
көчле сидек куу һәм суалчаннарны чы-
гару сәләтенә ия. Мәтрүшкәне шулай ук 
парфюмериядә, кулинариядә киң кулла-
налар, аны кваска өстиләр, ә халык ча-
расы буларак, көяләргә каршы көрәштә 
кулланалар. Хроник бронхит, эчәк ато-
ниясе вакытында аның төнәтмәсен 
(19:200–15:200) берәр аш кашыгы көнгә 
3 тапкыр эчәргә кирәк. Ә тышкы авыру-
ларга каршы аның хуш исле ванналарын 
кулланалар. Мәтрүшкә үләнен 100 г лы 
төргәкләрдә, 75 г лы брикетларда ап-
текаларга чыгаралар, һәркайсын коры, 
салкынча урыннарда сакларга кирәк.

Витаминлы бальзам

Җир шарында чәйне иң популяр 
эчемлек дисәк тә хата булмас һәм бу – 
табигый да, чөнки ул организмны ты-
нычландыра, арыганлыкны баса, кан 
тамырларын ныгыта, аларның спаз-
масын бетерә, йөрәк эшчәнлеген сти-
муллаштыра, сусауны баса, шулай ук 
микробларга каршы тору сәләтенә ия. 
Әмма анда кофеин күп, 1 стакан каты 
чәйдә – 0,05 г, ягъни баш авыртканда эчә 
торган таблеткадагы кебек үк күләмдә. 
Дөрес, үзенең тәэсир итү көче буенча 
ул кофедагы кофеинга караганда йом-
шаграк. Шулай да кофеинның күп бу-
луы сәламәтлеккә кире йогынты ясарга 
мөмкин. Шуңа күрә соңгы вакытта чәй 
бальзамнары куллану киң тарала бара. 
Алар – бальзамнар – дару үләннәренең 
җимешеннән, чәчәгеннән, яфрагыннан, 
ә кайчакта тамырларыннан да торыр-
га мөмкин. Мондый чәй бальзамы бар 

кешегә дә файдалы, беренче чиратта ул 
йөрәк, кан тамырлары белән авыручы-
лар өчен нәтиҗәле, чөнки аның соста-
вында кан тамырларын ныгыта торган 
С, Р витаминнар комплексы һәм башка 
файдалы биологик актив матдәләр бар. 
Безнең болын һәм урманнарыбыз чәйгә 
караганда да хуш исле һәм тәмлерәк 
үсемлекләргә бай. Шуңа күрә, чәй ре-
цепты ясау өчен, үләннәрнең катнашма-
сын дөрес сайларга мөмкинлекләр бар. 
Чәй бальзамын иң элек җылытылган 
(чәйнекне 2–3 тапкыр чайкарга кирәк) 
фарфор чәйнекләрдә пешерәләр һәм аны 
бераз тондыргач өстәлгә бирәләр.

Хәзер өй шартларында әзерләргә 
мөмкин булган берничә чәй бальзамы 
рецептын китерәбез.

Алдан ваклап киптерелгән түбәндәге 
үлән катнашмасын сайларга кирәк: 

Сары мәтрүшкә – 3 өлеш;
Үги ана яфрагы – 3 өлеш;
Бөтнек – 2,5 өлеш;
Мәтрүшкә – 2,5 өлеш; 
Акчәчәк (аптека ромашкасы) – 2 

өлеш;
Кукуруз җимешлек авызчыгы – 2 

өлеш;
Гөлҗимеш – 1,5 өлеш;
Камырлык җимеше – 1 өлеш;
Валериан – 1 өлеш;
Эвкалипт – 0,5 өлеш алына.
Шуннан соң 8 өлеш чәй һәм 2 өлеш 

шушы катнашманы яисә 9 өлеш чәй һәм 
1 өлеш шушы үлән катнашмасын салып, 
чәй бальзамы пешерәсең. Моның өчен 
1 стакан кайнаган суга 1 чәй кашыгы 
бальзам катнашмасы алына. Чәйнекнең 
0,6 өлешенә кадәр әле генә кайнап тор-
ган су салырга, өстен салфетка белән 
капларга. Салфетка капкач урынын 
һәм чәйнек борыны тишеген каплар-
га тиеш. Шулай эшләгәндә, очып китә 
торган хуш исле эфир майлары тоткар-
лана. Шуннан 15 минут төнәтәсе һәм 
чәйнеккә кайнар су өстисе. Бальзам-

ны шулай әзерләгәндә, барлык эфир 
майлары, кофеинның күпчелек өлеше, 
таниннарның – дубиль матдәләрнең яр-
тысы диярлек чәй бальзамында саклана. 
Хуш исле шундый чәй бальзамын чаңгы 
белән йөреп кайткач эчәргә әйбәт була, 
ул күшеккәнне бетерә, сусауны баса, 
дәрт өсти. Гомумән, составында вита-
миннар, микроэлементлар, фитонцидлар 
һәм кеше өчен кирәкле биологик актив 
матдәләр булган үлән чәйләрен куллану 
көчне тиз арада яңартып кына калмый, 
ә авыруларның башлану мөмкинлеген 
кисәтә. 

Берничә витаминлы чәй рецепты 
тәкъдим ителә (эчемлекне капкачы әйбәт 
ябыла торган чәйнекләрдә пешерәләр):

1. Гөлҗимеш һәм миләш җимешлә-
ренең катнашмасы 1 аш кашыгы алына. 
Шуңа 0,5 л кайнар су өстәлә һәм тагын 
10 минут кайнатыла, аннары 3–4 сәгать 
тондырыла, сөзелә һәм шуны яртышар 
стакан күләмендә көнгә 3 тапкыр эчәсе.

2. Гөлҗимеш һәм кура җиләге кат-
нашмасын 1 аш кашыгы алып, 1 стакан 
кайнар су өстәргә, 10 минут кайнатырга 
һәм 3–4 сәгать төнәтергә кирәк. Шуны 
сөзгәч, 0,3 стакан исәбеннән көнгә 3–4 
тапкыр эчәсең.

3. Һәркайсы тигез итеп алынган 
гөлҗимеш һәм нарат җиләген (брусни-
ка) 1 аш кашыгы алып, 0,6 л кайнар су 
өстәргә, 10 минут кайнатырга, 1–2 сәгать 
төнәтергә һәм, сөзеп, яртышар стакан 
исәбеннән көнгә 3 тапкыр эчәргә.

4. Һәркайсы тигез өлештә гөлҗимеш, 
кара карлыган яфрагы, кура җиләге һәм 
нарат үләне яфраклары катнашмасын 2 
аш кашыгы алырга, 1,5 стакан кайнар 
су өстәргә, 10 минут кайнатырга һәм 
1–2 сәгать төнәтергә һәм, сөзеп, ярты-
шар стакан исәбеннән көнгә 2–3 тапкыр 
эчәргә тәкъдим ителә.

5. 7 өлеш миләш җимешеннән, 3 өлеш 
кычыткан яфрагыннан торган 1 аш ка-
шыгы катнашмага 0,5 литр кайнар су 

өстисе, 10 минут кайнатасы, 3–4 сәгать 
төнәтәсе һәм шуны, сөзеп, яртышар ста-
кан исәбеннән көнгә 3 тапкыр эчәсе.

6. 1 өлеш гөлҗимеш һәм нарат җиләге, 
3 өлеш кычыткан яфрагыннан торган 
1 аш кашыгы катнашмага 0,5 литр кайнар 
су өстисе, 10 минут кайнатасы, 4 сәгать 
төнәтәсе һәм шуны, сөзеп, яртышар ста-
кан исәбеннән көнгә 3 тапкыр эчәсе.

7. 12 өлеш миләш җимешеннән, 2 
өлеш кура җиләгеннән, 1 өлеш карлы-
ган яфрагыннан торган 1 аш кашыгы 
катнашмага 0,5 литр кайнар су өстәп, 10 
минут кайнатасы, 3–4 сәгать төнәтәсе, 
шуны, сөзеп, яртышар стакан исәбеннән 
көнгә 3 тапкыр эчәсе.

Зур канлут (чистотел)

Канлутның бик матур яфраклары 
өстән яшел, астан аксыл яшел төстә 
була. Чәчәкләре 4 алтынсыман сары 
төстәге зур булмаган таҗ яфраклары 
белән гади зонтикка җыелган. Аның 
таҗ яфраклары бары тик ике көн генә 
язгы кояшка тартыла, аннан соң өлгереп 
килгән җимешләренә, яки кузакларына 
урынын бирә. Кузаклары ялтырап тор-
ган орлык белән тулы була, аны кырмыс-
калар бик яратып ашыйлар. Бу үсемлек 
шул кырмыскалар ярдәмендә киң тара-
ла. Канлутның нектарниклары булмый. 
Ул бөҗәкләрне серкәләренең мул булуы 
белән үзенә тарта. Бу читтән серкәләнүгә 
булыша, чәчәк серкәләрен уңайсыз һава 
шартларыннан саклый: яңгыр алдыннан 
таҗ яфраклары бер-берсенә якынаялар 
һәм серкәчне (тычинка) каплыйлар. 
Кояш чыккач, чәчәк кабаттан ачыла. 
Канлут илебезнең Европа өлешендә 
киң таралган, шулай ук Кавказда бар, 
ә Себердә Төмән өлкәсеннән алып 
Тын океанга кадәр үсә. Урта Азиядә дә 
сирәк кенә очраштыргалый. Күбесенчә 
сирәкләнгән ылыслы һәм катнаш ур-
маннарда, кисентеләрдә, паркларда, бак-

Зур канлут (чистотел)

чаларда, юл буйларында төркем-төркем 
булып очрый, дымлы һәм бай туф-
ракларны өстен күрә. Чимал буларак, 
канлутның үләне файдаланыла. Аның 
русча исеме – чистотел, ул исем аның 
тире авырулары вакытында кулланылуы 
белән бәйләнгән. Аның төнәтмәсендә 
балаларны корчаңгы һәм золотуха белән 
авырганда коендырганнар. Шулай ук 
аның белән тире туберкулез-волчанка-
сын һәм сары авыруын дәвалаганнар. 
Шуңа күрә табиблар аны «желтушник» 
дип тә атаганнар. Бу үсемлекнең согы 
белән тәндәге сөялне һәм сипкелләрне 
(веснушки) дәвалаганнар. Монысы өчен 
ул «бородавник» дигән исем алган. Ан-
нары, күзләрне дәвалауда кулланылганы 
өчен, «прозорник» дигән исеме дә бар. 
Канлутның составында уннан артык ал-
калоид бар, үзенең дәвалау үзенчәлеге 

белән ул аларга бурычлы. Аны урта га-
сырларда ук, бигрәк тә Германиядә киң 
кулланганнар, һәм ул борынгы Римда 
да дәвалау чарасы булып исәпләнгән. 
Хәзерге вакытта Болгариядә чи үсем-
лекнең согын сөялләрне бетерү өчен 
нә тиҗәле чара буларак кулланалар, ә 
матдәләр алмашу бозылганда, ваннасын 
кабул итәләр. Германиядә исә аны тире 
авырулары вакытында авыртуны, ял-
кынсынуны басу өчен, ә Польшада – ге-
морройны, Франциядә бавырны дәвалау 
өчен, сидек куа торган, эчне йомшарта 
торган чара буларак кулланалар. Безнең 
илдә гомеопатиядә канлутның тамырын 
кулланалар, ә Тибет медицинасында 
аның чәчәкләре файдаланыла. Хәзерге 
безнең медицинада канлутны, төрле 
җыелмалар составында төп компонент 
буларак, бавыр, үт куыгы, подаграны 
дәвалау өчен кулланалар. Ялкынсыну-
ны, кычытуны басу һәм микробка кар-
шы, яраларны төзәтү чарасы да буларак 
тире авырулары: псориаз, кычыта тор-
ган дерматозларны дәвалау өчен кулла-
налар. Үсемлекнең согы белән еш кына 
сөялләрне яндыралар, ә төнәтмәсе һәм 
кайнатмасы белән компресс, примочка 
һәм ванналар ясыйлар. Юеш дерматоз 
вакытында аның согы яисә экстрактын-
нан ясалган мазе ярдәм итә. Медици-
нада канлутның үләнен, тамырын, со-
гын төрле тире авырулары вакытында 
эчәләр һәм төрле яра, сөялләр, корчаңгы 
һ. б. тыштан дәвалыйлар. Аны шулай ук 
холецистит, панкреатит, ашказаны һәм 
унике илле эчәк җәрәхәте, полипоз, ар-
териаль гипертония һәм неврозлар вакы-
тында кулланалар. Җәрәхәтләргә кипкән 
яфракларыннан ясалган порошогын 
сибәләр, согын (30–40 тамчы) 2 кашык 
суга кушып, көнгә 2–3 тапкыр ашарга 
20–30 минут кала эчәләр. Төнәтмәсен 
ясау өчен, 1 стакан кайнар суга 1 аш ка-
шыгы кипкән үлән салалар һәм шуны 
ашар алдыннан көнгә 3 тапкыр 1 аш ка-

шыгыннан алып чирек стаканга кадәр 
эчәләр. Аның дозасын табиб яисә апте-
ка хезмәткәре билгели, һәм моны төгәл 
үтәргә кирәк, чөнки канлутны артыгын 
куллану агулануга, ашказаны һәм эчәк 
тракты органнарының нык ялкынсы-
нуына китерергә мөмкин. Агулануның 
беренче билгеләре: күңел болгану, 
косу, эч китү, сулыш алу кыенлашу 
күзәтелгәндә ашказанын юдыру (рәттән 
5–6 стакан су яисә сөт эчәргә һәм тел 
төбен бармак белән кытыклап, ясалма 
косу булдырырга кирәк, бу процедураны 
3–5 тапкыр кабатларга мөмкин) мөһим 
һәм табибка мөрәҗәгать итәргә кирәк. 
Канлутның чималын ул чәчәк аткан ва-
кытта әзерлиләр. Бу көньяк районнарда 
апрельнең икенче яртысына, ә төньяк 
районнарда май аена туры килә. Күп кат-
лы теплицаларда канлутны ел әйләнәсе 
үстерәләр. Үләнне, тупас өлешләрен 
кертмичә, коры һавада кайчы һәм урак-
лар белән кисеп әзерлиләр. Киптерүнең 
оптималь температурасы – 50–600С. 
Җәй көне чималны киптерү өчен түбәсе 
калай белән ябылган чормаларны файда-
ланырга мөмкин. Монда үләнне зур бул-
маган бәйләмнәргә бәйләп эләләр, әзер 
чималны тыгыз кәгазьдән эшләнгән па-
кетларда 3 елга кадәр сакларга була. 

Гөлбадран (пижма обыкновенная)

Бу үсемлекне кыргый миләш дип тә 
йөртәләр, һәм чыннан да ул үзенең яф-
раклары һәм тыгыз битлеккә (щиток) 
җыелган чәчәкләре белән миниатюр 
миләшне хәтерләтә.

Гөлбадран – 150 см биеклеккә 
кадәр үсә торган күпьеллык үләнчел 
үсемлек. Күпсанлы туры һәм бары тик 
өске өлешендә генә ботаклы сабакла-
ры бар. Чиратлашып килгән озынча 
йомырка рәвешендәге яфракларының 
озынлыгы 7–10 см, киңлеге 10 см га 
кадәр; өске яфраклары утырып тора, 

ә астагылары – озын саплылар; яфрак 
пластинкасының өске ягы бик күп сан-
лы нокта кебек бизләр белән каплан-
ган. Вак кына, ачык-сары төстәге труб-
ка кебек чәчәкләре күпсанлы ярымшар 
рәвешендәге 5–8 мм диаметрлы, өстән 
караганда яссы кәрҗиннәргә җыелган, 
аерым кәрҗиннәре – катлаулы кал-
кансыман чәчәклекләре – сабагының 
очында тупланган, җимеше – 1,2–1,8 мм 
озынлыктагы озынча орлык. Кыска 
гына тышча (коронка) белән капланган. 
Үсемлек июль аеннан алып октябрьгә 
кадәр чәчәк ата, орлыгы август-октябрь 
айларында өлгерә. Гөлбадран болын-
нарда, кырларда, елга буйларында, тау 
битләрендә, урман аланнарында, юл буй-
ларында, тораклар тирәсендә илнең Ев-
ропа өлешендәге бөтен территориясендә, 
Кавказда, Себердә, Казахстанда, Ерак 

Гөлбадран (пижма обыкновенная)

Көнчыгышта үсә. Гөлбадран чә чәк-
ләрендә 2% ка кадәр эфир мае, камфа-
ра, әче һәм дубиль матдәләр, органик 
кислоталар бар. Хәзерге вакытта аннан 
ясалган препаратларның суалчан чыга-
ру, спазмны басу һәм антисептик тәэсир 
итүе ачыкланган. Медицина практика-
сында аларны бабасыр (острица) һәм 
йомры суалчан (аскарида) кебек гель-
минтларга каршы көрәштә куллана-
лар. Аннары гөлбадран препаратларын 
аппетитны ачу өчен, метеоризм һәм эч 
кату вакытында, кан киткәндә, бавыр 
һәм үт куыгы авыртканда кулланалар. 
Моннан тыш аның яфрак һәм сабакла-
рыннан ясалган порошок әйбәт инсек-
тицид булып хезмәт итә. Гөлбадранның 
чәчәкләрен чәчәк ату башланганда 
җыялар. Чәчәк кәрҗиннәрен, чәчәк 
сабагын да кертеп, кул белән өзәләр. 
Җыелган чималны күләгә урыннарда, 
чормаларда яисә яхшы җилләтелә торган 
биналарда киптерәләр. Ә сушилкаларда 
гөлбадранның чәчәкләрен 400С тан юга-
ры булмаган температурада киптерергә 
кирәк. Шулай ук аны күп катлы иләк 
тибындагы сушилкаларда да киптерергә 
мөмкин. Гөлбадраннан төнәтмә ясау 
өчен, 1 аш кашыгы киптереп ваклан-
ган чәчәккә 1 стакан су кушып, капка-
чы ябылган эмаль савытларда кайнап 
торган су ваннасында 15 минут тоталар. 
Шуннан аны бүлмә температурасын-
да 45 минут суыталар, калган чималны 
сыгалар, сөзәләр һәм күләме 1 стакан 
булганчы кайнаган су өстиләр. Шун-
дый төнәтмәне 1 әр аш кашыгы көнгә 
3 тапкыр эчәләр. Суалчан булганда, 
гөлбадранны башка үсемлекләр белән 
бергә җыелма составында куллана-
лар. Шундый җыелмаларның берсенә, 
мәсәлән, гөлбадран чәчәге, аптека ро-
машкасы чәчәге, әче әрем үләне бер үк 
күләмдә алына һәм, аннан төнәтмә ясау 
өчен, 1 аш кашыгы шундый җыелмага 1 
стакан кайнар су салына. Шуны иртән 

һәм кичен 1 әр стакан эчәләр. Ә баба-
сырлар белән көрәшкәндә клизма ясау 
өчен, төнәтмәне болайрак ясыйлар: 1 аш 
кашыгы гөлбадран чәчәгенә ярты литр 
су кушалар, әмма мондый төнәтмәне 
авырлы хатыннарга һәм балаларга кул-
ланырга тәкъдим ителми. Гөлбадран 
чәчәгендә эфир мае бар, аның төп соста-
вын туйон, танацитин дигән әче матдә, 
флавоноидлар, дубиль матдәләр, орга-
ник кислоталар тәшкил итә. Суалчан 
һәм бабасырга каршы көрәшкәндә һәм 
үт куу чарасы буларак, аның шулай ук 
төнәтмәсен кулланалар: 1 аш кашыгы 
чималны 1 стакан кайнап торган суга 
салып ясыйлар, шуны 1 әр аш кашыгы 
көнгә 3 тапкыр эчәләр. Гөлбадранның 
чималы 75 г лы төргәкләрдә чыгарыла, 
аны коры һәм салкынча урында саклар-
га кирәк. 

Кара милəш (рябина 
черноплодная)

Соңгы елларда кара миләш бакчачы-
ларда зур популярлык казанды. Аның 
җиләкләре чи килеш тә, эшкәрткәч тә 
тәмле, әмма аның дару культурасы бу-

Кара милəш (рябина черноплодная)

луын бар кеше дә белеп җиткерми. Бу 
үләннең дөрес исеме кара җимешле 
арония (арония черноплодная) дип ата-
ла. Аның иң якын ботаник туганнары – 
груша һәм гади миләш. Арониянең ва-
таны – Төньяк Американың көнчыгыш 
өлеше. Ул анда коры, ташлы туфрак-
ларда һәм текә елга ярларында, урман-
нарда, хәтта сазлыкларда үсә. Кара 
миләшне паркларда да, ишек алларын-
да, урман полосаларында зур куаклык 
(роща) рәвешендә үстерергә мөмкин, 
чөнки ул – кыйммәтле дару культурасы. 
ХVIII гасыр башында арония Европа-
га кертелә һәм 100 елдан соң Россиягә 
эләгә, әмма ХХ гасыр башына кадәр 
аны декоратив культура буларак кына 
үстерәләр. Чынлап та арониянең ап-ак 
тәлгәшле чәчәкләре һәм куе яшел ты-
гыз яфраклары карап торуга бик күркәм. 
Көзен алар сары-кызыл төстәге яфрак-
ларга күмелгән, ялтырап торган кара 
җимешләре белән үзләренә тарталар. 
Арониянең җимеше – витаминнар һәм 
микроэлементлар чыганагы. Арониянең 
итләч җимешендә С, В2 витаминнары, 
каротин, токоферол, никотин һәм фолий 
кислоталары, шулай ук флавоноидлар, 
Р витамины һ. б. бар. Составында ас-
корбин кислотасының күп булуы белән 
ул башка бик күп җимешләрдән өстен 
тора, ә Р витаминының күләме буенча – 
җиләк-җимеш үсентеләре арасында гына 
түгел, яшелчә культуралары арасында 
да беренче урында. Көн саен арониянең 
1 г чи җимешен куллану да кеше ор-
ганизмын кирәк булган Р витамины-
на канәгатьләндерә. Кара миләшнең 
җимешләрендә С һәм Р витаминнары-
ның шулай уңышлы урнашуы дәвалау 
ягыннан бик тә отышлы, чөнки Р вита-
мины аскорбин кислотасының тәэсир 
итүен көчәйтә. Аның җимешләрендә 
шак  тый күләмдә йод та бар, бу яктан ан-
нан бары тик субтропик җимеш – фейхоа 
гына өстен. Фейхоаны исә ел әйләнәсе 

тү  бәсе ябыла торган теплицаларда һәм 
оран  жереяларда үстерергә мөмкин. 
Җәй көне эссе һавада теплицаларның 
тү бә сен ачып куярга була. Моннан 
тыш кара миләшнең җимешендә мо-
либден, мар ганец, бакыр, магний, ти-
мер кебек яшәү өчен мөһим булган 
микроэлемент лар да бар. Үсемлектә һәм 
аның җимешләрендә бакыр, алюминий 
кебек микроэлементлар һәм тутыкмый 
торган, коррозиягә бирешми торган ти-
мер бар. Кара миләшнең җимешендә 
биологик актив матдәләр бик күп. Алар 
кыйммәтле дәвалау сыйфатларына ия. 
Арониянең җимешен һәм согын дәвалау 
өчен кулланалар. Бу бигрәк тә гиперто-
нияне һәм атеросклерозны профилактик 
дәвалау өчен мөһим. Ул шулай ук гаст-
рит авыруын (түбән секретор функциясе 
булганда), кан тамыры юлларын (тамыр 
стеналары югары үткәрүчән, уалучан 
булганда), дәвалау өчен, аллергетик 
васкулит, кызамык, скарлатина, экзема 
белән авырганда кулланыла. 

Кара миләш җимешләре ботакларда 
әйбәт урнашкан. Аларны җыю ансат, 
бары тик җимеш сапларын гына яхшы-
лап кисәргә кирәк. Болай җыйганда, 
аның алдагы ел уңышы мул булачак. 
Җимешләрнең кабыгы тыгыз, сытыл-
мый, изелми. Димәк, аларны тартма-
ларда, кәрҗиннәрдә ерак араларга алып 
барырга мөмкин. Әмма чи җимешләрне 
плюс температурада, хәтта салкынча 
булса да, озаклап саклау – шикәр һәм 
витаминнарның кимүенә китерә. Димәк, 
дәвалау мөмкинлекләре дә кими дигән 
сүз, шуңа күрә саклау урыннарында тем-
пература 00С тан югары булмаска тиеш. Ә 
менә киптерелгән җимешләре әйбәт һәм 
озак саклана. Аларны юка гына итеп та-
ратып киптерәләр, температурасы 600С 
тан югары булмаган духовкаларда, шу-
лай ук иләк тибындагы күп катлы мах-
сус сушилкаларда да киптерергә мөм-
кин. Әгәр дә җимешләре чия-кызыл 

төскә керсә, әйбәт киптерелгән була. 
Бу аның составында Р витамины сак-
ланганны аңлата. Әгәр дә арониянең 
киптерелгән җимешләре соры, кызыл 
төскә керә икән, димәк Р витаминына ия 
булган матдәләр таралган дигән сүз. Бу – 
җимешләрнең дәвалау чарасы буларак 
нәтиҗәлелеге түбәнәйгәнне аңлата. Кара 
миләшнең согын чыгару өчен, башта 
җиләкне сортларга аерасы, чистар тасы, 
юасы, аннан соң су өстисе (1 кг җиләккә 
100 г су исәбеннән) һәм шуны 600С ка 
кадәр җылытасы, шушы температура-
да аны туктаусыз болгатып торасы һәм 
шулай 20–30 минут, ягъни җиләкләре 
йомшарганчы тотасы. Шуннан соң мас-
саны иттарткыч аша чыгарасы. Сок чы-
гару өчен, шул чистартылган, юылган 
җиләкләрнең 1 кг ына 1,5 кг исәбеннән 
шикәр комы кушасы, шуннан калганын 
алда китерелгән рецепттагы кебек эшли-
се. Кайнатма ясаганда, кара миләштәге 
витаминнар таркалмый, шундый  кат  -
наш ма ның 1 аш кашыгында Р витами-
нына булган ихтыяҗның тәүлеклек нор-
масы була.

Аның судагы төнәтмәсен ясаганда, 
2–4 аш кашыгы кипкән җимешкә 2 ста-
кан кайнар су өстәп, 10–12 сәгать термос-
та тотасы. Кара миләшне дәвалау чара-
сы буларак нинди формада куллансаң да 
(сок, кайнатма, төнәтмә) ашарга 20–40 
минут кала кабарга кирәк. Әмма шуны 
онытмау мөһим: кара миләшне ашказа-
ны һәм эчәк, ашказаны трактында язва 
булганда һәм югары әчелектәге гастрит 
белән авырганда кулланырга ярамый.

Бакча җилəге, яки клубника 
(виктория)

Бакча җиләге – иң киң таралган 
үсемлекләрнең бер төре. Җиләкләрендә 
80–90% су, 5–8% шикәр, 1–1,5% кислота-
лар, 1,5% клетчатка, пектин һәм дубиль 
матдәләр, каротин (А витамины), зур 
күләмдә аскорбин кислотасы (С витами-
ны) булуы ачыкланды. Бакча җиләге җәй 
башында май-июнь айларында өлгерә. 
Җиләкләре чи килеш тә (десерт буларак) 
кулланыла, аннан кайнатма да ясыйлар, 
ит ашлары белән дә (пылау) өстәлгә куя-
лар. Бакча җиләгенең иң популяр һәм 
яхшы сортларына Милан, Успех, Русский 
десерт, Комсомолка, Красавица загорья, 
Маршалская, Муто, Новинка, Ананас, 
Народная, Обильная, Розовая кебек сор-
тларны кертергә мөмкин. Бакча җиләген 
күп катлы кырларда, теплицаларда ел 
әйләнәсе үстерергә мөмкин. Җәй айла-
рында бик эссе көннәрдә теплицаларның 
түбәләре ачыла торган булуы мөһим.

Бакча җилəге, яки клубника (виктория)

Песи үлəне 
(валериана лекарственная)

Песи үләне – валерианалар семья-
лы гыннан бер яки күпьеллык үлән, 
ярым куак, куак һәм лиана. Яфракла-
ры бөтен, читле, яки каурыйсыман 
теленмәле, чәчәк төркеме катлаулы (чә-
чәк ләре вак), җимеше – орлыкча. Ул 
Төнь як ярымшарның салкын һәм ур-
тача поясларында, Көньяк Америка-
да үсә. 200 ләп төре бар. Элекке Союз 
те рриториясендә 40 лап төре мәгълүм. 
Татарстанда урманнарда, үләнле да-
лаларда үсә торган төре, шулай ук ул 
су буенда, елга үзәннәрендә, гомумән, 
рес  публиканың бөтен төбәкләрендә 
үсә, әмма елдан-ел кими бара, сакла-
уга мохтаҗ. Медицина сәнәгатенең 
ихтыяҗларын канәгатьләндерү өчен, 

рес публикада махсус валериана план-
тация ләре булдыру таләп ителә.

Валериана тамырлары, тынычлан-
дыру чарасы буларак, йокысызлык-
тан, акыл эшчәнлеге какшаганда, нерв-
лар тузгыган очракта, ашказаны һәм 
эчәкләр эшчәнлеге нервка бәйле рәвештә 
көйсезләнгәндә кулланыла. Күпсанлы 
психотроп чаралар арасында төрле 
нев рология авыруларын дәвалаучы өч 
дару үләне төп урынны алып тора, бу – 
аларның үзәк нерв системасына уни-
каль тәэсир итүе, тынычландыруы 
белән аңлатыла. Тынычландыруның 
нәтиҗәлелеге ягыннан бу үсемлекләр 
синтетик психотроп чаралардан бераз 
калышалар (фенозоп, мизоп һ. б.), әмма 
йокыны китермиләр һәм башка кирәк 
булмаган реакцияләргә кертмиләр. Ва-
лериана үзенең ботаник исемен латын-
ча vaiera (сәламәт бул) сүзеннән алган 
булса кирәк. Бу күпьеллык үләнчел үсем-
лекнең кыска гына тамырчасы бар, алар 
бер-берсеннән яфрак формасы һәм шул 
тамырчаның нинди дәрәҗәдә куәтле бу-
луы белән аерыла. Валериананың тамыр-
чаларын тамыры белән бергә хәзерлиләр. 
Аны башта туфрагыннан арындыралар, 
шуннан соң иләк тибындагы күпкатлы 
сушилкаларда 400С температурда кип-
терәләр. Аның чи тамырларыннан ис 
килми диярлек. Киптергәндә алар, ак-
рынлап, карасу-соры төскә керәләр һәм 
алардан валериана өчен характерлы ис 
килә башлый. Аның тамыр һәм тамыр-
чаларында эфир мае, ирекле изовале-
риан кислотасы бар. Эфир маеның төп 
ком поненты изовалериан кислотасы 
сос тавындагы борнеол (борнелизова-
лерианат) валериананың махсус тәэсир 
итүче элементы дип санала. Валериа-
на тамырыннан аның судагы эремәсен 
дә ясыйлар. Бу төнәтмәгә натрий бро-
миды, сукыр кычыткан төнәтмәсе һәм 
башка тынычландыру төнәтмәләре дә 
кушалар. Валериана төнәтмәсен ясаган-

Песи үлəне 
(валериана лекарственная)

да, 6–10 г чималга 220 млг су алына, бу 
очракта валериананы седатив дәвалау 
чаралары белән генә түгел, ә йөрәк-кан 
тамырларын дәвалау чаралары (ландыш, 
камырлык) белән дә аралаштыралар. 
Күп кенә комплекслы препаратларны, 
бигрәк тә вало- сүзе белән башланган-
нарын (валокармид, валоседан, валокар-
дин) валериана белән кушалар. Бу үзе 
үк валериананың седатив чара буларак 
нинди әһәмияткә ия булуы турында 
сөйли. Валериана тамыры шулай ук, 
тынычландыра торган чара буларак, 
ашказанын дәвалау җыелмалары (сбор-
лары) составына да кертелә. Табиблар 
валериана препаратларын нервланганда, 
йөрәк-кан тамырлары авырулары бул-
ганда, йокысызлык белән интеккәндә, 
ашказаны һәм эчәкләрдә спазм булганда 
кулланырга тәкъдим итәләр.

Валерианага булган ихтыяҗ гаять 
зур, шуны истә тотып, аны түбәсе җәен 
дә, көзен дә ачыла торган күпкатлы теп-
лицаларда үстерергә кирәк.

Сукыр кычыткан (пустырник)

Сукыр кычытканны тагын «арыс лан 
койрыгы» дип тә йөртәләр. Ул – ирен-
чәчәклеләр семьялыгыннан күпьел лык 
үләнчел үсемлек. Ике дистә гә якын 
төре бар. Нигездә, Европаның уртача 
поясында үсә. Биш бүлем яфраклы су-
кыр кычытканның исеме русча пустыр-
ник булса да, күпчелек төбәкләрдә аны 
«саңгырау кычыткан» дип йөртә ләр. 
Сукыр кычыткан, нигездә, ташландык 
җирләрдә, тау битләрендә, яссы урын-
нарда, җимерелгән яр буйларында үсә. 
Дару үләне буларак, сукыр кычытканның 
өч төре файдаланыла: биш бүлем йонлы 
яфраклы сукыр кычыткан, гади сукыр 
кычыткан һәм Себер сукыр кычытканы. 
Прибалтика, Белоруссиядә, нигездә, га ди 
сукыр кычыткан, ә илнең калган Евро-
па өлешендә биш бүлем яфраклы сукыр 

кычыткан, Уралның аргы ягында Себер 
сукыр кычытканы үсә. Татарстанда су-
кыр кычыткан барлык районнарда да 
ташландык җирләрдә, чүпле урыннарда, 
авышлыкларда очрый. Бездә биш бүлем 
яфраклы, гади, дару сукыр кычытканы 
кебек төрләре күбрәк таралган. Сукыр 
кычытканнан чи килеш специфик кис-
кен ис килә, әмма киптергәндә ул исе 
югала. Шуны да әйтергә кирәк, сукыр 
кычыткан валериана препаратына ка-
раганда нәтиҗәлерәк тәэсир итә. Кытай 
медицинасында аның орлыгы сидек ку-
дыру һәм глоукоманы дәвалау чарасы 
буларак кулланыла. Ә Һиндстан меди-
цинасында ул тир куу һәм ашказанын 
дәвалау чарасы буларак әһәмияткә ия.

Медицинада сукыр кычыткан күп-
тәннән мәгълүм, әмма фармокологлар 
һәм дәвалаучылар аны Мәскәү һәм 

Сукыр кычыткан (пустырник)

Томскида утызынчы еллар башында 
гына өйрәнә башладылар. Сукыр кы-
чыт канның чималын ул чәчәк аткан ва-
кытта әзерлиләр, аның чәчәк очын гы на 
җыялар. Киптерелгән чималдан сыек 
экстракт, төнәтмә һәм судагы эремәсе 
(10–15 г чималга 230 мл су) алына. Су-
кыр кычытканны шулай ук тынычлан-
дыру өчен кулланыла торган җыелмалар 
(сборлар) составына да кертәләр. Үзенең 
дәвалау үзенчәлекләре, сыйфаты ягын-
нан сукыр кычыткан валерианага якын 
тора, ул нервларның тонусы югары 
булганда тынычландыра, йөрәк-кан та-
мырлары неврозы, стенокардия булган-
да һәм гипертония авыруының әүвәлге 
стадиясендә кан басымын төшерә, йокы-
ны һәм гомуми хәлне яхшырта, бигрәк 
тә грипп һәм башка инфекцион авыру-
лар белән авырганда барлыкка килгән 
йөрәк хәлсезлеген дәвалый.

Сукыр кычыткан үләне составында 
стереиодлы һәм флавоноидлы глико-
зидлар, стахидрин, леонурин алколои-
ды, сапонин һәм дубиль матдәләр бар. 
Төнәтмәне (16:200) берәр аш кашыгы 
көнгә 3 тапкыр, ә спирттагы төнәтмәсен 
30–50 тамчы исәбеннән көнгә 3–4 тап-
кыр, сыек экстрактын 15–20 тамчы 
исәбеннән көнгә 3–4 тапкыр эчәргә 
тәкъдим ителә. Киптереп туралган су-
кыр кычытканны 100 г лы төргәкләрдә 
яисә 8 г лы брикетларда чыгаралар. 
Төнәтмәсе исә 25 мл лы флаконнарда 
чыгарыла. Бу препаратларны салкынча, 
яктылык төшми торган урыннарда сак-
ларга кирәк.

Су борычы (водяной перец)

Су борычы – борычлылар семья-
лыгыннан куак, лиана, сирәгрәк – 
кечкенә агачлар яисә үлән. Барысы 700 
дән артык төре исәпләнсә дә, шуның 9 
төре генә культурада үстерелә. Алар 
арасында иң киң таралган төре – кара 

борыч-үрмә куак. Нигездә, Һиндстанда, 
көньяк-көнчыгыш Азиядә үсә. Өлгереп 
җитмичә киптерелгән җимешләре – 
аштәмләткеч. Бетел борычы дигән 
төренең яфракларын чәйниләр, ә поли-
незия дигән төре – каза борычыннан ри-
туль миңгерәткеч эчемлек – каза ясый-
лар. Билгеле, күп төрләре даруга китә, 
барысы да диярлек хуш исле. Татарстан-
да су борычы күбесенчә аның көньяк-
көнчыгыш районнарында куаклар ара-
сында үсә. Хәзер сирәк очрый, саклауга 
һәм яклауга мохтаҗ. Ул – декоратив 
үсемлек, составында гликозидлар күп, 
агулы үлән. Терлекләр өчен файдаланы-
ла, атлар аны яхшырак ашый. 

Су борычы июнь ахыры-июль ба-
шында чәчәк ата башлый, октябрь аена 
кадәр дәвам итә. Вак кына чәчәкләре 
башак рәвешендәге аска салыныбрак 

Су борычы (водяной перец)

торган чәчәклек хасил итә. Аның өске 
өлешендәге чәчәкләре ачык-алсу төстә, 
ә астагылары – яшькелт. Җимеше кара, 
йомырка рәвешендәге чикләвек кебек. 
Чи яфракларында кискен яндырып ала 
торган тәм бар. Әмма киптерелгән яф-
ракларда ул тәм акрынлап юкка чыга. 
Су борычы үсә торган җирләрдә янәшә 
генә аңа охшаган үрмәле кырлач, җир-су 
кырлачы, бүсер үләне (бүсер кырлачы) 
кебек үсемлекләр дә үсә. Тик аларның 
берсенең дә кискен яндырып ала торган 
тәме юк. Бу сыйфат бары тик су борычы-
на гына хас.

Су борычының җир өсте массасы 
биологик актив матдәләргә бай. Анда К 
витамины (канның куеруына йогынты 
ясый торган), полипиперин гликозиды 
(аналык мускулатурасының кыскаруын 
көчәйтә), рутин, Р витамины һәм баш-
ка флавоноидлар бар. Шулай ук анда 
дубиль матдәләр, органик кислоталар, 
минераль тозлар һәм эфир мае булуы 
ачыкланды.

Су борычы бик борынгы дару 
үләннәре рәтенә кертелә. Аны борын-
гы Греция һәм борынгы Рим табиблары 
җәрәхәтләрне чистартуда кулланганнар. 
Ә урта гасырда аның роле башка дару 
үләннәре арасында тыйнаклана төшкән. 
Әбүгалисина үзенең «Табиблык фәненең 
кануны» дигән хезмәтендә су борычы 
турында бары бер юл яза: «Ул җитәрлек 
дәрәҗәдә җылыта, әмма башка борыч-
тан кимрәк». Бары тик соңрак халык 
ме дицинасы бу үсемлекнең дәвалау 
сый фатларын дөрес бәяләде. Бигрәк тә 
ана лыктан кан киткәндә, геморройны 
дәва лаганда дәвалау сыйфатларының 
нәтиҗәле булуы ачыкланды. Фәнни эзлә-
нүләр су борычының сыек экстракты һәм 
кайнатмасының аналыктан кан киткәндә 
һәм геморрой белән авырганда кулланы-
луын һәм әйбәт нәтиҗә бирүен ачыклады. 
Аның эч киткәндә дә уңай йогынты яса-
вы мәгълүм. Медицинада куллану мак-

сатларында, су борычы үләне массасын 
ул чәчәк ата башлаудан алып сабаклары 
кызарганчы җыярга мөмкин. Массаны 
ачык һавада, күләгә урыннарда, чорма-
ларда юка гына итеп таратып, әледән-әле 
болгатып киптерәләр. Югыйсә, ул кара-
ла башлый, дәвалау сыйфатларын югал-
тырга мөмкин. Чималны сушилкаларда 
40–500С температурада киптергәндә, иң 
сыйфатлы дару үләне әзерләнә. Чималдан 
кайнатма ясау өчен, 2 аш кашыгы кипкән 
үләнгә 1 стакан салкын су салалар, кай-
нап чыкканчы утта тоталар һәм 15 минут 
кайнаталар. Шуннан соң сыекчаны тон-
дырып сөзәләр һәм калдыгын сыгалар. 
Шундый кайнатманы табиб көнгә 2–4 
тапкыр 1 әр аш кашыгы эчәргә тәкъдим 
итә. Кайнатма урынына, көнгә 3 тапкыр, 
киптерелгән үләннән ясалган порошок-
ны, пычакның очына гына эләктереп, 
бүлмә температурасындагы су белән 
эчәргә кирәк.

Медицина сәнәгате су борычының 
сыек экстрактын чыгара. Бу үлән шу-
лай ук геморройны дәвалауда кулланы-
ла, әмма составында су борычы булган 
препаратны бөер һәм сидек куыгы ял-
кынсынганда кулланырга ярамый. Су 
борычының составында рутин, квеце-
тин һәм башка флавоноидлы һәм дубиль 
матдәләр булуы аны кулланганда кан 
тамырларының үткәрү сәләте кимүенә, 
канның куеруына китерә. Шуңа күрә 
аны иң беренче чиратта, канны туктату 
чарасы буларак, аналыктан кан киткәндә 
кулланырга тәкъдим ителә, аны 30–40 
тамчы исәбеннән көнгә 3–4 тапкыр 
эчәргә мөмкин. Ул 25 мл флаконнарда 
чыгарыла. Аны коры, салкынча урын-
нарда саклау мөһим.

Исланд мүге (исландский мох)

Исланд мүге (исландский мох)

Күп кенә үсемлекләр кышын кар 
катламы астында суыкларны әйбәт 
кичерәләр, исланд мүге дә – шундыйлар-
дан, ягъни яхшы кышлый. Ул гөмбә һәм 
суүсемнең симбиозын (бергә керешеп 
яшәвен) хәтерләтә. Лишайникның, ягъ-
ни мүкнең организмы гөмбә җепләренең 
үрелеп үсүе нәтиҗәсендә формалаша. 
Гәүдәсенең өске өлеше тыгыз үрелгән 
гөмбә җепләреннән гыйбарәт, ә үзәккә 
таба бу тыгызлык кими бара, җепләре 
арасында суүсемнең яшел тукымалары 
сиземләнә. Шар рәвешендәге бу тукы-
малар аның кояшка караган ягында туп-
лана. Барлык яшел үсемлекләр кебек үк, 
суүсем дә кояш энергиясен үзенә яшәү 
өчен кирәк булган органик матдәләрне 
углекислый газ, су һәм минераль тоз-
лардан формалаштыру өчен сарыф итә. 
Шул ук вакытта тупланган органик 
матдәләрнең бер өлешен гөмбәгә дә 
бирә. Чөнки гөмбәнең хлорофилы юк, 
шуңа күрә ул органиканы синтезлауга 
сәләтсез. Үз чиратында гөмбә суүсемне 
су һәм туфрактан алган минераль тозлар 
белән тәэмин итә. 

Исланд мүгенең яфрак рәвешле куак 
гәүдәсе 15 см биеклеккә кадәр үсә, үзенең 

вак кына тамырга охшаган ризоидла-
ры белән агачка яисә туфракка тотына. 
Гәүдәсе нигезенә таба кысыла (тарая), 
ә өскә таба киңәя бара. Кояшка караган 
ягы зәйтүн яшел төстә (саргылт-яшел), 
еш кына кызыл таплар белән капланган 
була. Ә капма-каршы ягындагы гәүдәсе 
ачык яшел яисә аксыл төстә булып, ак 
таплар сибелгән кебек тора.

Исланд мүге күбесенчә тундрада та-
ралган, аны коры нарат урманнарында, 
Себернең ылыслы урманнар белән кап-
ланган тауларында, шулай ук Кавказ һәм 
Карпатның биектәге тау болыннарында 
да очратырга мөмкин. Борынгыдан ук 
инде бу мүкне (лишайникны) медици-
нада туберкулезга каршы көрәш һәм 
каты авырулардан соң кешенең көчен 
кайтару чарасы буларак кулланганнар. 
ХIХ гасырда аны фәнни медицинада 
да файдалана башлыйлар. Исландия 
мүгендәге углеводларны кеше орга-
низмы бик җиңел үзләштерә. Моннан 
тыш бу мүктә бик сирәк очрый торган 
В12 витаминының һәм ашказаны согы 
бүленеп чыгуны стимуллаштыра торган 
әче матдәнең булуы да ачыкланды. Ис-
ландия мүге катнашмасын, аппетитны 
уята торган чара буларак, кайбер ашка-
заны-эчәк авырулары вакытында кулла-
налар. Мүкне җәен җыялар, төрле катна-
шмалардан чистарталар һәм ачык һавада 
күләгәдә киптерәләр. Киптерелгән мүк 
тиз уала, тәме әче була, суда нык бүртә, 
кайнатып суытканда, куе дерелдәвеккә 
әверелә. Аннан төнәтмә әзерләү өчен, 
1 аш кашыгы вакланган коры чималга 
2 стакан салкын су салалар, кайнап чык-
канчы тоталар, аннан суыталар һәм көн 
дәвамында эчәләр. Ә кайнатмасын ясау 
өчен, 6 аш кашыгы вакланган коры чи-
малга 3 стакан кайнаган су салалар, 30 
минут кайнатып суыталар һәм, сөзеп, 
шулай ук көн дәвамында эчәләр.

Кошкунмас агач, яки эт шомырты 
(жостер слабительный)

Бу үсемлекне шулай ук «кошкун-
мас агач» һәм «бүре шомырты» дип тә 
йөртәләр. Ул – куак яисә энәле ботаклы 
кечкенә агач, биеклеге 1,5–8 м га җитәргә 
мөмкин. Күбесенчә коры табигый извест-
някларда, елга яры буйларында бөтен 
республикабызда, ешрак кара туфрак-
лы зоналарда очрый. Аның яшь ботак-
лары кызгылт яисә соры төстә, очлары 
энә белән капланган. Яфраклары тоташ 
эллиптик формада, аның кырлары вак 
кына тешләрне хәтерләтә, телгәләнгән, 
озынлыгы – 2–6, киңлеге 1,5–4 см, яфрак 
пластинкасы өске яктан ялтырап тора, 
ачык-яшел яисә соры төстә. Вак кына 
яшькелт-сары чәчәкләре, 10–15 әр бу-
лып, яфрак куентыгына урнашкан. Шар 
рәвешендәге сусыл җимеше (костянка) 
эчендә 3–4 орлыгы була. Орлыгы йомыр-
касыман, диаметры 5–8 мм. Эт шомырты 
май-июнь айларында чәчәк ата, җимеше 
август-сентябрь айларында өлгерә. Аны 
шулай ук Россиянең Европа өлешендә, 
Кырымда, Кавказда, Көнбатыш Себердә, 
урман-кыр районнарында һәм Казах-
станда очратырга була. Эт шомыртының 
җимешләрендә антрогликозидлар, фла-
воноидлы гликозидлар, шикәр, пектин 
матдәләре бар. Медицина практикасында 
аның җимеше эчне йомшарту чарасы бу-
ларак кулланыла. Өлгергән җимешләрен 
сентябрь-октябрь айларында әзерлиләр. 
Җыйгач, аларны юка гына итеп таратып 
җилләтәләр, аннан соң сушилкаларда 
50–60 градус температурада киптерәләр. 
Әйбәт кипкән җимешләр кысып караган-
да чәчелеп таралалар. Эт шомыртын кай-
вакыт крушина (кошкунмас эт шомырты) 
белән бутыйлар.

Жостердан аермалы буларак, кру ши-
наның энәләре юк, яфраклары чиратла-
шып урнашкан, яфрак пластинкасының 
кырлары тешле түгел, ә җимешендә – 

2 генә орлык. Эт шомыртының кипте-
релгән җимешләреннән төнәтмә ясый-
лар. Аны хроник эч катканда кулланалар. 
Төнәтмәне ясау өчен, киптереп ваклан-
ган чималга 1 стакан кайнар су салалар, 
аннары эмаль савытта, капкачын ябып, 
кайнап торган су ваннасында 30 ми-
нут тоталар. Аннары 10 минут төнәтеп 
сөзәләр, сыгалар да шул төнәтмәгә 
1 стакан тулганчы кайнаган су өстиләр. 
Мондый төнәтмәне йоклар алдыннан 
яртышар стакан эчәргә кирәк. 

Эт шомыртының җимешләрендә ант-
рогликозидлар (рамнокатартин), флаво-
ноидлар (рамноцитрин, ксантораметин, 
рамноксантин, жостирин, кемпферол), 
пектинлы матдәләр, органик кислоталар 
һәм шикәр бар. Кайнатманы (20:200), 
эч йомшарту чарасы буларак, хроник 

Кошкунмас агач, яки эт шомырты 
(жостер слабительный)

эч катканда төнгә яртышар стакан кул-
ланалар. Аның җимешләре 100 г лы 
төргәкләрдә чыгарыла, аны коры, сал-
кынча урыннарда сакларга кирәк.

Яушан (вероника лекарственная).

Яушан – сыраҗчалар семьялыгыннан 
үләнчел, кайбер төрләре ярым куакчыл 
үсемлек. Яушан бөтен материкларда да 
бар, шулай да Төньяк ярымшарның ур-
тача һәм салкын поясларында күбрәк 
(300 ләп төре исәпләнә). Элеккеге Союз 
территориясндә 100 ләп төре очрый. Де-
коратив үсемлек һәм дару үләне.

Яушан Татарстанда да үсә һәм дару 
үләне буларак кулланыла. Бигрәк тә 
әче торф туфрагы булган нарат урманы 
аланнарында ешрак очрый: бу – тәбәнәк 
кенә, 10–35 см биеклектәге йонлач са-
баклары белән шуышып үсә торган 

үсемлек. Чәчәкләре ачык шәмәхә яисә 
зәңгәр төстә, яфрак куентыгында чук 
(кисть) рәвешендә урнашкан.

Дәвалау өчен кулланганда, аның 
җир өсте өлешен чәчәк аткан вакытта 
җыялар, чималны җил йөри торган урын-
нарда киптерәләр. Электән бу үсемлекне 
фәнни медицинада киң кулланганнар. 
Яушан үләне составында гликозоидлар, 
сапониннар, эфир мае, органик кислота-
лар, С витамины (203 % кадәр) һәм баш-
ка матдәләр бар. Аны халык медицина-
сында хәзер дә кулланалар. Ул авыртуны 
баса, какырык бүленүне җиңеләйтә тор-
ган, канны туктатучы һәм яраны төзәтә 
торган үсемлек буларак мәгълүм.

Яушан үләненең төнәтмәсе аппетит-
ны ача, эч киткәндә, бавыр авыртканда, 
йокысызлык булганда, ревматизм һәм 
климакс вакытында булыша. Төнәтмә 
һәм кайнатмасын төрле тире авырула-
рын, чуан, сызлавыкны дәвалаганда 
куллану нәтиҗәле. Элек яушанның 
төнәтмәсен үпкә туберкулезын, шикәр 
авыруын (диабет) һәм кайбер яман 
шешләрне дәвалауда да кулланганнар.

Көнбатыш илләрендә, бигрәк тә 
Франциядә, яушан үләне төрле дәва 
чәйләре җыелмасында алыштыргы-
сыз компонент булып исәпләнә, чөнки 
ул агулы түгел, куллану өчен ярама-
ган үзенчәлекләре юк. Бал кортлары 
да моны яхшы cизәләр, яушан үскән 
болынлыкларның һәр гектарыннан 200 
кг га хәтле яхшы сыйфатлы бал җыялар.

Яушан үләне төнәтмәсен ясаганда – 
10 г киптерелгән чималга 200 мл кай-
нар су салалар, 15–20 минут төнәтәләр, 
сыгалар. Шуны яртышар стакан ашарга 
бер сәгать кала көнгә 3 тапкыр эчәләр.

Яушан үләне кайнатмасын ясаганда, 
аны кайнап торган су ваннасында 15–20 
минут кайнаталар. Моның өчен 20 г чи-
малга 200 мл кайнар су салына. Кайнат-
маны, тире авыруларын дәвалау өчен, 
ванналарга салып юыналар.Яушан (вероника лекарственная)



59ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

Тəңкə яфрак 
(манжетка обыкновенная)

Тәңкә яфрак – роза чәчәклеләр семья-
лыгыннан үләнчел үсемлек. Яфраклары 
бармаксыман аермалы, түгәрәк, аскы 
яфраклары таралгы ясап үсә, тамырчасы 
юан, чәчәкләре вак, яшькелт төстә, таҗ 
яфраклары юк, калкансыман чәчәкләре 
себерке кебек чәчәк төркеменә урнаш-
кан.

Тәңкә яфракның күпчелеге Европа 
һәм Азия, шулай ук Америка һәм Афри-
када үсә. Элеке Союз территориясендә 
200 ләп төре исәпләнә. Татарстанда 
«Литвинов тәңкә яфрагы» дигән төре 
үсә, әмма ул сирәгәя бара.

Тәңкә яфрак җәй башында чәчәк ата. 
Нигездә, ул бездә юл буйларында, бо-
лыннарда, урман аланнарында үсә. Дәва 
үләне буларак аның тамыр яны яфрак-
лары белән җир өсте өлешен әзерлиләр. 
Җыелган чималны җил йөри торган би-
наларда һәм ачык һавада күләгә урын-
нарда киптерәләр.

Тәңкә яфракны, киптергәч, коры 
урында саклыйлар. Аны бары тик халык 
медицинасында гына кулланалар. Аның 
җир өсте массасында әче һәм дубиль 
матдәләр (8% ка кадәр), аскорбин кисло-
тасы (С витамины) һәм башка катнашма-
лар бар.

Тәңкә яфрак үләне төнәтмәсен эч 
киткәндә, ашказанында колит һәм эн-
тероколит булганда, борыннан кан 
киткәндә кулланалар. Аның яшь яфрагы 
һәм үсентеләрендә 210 % С витамины 
бар, ашарга яраклы, аны салатлар ясау 
өчен файдаланалар, ашка салалар, тоз-
лап һәм киптереп, кышка әзерләп кал-
дыралар.

Тәңкә яфракның куе кайнатмасын ту-
кымаларны сары төскә ману өчен файда-
ланганнар.

Яфракларыннан төнәтмә ясаганда, бер 
аш кашыгы вакланган яфрагына 300 мл 
кайнап кына чыккан кайнар су салып, 
кайнап чыкканчы сүрән утта тоталар, ан-
нары бер сәгать төнәтеп сөзәләр. Шуны 2 
сәгать саен 1 аш кашыгы эчәләр. Икенче 
төр яфрак төнәтмәсен, шундый ук ысул 
белән, спринцевка ясау һәм юдыру өчен 
әзерлиләр.

Тəңкə яфрак (манжетка обыкновенная)

Аю табаны, яки аю көпшəсе 
(борец, аконит)

Аю табаны – казакчалар семья-
лыгыннан күпъеллык үләнчел үсемлек. 
Аю табанның Төньяк Ярымшарның ур-
тача поясында 300 дән артык, ә элекке 
Союз территориясендә 90 нан артык төре 
үсә. Шуның шактый гына төрен декора-
тив гөл буларак үстерәләр. Алар барысы 
да – агулы, бигрәк тә тамыр-күзәнәкләре 
биологик актив матдәләрдән алколоид-
ларга бик бай.

Аю табанының биеклеге 170 см, төз 
һәм күркәм булып үсә. Яфраклары тар-
маклы, чәчәкләре, төренә карап, зәңгәр, 
шәмәхә һәм сары төстә булырга мөмкин, 
май аеннан алып августка кадәр чәчәк 
ата. Еш кына ул урман аланнарында, 
дымлы урыннарда, су буйларында үсә.

Аю табанының куркыныч сыйфатла-
ры инде күптәннән мәгълүм. Урта гасыр-
ларда махсус агулаучылар аю табанын 
төрле интригалар вакытында комачау-
лау чы затлардан (ачу тоткан кешеләренә 
җәза итеп) котылу өчен кулланалар. Ул 
рус әдәбиятында да урын таба: А.П. Че-
хов «Сахалин утравы» дигән китабында 
утрау кешеләрен аю табаны белән юк 
итүләрен берничә мәртәбә искә ала.

Аю табаны, үлем китерә торган агу-
лы үлән булып кына түгел, ә күп кенә 
яман шеш кебек авырулардан коткаручы 
буларак та мәгълүм. Бүгенге фармако-
логик тикшеренүләр нәтиҗәсендә, аю 
табанының яман шешкә һәм төрле мик-
робларга каршы актив көрәшче булуы 
ачыкланды. Әмма фәнни медицинада, 
кирәгеннән артык агулы булгангамы, 
аю табаныннан файдаланмыйлар. Аның 
препаратларын күбесенчә гомеопатлар 
куллана, әмма аның гомеопатик кул-
лану дозасы микроскопик бик аз, шуңа 
күрә препаратларның бернинди дә зыян 
китерүе ачыкланмый.

Фактта исә аю табаны белән агулану 
симптомы түбәндәгечә: аның нинди төре 
булуга карамастан, башта тел берни сиз-
ми башлый, аннан бит һәм, озакламый, 
бөтен тән, аннан күкрәк әче кызыша, 
яна башлый. Соңрак күңел болгана, косу 
пристубы башлана. Әгәр дә вакытында 
медицина ярдәме күрсәтмәсәң, сиптом 
көчәя, һәм кеше үлә. Әйтелгәннәрдән 
препаратны үз белдегең белән кулла-
нуның нәрсәгә китерәчәге ачык аңла-
шыла.

Аю табаны, яки аю көпшəсе 
(борец, аконит)

Наратбаш (хвощ полевой)

Наратбаш илнең чүл, ярымчүл зона-
ларыннан кала барлык урыннарда да оч-
рый, бигрәк тә комсу урыннарда, тугай-
лы урманнарда һәм куаклар арасында 
үсә, парга калдырылган басуларга үтеп 
керә. Аның сабаклары 50 см биеклеккә 
кадәр үсә, 6–18 данә ботакчыклары була, 
аларның барысы да – кыйгачлап өскә 
таба юнәлгән 4–5 кырлы. Ул – наратбаш-
лылар семьялыгыннан үсемлек. Каты са-
бакларында кремнезем күп. Күпьеллык 
үлән, яфраклары вак, кабырчыксыман, 
фотосинтез ролен яшел сабаклары һәм 
ботаклары үти. Аның 30 төре бар, шуның 
17 төре элекке Союз территориясендә 
таралган.

Наратбаш тамырчадан һәм споралар-
дан үрчи. Ул көзен һәм кышын боланнар 
һәм кабан дуңгызлары өчен азык булып 
исәпләнә.

Кыр наратбашы – дару үләне, ә аның 
күп төрләре – басуларда һәм көтү лек-
ләрдә чүп үләне.

Кыр наратбашын аның башка төр лә-
ре (урман наратбашы, болын, сазлык на-
ратбашлары) белән бутарга ярамый, ала-
ры медицинада кулланылмый, күбесе 
агулылар. Кыр наратбашын җиңел ае-
рырга мөмкин, аның өчен характерлы 
аерма – чыршыга ошаган булуында, 
шуңа күрә аны табигатьтә танымый калу 
мөмкин түгел. Кыр наратбашы үләнендә 
5% лы притерпинлы сапонин эквизе-
тотонины бар. Шулай ук флавоноидлы 
кушылмалар, шул исәптән кемпферол 
дисахаридын күзаллаучы эквизетрин, 
органик кислоталар, дубиль матдәләр, 
бераз күләмдә С витамины һәм каротин 
бар. Әмма наратбаш өчен характерлы-
сы – аның соста вында кремний кисло-
тасы булуында. Аның күләме 25% ка 
кадәр җитәргә мөмкин. Нарат үләнен 
сидек куу чарасы буларак шешенгәндә 
(кан әйләнешенең җитәрлек дәрәҗәдә 

эшләмәве нәтиҗәсендә), сидек куыгын-
да һәм сидек юлларында ялкынсыну бул-
ганда (цистит, уретрит), плеврит белән 
авырганда кулланырга тәкъдим ителә. 
Аны төнәтмә (20:200) яки чәй рәвешендә 
250 шәр грамм көнгә 3–4 тапкыр эчәләр. 
Төнәтмә ясау өчен, 2 аш кашыгы чи-
малга 1 стакан кайнап торган су сала-
лар, тондыралар һәм шуны эчәләр. Әмма 
аны куллану бөерләрнең ялкынсынуына 
китерергә мөмкин. Шуңа аны нефрит 
һәм нефрозонефрит булганда кулланыр-
га ярамый. Аны медицина сәнәгате 
100 г лы картон тартмаларда, 70 г 
лы брикетларда һәм 100 г лы пресслан-
ган төргәкләрдә чыгара. 

Наратбаш (хвощ полевой)

Кура җилəге 
(малина обыкновенная)

Җир шарында ярымкуак һәм үләнчел 
күпьеллык кура җиләгенең 250 дән 
артык төре исәпләнә. Боларга кура 
җиләгеннән тыш бөрлегән, костянка 
(кызыл бөрлегән), саз җиләге, аннан соң 
княженика (арктика мүк җиләге) кебек 
җиләк үсемлекләре дә керә. Кура җиләге, 
шулай итеп, рубус ыругыннан ярым-
куакчыл үсемлек. Аның элекке Союз 
территориясендә 120 ләп төре бар, бигрәк 
тә Урта Азиядә, Көнчыгыш Себердә һәм 
Ерак Көнчыгышта үсә. Бездә аның гади 
һәм кара төкле төрләре бар. Гади кура 
җиләге Татарстандагы бакчаларда, басу, 
урманнарда үсә. Күп кенә очракта кыр-
гый үсемлеккә әверелә.

Кура җиләгенең җиләге генә түгел, 
башка өлешләре дә азык буларак кул-
ланыла, кипкән җимеше, яфрак һәм бо-
таклары чәйне алыштыра. Җимешенең 
кайнатмасы тирләтә, чәчәкләреннән 
әзерләнгән төнәтмә елан чакканда елан 
агуына каршы чара буларак кулланыла. 
Иң мөһиме – ул бал чыганагы һәм дару 
үсемлеге.

Кура җиләге 1 м һәм 2 м биеклеккә 
җитә, сабаклары 2 типта була: берьел-
лык үләнчел үсенте ботаклар һәм агач-
чыл – икееллык, генератив, җимеш 
биргәч тулысынча үлә торган ботаклар. 
Җиләкләре шарсыман, диаметры 2 см 
га җитә, нигездә, кызыл төстә (сары да 
булырга мөмкин). Ул июньдә чәчәк ата, 
җимеше-җиләге чәчәк атканнан соң 
35–40 көн үткәч өлгерә. Җиләге баллы, 
тәмле. Кура җиләге – җиләкләр арасында 
иң югары уңыш бирә торганы. Табигый 
үсентеләренең уртача уңышы гектар-
дан 200–600 кг кадәр җитә, ә культу-
ралы үсемлекләрдән гектарына 3000 кг 
га кадәр җиләк җыеп алалар. Культура-
лы кура җиләгеннән аермалы буларак, 

кыргый кура җиләге куаклыкларда, 
елга ярларында, чокырлы урыннарда, 
күбесенчә күләгәле урманнарда очрый. 
Туфракка артык таләпчән түгел, әмма 
ашланган һәм тирән итеп йомшартылган 
кара туфракларда әйбәтрәк уңыш бирә. 
Аны ашамлык һәм дару үсемлеге була-
рак безнең эрага кадәр өченче гасырда 
ук үстерә башлыйлар, ягъни моннан 2 
мең ел элек дигән сүз. Гомумән, кура 
җиләген кеше рационына кергән иң бе-
ренче җиләк-җимешләрнең берсе дияргә 
кирәк. Аны чи килеш тә, эшкәртеп тә 
кулланалар: соклар, сироплар, желе, ком-
пот, кесәл, джем ясыйлар, төнәтмә, квас, 
ликёр, шәраб әзерлиләр. Бездә аны озак 
еллар күп кенә авырулардан универсаль 
дару чарасы буларак кулланалар. Меди-
цинада аны кан җитәрлек булмаганда, 
эчәкләр, ашказаны авыртканда, цинга 

Кура җилəге (малина обыкновенная)

вакытында һәм аппетитны яхшырту, эч 
авыртканын басу өчен файдаланалар. 
Бигрәк тә аның кипкән җимешләре меди-
цина практикасында киң кулланыла. Ул 
сусауны баса, тирне куа һәм температу-
раны төшерә. Кипкән кура җиләгеннән 
әзерләнгән чәй салкын тиеп авырганда 
аерата файдалы. Аны болай әзерлиләр: 
2 аш кашыгы кипкән кура җиләгенә 1 
стакан әле генә кайнап чыккан су са-
лып төнәтәләр. Шуны көнгә 2–3 тапкыр 
кайнар килеш эчәргә кирәк. Бетчә, де-
рматит булганда, кура җиләге чәчәгенең 
төнәтмәсен кулланалар. Төнәтмәне юга-
ры сулыш юлларында катар булганда, 
ангина белән авырганда тамакны һәм 
авызны чайкау өчен файдаланалар. Шу-
лай ук аны кан туктату чарасы буларак, 
С һәм А витаминозы вакытында, хәтта 
гипертония авыруыннан да кулланалар. 
Суда ясалган төнәтмәсен төрле тире 
авырулары вакытында файдалану шу-
лай ук әйбәт нәтиҗә бирә. Аның химик 
составы уникаль, һәм бу сыйфат аны 
иң кыйммәтле җиләкләрнең берсе итә. 
Җиләкләрендә 5% тан алып 12% ка кадәр 
шикәр (глюкоза, фруктоза, сахароза), 5% 
клетчатка, 0,6–0,9% пектин матдәләр, 
2,5% ка кадәр органик кислоталар (ли-
мон, алма, салицил, кофеин, кырмыс-
ка кислоталары), 0,3% буяу һәм дубиль 
матдәләре бар. Кура җиләгенең минераль 
составы да бик бай: аның җиләкләрендә 
калий, магний, натрий, кальций, фосфор, 
тимер, бакырның булуы мәгълүм. Анда 
тагын 0,6% ка кадәр А провитамины, 
каротин, В, Е, РР, К группасы витамин-
нары бар. Ә С витамины 25% ка кадәр 
җитә. Бигрәк тә аның җиләкләрендә В 
группасы витаминнарының (фолий кис-
лотасы) булуына игътибар итәргә кирәк. 
Бу кислота кан оешуын көчәйтә, азкан-
лылык һәм акканлылыкны (лейкемия-
не) кисәтә. Кура җиләгендә 35% фолий 
кислотасы (җиләк нык пешкәндә), шу-
лай ук 2% ка кадәр йод булырга мөмкин. 

Бу җиләкләрнең зоб авыруын дәвалауда 
нәтиҗәле булуына китерә.

Кура җиләгендә шулай ук кан та-
мырларын ныгытуда гаять әһәмияткә 
ия булган Р-актив матдәләр һәм сис-
то стеринның булуы аның склерозга 
каршы көрәшү сыйфатларын көчәйтә. 
Кура җиләгенең яфраклары кыйммәтле 
дәвалау чарасы булып исәпләнә, аларда 
шикәр, алма, салицил, лимон һәм шәраб 
органик кислоталары, каротин, аскор-
бин кислотасы, В группасы витаминна-
ры, минераль тозлар бар. Инде йөзләрчә 
еллар кура җиләге яфраклары халык ме-
дицинасында салкын тигәндә эчә торган 
төнәтмә ясау өчен файдаланыла. Аның 
яфракларын шулай ук салат, яшелчә 
ризык лары, винегретлар әзерләгәндә 
өстәмә буларак кулланалар.

Кура җиләген коры һава торганда, иң 
яхшысы иртә белән чык кипкәч җыярга 
кирәк. Әгәр дә юеш җиләк җыярга туры 
килсә, аны шунда ук чи килеш ашарга 
яисә эшкәртергә кирәк. Андый җиләкне 
сакларга ярамый, чөнки бик тиз бозы-
ла. Безнең шартларда элек-электән үк 
бакча кура җиләгенә караганда кыргый 
кура җиләге югарырак бәяләнә, чөнки 
ул файдалы матдәләргә баерак. Кыр-
гый кура җиләге дәвалау чарасы була-
рак та кыйммәтрәк һәм аңа тиңнәр юк, 
киптерү өчен дә кулайрак, чөнки аның 
җиләкләре хуш исле, киптергәндә алар 
үзләренең биологик актив сыйфатла-
рын тулырак, озаграк саклыйлар. Аны 
җитеннән тегелгән капчыкларда, пыяла 
савытларда караңгы һәм коры урыннар-
да сакларга кирәк. Элек крестьяннар 
кура җиләгенең чәчәкләрен җыйганнар 
һәм киптергәннәр, аның төнәтмәсен 
салкын тигәндә чәй итеп кулланган-
нар. Төньякта кура җиләкләреннән квас 
һәм уксус хәзерлиләр, бу – тәмле булуы 
белән генә түгел, ә цинга һәм лихорадка 
белән авыручыларга дәва булуы белән дә 
әһәмиятле. Кура җиләге чәчәкләреннән 



64 ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

ясалган төнәтмәне күп еллар дәвамында 
күзләрне, биттәге бетчәләрне дәвалауда 
файдаланганнар.

Әмма шуны да истән чыгармыйк: 
кура җиләгендә пуринның артык күп 
булуы сәбәпле, аны подагра һәм нефрит 
белән авыручылар чикләнгән күләмдә 
генә кулланырга тиеш.

Кура җиләген күп катлы басуларда, 
түбәсе ачыла торган күпкатлы тепли-
цаларда ел әйләнәсе үстерергә мөмкин. 
Аны шулай ук мәктәпләр һәм балалар 
бакчаларының ишегалларында, урман 
полосаларында, автомобиль юлларын-
нан читтәрәк үстерергә кирәк. Соңгы 
елларда аны яшелчә бакчаларында, 
бәрәңге бакчаларында, тере койма була-
рак, участоклар әйләнәсендә үстерәләр. 
Аның төнәтмәсен (20:200) яисә чәен 
(2 аш кашыгы җиләкне 1 стакан кайнап 
торган суга салып ясалган төнәтмәсен) 
1–2 сәгать эчендә 2 стакан эчәргә тәкъ-
дим ителә. Медицина сәнәгатендә аны 
50 г лы төргәкләрдә чыгаралар, коры, 
җилләтелә торган бүлмәләрдә саклый-
лар.

Урман каен җилəге 
(земляника лесная)

Каен җиләге – роза чәчәклеләр се-
мьялыгыннан, 5–15 см биеклектәге 
үләнчел үсемлек, күпьеллык, бер һәм 
ике өйле. Евразиядә, шулай ук Аме-
рикада 50 ләп төре исәпләнә, элекке 
Союз территориясендә 7 төре үсә, Татар-
станда, нигездә, 4 төре үсә: ананас каен 
җиләге, ягъни бакча җиләге, яшел каен 
җиләге, урман каен җиләге, хуш исле 
каен җиләге, соңгысын күп очракта җир 
җиләге дип тә йөртәләр.

Ананас каен җиләген бездә бакча 
җиләге дип йөртәләр. Чыгышы белән 
ул Төньяк Америкадан. Бездә барлык 
районнарда да җиләк-җимеш бакчала-
рында үстерелә.

Күп кенә бакчачылар бакча җиләген 
клубника дип йөртәләр. Ул каян килеп 
чыккан соң? Урман клубникасы – ул хуш 
исле каен җиләге. Нигездә, сирәкләнгән 
урманнарда, урман аланнарында, куак-
лыкларда, Идел алды һәм Чулман алды 
районнарында очрый. Җиләге чи килеш 
тә, киптереп тә, кайнатма килеш тә кул-
ланыла. Урман каен җиләге кебек үк, ул 
да дәвалау үзенчәлекләренә ия.

Урман каен җиләгенең яфраклары 
өске яктан куе яшел төстә, аз гына йон-
лач, аскы яктан аксыл-яшел төстә, та-
мыры яныннан розетка (яфрак таралгы-
лары) җибәрә, җиргә сузылып ятып үсә 
һәм тамырга якын яфраклары куентыг-
ыннан җеп рәвешендә тамырлана торган 
мыекчалар җибәрә. Чәчәк сабаклары 
турыга үсә яисә бераз өскә күтәрелеп 
тора. Чәчәкләре ак, зонтик рәвешендәге 
чәчәклеккә җыелган була, һәр чәчәк-
лектә 2–5 чәчәк үсә. Ул май-июнь ай-

Урман каен җилəге (земляника лесная)

ларында чәчәк ата, җиләге июнь-июль 
айларында өлгерә. Күп катлы кырларда, 
теплицаларда, тиешенчә тәрбияләгәндә, 
мул уңыш бирә. Ә бер һәм күп катлы 
түбәсе ачыла торган теплицаларда ул 
берничә тапкыр җиләк бирергә мөмкин. 
Тамырчасы кыска, кыйгач, күпсанлы 
өстәмә нечкә генә соры төстәге тамыр-
лар белән капланган. Каен җиләге дә, 
бакча җиләге дә күбесенчә вегетатив 
ысул белән, ягъни як-якка җибәргән, та-
мырлана торган мыекчалары ярдәмендә 
үрчетелә. Кыргый хәлендә каен җиләге 
барлык урыннарда да үсә һәм үрчи. Ул 
үзенең шул шуышып үсә торган вегета-
тив үсентеләре (мыекчалары) ярдәмендә 
тиз арада яңадан-яңа участокларны, ба-
суларны, урман аланлыкларын яулый, 
мәйданы арта бара. Каен җиләгенең 
кыргый үсентеләреннән һәр гектардан 
1500 кг га кадәр җиләк җыеп алалар. 
Культуралы участоклардан уңыш гек-
тарыннан 3000 кг га кадәр җитә. Безнең 
бакчаларда оста бакчачылар исә аннан 
5000–6000 әр кг җиләк җыеп алалар.

Борынгы язмалардан мәгълүм бул-
ганча, каен җиләге хәтта таш гасырда да 
үскән. Профессор С. М. Васильев үзенең 
«Каен җиләге белән дәвалау» дигән 
китабында бу үсемлекнең мең ел буе 
дәвалау чарасы буларак кулланылуына 
игътибар итә. Күп төрле чыганаклардан 
мәгълүм булганча, каен җиләге яфрагы 
һәм аның тамыры җәрәхәт һәм язвалар-
ны дәвалау, дизентерияне туктату, сидек 
кууны җайлау һәм талакның кыскаруын 
көйләү чарасы буларак кулланыла. Каен 
җиләге яфрагы, сабак һәм тамырларын-
нан әзерләнгән төнәтмәне бавыр ял-
кынсынганда, бөер һәм сидек куыгын 
чистартуда, авызны чайкау, аңкауларны 
(тешләр какшаганда) ныгыту өчен кул-
ланалар. Җиләгенең кайнатмасы сусау-
ны баса, спиртлы төнәтмәсен биттәге 
сипкелләрне бетерүдә, ә кайнатмасын 
күзләрне дәвалауда кулланалар.

Талакта авырту булганда, борынгы-
лар каен җиләген кулланганнар. Шулай 
да каен җиләге яфракларының бал белән 
кушып ясалган согын куллану яхшырак 
чара булып исәпләнгән. Мондый сокны 
сулыш юллары авыртканда да куллан-
ганнар. Ә каен җиләге яфракларының 
ак борыч һәм бал кушып ясалган согы 
күп төрле авыруларны дәвалауда ши-
фалы чара булып исәпләнгән. Борынгы 
заманнарда гына түгел, урта гасырларда 
да дәвалау үсемлекләре арасында каен 
җиләге алдынгы урыннарның берсендә 
булган. Урта гасырның танылган та-
библары каен җиләгенең дәвалау мөм-
кинлекләренә зур игътибар иткән нәр. 
Табиб Раймондның исбатлавынча, жем-
чуг порошогы белән аралаштырылган 
каен җиләге эчке һәм тышкы авырулар-
ны дәвалауда, бигрәк тә проказага (ма-
хау авыруы) каршы көрәштә искиткеч 
терапевтик нәтиҗә күрсәткән. Табиб 
Портаның исбатлавынча (1650 ел) каен 
җиләгенең согы дизентерия һәм төрле 
яраларны дәвалауда эффектлы чара бу-
лып исәпләнә. Ул аппетитны ача, ашкай-
натуны көйли, сусауны баса. Ван Сви-
тен исә каен җиләге ярдәмендә чахотка 
авыруын дәвалау мөмкинлеген күрсәтә. 
Авыруның соңгы стадиясендә авыручы-
лар да 3–4 атна дәвамында җиләкне 
күп күләмдә кулланганнар һәм әйбәт 
нәтиҗәгә ирешкәннәр. Карл Линней исә 
каен җиләге ярдәмендә подагра авы-
руыннан котыла. Ә Фонтенель үзен озын 
гомерле булганы өчен каен җиләгенә бу-
рычлы дип саный. Табиб Низо исә сары 
авыруын каен җиләгеннән, аның яфрак-
лары һәм тамырларыннан ясалган кай-
натма ярдәмендә җиңә. Россиядә каен 
җиләген үстерү культурасы Европага 
караганда соңрак башлана. Кыргый каен 
җиләге Россиянең көнчыгышында һәм 
көньягында үскән, ул хуш исле һәм мул 
булган. Җиләкле басуларда көтелгән 
атларның сөтеннән дә каен җиләге 

исе бөркелгән. Шулай да озак кына ва-
кытлар культуралы каен җиләгенә бездә 
әле тиешле игътибар булмый. Сәбәбе: 
культуралы сортлар үзләренең тәме, 
хуш исе, химик составы ягыннан ур-
ман каен җиләгеннән калышкан. Каен 
җиләген күпкатлы теплица һәм басулар-
да үстерергә мөмкин, чөнки ул күләгәдән 
курыкмый. Ә менә түбәсе ачыла тор-
ган теплицаларда, аңа тиешле тәрбия 
биргәндә, елына берничә тапкыр уңыш 
алырга була. Каен җиләге күбесенчә ве-
гетатив ысул белән, ягъни мыекчалары 
аша үрчетелә. Яңартылган туфракларда 
ул 3000 кг га кадәр уңыш бирә. 

Селекционерлар культуралы сорт-
ларны чыгарганда кыргый сортларны 
актив кулланалар. Нәтиҗәдә Амери-
ка һәм Европа сортларының кушылуы 
каен җиләге һәм клубниканың гаҗәеп 
күп төрле сортлары барлыкка килүенә 
китерә.

Каен җиләген медицинада куллану 
турындагы беренче төгәл язмалар ХVI 
гасырда дөнья күрә, аның авторы таныл-
ган табиб Иоханнус Боухинус була, ә 
Россиядә каен җиләген культуралашты-
ру соңрак башлана. И. Кашинскийның 
«Рус дәвалау травнигы» 1817 елда дөнья 
күрә. Автор, каен җиләгенең дәвалау 
үзенчәлекләре турындагы материал-
ларга таянып, болай дип яза: «Каен 
җиләгенең көче шунда – ул сусаганны 
баса, аппетитны ача, җиләкләре барлык 
лихорадка хәлендәге авыруларга булы-
ша». Аерым алганда, исеме дөньяга та-
нылган табиблар Шульц, Гофман, Жи-
либер каен җиләген чахотканы дәвалау 
өчен тәкъдим итәләр. Табиб Фон Свитен 
акылдан язганнар һәм меланхоликлар-
га да көненә берничә кадак (400 грамм) 
каен җиләге ашарга тәкъдим итә. Табиб 
Бергий исә каен җиләген көн саен һәм 
озак вакытлар даими куллану сызлану-
дан интегүчеләргә, шулай ук теш авы-
руы булганда файда икәнен әйтә. Каен 

җиләге сидек куыгында һәм сидек юл-
ларындагы ташларны эретү өчен бик 
файдалы. Яфраклары һәм тамырының 
сары авыруы булганда, эч киткәндә, 
кан киткәндә, сидек юлларында үлек 
күренгәндә файдасы зур. Табиб И. Ка-
шинский каен җиләгенең тамырыннан 
һәм чәчәкләреннән кайнатма әзерләү ре-
цептын бирә. Моның өчен 15 г яфрак һәм 
тамырны алып, шуңа 2 стакан су саласы 
һәм 30 минут су ваннасында кайната-
сы. Сөзелгән кайнатманы һәр ике сәгать 
саен икешәр кашык эчәсе. Аның тагын 
бер рецепты бар: каен җиләгенең ор-
лыгын аласы, шуны ак шәрабта төнәтәсе 
һәм шул төнәтмәне иртә белән бер аш 
кашыгы исәбеннән тешләр авыртканда 
эчәсе.

Алдарак телгә алынган С. М. Ва-
сильев «Рус медицина вестнигы»нда 
каен җиләген медицинада куллану ту-
рындагы мәгълүматларга йомгак ясап 
мәкалә яза. Аерым алганда ул йөрәк, 
бөер, буыннар һ.б. органнарның подагра 
белән зарарлануын каен җиләге белән 
дәвалау турында яза. Каен җиләге со-
гын ач карынга» 4–5 аш кашыгы кул-
ланалар, кайнатмасын (1 стакан кайнап 
чыккан суга 2 аш кашыгы кипкән каен 
җиләге салып әзерләнә) һәм шулай ук 
чи җиләкләрне атеросклероз, гиперто-
ния, невралгия, йокысызлык, ашказаны 
җәрәхәте, подагра, бавыр һәм бөердәге 
ташны дәвалаганда кулланалар. Ботка 
кебек итеп изелгән җиләкләрен чиста 
материягә калын итеп сылап, экзема һәм 
яралы урыннарга ябып дәвалыйлар.

Каен җиләге косметикада да күп тән-
нән файдаланыла. Изелгән чи җиләк-
ләрне биттәге бетчә һәм сип келләрне 
бетерү, шулай ук тиренең сыгылмалы  -
гын яхшырту һәм тирене җыерчыклар-
дан саклау өчен кулланалар.

Халык медицинасында каен җилә-
генең чәчәк аткан вакытында җыелган 
яфраклары да киң файдаланыла. Яф-

раклардан әзерләнгән төнәтмәне шулай 
ук гастрит, колит, бронхиаль астма, үт 
куыгы авырулары булганда кулланалар. 
Яфракларыннан әзерләнгән төнәтмәне 
какшаган нерв системасын көйләү, йо-
кыны җайлау, ашкайнату органнарын 
нормальләштерү өчен файдаланалар. 
Каен җиләге согы проказадан файдалы, 
йөрәкне ныгыта, үпкәне чистарта, канны 
суыта, үт юллары авыруыннан файда-
лы. Аны 3 әр аш кашыгы көнгә 3 тапкыр 
эчәргә кирәк. Каен җиләгенең дәвалау 
сыйфатларына тиешле бәя биреп, болай 
да язганнар: «Каен җиләге һәм черника 
(кара җиләк) булган җирдә табибларга 
эш юк».

Дәвалау чыганагы булып, тулаем 
үсем лек үзе: җиләкләре, яфраклары, 
са баклары һәм тамырлары хезмәт итә. 
Җиләкләрен яхшы җилләтелә торган 
биналарда, ачык һавада, әмма күләгәдә 
юка гына таратып киптерергә кирәк, 
шулай ук аны күп катлы иләк тибында -
гы сушилкаларда да киптерергә була. 
Киптерер алдыннан изелгән, артык 
өлгергән җиләкләрне чүпләп алып сор-
тларга аералар. Коры, җил йөри тор-
ган бүлмәләрдә саклыйлар, саклаганда 
җимешашар ди гән бөҗәкнең үрчүенә 
ирек бирмәскә кирәк.

Каен җиләгенең яфракларын ул чәчәк 
аткан вакытта – май аенда җыярга кирәк. 
Ә түбәсе ачыла торган теплицаларда 
ел әйләнәсе җыялар. Каен җиләгенең 
тамырын да – ул чәчәк аткан вакыт-
та, ә теплицада ел әйләнәсе әзерлиләр. 
Аларны башта яхшылап юалар, аннары 
иләк тибындагы махсус сушилкаларда 
киптерәләр. Каен җиләге кыйммәтле 
биологик актив матдәләргә бай. Соста-
вында – 4% тан 10% ка кадәр шикәр 
(глюкоза, фруктоза, өлешчә сахароза), 
боларның барысы да кеше организмы 
тарафыннан яхшы үзләштерелә, бигрәк 
тә өлкән яшьтәгеләр өчен файдалы. 
Каен җиләгендә углеводлар да, поли-

сахаридлар һәм пектин матдәләр дә 
бар. Җиләкләрендә шулай ук антициан 
кушылмалар, 4% ка кадәр клетчатка, 
органик кислоталар, шул исәптән алма 
кислотасы (0,5%), салицил, лимон, ду-
биль, фолий һәм фосфор кислоталары 
бар.

Каен җиләге минераль матдәләргә 
(тимер, фосфор, кальций, кобальт, мар-
ганец тозларына) бик бай, анда шулай ук 
азот кушылмалары, бераз күләмдә ал-
колоидлар, шулай ук фитонцидлар һәм 
флавоноидлар бар.

Каен җиләгенең яфраклары да дару 
буларак зур кыйммәткә ия. Аларда ас-
корбин кислотасы, 250–280 мг органик 
кислоталар, дубиль матдәләр һәм кай-
бер алколоидлар, эфир мае һәм башка 
матдәләр бар.

Каен җиләге чи килеш эчәкләрнең 
эшчәнлеген көйләү өчен кулланыла. Ул 
юан эчәктә черү процессын да шактый 
киметә. Нәтиҗәдә организмнан зыянлы 
матдәләрне һәм холестеринны чыгару 
яхшыра. Каен җиләген куллану кал-
кансыман биз тарафыннан йод тоты-
луын киметә, ашказанындагы һәм үт 
юлларындагы ялкынсынуны дәвалый. 
Яфрак һәм җиләкләреннән әзерләнгән 
төнәтмә подаграны дәвалау өчен кулла-
ныла. Каен җиләген шулай ук геморрой-
ны дәвалау, суалчанны чыгару өчен дә 
файдаланалар. Каен җиләгенең өлгергән 
җиләкләрен диабет белән авырганда 
кулланырга тәкъдим итәләр. Ялкынсы-
нуга каршы нәтиҗәле чара буларак, каен 
җиләген ангинаны, авыз куышлыгын 
һәм бугазны дәвалауда, дизентерия 
белән авырганда, кан китүнең барлык 
формалары күзәтелгәндә кулланыр-
га тәкъдим итәләр. Чи яфракларыннан 
әзерләнгән чәйне подагра белән авыр-
ганда, үттә таш булганда һәм бронхи-
аль астманы дәвалауда куллану яхшы 
нәтиҗә бирә. Каен җиләге үләне һәм 
чәчәкләреннән әзерләнгән чәй атерос-

клероздан һәм тире авыруларыннан 
булыша. Медицинада каен җиләге яф-
ракларыннан әзерләнгән төнәтмәне та-
лак авыртканда эчәләр, ә яфрак һәм та-
мырчаларыннан әзерләнгән төнәтмәне, 
сары, колит, туберкулез, иске җәрәхәт 
һәм бетчәләр булганда, кан киткәндә, 
ангина белән авырганда кулланырга 
тәкъдим ителә. Ә менә колит һәм дизен-
терия белән авыр ганда, аның тамырын-
нан әзерләнгән кайнатманы эчү файда-
лырак.

Берничә сүз клубника турында. Аны 
еш кына каен җиләге белән бутыйлар. 
Клубниканың чәчәкләре ак, җимеше – 
өстенә күпсанлы орлыклар сибелгән 
җиләк. Биеклеге – 15–30 см. Кыргый 
хәлдә клубника урманнарда, аланнар-
да, куаклыкларда үсә. Культурада бак-
ча каен җиләгенә караганда сирәгрәк. 
Клубниканың җиләкләре баллы, сый-
фаты һәм дәвалау үзенчәлекләре ягын-
нан каен җиләгеннән калышмый ди-
ярлек. Клубника, билгеле, чи килеш 
бик тә татлы. Аны эшкәртеп, сироп, 
джем, кесәл, морс ясыйлар. Күпчелек 
очракта аны киптерәләр һәм кышын 
төнәтмә, чәй ясап эчәләр, салкын 
тигәндә дәваланалар. Клубниканы да ел 
әйләнәсе күпкатлы һәм беркатлы (түбәсе 
ачыла торган) теплицаларда үстерергә 
һәм әйбәт уңыш алырга мөмкин. Аны да 
дару үсемлеге буларак киң кулланалар, 
бигрәк тә төнәтмә ясыйлар. Моның өчен 
1 аш кашыгы ваклап киптерелгән клуб-
ника яфрагы алып, шуңа 1 стакан кайнап 
чыккан су салалар, 2 сәгать төнәтәләр 
һәм яртышар стакан көнгә 3–4 тапкыр 
ашар алдыннан эчәләр.

Дәвалау чарасы буларак чимал 
әзерләү өчен, клубниканың җиләкләрен, 
чәчәкләрен, яфракларын һәм тамырын 
җыялар.

Акчəчəк, яки аптека ромашкасы 
(ромашка лекарственная)

Аптека ромашкасы – оешма чәчәк-
леләр семьялыгыннан берьеллык үлән-
чел үсемлек. Дару ромашкасын халык 
телендә «акчәчәк» дип йөртәләр. Чәчәк 
кәрҗинендә эфир мае бар. Аның соста-
вына камазулин дигән, ялкынсынуны 
баса торган матдә керә. Бронхиаль аст-
ма, ревматизм, аллергик колит һәм гас-
трит, экзема, нурланыш нәтиҗәсендәге 
җәрәхәтләрне дәвалауда кулланыла. 
Препаратлары эчәкләрдә спазм бул-
ганда, эч киткәндә һәм шулай ук анти-
септик матдә буларак та файдаланыла. 
Бал кортлары өчен ул зыянлы. Аның 
чәчәкләрендә лактон, матрикин, метри-
кореин, шулай ук эфир мае, флавон гли-

Акчəчəк, яки аптека ромашкасы 
(ромашка лекарственная) 



69ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

козиды, кумариннар, умбеллиферон, ди-
оксинкумарин, органик кислоталар бар. 
Күбесенчә спазматик, ялкынсынуга кар-
шы һәм антисептик тәэсир итү сәләтенә 
ия. Аны эчәкләрдә спазм булганда, ме-
теоризм һәм эч киткәндә төнәтмә һәм 
кайнатма рәвешендә кулланалар. 1 аш 
кашыгы чәчәкләргә 1 стакан кайнап чык-
кан су салалар, төнәтәләр. Шуны көненә 
2–3 тапкыр 1–5 аш кашыгы күләмендә 
эчәләр, тирләтү чарасы буларак та шул 
ук күләмдә кулланыла. Аны 100 г лы 
төргәкләрдә чыгаралар, коры һәм сал-
кынча урында саклыйлар.

Борыч бөтнек (мята перечная)

Борыч бөтнек – иренчәчәклеләр 
семьялыгыннан күпьеллык үләнчел 
үсемлек. Төньяк ярымшарның уртача 
поясында 20 дән артык төре үсә. Эфир 
майлы һәм дару үләне буларак, барлык 
илләрдә дә үстерелә. Бигрәк тә Украи-
нада, Молдавиядә, Белоруссиядә, Крас-
нодар краенда үстерәләр. Бөтнек үләне 
ментолга бай. Мае парфюмериядә, 
азык-төлек сәнәгатендә кулланыла. Та-
тарстанда озын яфраклы бөтнек, борыч 
бөтнек, кыр бөтнеге ныграк таралган. 
Бакчачылар исә лимон исле бөтнекне 
(мелисса) тәмләткеч һәм дару үләне бу-
ларак үстерәләр. Ашау өчен бөтнекнең 
яшь җир өсте өлешен файдаланалар, 
салат, винегрет, сыр, ит һәм балыктан 
ясалган, яшелчәдән әзерләнгән ашам-
лык ларга өстиләр. Сөт һәм кузаклылар-
дан әзерләнгән ашларга, кваска, кай-
натмаларга салалар. Бөтнек аракы, ликёр 
сәнәгатендә кулланыла, культуралы 
төрләреннән ментол алалар, ул исә вали-
дол, валокардин, зеленин тамчысы кебек 
дарулар составына керә. Борыч бөтнеге 
Россиядә моннан 200 ел элек күренә 
башлый. Г. Соболевский үзенең үләннәр 
турындагы китабында күрсәткәнчә, бу 
бөтнектән көзән җыеруны дәвалау өчен 

май куганнар. Авылда яшәүчеләр аны 
чи килеш тә, киптергәнен дә, чәй итеп 
эчү өчен, бигрәк тә ашказаны авырткан-
да, канлы эч киткәндә, тын кысылганда, 
аппетит югында кулланганнар.

Хәзерге вакытта борыч бөтнеген 
бездә йорт яны участокларында, бак-
чаларда үстерәләр, кулинариядә һәм 
дәвалау чарасы буларак та кулланалар. 
Аны шулай ук күпкатлы басуларда һәм 
теплицаларда ел әйләнәсе үстерергә 
мөмкин.

Бөтнек яфрагының ике ягында да 
эфир мае туплана торган күпсанлы 
тимерчекләр (бизләр) урнашкан. Бөтнек 
маеның төп состав өлешен ментол 
тәшкил итә. Яхшы сыйфатлы бөтнек мае 
җыю өчен, аны елына бер генә тапкыр, 
чәчәктә утырган чакта – иң хуш исле 
вакытта җыялар. Киптерү өчен болыт-

Борыч бөтнек (мята перечная)

сыз, кояшлы көнне җиргә якын ук итеп 
кисеп алалар. Кояшта түгел, ә җил йөри 
торган урыннарда һәм иләк тибындагы 
күпкатлы сушилкаларда киптерәләр. 
1 кг бөтнек мае алу өчен, 120–150 кг 
киптерелгән яисә 800–900 кг чи бөтнек 
таләп ителә. Маен чыгарганда, башта 
лайлалы саргылт яисә яшькелт төстәге 
катнашма барлыкка килә. Чистартканнан 
соң ул төссезләнә, исе күңелгә ятышлы, 
көчле, тәме – яндырып ала торган, авызга 
капкач салкынлык тоясың. Мае 90% лы 
спиртта бик тиз эри, аның состав өлешен 
бөтнек камфарасы яисә ментол тәшкил 
итә (25–50% чамасы). Бөтнек мае якты-
лыкка һәм һава тәэсиренә бирешүчән, 
нәтиҗәдә бик тиз окисьлаша, куера һәм 
соры төскә керә. 

Бөтнек мае медицина һәм косметика-
да, сабын һәм теш пастасы, төрле элик-
сирлар һәм мазьлар ясаганда, пар фю-
мериядә һәм аракы-ликёр заводларында, 
ә кулинариядә аш-су әзерләгәндә өстәмә 
тәмләткеч буларак кулланыла. Бөтнек 
мае, барыннан да бигрәк, составында 
биологик актив матдәләр булуы белән 
игътибарга лаек. Анда эфир маеннан тыш 
уксус һәм валериан кислота  ла  ры да бар. 
Бөтнек кабыргалар сызлаганда, ап петит 
югалганда бик файдалы, бигрәк тә сары 
авыруыннан булыша. Инде күп гасырлар 
дәвамында бөтнек йорт шартларында 
күп төрле авыруларны дәвалау чарасы 
буларак дан казанган. Аның яфрак ларын 
кайнатма рәвешендә сидек куу чарасы 
буларак, колит һәм спазмнарны, ашка-
занын дәвалауда һәм тир куу чарасы 
буларак кулланалар. Борынгы табиблар 
бөтнекне җылыту, чистарту, ягъни си-
дек куу үзенчәлекләре өчен мактыйлар. 
Бөтнек күп төрле хуш исле төнәтмә һәм 
җыелмалар (сборлар) составына кертелә. 
Аны кеше гомерен күп елларга озайту 
сәләте булганы өчен якын итәләр. Бо-
рынгы заманда ук аны баш авыртканда, 
ашкайнату системасы бозылганда, катар, 

лихорадка, эпилепсия, тын беткәндә, 
хәтта теш авыртканда да кулланалар. 
Әбүгалисина әйткәнчә, әгәр дә бөтнек 
согын эчсәң (уксус белән кушып), ул ча-
гында эчке органнарда кан саву туктала, 
тел кытыршыланганда, аны бөтнек яф-
раклары белән ышкырга тәкъдим итә. Ә 
колак авыртканда, бөтнек согын бал һәм 
су белән кушып тамызсаң, авыру үтә. 
Бөтнек ашказанын ныгыта һәм җылыта, 
очкылык тотуны туктата, ашкайнатуны 
яхшырта. Әбүгалисина әйтүенчә, бөтнек 
кан косуны һәм кан китүне туктата, ха-
тын-кызларның күкрәк шешен кисәтә.

Себер якларында өлкән яшьтәгеләр, 
аяк-кул буыннарында ревматизм булган-
да, бөтнек яфраклары бәйләгәннәр. Ха-
лык медицинасында бөтнек маен күздә 
хроник хәлсезлек күзәтелгәндә кулла-
налар, ә шәрабта ясалган кайнатмасы 
белән бәрелгән, суелган җирләрне дә-
валыйлар. Аның дезинфекцияләү үзен-
чә лекләрен без тешләрне бөтнек паста-
сы белән чистартканда тоябыз. Бөтнек 
мае составындагы ментол йөрәк, баш 
мие, үпкәдәге кан тамырларын рефлек-
тор рәвештә киңәйтү сәләтенә ия. Соңгы 
вакытта бөтнек һәм аның төп компонен-
ты – ментолның яңа дәвалау сыйфатла-
ры ачылды. Хәзер ментол стенокардия 
булганда нәтиҗәле кулланыла. Бөтнек 
төнәтмәләре һәм тамчылары күңел 
болганганда, косасы килгәндә, шулай 
ук ашкайнатуны яхшырту өчен кулла-
ныла. Аның дәвалау сыйфатларын ту-
лырак саклап калу өчен, дөрес киптерү 
мөһим. Киптергәннән соң ул яшел ка-
лырга тиеш. Аны коры килеш кисәргә, 
кисү белән кояш төшә торган урыннан 
алырга, ябык, җилләтелә торган урын-
нарга күчерергә кирәк. Киптергәндә 
кояш нурлары төшсә, бөтнек карала һәм 
төп сыйфатларын югалта, куллану өчен 
яраксыз хәлгә килә. Җилләтелми торган 
биналарда һәм нык кысып бәйләнгән 
бәйләмнәрдә бөтнек акрын кибә, ул 

әчергә һәм анда зыянлы матдәләр бар-
лыкка килергә мөмкин. Аны ясалма 
җылылык куллану юлы белән, ягъни 
сушилкаларда киптерү отышлырак. 
Кипте релгән бөтнекне мамык-җеп һәм 
җитен материалларыннан тегелгән кап-
чыкларда (суласын өчен), коры, караңгы 
урыннарда саклау хәерле. Авыз эче, бу-
газ бозылганда башка дару үләннәре 
кергән компонент белән авыз чайкаган-
да, бөтнек тә керә. Ә менә туры эчәктәге 
яман шешкә каршы чара буларак бөдрә 
бөтнекне кертү әйбәтрәк. Бөтнек яфрак-
лары шулай ук кислородлы коктейльгә 
дә кушып бирелә. Табиб П. Сумароков 
бөтнекнең ашказаны-эчәк тракты ор-
ганнарына, бигрәк тә ашказанына уңай 
йогынты ясавын билгели: ул ашказанын 
ныгыта, эшкәртелеп җитмәгән азыкны 
тарката, черү процессын тоткарлый, сару 
кайнавын баса, аппетитны ачып җибәрә. 
Борыч бөтнегеннән әзерләнгән төнәтмә 
тынычландыру, үт куу, антисептик, 
авыртуны басу, капилляр кан әйләнешен 
яхшырту сәләтенә ия. Микробларга кар-
шы көрәшү сыйфаты, эчәк-ашкайнату 
трактындагы барлык төр бактерияләргә 
каршы антибактериаль үзенчәлеге фай-
даланыла. Үт куу чарасы буларак, аны 
холецистит, холангит, үт куыгында таш 
булганда һәм гепатит белән авырган-
да кулланырга тәкъдим ителә. Тирегә 
ышкыганда, бөтнектәге ментол нерв 
очларын уята, тәнгә салкынлык йөгерә, 
җиңелчә генә чәнчеп киткән төсле тое-
ла. Бу очракта нерв очлары кысыла һәм 
бу эчке органнардагы (йөрәк, баш мие) 
кан тамырларының киңәюенә китерә. 
Ментол бигрәк тә медицинада киң кул-
ланыла. Аны, тел астына шикәргә тамы-
зып куеп, стенокардия булганда, йөрәктә 
авырту сизелгәндә, эчәк-ашказаны 
трактының функциясе бозылганда, ко-
лит, энтероколит булганда дәваланырга 
тәкъдим ителә. Ментол, баш миендәге 
кан тамырларында спазм булганда, кан 

тамырларын җиңелчә генә рефлектор 
киңәйтүче сыйфатында кулланыла. 
Ментол һәм аннан ясалган препарат-
ларны седатив чара буларак йокысыз-
лыктан, төрле невротик хәлгә килгәндә 
кулланалар. Борыч бөтнек яфракларын-
нан төнәтмә ясала, моның өчен 1–2 чәй 
кашыгы кипкән яфракка 1 стакан кай-
нар су салып, капкачын ябалар һәм шул 
килеш кайнап торган су ваннасында, 
әледән-әле болгатып, 30 минут тоталар, 
аннан 30–40 минут суыталар, сөзәләр, 
шуны җылы килеш көнгә 2–3 тапкыр, 
яртышар стакан итеп, тынычландыру 
һәм үт куу чарасы буларак кулланалар. 
Борыч бөтнектә 50% ментол, 4–9% эфир 
мае, уксус һәм валериан кислотасы һ. 
б. матдәләр бар. Аны метеоризм белән 
авырганда, 1–3 әр тамчы шикәргә та-
мызып суыралар. Борыч бөтнеге корва-
лол дигән препарат составына да керә, 
күңел болганганда, спазм вакытында 
тел астына салып суырыла. Бөтнек мае 
шулай ук геморройдан файдалы. Вали-
дол – ментолның изовалериан кисло-
тасы метил эфирындагы эремәсе, аны 
стенокардиянең җиңелчәрәк өянәкләре 
вакытында, невроз һәм шулай ук диңгез 
һәм һава авырулары вакытында, күңел 
болганганда косуны баса торган чара 
буларак кулланалар. 4–5 тамчы сыек 
валидолны шикәр кисәгенә тамыза-
лар да эреп беткәнче тел астында тота-
лар. Бу препарат таблетка һәм капсула 
рәвешендә чыгарыла. Бароментол – со-
ставында 0,5 өлеш ментол, 5 өлеш бор 
кислотасы булган мазь. Авыртуны баса 
торган чара буларак, аны борынның лай-
лалы өлешендәге ринитны дәвалау өчен 
сөртәләр. Ә менә пектусин дигән таб-
летка составына 0,004 г ментол, 0,00005 
г эвкалипт мае, шикәр һ. б. керә, югары 
сулыш юллары ялкынсынганда кулла-
ныла: тулысынча эреп беткәнче авызда 
тотасың.

Меновазин исә – үтәкүренмәле сыек-
ча: 2,5 г метол, 1 г анестезин, 100 г 7% 
лы этил спиртыннан гыйбарәт. Аны не-
вралгия, аналгия, артралгия булганда – 
авыртуны баса торган, ә кычыта торган 
дерматоз белән авырганда кычытуны 
басу чарасы буларак кулланыла. Тиренең 
авырта торган урыннарын шушы препа-
рат белән ышкыйлар.

Борыч бөтнеге тамырчалар ярдә-
мендә үрчетелә. Аның тамырчала-
рын күбәйтү өчен, үрчетүнең беренче 
елында бөтнекне өзмәскә кирәк, чөнки 
өзелмәгән бөтнектә тамырчалар күбрәк 
формалаша.

Ак, кызыл һəм кара карлыган, 
крыжовник

Карлыган – бик мөһим дәва куагы. 
Кызыл карлыганның Голландская крас-
ная, Красный крест, Герой сортлары, 
шулай ук ак карлыганның Версаль-
ская белая, Голландская белая һәм кара 
карлыганның Локстон, Зеленая дымка, 
Лия плодородная, Белорусская сладкая, 

Сентябрьская Даниеля сортларын авита-
миноз һәм гиповитаминоз авыруларын 
дәвалау һәм профилактика чарасы бу-
ларак кулланалар. Аның җимеш һәм яф-
раклары дәвалый, составында аскорбин 
кислотасы, В1 витамины, антоциан, ка-
техиннар, пектин һәм дубиль матдәләр, 
органик кислоталар, шикәр бар. Аны 
төнәтмә рәвешендә дә кулланалар. 
Моның өчен 3 аш кашыгы җимешне кай-
нап торган 1 стакан суга саласы, суын-
гач, әзер төнәтмәне көнгә 1–3 тапкыр 0,5 
стакан эчәсе.

Барлык төр карлыганнар һәм кры-
жовник составында бик күп витаминнар 
һәм организм өчен файдалы күптөрле 
матдәләр тупланган. Бигрәк тә дәвалау 
үзенчәлекләренә ия булган җиләкләре 
һәм яфраклары кыйммәтле. Аларны ел 
әйләнәсе түбәсе ачыла торган бер катлы 
һәм күп катлы теплицаларда үстерергә 
мөмкин. Алар – безнең организмыбыз 

Ак карлыган (белая смородина) Крыжовник

өчен күптөрле витаминнар һәм файда-
лы матдәләр чыганагы. Ак, кызыл һәм 
кара карлыган, крыжовникны һавасы 
чиста паркларда, йорт янындагы бакча-
ларда, урман полосалары, күп катлы һәм 
бер катлы дару басуларында үстерәләр. 
Карлыган һәм крыжовник урманна-
ры, куаклыклары булдырырга мөмкин. 
Кеше өчен бик тә файдалы витамин һәм 
матдәләр бирү белән бергә, бу культу-
ралар һаваны зарарсызландыралар һәм 
кислород чыганагы булып исәпләнәләр.

Зəңгəр күкчəчəк, күкчел 
(синюха голубая)

Күкчәчәк – күкчелчәләр семьялы-
гыннан үләнчел үсемлек, 50 ләп төре 
мәгълүм. Европаның төньяк, сирәк кенә 
Көньяк Американың уртача зонасында, 
Төньяк Америкада, Арктика һәм Альп 
тау зонасында һәм элекке Союзның 
Европа өлешендә очрый. Татарстанда 
дымлы урманнарда, болын һәм куак-
лыкларда, гомумән бөтен республика 
территориясендә очрый, әмма сирәкләнә, 
кими бара. Урманнарны кисү, күпләп 
гербарийлар, букетлар җыю – аның Та-
тарстан флорасыннан юкка чыгуына 
китерергә мөмкин. Саклауга мохтаҗ 
күкчәчәкнең тамыр һәм тамырчаларын-
да күп күләмдә (30% ка якын) сапонин 
бар, һәм ул дәвалау чарасы буларак кул-
ланыла. Аны терлекләр ашамый, агулы 
булырга мөмкин.

Күкчелчәләр семьялыгында – 18 ләп 
төр, шул исәптән Татарстанда 2 төре – 
күкчәчәк һәм флокс үсә. Үзенең яфрак-
лары белән ул валериананы хәтерләтә. 
Халык медицинасында күптәннән йокы-
сызлыктан, эпилепсия белән авырганда, 
курыкканда кулланылып килә.

Зәңгәр күкчәчәк – күпьеллык үләнчел 
үсемлек, сабагы 35–100 см биеклектә, 
сабагының өске өлеше йон белән кап-
ланган, яфраклары чиратлашып ур-
нашкан. Аскы өлешендә яфракларның 

Кызыл карлыган (красная смородина)

Кара карлыган (чёрная смородина)

сабаклары озын, ә өскә таба һаман кыс-
кара бара һәм өске яфраклары бөтенләй 
юк. Чәчәкләре очында тармакланган 
себеркәчкә җыйналган. Җир асты өлеше 
ян-якка өстәмә тамырлар җибәргән та-
мырчадан гыйбарәт. Җимеше – өч оялы 
шар рәвешендәге тартма. Орлыгы вак 
кына куе көрән төстә, июнь-июль ай-
ларында чәчәк ата, орлыгы август-сен-
тябрь айларында өлгерә. Таҗ яфраклары 
зәңгәр яисә шәмәхә төстә, кайчакта ак 
төстә дә була.

Күп катлы һәм бер катлы теплицалар-
да зәңгәр күкчәчәк ел әйләнәсе чәчәк ата. 
Аның тамырча һәм тамырларында сапо-
ниннан тыш сумала, органик кислота-
лар, эфир һәм башка майлар бар. Берен-
че эзләнүләр күрсәткәнчә, күкчәчәкнең 
сапонины какырык бүленүне җиңеләйтә, 
һәм бу – шундый ук үзенчәлеккә ия бул-
ган сенеги препаратын чит илләрдән 
кертүне чикләргә мөмкинлек бирә, ягъ-
ни икътисади яктан отышлы. Хәзерге ва-
кытта күкчәчәкнең седатив сыйфатлары 
йокысызлыкны, ашказаны һәм уникилле 
эчәктәге җәрәхәт авыруын дәвалаганда 
кулланырга мөмкинлек бирә.

Күкчәчәкнең тамырларын әзерлиләр. 
Чималны көзен, үсемлекнең җир өсте 
өлеше шиңгәннән соң җыялар. Тамыр-
ларны казып алалар, балчыктан аера-
лар, эре тамырчаларны буйга берничә 
өлешкә кисәләр һәм салкын суда юалар, 
күләгә, һава йөри торган урыннарда юка 
гына таратып киптерәләр. Аны махсус 
күпкатлы иләк тибындагы сушилкалар-
да да киптерәләр. Тамыр-тамырчалар-
дан төнәтмә ясау өчен, чималны өсте 
ябылган эмаль савытларда төнәтәләр: 
2 аш кашыгы киптерелгән һәм ваклан-
ган чимал өстенә 1 стакан кайнар су са-
лалар, савытның капкачын ябалар һәм 
кайнап торган су ваннасында 15 минут 
төнәтәләр. Шуннан соң аны суыталар, 
сөзәләр, калган чималны сыгып, бар-

лыкка килгән төнәтмәгә стакан тулган-
чы су салалар. Төнәтмәне 1 әр аш ка-
шыгы көнгә 3–5 тапкыр ашар алдыннан 
эчәләр.

Дәвалау өчен кулланыла торган 
күкчәчәкнең тамыр-тамырчаларын-
да сапониннар (20–30%): аларның төп 
өлешен әче сапониннар (96%) һәм 4% ын 
нейтраль сапониннар, 1,25% ын сума-
ла, органик кислоталар, эфир майлары 
тәшкил итә. Нигездә тынычландыру, 
какырыкны җиңеләйтү өчен, хроник 
һәм көчле бронхит, ашказаны җәрәхәте 
вакытында төнәтмә һәм кайнатма итеп 
кулланыла. Тамыр һәм тамырчаларны 
коры урыннарда саклау мөһим.

Зəңгəр күкчəчəк, күкчел (синюха голубая)  



75ДАРУ ҮЛƏННƏРЕ ҺƏМ АЛАРНЫҢ ДƏВАЛАУ ҮЗЕНЧƏЛЕКЛƏРЕ

Калын яфраклы чагыр, яки бадан 
(бадан толстолистный)

Калын яфраклы чагыр – ташкуранча-
лар семьялыгыннан күпьеллык үләнчел 
үсемлек; итләч тамырчалы, зур яфраклы, 
кызыл яки алсу чәчәкле. Азиядә 10 төре, 
Урта Азия һәм Ерак Көнчыгышта унлап 
төре очрый. Себер, Алтай һәм Саянның 
таулы районнарында, урманлы, субальп 
һәм альп поясларында таралган. Бигрәк 
тә кедр, пихта-кедр һәм чыршы-кедр 
урманнарында әйбәт үсә. Аның тамыр-
чалары куе үсентеләр җибәрә һәм шул 
рәвешле еракларга тарала.

Чагырның тамырчаларында һәм 
яфракларында күп күләмдә (15–25%) 
дубиль матдәләр бар, шулай ук соңгы 
вакытта составында арбутин һәм берге-
нин гликозидлары табылды. Чагырдан 
ясалган препаратлар кан китүне туктату, 
ялкынсынуны басу, микробларга каршы 
тору, шулай ук капилляр стенкаларны 
ныгыту һәм кан тамырларын тарайту 
үзенчәлекләренә ия. Дизентерия вакы-
тында чагыр кайнатмасын антибиотик 
препаратлар белән кушылмада куллана-
лар. Баданның сыек экстрактын куллану 
гинекология практикасында аналык му-
ентыгындагы эрозияне дәвалауда әйбәт 
нәтиҗә бирә.

Чагыр (бадан) тамырчасын җәй буе 
әзерләргә мөмкин. Аны казып алалар, 
җирдән, вак тамырлардан арындыралар, 
юалар, ачык һавада шиңдерәләр. Шун-
нан соң тамырчаны 20 см озынлыктагы 
кисәкләргә турыйлар һәм сушилкаларда 
киптерәләр. Сушилкаларны күпкатлы 
итеп, иләк рәвешендә төзергә кирәк. 
Әйбәт киптерелгән тамырча кисәкләре 
тыштан каракучкыл көрән төстә була. 
Чагырның киптерелгән тамырчала-
рыннан кайнатма һәм сыек экстракт 
әзерлиләр. Кайнатма әзерләү өчен, 1 аш 
кашыгы кипкән чималны эмаль са-

вытларга салып, 1 стакан кайнар су 
өстиләр, әледән-әле болгатып, кайнап 
торган су ваннасында 30 минут тоталар. 
Шуннан кайнатманы бүлмә температу-
расында 10 минут суыталар, сөзәләр һәм, 
1 стакан булганчы, кайнаган су өстиләр. 
Шуны ашар алдыннан 1–2 шәр аш ка-
шыгы көнгә 3 тапкыр эчәләр. Ә сыек 
экстрактның концентрациясе кайнатма-
га караганда шактый югары була. Аны 
әзерләү өчен, 3 аш кашыгы киптерелгән 
чималга 1 стакан кайнар су салалар (эмаль 
савытта), капкачын ябалар һәм, болгата-
болгата, ярты стаканга калганчы, сүрән 
утта кайнаталар. Экстрактны кайнар 
килеш сөзәләр, ә калган чималны сыга-
лар. Шуны 30 ар тамчы көнгә 2–3 тап-
кыр эчәләр, ә җәрәхәтне юар өчен, 1 аш 
кашыгы экстрактны 0,5–1 литр кайнаган 
суда сыегайталар.

Калын яфраклы чагыр, яки бадан 
(бадан толстолистный)

Кабак (тыква обыкновенная)

Кабакның туган җире – Үзәк һәм 
Көньяк Америка. Кабак – кабакчалар 
семьялыгыннан бер яки күпьеллык 
үсемлек, 20 ләп төре бар: өч төрен яшелчә 
һәм терлек азыгы (җимешләре), майлы 
(орлыклары) культура буларак игәләр: 
мускат кабагы, эре җимешле кабак һәм 
каты кабыклы кабак, яисә гади кабак – 
барысы да берөйле, читтән серкәләнүче 
үсемлекләр. Каты кабыклы кабакның 
төрчәләре: ташкабак һәм патиссон.

Кабакның җимеше эре, шар рәве-
шендә яисә озынча овал формада, шома 
була. Кабак июнь-июль айларында чә-
чәк ата. Күпкатлы теплицаларда ка-
бак – ел әйләнәсе чәчәктә. Җимешләре 
август-сентябрьдә өлгерә. Кабакның 
итләч җире сидек кудыру өчен кулла-
ныла, бөерләрнең хлорны интенсив 
куып чыгаруына этәрә. Аны бавыр һәм 
бөерләр авырганда кулланырга тәкъдим 
итәләр. Кабак орлыгының мае соста-
вында пальминтин, стеарин, линол, ара-
хидон кислоталарының булуы аны тагы 
да киңрәк кулланырга мөмкинлек бирә: 
бигрәк тә простата бизе ялкынсынганда 
әйбәт чара булып санала.

Туклыклылыгы  һәм дәвалау  куль-
тура сы да, умартачылар өчен файдалы 
бал җыю культурасы да буларак, кабакны 
күп катлы басуларда, кырларда, күп 
кат лы һәм беркатлы теплицаларда ел 
әйләнәсе үстерергә мөмкин. Һава то-
рышы әйбәт булганда: җылы язда, җәен 
һәм җылы көзләрдә теплицаларның 
түбәсе ачык булырга мөмкин. Бакчачы-
ларга үстерү өчен кабакның эре, каты 
кабыклы мускат сортларын тәкъдим 
итәргә кирәк. Кабак өчен түтәлләр күп 
катлы булырга мөмкин, чөнки кабак 
таләпчән культура түгел һәм күләгәдән 
курыкмый. 

Кабакның орлыгын төрле суал-

чаннарга (глисты) каршы кулланырга 
тәкъдим ителә. Гельминтларга-суалчан-
нарга каршы кулланыла торган башка 
препаратларга караганда (абаганың эфир 
экстракты, фенасал, аминоакрихин), 
аның өстенлеге – зыянсыз булуында. 
Кабак орлыгының гельминтларга каршы 
көрәшүе – аның составында кукурбита-
нин кебек сирәк аминокислота булуын-
да. Моннан тыш, аның составында алка-
лоидлар, гликозидлар, сумала, эфир мае, 
Е витамины, В группасы витаминнары, 
кукурбитон фитостерины, кукурбита-
нин һ. б. бар. Әмма орлыкларын медици-
на максатларында киң куллануны тот-
карлый торган сәбәбе дә бар – уңайлы 
дәвалау формасы юк.

Иң яхшысы: һәркем үзенең рацио-
нында кабакны күбрәк файдаланырга 
тиеш. Аннан әзерләнгән пюре, ботка, 
коймак, бәлеш, файдалы гына түгел, бик 
тәмле дә. Кабак орлыгыннан алынган ка-
бак мае – шулай ук бик кыйммәтле про-
дукт. Аның ялкынсынуга каршы торучы 
үзенчәлекләре Әбүгалисина тарафын-
нан язып калдырылган. Өй шартларын-
да кабактан глист-суалчаннарга каршы 
чараны ничек әзерләүгә игътибар итик. 
Орлыгын орлык кабыгы белән бергә ит-
тарткыч аша чыгаралар, шуңа 2 өлеш су 
өстиләр һәм шуны җиңел утта 2 сәгать 
буе су ваннасында парга әйләндерәләр 

Кабак (тыква обыкновенная)

(кайнатмыйча). Кайнатманы сөзәләр, 
өстендә җыелган май плёнкасын җыеп 
алалар. Аннан шул кайнатманы ашаган-
чы 20–30 минут эчендә эчеп бетерәләр. 
Шуннан соң ике сәгать үткәч, тозлы эч 
йомшарткыч эчәләр. Кабак орлыгында 
май (40–50%), фитостерин, сумалалы 
матдәләр, аскорбин кислотасы, В вита-
мины бар. 

Суган (лук)

Суганның ватаны – Якын Көнчыгыш. 
Аннан ул Мисырга, аннан Грециягә һәм 
башка илләргә эләгә, һәм аны һәркайда 
искиткеч могҗиза эшләүче үсемлек дип 
саныйлар. Борынгы греклар һәм римлы-
лар суган сугышчыга көч һәм батырлык 
бирә, яралардан саклый дип уйлаганнар. 
Шул вакытларда суганның бер төрен 
«җиңүче суган» дип йөртә башлыйлар. 
Бүген ул черемша буларак мәгълүм. Се-
бер һәм Ерак Көнчыгышта яшәүчеләр бу 
карап торуга кыяфәтсез генә, әмма бик 
күпләрне (юлаучылар, аучыларны) цин-
га авыруыннан йолып калган үсемлекне 
бик яхшы беләләр. Черемша үзендә ас-
корбин кислотасының күләме ягыннан 
гади суганнан 3,3 тапкыр куәтлерәк. 

Хәтта бу яктан аннан апельсин һәм ли-
мон да калыша. Фитонцидлар – суган 
бүлеп чыгара торган очучы матдәләр – 
авыру тудыра торган бактерияләрне юк 
итәләр.

Хәзерге вакытта Җир шарында 
суганның 400 дән артык төре исәпләнә. 
Шуның яртысыннан күбрәге Россиядә 
үсә. Бакчачыларга аны үстерү өчен 
күп  катлы суган түтәлләре, ә эре хуҗа-
лыкларга суган өчен күпкатлы суган 
кырлары, күпкатлы суган теплицалары 
тәкъдим итәргә мөмкин.

Турак уты, яки аю җилəге 
(толокнянка)

Аю җиләген кайбер төбәкләрдә ту-
рак уты дип тә йөртәләр. Турак уты – 
арчанчалар семьялыгы үсемлеге. Мәңге 
яшел куаклыклар, куак, сирәк кенә – 
агач. Төньяк Америкада 70 ләп төре үсә, 
элекке Союзда 7 төре булган. Татарстан-

Суган (лук) Турак уты, яки аю җилəге (толокнянка) 

да гади аю җиләге (толокнянка обыкно-
венная) үсә, ул – 30–100 см биеклектәге 
куак. Кама елгасыннан төньяккарак 
нарат урманнарында үсә. Урманнарны 
кисү, көтү йөртү сәбәпле, аны дәвалау 
чималы әзерләү өчен җыю сирәгәеп 
бара. Аю җиләге, ягъни аю табаны – сак-
лауга мохтаҗ үсемлек.

Аю җиләгенең кайнатмасы һәм 
төнәтмәсе, сидек кудыру чарасы була-
рак, цистит белән авырганда кулланы-
ла. Аның чи җиләген аюлар һәм кайбер 
кошлар ашый. Үләне исә йомшак күн 
һәм сафьяннарны буяу өчен кулланыла.

Аю җиләге, ягъни толокнянка 
мәңге яшел үсемлекләр группасына 
керә. Кышка коелмый торган, йомыр-
ка рәвешендәге яфракларының озын-
лыгы 1–2,5 см, киңлеге 0,5 см. Вак кына 
алсу чәчәклекләре (3–7 шәр чәчәк) өске 
чукка җыелган. Җимеше – шар форма-
сында, диаметры 6–8 мм булган кызыл 
костянка. Үсемлек май аенда чәчәк ата, 
июль-сентябрьдә өлгерә. Күпкатлы һәм 
беркатлы, түбәсе ачыла торган тепли-
цаларда үсемлек ел әйләнәсе чәчәк ата 
һәм җимеш бирә ала. Толокнянканы шу-
лай ук күпкатлы басуларда да үстерергә 
мөмкин. Ул илнең Европа өлешендә, 
Көнбатыш һәм Көнчыгыш Себердә, Ерак 
Көнчыгышта таралган. Бик еш кына 
киселгән урманнарда, нарат һәм яфраклы 
урманнарда, ташлы өемнәрдә үсә.

Аю җиләгенең яфракларында арбу   тин 
һәм метиларбутин дигән гликозидлар, 
дубиль матдәләр, уфсол, кырмыска, хина 
кислоталары һәм башка төр матдәләр 
бар. Нигездә аның дәвалау чарасы бу-
луы яфракларындагы арбутин һәм метил-
арбутин белән бәйле. Алар, организмга 
кергәч, гидрохинон һәм метилгидрохи-
нонга таркалып, сидек бүленеп чыгу сис-
темасындагы авыру китереп чыгара тор-
ган микрофлораны тәртипкә кертә. Аю 
җиләгеннән әзерләнгән препаратларны 
бөер һәм сидек бүлеп чыгару юлындагы 

авыруларны, бигрәк тә цистит һәм пие-
литны дәвалаганда кулланалар.

Аю җиләге яфракларын, нигездә, 
язын – үсемлек чәчәк атканчы һәм 
көзен – җимешләре өлгергән момент-
тан башлап әзерлиләр. Башка сроклар-
да әзерләнгән чимал карала һәм үзенең 
кыйммәтле сыйфатларын югалта. Яф-
ракларны күләгә, җил йөри торган урын-
нарда киптерәләр. Урынга экономия 
ясау максатында, аю табанын (җиләген) 
күпкатлы иләк тибындагы сушилкалар-
да киптерү отышлырак.

Чималдан кайнатма ясау өчен, эмаль 
савытта 1 аш кашыгы вакланган һәм 
киптерелгән массага 1 стакан кайнар су 
коялар, 15 минут кайнап торган су ван-
насында тоталар, аннары 45 минут бүлмә 
температурасында суыталар, чимал кал-
дыгын сыгалар, сөзәләр, шуңа ул бер 
стакан булганчы кайнаган су өстиләр. 
Шуны көнгә 3 тапкыр, ашаганнан соң 40 
минут үткәч, 0,3–0,5 стакан күләмендә 
эчәләр. Ә менә Болгария белгечләре аю 
җиләген кайнатма итеп түгел, ә төнәтмә 
рәвешендә кулланырга тәкъдим итәләр. 
Болай эшләгәндә, аның составындагы 
дубиль матдәләр төнәтмәгә кимрәк күчә, 
димәк, алар ашказанының лайлалы кат-
ламын зарарлый алмый. Төнәтмә ясау 
өчен, 1 аш кашыгы киптерелгән чималга 
2 стакан салкын су коялар һәм 10–12 
сәгать төнәтәләр, аннары 5 минут кай-
наталар, сөзәләр. Шуны 1–2 аш кашыгы 
көнгә 3–4 тапкыр ашарга 20–30 минут 
кала кулланалар. Сидекнең реакциясе 
селтелерәк булса, препаратларны кул-
ланыр алдыннан, су белән 1 чәй кашыгы 
аш содасы эчәргә тәкъдим ителә (реакция 
селтеләнә). Аю җиләге яфрагында 6% ар-
бутин гликозиды, метил арбутин, гиперо-
зид, дубиль матдәләр, 30–35% пирогалл 
группасы, урсол кислотасы була. Сидек 
бүлеп чыгара торган юлларның ялкын-
сынып авыртуы вакытында кулланыла. 
Кайнатма рәвешендә көнгә 5–6 тапкыр 1 

әр аш кашыгы, ә балаларга көнгә 4 тап-
кыр 1 әр десерт кашыгы эчәргә тәкъдим 
ителә. Препарат 100 граммлы төргәкләрдә 
чыгарыла, аны коры, салкынча урыннар-
да сакларга кирәк.

Эт тигəнəге 
(череда трёхраздельная)

Эт тигәнәге – оешма чәчәклеләр 
семья лыгыннан, күбесенчә үләнчел 
үсемлек. Кәрзин чәчәк төркемле, ике 
җенесле, көпшәсыман. Барысы 200 дән 
күбрәк төре бар, күбесенчә Америкада та-
ралган, элеккеге Союзда 8 төре исәпләнә. 
Татарстанда өч җәймәле эт тигәнәге төре 
киң таралган. Ул дымлы урыннарда, елга, 
күл, буа яннарында, сирәгрәк җиләк-
җимеш һәм яшелчә бакчаларында очрый. 
Өч җәймәле эт тигәнәге – дару үсемлеге. 
Бу төрдән башка Татарстанда тагын бо-
таклы эт тигәнәге, иенке эт тигәнәге үсә. 
Гомумән, эт тигәнәге Татарстанның бар-
лык төбәкләрендә дә очрый. Күп кенә 
урыннарда ул аерым культура буларак та 
үстерелә.

Өч җәймәле эт тигәнәгеннән әзерлән-
гән препаратларны эчкәндә, алар сидек 
куу һәм тир куу, седатив йогынты ясый, 
ашкайнатуны яхшырта, артериаль кан 
басымын төшерә. Аның җимешләрен 
суда йөзә торган кошлар ашый.

Өч җәймәле эт тигәнәге борынгы-
дан ук дәвалау чарасы булып исәпләнә. 
Бу төр эт тигәнәге үскән районнарда 
аның медицинада кулланылмый торган 
төрләре дә очрый. Шундыйларга ботак-
лы эт тигәнәге, иенке эт тигәнәге һ. б. 
керә. Ботаклы эт тигәнәге өч җәймәле 
эт тигәнәгеннән чәчәк кәрҗиннәренең 
җирән булуы, киңлеге озынлыгын-
нан артыграк булуы һәм кәрҗине урап 
алган яфракларының шактый күбрәк 
булуы белән аерылып тора. Ә иенке эт 
тигәнәгенең чәчәк кәрҗиннәре иенке 
хәлдә тора, яфраклары тулы, ә орлыкла-

рында ике генә түгел, ә дүрт сырланган 
башакчык була.

Эт тигәнәгенең чәчәк һәм яфракла-
рында күп кенә каротин, А провитами-
ны, С витамины, флавоноидлар, дубиль 
матдәләр, зур булмаган күләмдә эфир 
мае бар. Өч җәймәле эт тигәнәге тир һәм 
сидек куу чарасы буларак кулланыла. 
Моннан тыш, аны диатезны, нейродер-
митны дәвалаганда да кулланалар.

Медицинада куллану максатларын-
да эт тигәнәгенең оч өлешен һәм 15 см 
озынлыгындагы ян-як ботакларын 
әзерлиләр. Кисеп яисә өзеп алынган 
чималны, юка гына итеп, брезент, кап-
чык һәм рәшәткәләргә таратып, күләгә, 
җил йөри торган урыннарда әледән-
әле болгатып киптерергә кирәк. Аны 
40–450С температурада сушилкалар-
да да киптерергә мөмкин. Эт тигәнәге 

Эт тигəнəге (череда трёхраздельная)

үләненең төнәтмәсен эчәләр. Аны 
әзерләү өчен, 3 аш кашыгы вакланган 
һәм киптерелгән үләнгә 1 стакан кай-
нар су салалар, эмаль савытларда кайнап 
торган су ваннасында 15 минут тота-
лар, аннан 45 минут суыталар, сөзәләр, 
калдыгын сыгалар, төнәтмәгә 1 стакан 
булганчы кайнаган су өстиләр. Шуны 
0,3 әр стакан исәбеннән көнгә 3 тапкыр 
ашаганнан соң эчәләр. Ванналарга са-
лып куллану өчен, төнәтмәне ясаганда, 
2 аш кашыгы әзер чималга 2–3 стакан 
кайнап торган су салалар. Косметикада 
эт тигәнәгеннән әзерләнгән төнәтмәне 
тирене йомшарту, бетчәләрне бетерү, 
баш тиресенең зарарланганын дәвалау 
өчен кулланалар. Эт тигәнәге үләне со-
ставында күп кенә флавоноидлар, каро-
тиноидлар, дубиль матдәләр, аскорбин 
кислотасы исәпләнә. Нигездә ялкынсы-
нуга, аллергиягә каршы чара буларак 
кулланыла. Төнәтмә хәлендә (10:200) 
1 әр аш кашыгы көнгә 2–3 тапкыр төрле 
диатез, тире үлекләп авыртканда эчәләр 
һәм авырткан урыннарны юу өчен файда-
ланалар. Аны 100 граммлы төргәкләрдә 
һәм 75 граммлы брикетларда чыгаралар. 
Коры, салкынча урыннарда саклыйлар.

Кылыч үлəн, яки аир (аир обыкно-
венный)

Аирны кылыч үлән дип тә йөртәләр. 
Ул – ароидчалар семьялыгыннан күпь-
ел    лык үләнчел үсемлек. Аның ике 
төре Төньяк ярымшарның тропик өлкә-
ләреннән башка, барлык җирендә оч-
рый. Хуш исле, шифалы үлән буларак, 
аны элек-электән үк файдаланганнар. 
Тамырчаларыннан парфюмерия сәнәгате 
өчен эфир мае алалар.

Аир тамырының ватаны – Кытай һәм 
Һиндстан. Русиягә ул Алтын Урда су-
гышчылары белән кергән. Шуңадырмы, 
аны урыслар «татар агулы даруы» дип 
йөртәләр. Татарлар аирның тамырчасы 

кисәкләрен сулыкларга ташлаганнар. 
Бары тик кара тамыр, ягъни тирәсендә 
аир үскән сулыкларның гына суын 
эчәргә ярый дип санаганнар. Аир бары 
тик акмый торган сулыкларда яисә ак-
рын ага торган елга сулыкларында ләм 
сыман туфракларда, елга буйларының 
сазлыкка әверелгән җирләрендә чиста 
килеш яисә рогоза, саз ирисы, касатник, 
тростник катнашында үсә. Аирны аерып 
алу кыен түгел. Аның кылычсыман яф-
раклары аерым төркемгә җыелган була 
һәм су өстеннән 60–100 см өскә калкып 
тора. Тамырчасының озынлыгы 1,5 метр-
га, диаметры 5 см га кадәр җитә. Аскы 
ягыннан шнур рәвешендәге тамырлар 
белән, ә өске яктан яфрак җиңсәләре 
калдыгы белән капланган була. Ул рого-
за һәм сазлык ирисыннан яфракларының 
ачык яшел төстә булуы белән аерыла. 
Аирның җимешләре безнең шартлар-
да өлгерми. Кызганыч, әмма соңгы 

Кылыч үлəн, яки аир (аир обыкновенный)

елларда чималны күпләп әзерләү һәм 
мелиорациянең киптерү төрен интен-
сив алып бару нәтиҗәсендә, аирның 
үсентеләре акрынлап кими бара. Шуңа 
күрә һәр участокта аирның өчтән бер 
өлешен генә җыеп алырга рөхсәт ителә. 
Аны җәй ахырында сулыкларда суның 
күләме кимегәч казып алу уңайрак. Су лы 
урыннарда аны тырма белән җыялар, ан-
нан яхшылап юалар, яфрак һәм тамырын 
кисәләр, берничә көн ачык һавада бераз 
шиңдерәләр. Аннары тамырчаларны 15–
20 см озынлыкта итеп кисәләр, бозыл ган 
урыннарын алып ташлыйлар. Пробка 
катламын аермау яхшырак, шулай ул 
яхшырак саклана. Дөрес киптерелгән 
тамырча бөккән вакытта шартлап сына, 
сынган урын ак яисә аксыл алсу төстә 
була, хуш ис аңкый, тәме әчкелтем була. 
Тамырча үзенең сыйфатларын яхшылап 
ябылган калай һәм пыяла банкаларда 
2–3 ел буе саклый. Шулай сакламасаң, 
аирның дәвалау сыйфатлары очып юга-
лучан. Аның составындагы эфир маенда 
пинен, камфара, камфен борнеол, ака-
рон, изоакарон, каламен, терпеноидлар 
була. Тамырчаларда шулай ук акорин 
гликозиды, дубиль матдәләр, каламин 
алкалоиды, аскорбин кислотасы да шак-
тый исәпләнә. Аирның эфир мае сидек 
ташы, үт ташы авыруларын дәвалаганда 
кулланыла торган олиметин дигән пре-
парат составына керә. Ашказаны һәм 
эчәктәге җәрәхәт (язва), гиперацид, гас-
трит авыруларын дәвалаганда кулланы-
ла торган викалин һәм викаир составына 
да аир тамырчасыннан ясалган порошок 
керә. Көчле сару кайнаганда антацид 
чарасы буларак, көнгә 4–5 тапкыр, чәй 
кашыгының очына гына эләктереп, аир 
тамырчасының порошогын эчәләр. Аир 
төнәтмәсен аппетитны ачу өчен һәм аш-
казаны-эчәк авыруларыннан, әчелеге 
түбән булган гастрит вакытында, колит, 
гепатит һәм холецистит авыруларыннан 

эчәләр. Төнәтмәне әзерләү өчен, 2 аш 
кашыгы вакланган чимал (100 грамм) 
алына, аны эмаль савытка салалар, шуңа 
200 мг кайнар су өстиләр, капкачын 
ябалар һәм кайнар су ваннасында 
15 минут тоталар, аннан 45 минут суы-
талар, сөзәләр, калдык чималны сыга-
лар һәм шуңа 1 стакан булганчы кайна-
ган су өстиләр. Төнәтмәне суыткычта 
2 тәүлектән дә артык сакламыйлар. 
Шуны җылытып, ашарга ярты сәгать 
кала көнгә 3–4 тапкыр 0,25 стакан 
эчәләр. Төнәтмә ялкынсынуны баса, ул 
антисептик һәм авыртуны җиңеләйтә 
торган сыйфатларга ия. Стоматологлар 
аны глоссит, альвеолит, гингивит, па-
родонтит, авыз куышлыгында лайлалы 
катламның ялкынсыну процессларын 
дәвалаганда авызны чайкау өчен кул-
ланырга тәкъдим итәләр.

Гинекология практикасында төнәтмә 
трихомонад этиологиясе вакытын-
да спринцевать итү өчен кулланыла. 
Ул шулай ук төрле үлекле яраларны 
һәм җәрәхәтләрне юдыру һәм юеш 
материя белән бәйләү өчен әйбәт са-
нала. Көнчыгыш илләрнең халык ме-
дицинасында вакланган аир яисә 
тамырчаларының порошогын суга ман-
чып, фурункул чыккан, сыдырылган 
урыннарны дәвалаганда файдаланалар.

Аир тамыры составында эфир мае 
1,5–2% ка кадәр җитә, шулай ук анда 
акорин дигән әче матдә, дубиль матдәләр 
бар, шулай ук ул эфир мае җитештерү 
өчен әйбәт чимал булып исәпләнә.

Аир тамыры аппетитны ача, ризык 
эшкәртүне яхшырту чарасы булып та са-
нала. Аппетит булмаганда чирек стакан 
төнәтмәне ашарга ярты сәгать кала көнгә 
3 тапкыр эчәргә кирәк. Киселгән тамыр-
чаларны 100 әр граммлы төргәкләрдә 
чыгаралар, коры, салкынча урыннарда 
саклыйлар.

Нарат агачы (сосна обыкновенная)

Нарат – наратчалар семьялыгыннан 
мәңге яшел агач, ә кайбер төрләре – 
түшәлмә куак. Зур нарат агачларының 
биеклеге 50–70 метрга җитә, ябалда-
шы – түгәрәк яки чатыр формасында. 
Ылыслары энә сыман, өч кырлы, кыс-
ка бәбәкләрдә утыралар. Күркәләренең 
озынлыгы 3–10 см, кайберләренең 50 см 
га җитә. Серкәчле башакчыклары күп 
күләмдә серкәләнгәннән соң 13 ай үткәч 
кенә аталана. Орлыклары чикләвек сы-
ман, канатчалары бар, икенче елны 
гына өлгерәләр. Нарат 300–500 ел яши. 
Күбрәк тә яшәргә мөмкин. Мәсәлән, 
АКШның кайбер өлкәләрендә «озын 
гомерле нарат» яки «кылчыклы нарат» 
дип йөртелә торган кайбер төрләренә 
4900 яшь һәм аннан да күбрәк. Кайбер 
чыганаклардан күренгәнчә, 6000 яшьлек 
наратлар да очрый.

Наратның йөзләп төре бар, элеккеге 
Союз территориясендә 15 төре үсә. Та-
тарстанда ике төре: кедр нараты (ягъни 
Себер кедры) һәм гади нарат билгеле. 
Кедр нараты Татарстанда бары тик куль-
турада гына очрый (Казанда, обсерва-
тория станциясендә, Раифа бистәсендә 
һ. б.). Ә менә гади нарат – иң киң тарал-
ган агач. Нарат – урман-химия сәнәгате 
өчен менә дигән чимал. Аннан этил һәм 
метил спирты, азык чүпрәсе, кристал-
лик глюкоза һ. б. ясыйлар. Наратның 
ата чәчәкләреннән «нарат балы» дигән 
дәвалау препараты җитештерәләр, 
аның белән югары сулыш юлларын 
дәвалыйлар. Нарат бөреләрен, язгы үсеш 
өлешен, ылысын кайнатма һәм төнәтмә 
ясау өчен файдаланалар. Төнәтмәсе 
югары сулыш юлларын дәвалау һәм си-
дек кудыру чарасы буларак кулланыла. 
Ылыс төнәтмәсе һәм экстракты нигездә 
ылыс ванналары ясау өчен файдаланы-
ла. Ул үзәк нерв системасын көйләүдә 
әһәмияткә ия.

Нарат кыйммәтле төзелеш материа-
лы булып исәпләнә. Күп кенә халыклар-
да нарат ныклык, түземлелек символы 
булып санала. Ә менә нарат урманы 
үзе, анда йөрү кеше организмы өчен иң 
файдалы булып исәпләнә: аның очып 
тирә-юньгә тарала торган фитонцид исе 
кешегә дәва буларак тәэсир итә.

Профессор Б. П. Токинның эзләнүлә-
реннән күренгәнчә, нарат бүлеп чыгара 
торган фитонцидлар бактериягә каршы 
көрәш чарасы булып исәпләнә, алар 
бактерияләрне юк итәләр. Тикмәгә генә 
нарат, имән, каен кебек үк, яшел апте-
каны тулыландыруда мактаулы урын 
тотмый. Нарат – чын мәгънәсендә иң 
стажлы, ягъни күптәнге дару үсемлеге. 
Безнең көннәрдә дә ул башка ылыс-

Нарат агачы (сосна обыкновенная)

лы агачлар арасында медицина өчен 
иң кыйммәтлесе булып исәпләнә. 
Аптекаларда сез нарат бөресен (яшь 
ботакларның яңа үсентесен) күрә аласыз. 
Аларны иртә язда, әле алар үсешкә куз-
галганда, ачылырга өлгергәнче җыялар. 
Нарат бөреләреннән әзерләнгән кай-
натма дезинфекцияләү чарасы буларак 
зур әһәмияткә ия. Югары сулыш юллары 
ялкынсынганда аның белән ингаляция 
ясау зур файда китерә. Моны әзерләү 
өчен, 3 аш кашыгы бөрене кастрюль яисә 
чәйнеккә салып, өстенә 0,5 литр кайнар 
су коясы, аннан 3–4 минут кайнарлыйсы 
да уттан аласы. Чәйнек борынына яисә 
кастрюльгә кәгазьдән ясалган воронка 
кигезеп, кайнар парны сулыйсы. Нарат 
бөреләре янына тагын берничә эвкалипт 
яфрагы яисә шалфей яки чабрец үләне 
өстәргә була. Чи нарат ылысы бигрәк тә 
С витаминына һәм каротинга бай. Анда 
барысы 0,36% ка кадәр эфир мае, 12% су-
мала, биологик актив алкалоид һәм фла-
воноидлар бар. Аны ылыслы витаминлы 
төнәтмәләр ясаганда файдаланалар.

Гадәттә, нарат каерысының иске 
ярыкларыннан, яңа киселгән кисемнәрдән 
аксыл сары яисә үтә күренмәле чәер – 
сагыз, ягъни сумала ага. Бер нарат бер 
литр һәм аннан да күбрәк чәер бирергә 
мөмкин. Моннан миллион еллар элек 
егылган наратлардан аккан чәер каты 
матдәгә әверелә. Аны без янтарь була-
рак беләбез. Чистартылган чәер кайбер 
төр пластырьлар әзерләүдә, шулай ук 
яра төзәтү һәм бактерицид препаратлар 
җитештерүдә кулланыла. 

Болардан тыш, бу сагыздан скипидар 
һәм канифоль ясыйлар. Скипидар, дару 
буларак, бик борынгы заманнарда ук 
греклар һәм римлылар тарафыннан кул-
ланылган. Хәзер скипидарны антисеп-
тик чара һәм авыртуны баса торган пре-
парат буларак файдаланалар. Ул нигездә 
невралгия, ревматизм һәм башка авыру-
лар вакытында сөртү өчен кулланыла 

торган мазь һәм линиментлар составына 
керә. Кайвакытта аны үпкә авыруын-
нан интегүчеләр ингаляция рәвешендә 
кулланалар. Скипидарны тагын Залма-
нов ысулы белән дәвалаганда ваннага 
өстиләр. Үз чиратында скипидардан 
күпләргә мәгълүм булган терпингидрат 
дигән – какырык бүленүен җиңеләйтә 
торган препарат алалар.

Нарат бөресеннән кайнатманы түбән-
дәге ысул белән әзерлиләр. Моның 
өчен 10 грамм чималга 1 стакан су ала-
лар. Шул рәвешле ясалган кайнатма-
ны көнгә 3–4 тапкыр берәр аш кашыгы 
эчәсе. Әмма нарат бөресен кайбер бөер 
авырулары вакытында кулланырга яра-
мый. Шуны да истән чыгармаска кирәк: 
кайбер авыруларда ул аллергик реакция 
бирергә мөмкин. Нарат бөресе составын-
да эфир мае (аның төп составында пинен 
бар), сумала, дубиль матдәләр, пиницик-
рин дигән әче матдә, аскорбин кислота-
сы бар. Бигрәк тә какырык бүлеп чыгару, 
дезинфекцияләү чарасы буларак кулла-
ныла. Хроник бронхитны дәвалауда фай-
далы. 100 граммлы төргәкләрдә эшләп 
чыгарыла, аны коры, салкынча урыннар-
да саклыйлар.

Күкҗилəк (голубика)

Күкҗиләкне шулай ук «торна җиләге» 
дип тә йөртәләр. Күкҗиләк – арчанчалар 
семьялыгыннан куакчыл үсемлек, 0,8–
1 метр биеклектә, кайрысы коңгырт-кө-
рән, кызгылт-сары төстә, яфраклары кире 
йомырка сыман, өсте ачык яшел, аскы ягы 
күгелҗем, чәчәкләре ак, алсу төсләрдә, 
кышка яфракларын коя, җиләкләре күк 
төстә, ашарга ярак лы. Нигездә Евразия 
һәм Көньяк Американың уртача поясла-
рында, Русиядә тайгада, биек тауларда, 
торфлы сазлыкларда үсә. Татарстанда 
Кама алды зонасының төньяк-көнбатыш 
өлешендә очрый. Саклауга мохтаҗ 
үсемлек. Җиләкләре чи һәм эшкәрткән 

килеш файдаланыла. Тире эшкәртүдә 
кулланыла. Шунысы кызык: күкҗиләк, 
черникадан (кара җиләк) үзгә буларак, 
ашаганда ирен һәм тешләрне кара төскә 
буямый.

Күкҗиләк май-июнь айларында 
чәчәк ата, җиләкләре июль-август аен-
да өлгерә. Уңышы уңай табигать шарт-
ларында һәр гектардан 100–150 кг га 
җитә, ә аерым шартларда ярты тоннага 
җитәргә мөмкин.

Күкҗиләкнең химик составы бай. 
Аның җиләкләрендә шикәр 7% ка, ак-
сым – 1%, клетчатка – 1,2% ка җитә. 
Органик кислоталардан лимон, алма, 
бензой кислотасы бар. Аннары 0,4–0,5% 
пектин матдәләре, 0,2% дубиль һәм буяу 
матдәләре, 25–50 мг % аскорбин кисло-
тасы, 0,25% каротин бар, җиләкләрендә – 
В, РР, Р группасы витаминнары күп.

Күкҗиләк дәвалау чарасы буларак 
та күптәннән кулланыла. Аның яшь бо-
таклары һәм яфракларыннан әзерләнгән 
кайнатма эч йомшарту чарасы буларак, 
ә киптерелгән җиләкләре бөрештерүче 
(вяжущее) чара буларак кулланыла. Чи 
җиләкләреннән әзерләнгән морс салкын 
тиеп авырганда сусауны баса. Җиләкләре 
ялкынсынуны дәвалау, температураны 
төшерү һәм организмны ныгыту сый-
фатларына ия. Шунысы да әһәмиятле, С 
витамины аның туңдырылган җиләклә-
рендә яхшы саклана. Аның чи согын 
һәм җиләкләре кайнатмасын лихо-
радка хәлендә эчәргә тәкъдим ителә. 
Күкҗиләкнең җиләкләре чи килеш тә, 
эшкәртеп тә кулланыла, аны туңдыралар, 
киптерәләр, консервлыйлар; аңардан 
кайнатма, джем, как, желе, соклар, морс 
һәм җиңелчә натураль шәраб, шулай ук 
уксус әзерлиләр. Күкҗиләкне күп катлы 
басуларда үстерәләр. Теплицаларның 
түбәләре җылы һава шартларында һәм 
сибәләп торган җылы яңгыр яуганда 
ачылырга тиеш.

Лимон яфраклы чəй

Яфракчык, билгеле, лимон кисәге 
түгел, шулай да аннан чәй тәмле, хуш 
исле һәм файдалы килеп чыга. Чөнки 
мәгълүм булганча, лимон йомшагында 
С витамины (аскорбин кислотасы) 100 г 
массага 40–60 мг булса, яфракларында 
ул 800 мг га кадәр җитә, ягъни 14 тап-
кыр күбрәк. Лимон яфрагында А вита-
мины, В, Р витаминнары, кабатланмас 
лимон ароматы бирә торган эфир мае 
да бар. Кыскасы, лимон яфрагындагы 
лимон кислотасы уникаль сыйфатларга 
ия. Соңгы еллардагы экспериментлар 
күрсәткәнчә, лимон кислотасы, стрес-
ска каршы препарат буларак, гаять зур 
әһәмияткә ия – нәтиҗәле препарат. 
Шуңа күрә дә аны ювенологиядә, ягъни 
кешенең гомерен озайта торган яшь фән 

Күкҗилəк (голубика)

өлкәсендә кулланырга тәкъдим ителә. 
Яхшылап юылган лимон яфракларын 
чәйгә салганчы, аның кечкенә кисәген 
яхшылап чәйнәргә кирәк. Хикмәт шун-
да: лимон яфрагы аллергик реакция ки-
тереп чыгарырга – авыз эчендә борыч 
борчагы капкандагы кебек яндыру тояр-
га, ирен һәм тамак төбендә крапивница 
кебек сибелгән таплар барлыкка килергә 
мөмкин. Әгәр дә чәйнәгәннән соң бераз 
вакыт үткәч бернинди дә үзгәреш тойма-
сагыз, аннан кыю рәвештә чәй әзерләп 
эчәргә була. Ягъни юылган лимон яф-
ракларын аз гына җилләтеп һәм ваклап, 
чәйнектә чәй кайнаткандагы кебек кай-
наталар: чәй әзерлиләр. Нәтиҗәдә, тәмле 
лимон эчемлеге барлыкка килер. Косме-

тик чара өчен, 1 аш кашыгы вакланган 
лимон яфракларын 1 стакан кайнар суга 
салалар һәм чәй кебек кайнаталар. Шуны 
битне агарту өчен кулланырга мөмкин. 
Шуның суыннан ясалган боз кубиклары 
белән битне юарга була. 

Лимон яфракларын кирәгеннән ар-
тык өзү белән мавыкмаска кирәк, аны 
тукландыру һәм сугару турында оныт-
магыз. Туфрагы беркайчан да коры бул-
масын. Лимонны, билгеле теплица һәм 
оранжереяләрдә дә үстерергә мөмкин. 
Чәчәкләр кибетеннән аны тукланды-
ру өчен комплекслы ашламалар алыр-
га кирәк. Ашламаны күпме күләмдәге 
суда эретергә, күпме кулланырга икәне 
инструкциясендә җентекләп язылган 
була. Лимон агачы мәңге яшел булса да, 
аның актив үскән һәм чагыштырмача 
ял иткән периодлары бар. Әгәр дә агач 
чәчәк атып, җимеш бирергә җыена икән, 
аны 10 көнгә бер мәртәбә тукландырыр-
га кирәк. Әмма бу көнне озак көтәргә 
туры килә. Чөнки орлыктан үстерелгән 
лимон агачы бары тик 10–15 елдан гына 
җимеш бирә. Шуңа күрә лимонны чы-
быкчалардан үстерергә кирәк, бу очрак-
та ул тизрәк лимон бирә. Лимонны агач-
ка иске чыбыкча ялгарга һәм шуннан 
үстерергә дә була.

Безнең һәркайсыбызның диярлек фа-
тирында гөлләр бар. Аларны интерьер-
га сайлап урнаштыралар һәм үстерәләр. 
Мәсәлән, кактусны журнал өстәле яны-
на урнаштыру кулайрак, ә менә үрмә 
гөл китап шкафы янында, үрелеп, 
әйбәт үсә. Әмма бүлмә гөлләрен ки-
лешле, матур булганы өчен генә түгел, 
ә аларның файдалы якларын исәпкә 
алып та үстерәләр. Лимон – шундый 
үсемлекләрнең берсе.

Лимон яфрагы

Үрмəле колмак (хмель вьющийся)

Үрмәле колмак – киндерчәләр семья-
лыгыннан икеөйле үрмә үсемлек. 
Күпьеллык, озынлыгы 5–7 метрга 
җитә. Куаклыкларда, таллыкларда үсә. 
Яшь ботакларын чи килеш һәм пеше-
реп ашыйлар. Киптерелгән колмак 
«күркә»ләрен икмәк пешерү һәм сыра 
җитештерүдә кулланалар. Вакланган 
«күркә»ләреннән ясалган төнәтмәне ап-
петитны ачу өчен, ашказанында катар 
булганда, сидек куыгы ялкынсынганда 
кулланалар. «Күркә»ләреннән ясалган 
мазь тән яраланганда, ревматизм, тире 
рагы белән авырганда авыртуны басу 
чарасы буларак кулланыла.

Үрмәле колмак – бик матур лиана, 
аны йорт яны участокларында һәм да-
чаларда декоратив культура буларак 
үстерәләр. Колмакның элеккеге Союз 
территориясендә ике төре бар. Борынгы 
заманнардан ук аның гади колмак дигән 
төре үстерелә. Составында әче, арома-
тик һ. б. матдәләр булган «күркәләре», 
сыра кайнатуда һәм икмәк пешерүдә 
генә түгел, медицина һәм парфюмериядә 
дә киң кулланылган яшел аптека 
исемлегендә исәпләнә.

Колмакның яфраклары аскы яктан 
кытыршы, алтын сыман сары бизчекләр 
белән капланган. Барлык чәчәкләре дә 
вак, саргылт-яшел төстә. Серкәләре бик 
җиңел, җил белән 3 км га кадәр күчерелә. 
Колмак июль-август айларында чәчәк 
ата. Чәчәк атканнан соң, ана башактагы 
барлык чәчәк яны үсентеләре үсеп китә, 
аннан «күркәләр» формалаша. Колмак 
плантацияләре бик матур: тигез рәтләр 
белән, биек баганаларга тимерчыбык 
трослар тартылган һәм тигез ара калды-
рып, тростан аска таба тимерчыбыклар 
сузылган, алардан, матур гирляндалар 
булып, күркәләренең тәлгәшләренә кү-
мелеп, колмак үрелеп үсә. Аларны көзен – 
агарган кабыкларыннан күңелгә ятышлы 

хуш ис бөркелә башлагач кына җыялар. 
Җыеп алынган «күркәләр»не күләгәле, 
әйбәт җил йөри торган урыннарга тара-
талар. Колмакны мичләрдә киптерергә 
ярамый, югыйсә ул эфир маен югал-
тырга мөмкин. Кипкән колмак чима-
лын кәгазь пакетларда ике елдан артык 
сакларга ярамый. Колмак «күркәләре» 
составында 26% сумала матдәләре (әче 
колмак кислотасы гумулон һәм лупунол 
катнашмасы), алкалоидлар, органик кис-
лоталар, дубиль матдәләр, 2% ка кадәр 
эфир мае, кумарин, гормонга охшаш 
матдәләр бар. Анда – кыйммәтле вита-
миннар комплексы, рутин, В, РР группа 
витаминнары. Медицинада күркәләрдән 
әзерләнгән төнәтмә невроз, стенокар-
дия, цистит, ашказанында, эчәкләрдә 
спазм булганда кулланыла. Төнәтмәне 
ясау өчен, 1 аш кашыгы коры чималга 
1 стакан кайнар су салалар, шуны кай-
нап торган су ваннасында 15 минут 
кайнарлыйлар, аннан 45 минут бүлмә 

Үрмəле колмак (хмель вьющийся)

температурасында тоталар, сыгалар һәм 
чирек стакан күләмендә көнгә 3 тапкыр 
ашаганчы эчәләр. Колмак тынычланды-
ра торган үлән җыелмасы һәм уролесан 
препараты составына кертелә (бавыр һәм 
бөердәге коликалар вакытында эчә тор-
ган дару). Колмак мае валокардин компо-
нентына керә. Колмак «күркәләр»еннән 
әзерләнгән төнәтмәне ванналарда, сы-
дырылган урыннарга ябып дәвалаганда 
кулланалар. Алтын сары төстәге лупу-
лин дигән порошок буыннар авырткан-
да, төзәлми торган җәрәхәтләрне, фурун-
кулларны дәвалаганда кулланыла торган 
мазь составына кертелә. Халык медици-
насы аны йокысызлыктан, неврастения-
не дәвалаганда кулланырга тәкъдим итә. 
Моның өчен кечкенә – 15х15 сантиметр 
зурлыгындагы чи колмак күркәләр ту-
тырылган янчыкларны төнгә мендәр ас-
тына куярга кирәк.

Бакча участогында колмакны үсте-
рү читен түгел. Аны беседкаларны 
күләгәләү һәм бизәү өчен дә, җанлы кой-
ма итеп тә үстерергә мөмкин.

Колмак дым ярата. Җиңелчә генә әче 
туфракларны, дымлы җылы климатны 
һәм эссе җәйне ярата. Бер урында ул 
15–20 ел үсәргә мөмкин. Чыбыкчалар 
ярдәмендә үрчетелә. Беренче елны аны 
түтәлләрдә үстерәләр, икенче елның 
язында аны даими урынга күчереп утыр-
талар. Утырту чокырына 3–4 кг черемә 
салалар. Рәттәге үсентеләр арасын 1 м, ә 
рәтләр арасын 2–2,5 м калдырып утыр-
талар.

Колмакның куәтле җир өсте масса-
сын күтәреп тору өчен, ныклы терәк 
куярга, ботакларының озынлыгы 60–
90 см га җитүгә, аларны шпагаттан 
һәм ныклы җептән ясалган шнурларга 
юнәлтергә кирәк. Кышка саклау өчен 
аның үсентеләрен күмәләр.

Колмак «күркәләре» төнәтмәсе белән 
чәчләрне ныгыту өчен башны юарга 
тәкъдим ителә (бигрәк тә чәч коелган-

да). Аның озын сабакларыннан алынган 
сүсне бау ишү һәм капчыклар тегү өчен 
кулланалар.

Кавказда колмакның әле генә җир 
өстенә чыккан яшь үсентеләрен, яфрак 
җибәргәнче, чи килеш щига яисә, са-
латка салып ашыйлар. Алар бик тәмле. 
Әмма зур үсентеләрнең агулы булуын 
һәм алар белән эш иткәндә сак булу 
кирәклеген истән чыгармау мөһим.

Сыра кайнатканда, колмакны әчү 
процессын көйләү өчен файдаланалар, 
ул сыраның әчүен булдырмый кала, аңа 
үзенчәлекле хуш ис, әчкелтемрәк тәм 
бирә. Ә икмәк пешерүдә колмакны баш 
(закваска) ясау өчен кулланалар.

Үги ана яфрагы (мать-и-мачеха)

Үги ана яфрагы – оешма чәчәклеләр 
семьялыгыннан күпьеллык үләнчел 
үсемлек һәм аның бердәнбер төре. Үги 
ана яфрагы Евразиядә, Төньяк Амери-

Үги ана яфрагы (мать-и-мачеха) 

када, Төньяк Африкада күләгәсез, ачык, 
дымлы урыннарда үсә. Яфрагының аскы 
ягы йомшак, җылы (нәкъ ана сыман) ак 
киез кебек, ә өске ягы салкын (үги ана 
кебек), исеме шуннан килә дип фараз-
лыйлар. Чәчәкләре сары, яфрак ярганчы, 
иртә язда чәчәк ата. 

Үги ана яфрагының яфраклары һәм 
кәрзиннәре составына гликозид, сапо-
нин һәм лайла керә. Сулыш юллары 
авыртуларыннан шифасы бар.

Үги ана яфрагының яфраклары ярый-
сы гына эре, киң, түгәрәк йөрәк рәве-
шендә. Орлыклары өлгерүгә, чәчәк са-
багы корый, тамырчасындагы башка 
бөреләрдән яфраклар үсеп чыга.

Үги ана яфрагы дәвалау сыйфатла-
рына ия. Аның яфракларыннан, ә кайва-
кыт чәчәкләреннән дә төнәтмә ясыйлар. 
Аны ютәлне җиңеләйтү, ялкынсынуны 
дәвалау, дезинфекцияләү чарасы була-
рак, ларингит, бронхит, тамак төбе, үпкә 
ялкынсынганда, бронхиаль астма белән 
авырганда кулланалар. Моның өчен яф-
ракларын май-июль айларында көннәр 
коры торганда җыялар. Күләгә урыннар-
да, яхшы җилләтелә торган биналарда 
йонлач ягы белән өскә куеп киптерәләр. 
Төнәтмә ясау өчен, 1 аш кашыгы ваклан-
ган яфракка 1 стакан кайнар су коялар, 
15–20 минут тондыралар, аннан сөзәләр. 
Төнәтмәне берәр аш кашыгы һәр 2–3 
сәгать саен эчәләр. Үги ана яфрагында 
лайла, гликозид, туссилягин, дубиль 
матдәләр, органик кислоталар, ситосте-
рин бар. Югары сулыш юллары авырт-
канда, аның төнәтмәсен һәм кайнатма-
сын, 5:200–10:200 күләмендә, берәр аш 
кашыгы көнгә 3–4 тапкыр эчәләр. Ту-
ралган һәм прессланган яфракларын 100 
граммлы төргәкләрдә чыгаралар. Аны 
коры, җилләтелә торган урыннарда сак-
лыйлар. Үги ана яфрагын түбәсе ачыла 
торган күпкатлы дару үләне кырларын-
да, шулай ук күпкатлы теплицаларда ел 
әйләнәсе үстерергә мөмкин.

Төче тамыр (солодка)

Төче тамыр – кузаклылар семьялы-
гыннан үләнчел үсемлек, күпьеллык, 
шуышма тамырчалы, яфраклары парсыз 
каурый сыман катлаулы, ал чәчәкләре – 
чук чәчәк төркемендә. Элеккеге Союз 
территориясендә, бигрәк тә ярымчүл 
зоналарында, 7 төре үскән. Ике төре – 
«Яфраксыз, шәрә төче тамыр» һәм «Урал 
төче тамыры» дигән төрләреннән дару 
алалар. Татарстанда көньяк-көнчыгыш 
районнарда – Әгерҗе районында (Крас-
ный Борда) очрый. Бик сирәк үсемлек, 
саклау га мохтаҗ. Төче тамыр сыра, 
лимонад, квас, кондитер әйберләре 
җитештерүдә кул ланыла. Тамырларын-
нан ясалган препаратлар югары сулыш 
юллары авыр ганда, артрит, ревматизм, 
адиссон авы руыннан кулланыла. Төче та-

Төче тамыр (солодка)

мыр составында глицирризин дигән бик 
баллы матдә (глициррин кислотасының 
калий һәм кальций тозлары), шулай ук 
флавон гликозидлары, С витамины һ. б. 
матдәләр бар. Төче тамырны бик борын-
гы заманнарда ук файдаланганнар. Гип-
пократ, Гален, Диоскорид аны үзләренең 
язмаларында искә алалар.

Тибет медицинасында төче тамыр 
препаратларын аеруча какырык бүленү 
һәм эч йомшарту чарасы буларак кулла-
налар. Бу препаратларда табиблар яшәр-
тү сыйфатлары, гомерне озынайту, сизү 
органының яхшырак эшләвен тәэмин 
итү үзенчәлекләре булуын белдерәләр. 
Галимнәр төче тамырның тамырча һәм 
тамырлары препаратларының агулану-
га каршы тору сыйфатлары булуын да 
расладылар. Бу препаратларның трахея 
һәм бронхларда эпителий активлыгын, 
сулыш юлларының секретор эшчәнлеген 
күтәрүен һәм шул сәбәпле какырык 
бүленүен җиңеләйтүен ачыкладылар. 
Шуңа да төче тамыр югары сулыш юл-
лары авыруы вакытында ютәлне йом-
шарту чарасы буларак кулланыла.

Төче тамырның тамырча һәм тамыр-
ларын елның теләсә кайсы фасылында 
әзерләргә мөмкин. Аны, көрәк белән 
казып, 50–70 см тирәнлектә кистереп 
алалар, туфрагын кагалар һәм, таратып, 
ачык һавада даими рәвештә әйләндерә-
әйләндерә киптерәләр. Яңгырлы көн-
нәр дә аны ябык түбә астында һәм су-
шилкаларда 60˚С тан югары булмаган 
шартларда киптерәләр. Аннан кай-
натма ясау өчен, бер аш кашыгы ваклап 
киптерелгән чималны эмаль савытка 
салалар, шуңа 1 стакан кайнар су коя-
лар. Аннары, капкачын ябып, даими 
рәвештә болгата-болгата, кайнап торган 
су ваннасында 15 минут тоталар. Шуны 
бүлмә температурасында 45 минут суы-
талар, сөзәләр, чималның калган өлешен 
сыгып, 1 стакан булганчы, кайнаган су 
өстиләр. Кайнатманы 1 әр аш кашыгы 

исәбеннән көнгә 3–4 тапкыр эчәләр. Төче 
тамырны түбәсе ачыла торган күпкатлы 
басуларда һәм күпкатлы теплицаларда 
ел әйләнәсе үстерергә мөмкин.

Язгы нəүрүзгөл 
(первоцвет весенний)

Нәүрүзгөлне тагын «яз гөле», при-
мула, «бадьян чәчәк» дип тә йөртәләр. 
Нәүрүзгөл – нәүрүзгөлчәләр семья-
лыгыннан күпь ел лык үлән. Яфраклары 
таралгы хасил итеп урнашкан. Чәчәкләре 
чатыр чә чәк төркемендә, сирәк кенә ял-
гыз, берәрләп урнаша. Күбесенчә иртә 
язын чәчәк ата. Җимеше – тартмачык, 
орлыклары чәчелеп тарала. Элекке-
ге Союз территориясендә 80 ләп төре 
үсә, һәр субъектта диярлек таралган. 
Татарстанда сирәгәеп бара торган ике 
төре үсә: язгы нәүрүзгөл һәм эре кәсәле 
нәүрүзгөл. Беренчесе урман аланлыкла-

Язгы нəүрүзгөл  (первоцвет весенний)

рында, тау битләрендә еш очрый. Соңгы 
елларда бик аз калып бара, саклауга 
мохтаҗ. 1984 елдан Татарстанның бар-
лык территориясендә тулысынча сак-
ланырга тиешле үсемлекләр исемлегенә 
кертелгән. Эре кәсәле нәүрүзгөл 
респуб      ликаның төньяк-көнбатыш һәм 
көнчыгыш өлешендә очрый, әмма ул 
да сирәгәеп бара. Нәүрүзгөлнең ике 
төре дә ашамлык һәм дәвалау чара-
сы булып тора. Аның үләненнән эк-
земага каршы кулланыла торган мазь 
әзерлиләр. Төнәтмәләрен йокысызлык-
тан интеккәндә эчәләр.

Үсемлекнең җир асты өлеше сусыл 
тамырчадан тора һәм вак кына тамыр-
лар белән капланган. Җимеше йомыр-
ка рәвешендәге вак орлык белән тулы 
тартмачыкны хәтерләтә. Апрель урта-
ларыннан алып июньгә кадәр чәчәк ата, 
орлыгы июль-август айларында өлгерә. 
Үсемлекнең тамыр һәм тамырчаларын-
да гликозидлар, сапониннар, аскорбин 
кислотасы – С витамины бар. Аскорбин 
кислотасына яфраклары бик бай – 700 мг 
чамасы. Нәүрүзгөл тамырлары һәм та-
мырчаларыннан алынган препаратлар 
югары сулыш юллары һәм бронхлар-
дагы лайлалы катламның секретор ак-
тивлыгын көчәйтәләр, эпителийның 
активлыгын күтәрәләр һәм сулыш 
юлларыннан какырыкны чыгаруны 
тизләтәләр. Моннан тыш алар аз гына 
сидек куу һәм тирләтү йогынтысына 
ия. Нәүрүзгөлне югары сулыш юлла-
ры авыртканда, хроник трахеит һәм 
бронхит булганда, бронхопневмониягә 
каршы файдаланалар. Яфракларыннан 
әзерләнгән порошокны С витамины 
җитешмәвен тулыландыру чарасы була-
рак кулланалар.

Медицинада куллану максатларында, 
язгы нәүрүзгөлнең тамырлары белән та-

мырчаларын һәм яфракларын әзерлиләр. 
Тамырларны көзен – үсемлекнең җир 
өсте өлеше юкка чыкканнан соң, ягъни 
сентябрь-октябрьдә әзерлиләр. Аларны 
казып алалар, туфрактан арындыра-
лар, җир өсте өлешен кисәләр, салкын 
суда юалар, ачык һавада шиңдерәләр, 
күләгәдә, җил йөри торган урыннарда 
яисә сушилкаларда 40–500С та кипте-
рәләр. Чималны киптерү өчен, юка 
гына итеп тараталар. Чимал әзерләгән 
вакытта үсемлекләрне саклап калу һәм 
яңарту максатында, бер өлешенә кагыл-
мыйча калдыралар. Яфракларын исә 
чәчәк аткан вакытта әзерлиләр, чимал-
ны тимер түбә астындагы чормаларда 
яисә сушилкаларда 70–80˚С температу-
рада юка гына таратып, болгата-болга-
та киптерәләр. Тамырча белән тамыр-
ларыннан кайнатма әзерлиләр. Моның 
өчен 1 аш кашыгы киптерелгән һәм 
вакланган чималны эмаль савытка са-
лып, шунда 1 стакан кайнар су коялар, 
кайнап торган су ваннасында әледән-әле 
болгатып, ярты сәгать кайнарлыйлар. 
Төнәтмәне бүлмә температурасында 30 
минут суыталар һәм сөзәләр. Калган чи-
малны сыгып, 1 стакан тулганчы, кай-
наган су өстиләр. Кайнатманы 1–2 аш 
кашыгы исәбеннән, көнгә 3–4 тапкыр, 
ашаганчы эчәләр.

Язгы нәүрүзгөл шулай ук хроник 
бронхит, трахеит, көчле ютәлне дәвалау 
өчен әзерләнгән җыемнар (сбор) соста-
вына керә. Мондый җыем составына 
1 өлеш язгы нәүрүзгөл тамыры, 1 өлеш 
девясил тамыры, 1 өлеш үги ана яфрагы 
кертелә.

Язгы нәүрүзгөлне күпкатлы дару 
үләне басуларында, күпкатлы, уңай 
һава шартларында түбәсе ачыла торган 
теплицаларда ел әйләнәсе үстерергә 
мөмкин.

Көтүче сумкасы (пастушья сумка)

Көтүче сумкасы – әвернә чәчәклеләр 
семьялыгыннан бер яки икееллык 
үләнчел үсемлек. Чәчәкләре вак, җиме-
ше – элпәле кузакчык, сумкага охшап 
тора. Элекке Союз территориясендә 3 
төре үсә. Көтүче сумкасына үзеннән һәм 
читтән серкәләнү хас. Дару үсемлеге, ор-
лыкларында май туплана.

Көтүче сумкасы – Татарстанда иң 
киң таралган үсемлек. Ул бушлык урын-
нарда, юл читләрендә, чәчүлекләрдә, 
каралты тирәләрендә үсә. Аның яшь яф-
раклары ашка салу өчен, итле ашларга, 
кыздырган ризыкларга, борщ, салат, пи-
рожки ясау өчен әзерләнгән эчлекләргә 
өстәү өчен кулланыла. Көтүче сумка-
сыннан әзерләнгән препаратлар кан 
китүне туктата торган чара буларак, 
шулай ук матдәләр алмашы бозылганда 
кулланыла. Яраланган, бәрелеп суелган 
урыннарга компресс кую өчен файда-
ланыла. Шулай ук аны косасы килгәнне 
туктату өчен дә кулланалар.

Язын тамыр янындагы розеткадан, 
сирәк кенә уксыман яфраклары белән, 
нечкә генә озын үсенте – сабак үсеп 
чыга. Сабак үсә төшкәч, апрельдә үк 
шул сабакларның очларыннан вак кына 
ак чәчәкләр ата. Аннары астарак урнаш-
кан ботакчыкларда җимешләр формала-
ша, ягъни балалайка формасындагы ку-
заклар барлыкка килә. Үсемлекнең исеме 
дә шуңа бәйләнгән. Бер үсемлек сезонга 
64 мең орлык өлгертә. Көтүче сумкасы 
көзгә кадәр чәчәк ата.

Көтүче сумкасы инде борынгы Гре-
ция һәм Римда ук мәгълүм булган. Ан-
нан ул Урта гасырда Европага килгән һәм 
кан китүне туктата торган чара буларак 
танылган. Галимнәр аның тәэсир итүче 
матдәсен озак кына вакытлар ачыклый 
алмыйлар. Бары тик бу үсемлекнең яф-
рак һәм сабакларында канның оешуын 
тизләтә торган К витаминын тапкач 

кына, мәсьәлә уңай хәл ителә. Көтүче 
сумкасында шулай ук С витамины, ли-
мон, бурс, фумора, шәраб, алма кисло-
талары, инозит, холин, ацетилхолин, 
дубиль матдәләр бар. Аннан ясалган 
препаратларны аналыктан, ашказанын-
нан, үпкәдән кан киткәндә, шулай ук 
яраларны дәвалаганда кулланалар. Бу 
препаратлар артериаль басымны бераз 
төшерәләр, периферик кан тамырла-
ры, аналык мускулатурасы кыскаруын 
көчәйтәләр.

Үсемлекнең нигездә җир өсте мас-
са  сындагы өлешләренә дәвалау үзен-
чәлекләре хас. Аны июнь-июль айларын-
да җыялар, ачык һавада күләгәдә яисә 
җилләтелә торган биналарда киптерәләр. 
Аннан төнәтмә ясау өчен, 1 аш кашыгы 

Көтүче сумкасы (пастушья сумка)

киптерелгән көтүче сумкасы үләненә 
1 стакан кайнар су салалар, 20 минут 
тондыралар һәм сөзәләр. Төнәтмәне, 
табиб киңәше белән, 1 әр аш кашыгы 
исәбеннән көнгә 3 тапкыр эчәләр. Мон-
дый төнәтмәне өлкән яшьтәгеләргә озак 
эчәргә тәкъдим ителми, чөнки ул канның 
оешуына китерергә мөмкин. Медици-
на сәнәгате көтүче сумкасының сыек 
экстрактын чыгара. Бу төр дару үләне 
уңайсыз, зарарлы һава шартларында, 
пычранган урыннарда да үсә. Шуңа 
күрә аны түбәсе ачыла торган күпкатлы 
дару үләне басуларында, күпкатлы теп-
лицаларда үстерәләр. Вакланган үлән 
75 грам  млы төргәкләрдә, ә сыек экстрак-
ты 25 мл лы флаконнарда чыгарыла. 
Аларны салкынча, яктылык төшми тор-
ган урыннарда саклыйлар.

Саз кипкəре, яки үпкə үлəне 
(сушеница топяная)

Саз кипкәре үләне – берьеллык, 10–
25 см биеклектә, дымлы болыннарда, 
инеш һәм елга буйларында үсә. Татар-
станда ике төре: урман кипкәре, саз 
кипкәре очрый. Кырларда чүп үләне 
буларак үсә. Саз кипкәренең сабаклары 
һәм яфраклары нәкъ соры киез белән 
капланган кебек. Яфраклары чират-
лашып урнашкан, ланцет рәвешендә. 
Кәрҗиндәге кырый чәчәкләре төссез ди-
ярлек яисә җиңелчә генә саргылт төстә, 
уртадагы чәчәкләре трубка рәвешендә, 
таҗлары саргылт төстә. Үсемлек июнь-
август айларында чәчәк ата, җимешләре 
август-октябрьдә өлгерә. Саз кипкәре 
илнең бөтен Европа өлешендә, Себердә, 
Казахстанда таралган. Ул авыр дымлы 
туфрак ярата, шулай да күбрәк сазлы 
болыннарда, канауларда, елга һәм күл 
буйларында очрый. Кайвакытта басу 
һәм яшелчә бакчаларын чүпли. Саз киез 
үләне таралган районнарда шуңа охша-
ган башка, әмма медицинада кулланыл-

мый торган үсемлекләр дә очрый: урман 
киез үләне, сары-ак киез үләне, куян 
буыны һ. б.

Куян буыны – оешма чәчәклеләр 
семья  лыгыннан, тәбәнәк, аксыл 
йонча лар белән капланган берьеллык 
үсемлек. Сабагы туры яки сәнәк сыман 
тармакланган. Татарстанның барлык 
төбәкләрендә чәчүлекләрдә, юл буйла-
рында комсу туфракта басу куян буыны 
үсә, 5–35 см биеклектә, чәчәкләре ак, 
чәчәк кәрҗиннәре өске яфракларның 
муентыгында тупланган. Саз кипкәрен 
җентекләп өйрәнү ХХ гасырның ахы-
рында гына башланды. Бу үсемлекнең 
җир өсте массасында каротин, А про-
витамины, С витамины, эфир мае, ду-
биль матдәләр, сумала һәм башка кай-
бер кушылмалар табылды. Саз кипкәре 
төнәтмәсен ашказаны һәм уникилле эчәк 

Саз кипкəре, яки үпкə үлəне 
(сушеница топяная)

авыруыннан, гипертония авыруының 
башлангыч чорында кулланалар. Аның 
майлы экстракты яраны дәвалау чарасы 
буларак мәгълүм.

Дару өчен саз кипкәренең җир өсте 
өлешен тамырлары белән җыялар. Чи-
мал әзерләүне ул чәчәк атканда башка-
ралар. Үсемлекләрнең тамыр системасы 
йомшак, шуңа күрә ул җиңел йолкына. 
Киптерер алдыннан тамырларны яхшы-
лап кагалар һәм юка гына итеп тарата-
лар. Аны чормаларда, җил йөри торган 
биналарда киптерәләр. Киләчәктә кул-
лану өчен, һәр квадрат метр мәйданда 
2–4 үсемлек калдырырга кирәк.

Аны сушилкаларда киптергәндә, 
тем  пература 30–40˚С тирәсендә булыр-
га тиеш. Медицина практикасында саз 
кип  кәреннән төнәтмә әзерлиләр. Моның 
өчен, 2 аш кашыгы киптерелгән һәм 
вакланган чималны эмаль савытка са-
лалар, өстенә 1 стакан кайнар су коялар, 
аннары даими рәвештә болгата-болгата, 
кайнап торган су ваннасында 15 минут 
кайнарлыйлар, сөзәләр, калган чимал-
ны сыгалар һәм стакан тулганчы кайна-
ган су өстиләр. Саз кипкәре төнәтмәсен 
0,3–0,5 стакан күләмендә көнгә 3 тап-
кыр ашаганнан соң эчәләр. Саз кипкәре 
үләне составында К витамины, сумала, 
эфир мае, каротин, дубиль матдәләр, фи-
тостерин бар. Аны ялкынсынуга каршы 
гипотензив чара буларак, ашказаны һәм 
уникилле эчәк шешен, гипертония авы-
руларын дәвалаганда кулланалар. Аны 
1 әр аш кашыгы күләмендә 2–3 тапкыр 
эчәргә тәкъдим ителә. Даруны 100 грам-
млы төргәкләрдә чыгаралар, коры һәм 
салкынча урыннарда саклыйлар. Саз 
кипкәре һәм башка дару үләннәрен иң 
яхшысы – күп катлы басуларда, күп кат-
лы теплицаларда үстерү, чөнки кыргый 
рәвештә үскән бу үсемлекләр үзләренең 
тамырлары белән агулы һәм зыянлы 
үлән, агач тамырларыннан дәва түгел, ә 
агулы матдәләрне суыралар.

Кызыл чатыр (золототысячник 
зонтичный)

Кызыл чатыр – гентианачалар семья-
лыгыннан үләнчел үсемлек, күпьеллык, 
15–30 см биеклектә үсә. Яфрагы та-
ралгылы, чәчәк төркеме 5–8 буыннан 
башлана, таҗы ал төстә, озын көпшәле, 
чәчәк төркеме – калкан. Татарстан-
да кече кызыл чатыр дигән төре үсә. 
Коры басуларда, куаклыкларда, Казан 
янында Залесный бистәсе тирәсендә, 
Югары Ослан районында (Рудник при-
стане) очрый. Сирәк очрый. Саклауга 
мохтаҗ. 1984 елда Татарстанның бөтен 
территориясендә тулысынча сакланыр-
га тиешле кыргый үсемлекләр төре 
исемлегенә кертелгән. Халык медицина-
сында аппетитны күтәрү, маляриядән, 
үтне куу, суалчанны чыгару чарасы бу-
ларак кулланыла. Терлекләр ашамый. 
Декоратив үсемлек.

Кызыл чатыр (золототысячник зонтичный)

Әбүгалисина кече кызыл чатыр ту-
рында: «Аңа чистарту сәләте, шулай 
ук әчелек һәм баллылык хас. Ул яңа 
җәрәхәтләрне чистарта, иске яралар-
ны яба, тирән җәрәхәтләрне, яман шеш 
җәрәхәтләрен төзәтә», – дип язган. Ул 
шулай ук мускуллар ярылганда, ярада 
үлек килеп чыкканда файдалы. Кызыл 
чатыр кан косуны туктата, сулыш алу 
кыенлашканда файдалы. Аның шәраб 
белән кайнатмасын плеврит булганда 
һәм кан косканда эчәргә тәкъдим ителә.

Эчәкләр һәм аналык авыртканда да 
кызыл чатыр файдалы. Аннан ясалган 
кайнатма организмда тупланган лайла 
белән бергә өлгермәгән сокларны – сары 
үтне чыгара. Кызыл чатыр үләненең хи-
мик составын өйрәнү нәтиҗәсендә, анда 
гликозидлар, алкалоидлар (генцианин) 
булуы ачыкланды. Әче гликозидлар ара-
сында генциопекрин, эритаурин, эритро-
цетаурин табылды. Бу үсемлек үләнендә 
шулай ук лайла, дубиль матдәләр, С 
витамины, олеин кислотасы, эфир мае, 
күптөрле минераль тозлар, флавоноид-
лар бар. Хәзерге замандагы эзләнүләр 
кызыл чатыр турында Әбүгалисина һәм 
башка борынгы галимнәрнең әйткәннәре 
дөрес булуын раслады. Бу үсемлек со-
ставындагы биологик актив матдәләр 
комплексы ашкайнату бизләре секреци-
ясен стимуллаштыра, бераз эч йомшарту 
тәэсире ясый, ә үлән составындагы ген-
цианин дигән алкалоид суалчанны чы-
гару үзенчәлегенә ия. Фәнни медицина-
да хәзер кызыл чатыр үләнен кайнатма 
һәм төнәтмә рәвешендә гастрит (түбән 
секреция булганда), кайбер диспепсиядә, 
бавыр, үт куыгы, бөер авыртканда 
кулланалар. Кызыл чатыр үләнен ап-
петит күтәрү һәм ашказанын дәвалау 
җыелмалары (сбор) составына кертәләр. 
Бу үләннән тыш мондый җыелмалар со-
ставына аир тамырчасы, әче әрем тамы-
ры, өч яфраклы вахта яфрагы үләне керә. 
Әче төнәтмә ясаганда, 60 өлеш кызыл 

чатыр үләне, 60 өлеш өч яфраклы вах-
та яфрагы, 30 өлеш аир тамырчасы, 30 
өлеш әче әрем үләне, 15 өлеш мандарин 
кабыгы алалар һәм шуның барысына 1 
литр булганчы 45% лы спирт өстиләр. 
Шул төнәтмәне, аппетит өчен, 10–20 там-
чы исәбеннән көнгә 2–3 тапкыр ашарга 
15–20 минут кала эчәләр. Халык меди-
цинасында кызыл чатыр төнәтмәсен ли-
хорадка, күкрәк авыртканда, золотуха 
булганда эчәләр. Кайнатманы шулай ук 
бала тудырганда тулгакны көчәйтү өчен 
бирәләр. Ветеринариядә исә төнәтмәне 
терлекләргә аппетитларын күтәрү өчен, 
ашказаны-эчәк тракты бозылганда, аны 
тәртипкә китерү өчен кулланалар.

Кызыл чатыр үләнен дару өчен 
үсемлек чәчәк атканда әзерлиләр, кояш 
нурлары төшми торган, яхшы җилләтелә 
торган урыннарда киптерәләр. Иң яхшы-
сы – иләктән эшләнгән шүрлек тибында-
гы сушилкаларда киптерү. Төнәтмә ясау 
өчен 2 аш кашыгы (10 грамм) кипкән 
үлән алалар, өстенә 1 стакан кайнар су 
салалар, савытны каплап, аны су ван-
насында кайнарлыйлар. Бүлмә темпера-
турасында 45 минут суыталар, сөзәләр. 
Төнәтмәне салкын урында ике тәүлектән 
артык сакларга ярамый. Аны җылы ки-
леш, 0,3–0,5 стакан исәбеннән, көнгә 
2–3 тапкыр ашарга 30 минут кала, аппе-
титны арттыру, ашказаны эшчәнлеген 
яхшырту өчен (секреция түбән булган-
да) кулланалар. Кызыл чатыр үләне со-
ставында әче гликозидлар, алкалоидлар 
(эритрицин, генцианин), центауркин 
гликозиды, аскорбин кислотасы бар. 
Аны аппетитны ачу өчен кулланалар. 
1 аш кашыгы төнәтмәне көнгә 3–4 тап-
кыр ашарга ярты сәгать кала эчәләр. 
Үләнен 100 граммлы төргәкләрдә чыга-
ралар, коры, салкынча урыннарда сак-
лыйлар.

Кызыл чатыр үләнен күп катлы дару 
үләне басуларында һәм күпкатлы тепли-
цаларда үстерергә кирәк.

Чебен кунмас гөл, яки шалфей 
(шалфей лекарственный)

Чебен кунмас гөл – иренчәчәклеләр 
семьялыгыннан күпьеллык үлән, 50–
70 см биеклектә, үлән, ярымкуак һәм 
куаклы үсемлек. Бөтен Җир йөзендә та-
ралган, элеккеге Союз территориясендә 
80 ләп төре исәпләнә. Татарстанның 
барлык төбәкләрендә дә диярлек үсә. 
Бигрәк тә дала һәм болыннарда, дала-
ларда, Көньяк районнарда киң таралган. 
Аның боҗра лы шалфей, далалашкан 
чебен кунмас гөл, иенке шалфей, дала 
чебен кунмас гөле кебек төрләре очрый. 
Чебен кунмас гөл үсә торган урыннар 
саклауга мохтаҗ.

Далалашкан шалфей юл һәм басу-
ларның күбрәк көньякка караган як-
ларында үсә, ул көчле хуш исе, бераз 
гына әчкелтем тәме белән аерылып 
тора. Печәндә аз гына күләмдә булуы да 
азыкны хуш исле итә һәм терлекләрнең 
аппетитын ача, күтәрә. Составында пар-
фюмерия өчен яраклы эфир мае бар.

Болын шалфееның һәм кайбер баш-
ка төрләренең чәчәкләрендә читтән 
серкәләнү өчен җайланмалар бар. Ярым-
куак дару шалфее дигән төрен Красно-
дар краенда, Молдовада, Украинаның 
көньягында үстерәләр. Татарстанда иен-
ке шалфей дигән төре Кызыл китапка 
кертелгән. Ә менә мускатлы шалфей 
күп илләрдә эфир майлы үсемлек бу-
ларак үстерелә. Дару үләне шалфееның 
чәчәкләре ике иренле, ачык шәмәхә 
төстә, җимеше – диаметры 2,5 см га 
кадәр җиткән чикләвек. Июнь-июль ай-
ларында чәчәк ата. Нигездә, күпкатлы 
басуларда, эссе вакытта түбәсе ачыла 
торган күпкатлы теплицаларда үстерелә. 
Медицина максатларында чебен кунмас 
гөлнең яфракларын файдаланалар, аның 
составында флавоноидлар, дубиль һәм 
сумала сыман матдәләр, эфир мае (0,5–

2,5%), цинеол, туйон, борнеол, сальвен, 
органик кислоталар, алкалоидлар, Р һәм 
РР витаминнары, фитонцидлар бар. Шал-
фей орлыгыннан составында линолев 
кислотасының глицериды булган май 
аерып чыгарыла. Яфракларында флаво-
ноид, дубиль матдәләр, шулай ук эфир 
мае, Р һәм РР витаминнары шалфейның 
ялкынсынуны туктату һәм микробларга 
каршы нәтиҗәле көрәшү сәләтенә ия бу-
луын күрсәтә.

Шалфей (чебен кунмас гөл) препа-
ратлары ашказаны-эчәк трактының 
секре тор активлыгын күтәрә, бу исә 
үсемлекләрдә ачы тәм булуы белән 
аңлатыла. Шалфей препаратлары юга-
ры сулыш юллары, авыз-борын куыш-
лыгында ялкынсыну авырулары булган-
да кулланыла. Дәвалану нәтиҗәлелеге 
бу үсемлекләрнең бөрештерә торган һәм 
фитонцид бүлеп чыгару сыйфатлары-

Чебен кунмас гөл, яки шалфей 
(шалфей лекарственный)  

на ия булуы белән аңлатыла. Шалфей 
препаратларын, төнәтмә һәм кайнатма-
ларын шулай ук тиредәге ялкынсыну 
авыруларын, гастрит, ашказаны һәм 
уникилле эчәктәге җәрәхәтне (ашказа-
ны согы түбән секрецияле булганда), си-
дек куыгы ялкынсынуын дәвалау өчен 
кулланалар. Шалфей яфракларында 2 % 
эфир мае, дубиль матдәләр, урсол һәм 
олеанол кислоталары бар. Ул – ялкын-
сынуны дәвалау һәм бөрештерү чара-
сы. Аны шуңа күрә авыз куышлыгын, 
тамак төбен, йоткылыкны һәм бугазны 
дәвалауда нәтиҗәле кулланалар. Аны 
авызны чайкау өчен төнәтмә рәвешендә 
файдаланалар. Шалфей яфракларын 50 
граммлы төргәкләрдә коры, салкынча 
урыннарда сакларга тәкъдим ителә.

Олы бака яфрагы 
(подорожник большой)

Бака яфрагын икенче төрле «юл яфра-
гы дип» тә йөртәләр. Монысы (исеме) 
җисеменә якынрак туры килә кебек. 
Аны күпчелек очракта юл буйларында 
очратасың. Юл яфрагы – бакаяфрагыча-
лар семьялыгыннан үләнчел, сирәк кенә 
ярымкуак үсемлек, күпьеллык яфрак та-
ралгысы ясап үсә. Чәчәкләре башакта, 
җимеше – ике оялы тартмачык. Элекке 
Союз территориясендә 40 лап төре оч-
рый. Йорт тирәсендә, болыннарда һәм 
юл буйларында үсә. Берничә төренең ор-
лыгын медицинада, текстиль һәм кәгазь 
сәнәгатендә кулланалар. Татарстанда зур 
бака яфрагы, эре бака яфрагы, дала бака 
яфрагы, уртача бака яфрагы, Һиндстан 
бака яфрагы дигән төрләре үсә.

Зур бака яфрагы – безнең республи-
када иң гадәти үсемлек. Аның яфракла-
ры ашарга яраклы, аны ашка салалар, 
салатлар әзерлиләр, ботка, запеканка, 
омлетларга өстиләр. Аны шулай ук 
фәнни һәм халык медицинасында кул-
ланалар, аннан җәрәхәткә (язва) каршы 

торучан плантаглюцин дигән препарат 
алалар. Яфракларыннан чыгарылган 
сок белән ашказаны-эчәк авыруларын, 
хроник колитны дәвалыйлар. Чи яфрак-
ларын җәрәхәт, яра, сыздырылган урын-
нарны, бөҗәкләр тешләгән җирләрне 
дәвалауда файдаланалар, бу – авырту-
ны баса. Яфраклары төнәтмәсен ютәлне 
йомшарту чарасы буларак кулланалар, 
ул хәтта туберкулезны да дәвалый. Ор-
лыгы – кошларның яраткан азыгы. Бал 
кортлары аннан серкә җыялар.

Озынча бака яфрагы да, зур бака 
яфрагы кебек үк, халык медицинасында 
кулланыла, кан китүне туктатуда, шу-
лай ук күз авыруларын дәвалауда фай-
даланыла.

Һиндстан бака яфрагы ачык комлы 
урыннарда үсә, Татарстанда Юдино, 
Аракчино тимер юл станцияләре янын-
да очрый. Бу бака яфрагы да медицинада 
кулланыла.

Беренче меңьеллыкта ук, дару үләне 

Олы бака яфрагы (подорожник большой)

буларак, ул гарәп, персия, грек һәм 
рим дәвалаучыларына мәгълүм булган. 
Әбүгалисина үзенең табиблык фәне яз-
маларында бака үләне яфрагын төрле 
шешләр, хроник һәм яман җәрәхәтләр, 
күз ялкынсынуы вакытында, бөер, бавыр 
авыртканда кан китүне туктату чарасы 
буларак кулланырга тәкъдим итә. Бака 
яфрагы орлыгы, ялкынсынуга каршы 
көрәш чарасы буларак, борынгыдан ук 
билгеле, элек аны сулыш юллары авыру-
ларын, бронхит, туберкулезны дәвалауда 
кулланганнар. Ашказаны-эчәк тракты 
авыруларын, катар, гастрит, энтерит, 
энтероколит, ашказаны һәм уникилле 
эчәк авыруларын дәвалауда да аны кул-
лану диапазоны киң. Күп кенә илләрнең 
халык медицинасы бака үләнен башка 
төр авыруларны, әйтик, хроник нефрит, 
шикәр диабетын, дизентерия, ирлек һәм 
хатын-кыз көчсезлеген, диспепсия, күз 
авыруларын, хәтта ашказаны яман шеш 
авыруын дәвалауда да куллана. Орлыгы 
эчне йомшарту өчен файдаланыла: 1 аш 
кашыгы орлыкны төнгелеккә яисә иртән 
ашаганчы кесәл яисә чәй белән эчәләр. 
Кулланыр алдыннан орлык өстенә кай-
нар су коялар һәм лайласын югалтмас 
өчен тиз генә түгәләр. Башка төр рецепт 
та бар: 1 аш кашыгы орлыкны ярты ста-
кан кайнар су салып кайнаталар, аннан 
суыталар һәм шуннан соң орлыгы белән 
бергә эчәләр. Орлыкны шулай ук ял-
кынсынуга каршы, колит, бацилляр һәм 
амебалы дизентерия вакытында, аш-
казаны һәм уникилле эчәктәге җәрәхәт 
көчәйгән чорда авыртуны басу өчен кул-
ланалар. Аның төнәтмәсен ясау өчен, 
1 аш кашыгы бака яфрагы орлыгына 
ярты стакан бик кайнар су салып, 30 ми-
нут тоталар һәм шуны берәр аш кашыгы 
көнгә 3 тапкыр ашарга ярты сәгать кала 
эчәләр.

Бака яфрагының тамырлары да бик 
борынгыдан ук халык медицинасында 
кулланыла. Аларны мигрень, җәрәхәт, 

артык көчле менструация (күп бүленеп 
чыкканда) вакытында, канлы ютәл бул-
ганда, лихорадкадан кулланалар.

Бака яфрагы яфракларыннан ясалган 
төнәтмә ютәлне иң яхшы көйләүче чара 
булып исәпләнә. Ул ютәл һәм коклюш-
тан нәтиҗәле. Яфрак төнәтмәсе ясау 
өчен, 6 эре вакланган бака яфрагына 
1 стакан бик кайнар су коялар, 15 минут 
төнәтәләр, сөзәләр һәм эчәләр. Мондый 
төнәтмә ашказаны һәм эчәк авыруларын, 
холецистит һәм дизентерияне дәвалау 
өчен кулланыла. Борынгыдан ук кай-
бер халыклар бака яфрагы төнәтмәсен 
ашказаны яман шешен, үпкәдәге һәм 
тиредәге яман җәрәхәтләрне, себер язва-
сын дәвалау өчен кулланганнар.

Ә тамырларыннан әзерләнгән экс-
тракт туберкулез ютәлен тынычлан-
дыру, гастритны (әчелеге түбән бул-
ганда) нәтиҗәле дәвалау чарасы булып 
исәпләнә. Бака яфрагы согын энтерит, 
хроник колит булганда кулланалар. 
Берәр аш кашыгы сокны көнгә 3 тап-
кыр ашарга 15 минут кала 1 ай буе 
эчәргә кирәк. Фәнни медицина бүген 
бака яфрагы препаратларының согы, 
экстракты, төнәтмәсенең, шулай ук чи 
яфракларының кан китүне туктату-
да нәтиҗәле булуын, канның оешуын 
тәэмин итүен раслады. Бака яфрагы пре-
паратлары бактерицид үзенчәлекләренә 
ия, һәм аның бу үзенчәлеге озак тө зәлә 
торган яраларны, янган тәнне, җәрә-
хәт ләрне дәвалауны тизләтә. Мәгъ  лүм 
булганча, аның кипкән яфракларын-
нан һәм сабакларыннан әзерләнгән 
экстракт лар тиренең кабат яңаруын, 
реге нерацияләнүен тәэмин итә. Бу – бака 
яфрак лары һәм сабакларында аукубин 
гликозидының булуы белән аңлатыла, 
ул гидролиз вакытында глюкоза һәм 
аукубигенинга таркала. Аларда шулай 
ук әче һәм дубиль матдәләр, аскорбин 
кислотасы (30%), каротин (20–40%), кан 
тамырларын киңәйтә торган Р витами-

ны (10–20%), сумала, аксым, сапонин, 
ферментлар, имертин һәм эмульсин, шу-
лай ук калий, тимер, цинк тозлары һәм 
башка минераль матдәләр, бактерицид-
лар һәм органик кислоталар, лимон һәм 
олеин кислотасы һәм плантеоз углеводы 
бар. Шулай итеп, зур бака яфрагы согы 
ашказаны-эчәк авырулары, эчәкләр ка-
барганда, гастрит (анацид гастриты), 
яман шеш авыруларын, сулыш орган-
нары системасы авыруларын (коклюш, 
астма, бронхит, катар, хәтта туберкулез) 
дәвалаганда кулланыла.

Бака яфрагы орлыкларында 44% 
лайла һәм 20% ка кадәр майлар булуы 
мәгълүм.

Бака яфрагы согын бал белән кушып 
эчәләр. Ике аш кашыгы сокка 1 бал ка-
шыгы бал алына. Шуны көнгә 3–4 тап-
кыр ашаганчы кулланалар. Бу очракта 
балны бүлмә температурасындагы ярты 
стакан суда эретәләр. Дәвалау курсы 3–4 
атна дәвам итә. Әмма сокны гиперацид 
гастрит вакытында, шулай ук ашказа-
нында яман шеш булганда (ашказаны 
согы югары әчелектә вакытта) кул-
ланырга тәкъдим ителми.

Бака яфрагы согының дәвалау сый-
фатларын бигрәк тә Көнчыгыш табиб-
лары, шул исәптән Әбүгалисина югары 
бәяләделәр. Алар бака яфрагы согының 
файдалы йогынтысы туберкулез, кан 
косу, үпкәдәге җәрәхәтләр, астма бе-
лән авырганда (канның артык булуы 
сәбәпле), эпилепсияне дәвалаганда зур 
булуы турында әйттеләр. Бака яфрагы 
согын эчү кайнарланган бавырны, та-
лак һәм бөерләрне ныгыта, ашкайнату-
ны көйли, кан косуны, эчке органнарда 
кан китүне, сидек бүленеп чыкканда 
була торган әчетүне баса. Бака яфрагы 
согын кайнар лихорадка вакытында да 
кулланалар. Ул шешләрне, кычыткан 
авыруын, колак артындагы шешләрне 
суыра. Борынгылар бака яфрагы согын 
куллану талакка зыян китерә дип сана-

ган, ә моны булдырмас өчен, аны бал 
белән катнаштырып эчәргә тәкъдим 
итәләр. Киселгән, туралган яфраклары 
100 граммлы төргәкләрдә, 75 граммлы 
брикетларда, согы 250 мг лы флаконнар-
да чыгарыла, коры һәм салкынча урын-
нарда сакларга тәкъдим ителә.

Бака яфрагын, билгеле, иң әйбәте – 
күп катлы дару үләне басуларында үстерү. 
Аны шулай ук күпкатлы дару үләне теп-
лицаларында, файдалы матдәләрне суы-
ра торган зарарлы үләннәрсез һәм тамыр-
ларсыз шартларда үстерергә кирәк.

Əспе үлəне, яки тургай җилəге 
(спаржа)

Әспе үләне – ул әспечәләр семья-
лыгыннан булган үләнчел үсемлек: 
күпьеллык үлән, ярымкуак һәм лиана-
лар. Аның барысы 150 ләп төре исәпләнә. 
Элекеге Союз территориясендә (Урта 
Азияне дә кертеп) 30 лап төре очрый. 
Иң әһәмиятле төрләренә дарулы әспе 
үләне, аспарагус һәм тургай җиләге 
керә. Әспе үләне Татарстанның барлык 
төбәкләрендә дә очрый: бигрәк тә тугай-
ларда, уңдырышлы туфраклы болыннар-
да үсә. Аның яшь бәбәкләре ашарга ярак-
лы, нигездә, шул бәбәкләре һәм тамыры 
медицинада кулланыла. Әспенең «аспа-
рагус» дип йөртелә торган төре – деко-
ратив үсемлек, ә «кыска яфраклы әспе» 
дигән төре Кызыл китапка кертелгән. 

Әспе үләнен, нигездә, дару үләне 
һәм ашарга яраклы үсемлек буларак 
үстерәләр. Ашамлык буларак ул инде 
Борынгы Мисырда ук билгеле булган. 
Аннан соң күп еллар үтә, һәм хәзер аның 
күптөрле культуралы сортлары чыгары-
ла. Әспе үләненең яфраклары без сыман 
спираль рәвештә, төркем-төркем булып, 
сабакта утыралар. Аксыл-сары төстәге 
чәчәкләре озын чәчәк сабагына урнаш-
кан. Җимеше – кызыл төстәге җиләк.

Әспе үләне май ахырлары-июль баш-

ларында чәчәк ата, җимешләре августта 
өлгерә.

Дәвалау максатында әспе үләне та-
мырчасын тамыры, үлән-яфраклары, 
җимешләре белән бергә әзерлиләр. 
Аның ян-якка киткән ап-ак нәфис тамыр 
үрентеләрен иртә язда казып алалар һәм, 
иртә яздагы «деликатес» яшелчә була-
рак, ризык итеп кулланалар. Үлән-яф-
ракларын чәчәк аткан вакытта җыялар 
һәм күләгә, җил йөри торган урыннарда 
юка гына итеп таратып киптерәләр. Та-
мырчаларын исә көзен әзерлиләр: ка-
зып алалар, туфрагыннан арындыралар, 
аннары тиз генә салкын суда юып, вак 
кына кисәкләргә турыйлар, ачык һавада, 
күләгә урында шиңдерәләр дә темпе-
ратурасы 45оС тан югары булмаган су-
шилкаларда киптерәләр. Әспе үләне күп 
илләрнең фармакологиясенә кертелгән. 
Аның үсемлекләреннән ясалган эссен-
цияне гомеопатиядә кулланалар. Әспе 
үләненең тамырчаларында күп төрле 
органик матдәләр, шул исәптән сапо-
ниннар, углеводлар, эфир майлары, ка-
ротиноидлар тупланган, ә үләнендә гли-
козидлар, шулай ук сапониннар, органик 
кислоталар, аминокислоталар булуы 
ачыкланды. Тамыр үсентеләрендә күп 
төрле витаминнар, өлгергән җимешендә 
зур күләмдә шикәр (36% ка кадәр), каро-
тиннар, алколоидлар һәм ораник кисло-
талар булуы мәгълүм.

Экспериментлар күрсәткәнчә, кан та-
мырына кертелгән әспе үләне экстракты 
периферик кан тамырларын киңәйтә, 
артериаль басымны киметә, йөрәк кыс-
кару амплитудасын арттыра, ритмын 
нормальләштерә, бавырның секретор 
функциясен яхшырта һәм сидек бүлнүне 
көчәйтә. Әспе үләненең препаратлары 
бигрәк тә бөер һәм сидек юллары авы-
руларын дәвалауда әйбәт нәтиҗә бирә. 
Шулай ук ул йөрәк-кан тамырлары авы-
руларын (бигрәк тә шешенү, су җыелу 
белән бергә барганда) дәвалаганда ярдәм 

итә, ревматизмны, диатез, диабет, подаг-
ра һәм төрле тире авыруларын, экземаны 
дәвалаганда файдасы зур.

Кайбер очракларда әспе үләненең 
тамырчасы кайнатмасы урынына аның 
үләне кайнатмасын кулланалар. Бу 
аеруча йөрәк неврозы вакытында әйбәт 
нәтиҗә бирә. Тамырча кайнатмасын тире 
авырулары белән авырганда тампон-
ны шуңа манчып алып сөртү, эшкәртү 
өчен файдаланалар, ә аның җимеше 
төнәтмәсен геморрой һәм импотенцияне 
дәвалаганда кулланалар.

Әспе үләненең яшь ак, әле генә ти-
шелеш биргән үсентеләрен, аксыл 
бәбәкләрен ризык буларак кулланганда, 
кан басымын киметә, тынычландыра 
һәм сидек кудыру чарасы буларак йо-
гынты ясый.

Профилактик чара буларак, аның әле 
җир өстенә тишелеп чыгарга өлгермәгән 

Əспе үлəне, яки тургай җилəге (спаржа)

Авышкак пион, яки чалмабаш
(пион уклоняющийся)

яшь үсентеләрен ашыйлар, алар аксым 
һәм витаминнарга бай. Аны пешереп тә, 
кыздырып та, сохари һәм йомырка белән 
аралаштырып та кулланалар, аны, де-
ликатес гарнир буларак, төрле ашларга 
өстәп тә бирәләр.

Әспенең кыздырылган шоколад исе 
бөркеп торган орлыгын кофе урынына 
да файдаланалар.

Тамырчаның тамырлары белән бергә 
кайнатмасы болай ясала: бер аш кашыгы 
кипкән чималга 0,5 л кайнап чыккан су 
салына, шуны 10 минут кайнап торган су 
ваннасында тоталар, аннан сөзәләр, шу  ңа 
ярты литр булганчы (баштагы күләменә 
кадәр) кайнаган җылы су өстиләр. Шуны 
яртышар стакан исәбеннән көнгә 4 тап-
кыр ашар алдыннан эчәргә тәкъдим 
ителә.

Җимешләренең төнәтмәсен ясаган-
да, кайнап чыккан 200 мл суга 5 данә 
әспе җиләген саласы һәм 6–8 сәгать 
дәвамында термоста тотасы, шуны 
берәр аш кашыгы исәбеннән көнгә 3–4 
тапкыр эчәсе.

Авышкак пион, яки чалмабаш 
(пион улоняющийся)

Авышкак пионны күпкатлы тепли-
цаларда ел әйләнәсе үстерергә мөмкин, 
ул ел әйләнәсе чәчәк ата, фатирларны 
бизәү өчен күп букетлар бүләк итә. Күп 
кенә дарулар ясарга мөмкинлек бирә. 
Теплицаларның түбәләре уңай һава 
шартларында: җылы яңгырда, җылы 
көннәрдә ачылырга мөмкин. Пионның 
спирттагы төнәтмәсе дару буларак кул-
ланыла. Моны ясау өчен, 10% үлән һәм 
тамырына 40% спирт кушып төнәтелә. 
Үзәк нерв системасы көйсезләнгәндә, 
йокысызлык булганда, церебраль ан-
гиопатия вакытында, вегетатив кан та-
мырлары системасы эшчәнлеге бозыл-
ганда кулланыла. Аны 39 көн буе 30–40 

тамчыдан алып 1 чәй кашыгына кадәр 
көнгә 3 тапкыр эчәргә кирәк. Аны 
төнәтмә рәвешендә 200 мл лы флакон-
нарда чыгаралар. Салкынча урыннарда 
саклыйлар.

Энҗе чəчəк (ландыш)

Ландышны да күп катлы теплицалар-
да ел әйләнәсе үстерергә мөмкин, ул ел 
әйләнәсе чәчәк һәм дару ясау чималы 
бирәчәк. Медицинада ландыш төнәтмәсе 
кулланыла. Ландыш фармакологик як-
тан кардиотоник йогынты ясый. Йөрәк 
неврозы вакытында, йөрәк эшчәнлеге 
бозылганда (компенсациясе бозылма-
ганда) кулланырга тәкъдим ителә, шул 
исәптән аны валериана төнәтмәсе һәм 
натрий бромиды белән аралаштырып 
кулланырга мөмкин. Өлкәннәргә аны 
көнгә өч тапкыр 15–20 тамчы, ә балалар-
га 1–12 шәр тамчы эчәргә тәкъдим ителә. 
Ландыш төнәтмәсе 25 мл лы, ә ландыш-
валериана тамчысы 30 мл лы, натрий 

бромиды һәм адонизид белән ландыш-
валериана төнәтмәсе катнашмасы 25 мл 
лы флаконнарда чыгарыла. Аны да 
өлкәннәргә 15–20 тамчы, балаларга 
1–12 тамчы исәбеннән көнгә 2–3 тапкыр 
эчәргә тәкъдим ителә. Төнәтмәләрне як-
тылык төшми торган салкынча урында 
сакларга кирәк. Моны ясау өчен, ландыш 
үләнен 70% лы спиртта 1:10 нисбәтендә 
төнәтәләр.

Ландыш – лаләчәләр семьялыгыннан 
үләнчел үсемлек; горизонталь тамыр-
лары бар, 2–3 яфраклы, ак чәчәкләре 
чук чәчәк төркемендә, җимеше – кызыл 
җиләк.  Бер төре – май ландышы – агу-
лы, дару һәм декоратив үсемлек.

Халык медицинасында ландышның 
төнәтмәләрен сидек бүлеп чыгару-
ны көчәйтү чарасы буларак, шулай ук 
җенси органнар авыртканда, шешенү, 
эчәкләр авыртканда (колика) кулланалар. 
Ландыш чәчәкләре төнәтмәсен йөрәк 

авыртуын басу өчен һәм йокысызлык-
тан эчәләр. Ландыш үләне төнәтмәсен 
әзерләү өчен 200 мл кайнар суга 1 чәй 
кашыгы чимал салалар, 1 сәгать чама-
сы төнәтәләр һәм шуны 1 аш кашыгы 
көнгә 3–4 тапкыр эчәләр. Әмма аны аш-
казаны-эчәк тракты, бавыр һәм бөерләр 
авыртканда кулланырга ярамый.

Күкчәчәк (василёк), алоэ, ландыш, 
умырзаяны техникум, институт һәм 
университетларның тәрәзә төпләрендә 
дә утыртырга мөмкин.

Зəңгəр күкбаш, яки төймəбаш 
(василёк синий)

Күкбаш (аны «арыш чәчәге» дип тә 
йөртәләр) – оешма чәчәклеләр семья-
лыгыннан күпьеллык, сирәк кенә ике 
яки берьеллык үләнчел үсемлек; биекле-
ге 80 см га җитә, яфраклары аралашып 
урнашкан, чәчәкләре көпшә сыман, ур-
тадагылары ике җенесле, орлыклары 
төкчәле. Июнь аеннан көз ахырына кадәр 
чәчәк ата, җимешләре августта өлгерә. 
Элекке Союз территориясендә 180 ләп 
төре үсә, Татарстанда барлык районнар-
да да диярлек очрый. Баллы, декоратив 
үсемлекләр, дару үләне, кайбер төрләре – 
чүп үләннәре. Дарулы төрләренә – бо-
лын күкбашы (төймәбашы), кытыр-
шы төймәбаш, рус төймәбашы, фри-
гия төймәбашы һ. б. керә, берьеллык 
төре – күкчәчәк, сука чәчәге (зәңгәр 
төймәбаш).

Күкбашны (төймәбашны) җыйганда, 
арыш басуларын таптап йөрмәс өчен, 
аны күпкатлы дару үләне теплицала-
рында үрчетергә һәм фармацевтика 
сәнәгате өчен, фатир һәм офисларны 
ямьләндерү өчен, ел әйләнәсе уңыш – 
чәчәкләр үстереп алырга мөмкин. 
Зәңгәр төстәге күкбаш (төймәбаш) со-
ставында цианин гликозиды, цикорин, 
центаурин, пеларгонин һәм дубиль 
матдәләр, лайла бар. Фармакологик 

Энҗе чəчəк (ландыш)

тәэсир итүе буенча ул – диуретик. Аны 
бөер һәм йөрәккә бәйле булган шешенү 
вакытында кулланырга мөмкин. Аны 
төнәтмә хәлендә (10:200) ашарга 20 
минут кала чирек стакан исәбеннән 
көнгә 3 мәртәбә эчәргә тәкъдим ителә. 
Чәчәкләре 100 граммлы төргәкләрдә 
чыгарыла, аны коры һәм салкын урын-
нарда саклау таләп ителә.

Күкбашны ачык күпкатлы басулар-
да һәм күпкатлы түтәлләрдә үстерергә 
мөмкин. Кыргый хәлдә ул пар басула-
рында, арыш һәм бодай чәчүлекләрендә 
очрый. Күкбаш безгә арыш белән бергә 
килгән, шуннан бирле ул арыштан ка-
лышмый, озатып йөри. Арыш чәчмәгән 
урыннарда күкбашның бөтенләй күрен-
мәве мәгълүм. Помераниядә күкбаш 

Зəңгəр күкбаш, яки төймəбаш 
(василёк синий)

чәчәкләреннән ясалган кайнатма – күз 
ялкынсынуын дәвалауда иң яхшы чара. 
Болай дип немецлар гына уйламаган. 
Бу чәчәкнең кар суындагы төнәтмәсе 
Фран ция медицина академиясе киңәш-
лә рендә дә күзне ныгытуның төп чара-
сы дип күрсәтелә. Моны кулланганнан 
соң күзләр шул дәрәҗәдә ныгый ки, 
күзлек киюнең кирәге дә калмый, ди. 
Күкбаш суы белән күзне дәвалау безнең 
медицина практикасында да кулланыл-
ган. Дару чималы булып, төймәбашның 
чәчәк ату белән җыелган чәчәкләре 
хезмәт итә. Аның чәчәкләрен өзеп алын-
ган кәрзиннәреннән җыялар һәм бик тиз 
арада, чәчәкләренең төсе китмәсен өчен, 
күләгә урында киптерәләр. Чәчәкләрен 
җыярга соңарсаң, алар киптергәндә 
төсләрен үзгәртәләр. 

Күкбаш медицинада күптәннән кул-
ланыла. Иске травникларда әйтелгәнчә, 
күкбаш чәчәген авырткан күзләргә яп-
каннар. Үләннең үзе дә, аның чәчәкләре 
кебек үк, суыту, сидек куу сәләтенә 
ия. Аның киптергән яфракларын поро-
шок итеп төеп, ачылган, ялкынсынган 
шешләргә сипкәннәр, нәтиҗәдә бу ысул 
анда температураны төшерергә булыш-
кан. Вакланган яфракларын җәрәхәтне 
төзәтү чарасы буларак кулланганнар. Чи 
күкбаш чәчәкләрен шикәр белән төеп, 
зәңгәр сироп алганнар һәм аны рәсем 
сәнгатендә, шулай ук йонны зәңгәр 
төскә ману өчен кулланганнар. Медици-
на практикасында күкбаш чәчәкләрен, 
төнәтмә итеп, сидек куу, үт куу чарасы 
буларак кулланганнар. Төнәтмә ясау 
өчен, 1 чәй кашыгы чәчәккә 1 стакан 
кайнап кына чыккан су салалар, 15–20 
минут төнәтәләр, аннан соң суыталар 
һәм, сөзеп, 0,25 стакан исәбеннән ашар-
га 20 минут кала көнгә 3 тапкыр эчәләр. 
Күкбаш чәчәкләрен шулай ук кайбер си-
дек куу җыелмалары (сбор) составына 
да кертәләр. Ботаника сүзлегендә аның 
сары авыруы, коликалар вакытында, үт 

лихорадкасы булганда, подагра, цинга 
белән авырганда, суалчаннар чыгарган-
да кулланылуы турында да әйтелә.

Агачсыман алоэ

Алоэ – күпьеллык, мәңге яшел, 
лаләчәчәклеләр семьялыгыннан агач-
чыл яки үләнчел үсемлек. Аның җир 
шарында 350 ләп төре бар. Агачсыман 
алоэ дигән төре – нык тармакланып 5 м 
га кадәр үсә торган декоратив агач яки 
куак, табигатьтә кыргый төре Кавказда 
Кара диңгез буенда, Урта Азиянең кай-
бер регионнарында очрый. Аның кәүсәсе 
туры, ботакланган, яфраклары чиратла-
шып урнашкан, сусыл, итләч, өске өлеше 
сы гылып тора. Чәчәкләре саргылт, 
кың гырау кебегрәк, нечкә чәчәк саба-
гында урнашкан, җимеше – цилиндр 
фор масындагы тартма. Бездә бүлмә гөле 
итеп үстерелә. Халыкта аны йөзьяшәр 
дип йөртәләр. Бездә бүлмә шартларында 
бик сирәк, ә туган ягында (тропик Аф-
рика) ел саен чәчәк ата.

Алоэның химик составы әле тиешен-
чә ачыкланмаган. Чи яфракларындагы 
согында антрагликозидлар – алоин, на-
талоин, рабарберон, эмодин, күп кенә 
витаминнар, сумала матдәләр, эфир 
майлары, ферментлар, фитонцидлар һәм 
башка матдәләр бар.

Алоэның дәвалау үзенчәлеге инде 
күптәннән мәгълүм, ягъни, моннан өч 
мең еллар элек, Әбүгалисина: «Алоэ 
йомылган урыннарны ача, газны куа, 
артык дымны чыгара, бөтен организмга 
файда китерә: нервларны ныгыта һәм 
аларга сыгылмалылык бирә. Алоэ ага-
чы баш мие өчен файдалы, сиземләүне 
көчәйтә. Ул шулай ук йөрәкне ныгыта, 
аңа дәрт-саулык өсти», – дип яза. Алоэ 
согы ашказаныннан таркалып барган 
суны куа, бавырны ныгыта. Алоэ ага-
чына табигыйлекне ныгыту көче хас, 
ул дизентериядән бик файдалы, бигрәк 

тә кара үтле дизентериядән. Уксуслы 
алоэ согы белән юу чәчләрнең коелуын 
киметә. Ул аппетитны яхшырта, ашкай-
нату кыенлашканда, эч катканда, ба-
выр тирәсендәге авыртулар вакытында, 
эчәкләрдән мул итеп лайла бүленгәндә 
ярдәм итә. Тышкы яктан алоэ согы 
төрле җәрәхәтләрне дәвалауда кулланы-
ла. Бүгенге медицина алоэның фармако-
логик үзенчәлекләрен ачыклады. Аның 
яфракларыннан ясалган экстрактны, 
биостимулятор буларак, күз авырула-
рын, ашказаны һәм уникилле эчәктәге 
җәрәхәтне, бронхиаль астманы һәм баш-
ка авыруларны дәвалаганда тире астына 
кертәләр. Галимнәр тарафыннан яңа пре-
парат – алоэ эмульсиясе тәкъдим ителде, 
аны тиредә ялкынсыну процессларын 
дәвалау өчен кулланалар. Икенче пре-
парат – тимерле алоэ сиробы – азканлы-
лыкны дәвалауда яхшы чара. Агачсыман 

Агачсыман алоэ

алоэ согыннан ясалган линимент соста-
вында 78 г консервланган алоэ согы, 10,1 г 
кастор мае, 10,1 г эмульгатор, 0,1 г эвка-
липт мае, 0,2 г сорбин кислотасы, 1,5 г 
натрий карбоксиметилцеллюлоэ бар. 
Аны янган урыннарны, нурланыштан 
зарарланган тирене дәвалау өчен кул-
ланалар. Аны тәүлеккә 2–3 тапкыр, юка 
гына итеп, зарарланган урынга сылый-
лар һәм өстен салфетка белән ябалар. 
Бу препарат 50 г сыешлы флаконнарда 
чыгарыла, аны яктылык төшми торган, 
температура +10˚ тан югары булмаган 
урыннарда саклыйлар. Бу линиментны 
туңдырырга (катырырга) ярамый.

Инъекция өчен сыек алоэ экстракты 
чыгарыла, ул – стимуллаштыручы био-
ген. Аны күз авыруларыннан, якыннан 
күрмәү прогрессивлашканда, блефарит, 
конъюктивит, кератит, ирит, күзнең пы-
яласыман өлешенең тоныклануы вакы-
тында, ашказаны һәм уникилле эчәктә 
җәрәхәтле авыру булганда, бронхиаль 
астмадан кулланырга тәкъдим ителә. 
Аны тире астына өлкәннәргә 1 әр мл 
исәбеннән (максималь дозасы – 3–4 мл), 
5 яшькә кадәр балаларга 0,2–0,3 мл, 5 
яшьтән өлкәннәргә – 0,5 мл исәбеннән 
кертергә кирәк. Дәвалау курсы 15–20 
көн, 2–3 айдан соң кабатларга мөмкин. 
Әмма аны авыр йөрәк-кан тамырла-
ры авырулары, гипертония вакытын-
да, йөклелекнең 7 аеннан соң, кискен 
ашказаны-эчәк авырулары вакытында, 
тирәнәйгән нефрозонефрит вакытында 
кулланырга ярамый. Ул 1 мл лы ампула-
ларда чыгарыла, һәр төргәктә 10 ар данә 
була. Аны караңгы, салкынча урыннар-
да сакларга кирәк.

Сыек алоэ экстракты – ваклап кон  -
серв ланган алоэ яфрагының судагы 
экстрак ты ул. Куллану ысул ларына 
килгәндә, аны да иньек ция өчен чыга-
рылган алоэ экстракты кебек үк кулла-
налар. Аны 1 әр чәй кашыгы исәбеннән 
көнгә 3 тапкыр 30–45 көн дәвамында 

эчәргә кирәк. Дәвалау курсын елына 3–
4 тапкыр кабатлыйлар. Бу экстракт 100 
мл лы флаконнарда чыгарыла. Аны да 
караңгы, салкынча урыннарда саклау 
таләп ителә.

Прогрессивлаша барган күрә карау 
(ерактан күрмәү) авыруын комплекслы 
дәвалаганда, ашарга 15–20 минут кала, 
1 әр таблетканы көнгә 3–4 тапкыр эчә-
ләр. Дәвалау курсы 1 ай, тагын 3–6 айдан 
аны кабатларга кирәк. Дару 0,05 г авыр-
лыкта, тышланган таблеткаларда чыга-
рыла, һәр төргәктә – 20 шәр данә. Аны 
коры, салкынча урыннарда саклыйлар.

Алоэ согы составы: алоэның чи яф-
ракларыннан алынган согы – 80 мл, 95% 
лы этил спирты – 20 мл, хлорбутано-
лгидрат – 0,5 грамм. Аны гастрит, гас-
троэнтерит, энтероколит булганда, эч 
катканда 1 әр чәй кашыгы көнгә 2–3 
тапкыр ашарга ярты сәгать кала эчәләр. 
Үлекле җәрәхәтләрне, янган урыннар-
ны, тиренең ялкынсынган урыннарын 
дәвалауда авырткан урыннарга сөртә-
ләр. Аны 100 граммлы флаконнарда чы-
гаралар, салкынча һәм яктылык төшми 
торган урыннарда саклыйлар.

Алоэдан тимер кушып сироп ясаган-
да, аның составында 20 % тимер (135 г), 
сыегайтылган хлорлы водород кислота-
сы – 15 г, лимон кислотасы – 4 г, агачсы-
ман алоэ согы 1000 граммга кадәр була. 
Аны гипохромлы анемия булганда кул-
ланалар, 0,5–1 чәй кашыгы исәбеннән 
0,25 стакан су белән көнгә 3 тапкыр 
эчәләр. Дәвалау курсы – 15–30 көн. Пре-
парат 100 г лы флаконнарда чыгарыла.

Бүгенге медицина алоэ препаратла-
рының өстәмә фармакологик сыйфатла-
рын ачыклады. Алар йомшарту сәләтенә 
ия. Алоэ согының сабур дигән куертыл-
ганын хроник эч катканда төнгә кар-
шы 0,1–0,3 грамм эчәләр. Нәтиҗә 8–10 
сәгатьтән билгеле була.

Сабур шулай ук гади эч катканда, 
хроник авырулар нәтиҗәсендә юан эчәк 

«ялкауланганда», бавырда гиперемия 
булганда, ашказанында хроник катар 
вакытында, утырып эшләүчеләргә сти-
мулятор буларак кулланалар. Әмма са-
бурны озак куллану геморрой үсешенә 
уңай йогынты ясарга, геморрагик харак-
тердагы ялкынсыну процессларының 
(бигрәк тә нечкә эчәкнең аскы бүлегендә 
һәм юан эчәктә) киңәюенә китерергә 
мөмкин. Сабурны шулай ук йөкле ха-
тыннарга, менструация вакытында, ге-
моррой, цистит белән авырганда кул-
ланырга ярамый.

Шулай итеп, алоэ препаратлары ял-
кын сынуга каршы көрәшү, җәрә хәт  ләрне 
дәвалау, антибактериаль үт куу чарасы, 
аш кайнату бизләре секрециясен кө-
чәй  түче, организмның саклану функ-
цияләрен, иммунореактив мөм кин-
лекләрен күтәрүгә сәләтле, зарарланган 
тукымаларда яңарыш процессларын 
көчәйтүче чара буларак әһәмиятле.

Чи алоэ согы оригиналь һәм халык 
медицинасында киң кулланыла, бигрәк 
тә түбән әчелектәге хроник гастрит, эч 
катуга каршы, аппетитны ачу, шулай ук 
организмның төрле инфекцион авырулар-
га каршы тору сәләтен көчәйтүче чара бу-
ларак файдаланыла. Сок бактерияләргә, 
бигрәк тә күптөрле микробларга, стафи-
лококкларга, стрептококкларга, дифте-
рия, корсак тифы, дизентерия таякчыкла-
рына каршы то ру сәләтенә ия. Алоэ согын 
1 әр чәй кашыгы, көнгә 3 тапкыр, ашарга 
ярты сәгать кала, хроник гастрит, ашка-
заны җәрәхәте вакытында, инфекцион 
авырулар вакытында, дизентериядән 
соң организмның каршы торучанлыгын 
күтәрү өчен киң кулланалар. Туберку-
лезны дәвалаганда өстәмә чара буларак, 
алоэ согының катнашмасы кулланы-
ла. Аның составына 15 г алоэ согы, 10 г 
манжетка согы, 100 әр грамм ак май, 
дуңгыз яисә каз мае, бал һәм какао алы-
на. Аны төшке аш вакытында һәм кичен 
1 әр аш кашыгы алып, 1 стакан кайнар 

сөт белән эчеп куялар. Алоэ согыннан 
компрессларны тире туберкулезы, экзе-
ма, волчанка һәм башка тире авырулары 
вакытында ясыйлар (нурланыш дермати-
ты булганда да кулланыла).

Алоэ согы авыз-борын, тамак төбе, 
уртлар бозылганда кулланыла. Гине-
кология практикасында чи алоэ со-
гын аналыкның муентыгында эрозия 
булганда кулланалар, моның өчен бу 
сок белән чылатылган тампонны ана-
лык җиңсәсенә җайлап кына кертеп 
куялар. Ә авыз-борын, уртлар, борын 
тишекләре бозылганда, алоэ согын бо-
рын тишекләренә 5–8 тамчы тамызалар. 
Моны, кискен ринит булмасын өчен, һәр 
3–5 сәгать үткәннән соң гына эшләргә 
кирәк. Аны болай әзерлиләр: алоэ 
гөленең эре яфракларын салкын суда 
юалар, ваклыйлар яисә иттарткыч аша 
чыгаралар, яхшылап сыгалар, калын ма-
териал аша яисә берничә кат марля аша 
фильтрлыйлар. Шуннан соң 3 минут 
кына кайнатып алалар. Саклаганда сок 
үзенең активлыгын югалта, шуңа күрә 
аны шунда ук (ясау белән) файдаланыр-
га кирәк. Өй шартларында алоэ согы 
катнашмасын ясаганда 100 грамм алоэ 
согына 500 грамм әстерхан чикләвеге, 
300 грамм бал һәм 3–4 лимон согы алы-
на. Шушы катнашманы 1 әр чәй кашыгы 
исәбеннән көнгә 3 тапкыр ябык балалар-
га бирәләр.

Алоэның күп кенә препаратлары 
сәнәгатьтә җитештерелә. Шулардан сыек 
алоэ экстрактын күзләр авыртканда 
(конъ юктивит, блефарит, кератит белән 
авырганда) тире астына кертү өчен кул-
ланалар.

Шушы ук препаратны ашказаны-
эчәк авырулары, хроник гастрит, ашка-
заны һәм уникилле эчәк җәрәхәте (язва) 
булганда, бронхиаль астма һәм кайбер 
гинекологик авырулар вакытында кул-
ланалар.

Алоэ согы борынгыдан ук киң кул-

ланылган. Борынгы Грециядә алоэ яф-
ракларындагы кисемнән чыккан сокны 
башта куертканнар, аннары киптергән-
нәр һәм, шул килеш, дару буларак, са-
туга да чыгарганнар. Алоэ согы авыр 
җәрәхәтләрне, ялкынсынуны һәм күз 
авыруларын дәвалый дип исәпләгәннәр. 
Алоэ согы куллану ашказанын чистар-
туда, шулай ук баш авыртуын туктату, 
яраларны төзәтүдә нәтиҗәле чара булып 
исәпләнгән.

Барлык очракларда да алоэ согының 
бал белән кайнатмасын (1:1 нисбәтендә) 
ярты чәй кашыгы исәбеннән көнгә 3 
тапкыр ашарга ярты сәгать кала эчәргә 
кирәк. Дәвалау курсы 2–3 атна, шуннан 
соң 2 атна тәнәфес ясала. Молчанов Г. И. 
алоэ согын аналыкта яман шеш булган-
да тәкъдим итә. Моның өчен алоэ согы-
на май ае балы, кызыл коры виноград 
виносы кушып (1:2:2 нисбәтендә) эчәргә 
тәкъдим итә. Аны баштагы 5 көндә 1 әр 
чәй кашыгы, шуннан соң көнгә 3 тап-
кыр 1 әр аш кашыгы исәбеннән 10–15 
көн дәвамында эчәргә кирәк. Үпкә ял-
кынсынганда, Молчанов алоэ согын тоз 
белән кушып (1 стакан сокка 1 чәй ка-
шыгы тоз салына), 1 әр аш кашыгы көнгә 
2 тапкыр ашарга 1 сәгать кала эчәргә 
тәкъдим итә. Ә туберкулез белән авыр-
ганда, алоэ согының (15 грамм) манжетка 
(10 грамм), ак май (100 грамм) һәм шул ук 
күләмдәге тозланмаган каз (яисә дуңгыз) 
мае, бал һәм какао белән кушып ясалган 
катнашмасын 1 әр аш кашыгы исәбеннән 
төшке аш вакытында һәм кичен 1 стакан 
сөт белән эчеп җибәрергә кирәк.

Нурланыш нәтиҗәсе буларак башта 
дерматит булганда, сок сеңдерелгән ком-
пресслар куялар, нәтиҗәдә баш авырту 
басыла, тукымалар яңара һәм чәчнең 
үсүе яхшыра.

Алоэ препаратларын бавыр һәм бөер 
авырулары булганда кулланырга яра-
мый. Хәзер чи алоэ согы косметикада 
киң кулланыш таба бара. Ул тукыма-

ларда матдәләр алмашын яхшырта, ре-
генерация һәм үзләштерү процессларын 
көчәйтә, организмның каршы торучан-
лыгын күтәрә. Алоэ согы тиредәге бозы-
лу, ялкынсыну, бетчәләр чыгуын бетерә, 
артык майлылыгын киметә. Тиредәге 
җыерчыкларны булдырмас өчен, био-
стимуляция үткән алоэ согы белән ат-
нага 2–3 тапкыр 10 минутка тампоннар 
куярга кирәк. Кояш пешергән, рентген 
нурлары зарарланган тирене дәвалауда 
алоэ согының кастор һәм эвкалипт май-
лары белән катнаш эмульсиясе кулланы-
ла. Бу катнашманы зарарланган тирегә, 
юка гына итеп, тәүлегенә 2–3 тапкыр 
сөртергә кирәк.

Кытай бадьяны 
(бадьян китайский)

Бадьян – бадьянчалар семья лы   гын  нан 
бердәнбер, мәңге яшел, хуш исле куак 
яки яфраклы тәбәнәк агач. Җимешлә-
рендә составы буенча әниснекенә охшаш 
эфир мае бар. Ул Һиндстаннан алып 
Япониягә кадәр үсә, Америкада берничә 
дистә төре очрый. Аның җимеше 6–8 ор-
лыктан гыйбарәт. Абхазиядә бадьянның 
әнис бадьяны дигән төре үстерелә. Ба-
дьян орлыгында сары төстәге эфир 
майлары, башка төр майлар, сумала 
(1,8–5%), дубиль матдәләр, алма кис-

Кытай бадьяны (бадьян китайский)

лотасы һәм башка органик кислоталар, 
экстрактив матдәләр, минераль тозлар 
бар. Көнчыгыш илләрдә бадьян күптән 
мәгълүм: халык медицинасында һәм 
кулинариядә киң кулланыла. Бадьян ор-
лыгыннан 1:10 нисбәтендә ясалган кай-
натма эч авыртканда кулланыла, лихо-
радка һәм көзән җыерып егылганда, 2–3 
аш кашыгы исәбеннән, ашар алдыннан 
эчелә. Түгәрәк суалчаннарга каршы, көн 
саен ач карынга 1–2 аш кашыгы бераз 
йомшаграк орлык кайнатмасы кулланы-
ла. Россиялеләр бадьян орлыгын авы-
здан яхшы ис килсен өчен һәм башны 
дәвалау өчен чәйнәгәннәр. Бадьян күп 
кенә күкрәк җыелмалары (сбор) соста-
вына керә.

Бүгенге медицинада бадьянны, орлы-
гының маен кайбер даруларның тәмен 
яхшырту өчен файдаланалар.

Гади рəйхан 
(базилик обыкновенный)

Рәйхан – иренчәчәклеләр семья-
лыгыннан үлән гөл, ярымкуак һәм ку-
акчыл үсемлек. Аның 69 дан артык төре 
исәпләнә, 10 лап төре аш тәмләткеч 
буларак үстерелә. Гади рәйхан – аш 
тәмләткеч. Ул Россиянең Европа өлеше-
нең көньягында, Урта Азиядә һәм Кав-
казда үстерелә. Татарстанда бакча һәм 
дача участокларында үстерәләр. Аны 
теләсә нинди полосада түбәсе ачыла 
торган теплицаларда үстерергә мөмкин. 
Халык медицинасында базиликны күп-
тәннән лихорадкага, ютәлгә каршы, шу-
лай ук сидек куу һәм дезинфекцияләү 
чарасы буларак кулланалар. Аны шулай 
ук хуш исле ванналар керү, коену һәм 
компресс ясау өчен дә файдаланалар. Ба-
зилик орлыгы кара үт бүленгәндә фай-
да итә. Әбүгалисина базилик согының 
вино уксусы һәм камфора белән кушыл-
масын борыннан кан килгәндә кул-
ланырга тәкъдим итә. Әбүгалисина 

әйтүенчә, базилик согы күзнең күрүен 
ныгыта. Ул шулай ук йөрәкне ныгы-
та, үпкә һәм күкрәкне киптерә, сулыш 
бозылганда булыша. Аның согы кан 
косканда ярдәм итә. Элек аның согын 
ашказаны эшчәнлеге какшаганда, рев-
матизм, салкын тигәндә, менструация 
тоткарланганда кулланганнар. Базилик 
орлыгыннан кайнар су ярдәмендә бүлеп 
чыгарылган лайланы ялкынсынган күз-
ләргә япканда файдасы тигән. Баш авыр-
тканда базиликның эфир маен куллану 
югары бәяләнгән. Аның төнәтмәсен 
ясау өчен, 8–10 г үләнгә 1 стакан кай-
нар су салалар, тондырып сөзәләр һәм 
чәй урынына эчәләр. Базилик үләне не-
рвны ныгыту, баш авыртуын басу кебек 
җыелмалар (сбор) составына кертелә. 
Бер үк җыелмага, мәсәлән, базилик, 
мелисса һәм шалфей керә. Бу үләннәр 
төнәтмәсен шулай ук чәй урынына бал 
белән эчәләр.

Медицина максатларында һәм азык 

Гади рəйхан (базилик обыкновенный)

сәнәгатендә базиликның җир өсте өлеше 
файдаланыла. Аның үләнен чәчәк аткан-
да җыялар. Аның чи яфракларында 6,3 % 
хуш ис бирә торган эфир мае, гликозид-
лар, сапонин һәм витаминнар, рутин, А 
провитамины бар. Базилик препаратын 
үзәк нерв системасын уята торган чара 
буларак кулланалар. Шулай ук сулыш 
алуны көчәйтә, бозылган кан әйләнешен 
тәртипкә китерә. Аны шулай ук ялкын-
сынуга каршы, бигрәк тә хроник гаст-
рит, энтероколит, колит булганда, азык 
белән агуланганда кулланалар.

Базилик кулинариядә һәм азык сәнә-
гатендә киң кулланыш таба. Аны салат, 
соус, маринад, ашларга, ит һәм балык 
ашларына приправа буларак файдалана-
лар. Базилик яфракларындагы эфир мае 
парфюмериядә киң кулланыла.

Базилик согын җенес һәм сидек юл-
лары авыртканда, сидек куыгы ялкын-
сынганда тәкъдим итәләр. Аны, кайнар 
сөт белән, гонорея кебек венерик авыруга 
каршы да кулланалар. Аның согын шулай 
ук ютәл, бронхит белән авырганда, бермә-
бер бал кушып, 1 әр чәй кашыгы, стакан-
да су белән эретеп, көнгә 2 тапкыр аша-
ганнан соң эчәләр. Тышкы органнардагы 
авыруларга каршы да (озак төзәлми торган 
җәрәхәт, экзема булганда, урта колак ял-
кынсынганда) аның согын кулланалар.

Каланхоэ

Каланхоэ согын аның чи яфраклары 
һәм сабагының үлән өлешеннән алалар. 
Фармакологик үзенчәлегенә килсәк, ул 
ялкынсынуга каршы чара буларак кул-
ланыла, җәрәхәтләрнең некротик тукы-
малардан бик тиз чистаруына китерә. 
Бигрәк тә трофик җәрәхәт, төзәлми 
торган җәрәхәт, янган урыннарны, 
ятып иегән урыннарны, имчәкләрдәге 
яргалануны, афтоз стоматитлар, гинги-
вит булганда кулланыла. Җәрәхәтнең 
тирә-ягындагы зарарланмаган тире-
не юганнан соң, аңа, юка гына итеп, 
синтомицин эмульсиясе, фурацилин 
мазе, вазелин сөртергә кирәк. Шуннан, 
шприц ярдәмендә нечкә генә энә куеп, 
җәрәхәтләнгән урынга сок сиптерәләр. 
Аннары 4–5 кә бөкләнгән марля сал-
феткасына сок сеңдереп, җәрәхәткә 
ябасы яисә каплыйсы, көнаралаш яисә 
көн саен эшләргә кирәк. Аз гына әчетү 
сизелергә мөмкин. Каланхоэ 20 шәр мл, 
яисә 100 мл лы флаконнарда чыгары-
ла. Аны 10 градустан югары булмаган 
температурада сакларга кирәк. Калан-
хоэны дару үләне басуларында, шулай 
ук һава торышы әйбәт булганда түбәсе 
ачыла торган теплицаларда ел әйләнәсе 
үстерергә мөмкин. Шулай ук аны фәнни 
учреждениеләрдә, завод-фабрикаларда, 
техникум һәм институтлар, балалар бак-

Каланхоэ

чаларындагы тәрәзә төпләрендә үстереп 
була, клуб, кинотеатр, югары уку йорт-
лары тәрәзә төпләрендә һ. б. урыннарда 
да үстерергә мөмкин.

Ак тал (белое дерево ивы)

Ак талның кайрысы дәвалау чарасы 
булып исәпләнә. Кайрыны һәм соңгы 
елда үсеш алган яшь ботакларны иртә 
язда әзерлиләр. Талдан әзерләнгән пре-
паратлар дезинфекцияләү, кан туктату, 
температураны төшерү, тынычландыру, 
бөрештерү, сидек куу кебек сыйфатлар-
га ия. Безнең бабаларыбыз, әле аспирин 
дөньяга чыкканчы ук, тал кайрысын 
салкын тию авыруларын дәвалаганда 
кулланганнар. Малярия авыруы киң 
таралган елларда тал кайрысы Хинн 
агачы кайрысын уңышлы алыштырган. 
Буыннар авыртканда, ревматизм вакы-
тында, шулай ук эч киткәндә, гастрит 
белән авырганда, 2 аш кашыгы кипкән 
кайрыга 0,5 литр кайнар су салып, 15–
20 минут сүрән утта тоткач, 1 сәгать 
төнәтеп, сөзеп, 2 шәр аш кашыгы көнгә 
3–4 тапкыр эчәргә кирәк. Кан тамыр-
лары (варикоз) киңәйгәндә һәм тромбо-
флебит вакытында, 250 грамм кайрыга 
2 литр кайнар су салырга, сүрән утта 
15–20 минут тотарга, 1 сәгать төнәтергә 
һәм, чиләккә су салып, шуңа төнәтмәне 

агызырга да аяклар өчен тезгә кадәр 
җылы (37 градус) ванна ясарга, ул 20–30 
минут дәвам итәргә тиеш, бу вакытта 
аякларны одеял белән ябу мөһим. Ван-
надан соң җылы оек кияргә кирәк. 

Аналыкның придаткалары ялкын-
сынганда, вакланган тал кайрысын 
бер үк күләмдә ольха күркәләре белән 
кушыгыз, шундый 1 аш кашыгы кат-
нашмага 1 стакан кайнар су салырга, 
сүрән утта 5–7 минут тотып, 1 сәгать 
төнәтергә, сөзәргә һәм баштагы күләме 
кадәр булганча су өстәргә. Шуны 0,3 әр 
стакан күләмендә көнгә 2–3 тапкыр 
ашарга ярты сәгать кала эчәргә кирәк. 
Дәвалау курсы 2–3 атна дәвам итә. 

Лихорадка хәлендә булганда, кок-
люш, үпкә туберкулезы булганда, 1 чәй 
кашыгы вакланган тал кайрысына 1 ста-
кан кайнар су салырга, кайнау хәленә 
җиткерергә, төнәтергә, төреп, 3–4 сәгать 
буе,  җылы килеш тотарга, аннары сөзәргә 
кирәк. Шуны 0,25 әр стакан исәбеннән, 
ашарга 15–20 минут кала эчәргә кирәк. 
Санап кителгән хроник авырулар вакы-
тында, профилактик чара буларак, тал чәе 
тәкъдим ителә, моның өчен 1 чәй кашыгы 
вакланган кайрыга 1 стакан салкын су 
коела, кечкенә утта кайнау хәленә кадәр 
җиткерелә, аннан бераз суытыла. Шуны 
ашау аралыгындагы вакытта көнгә 2 чы-
наяк эчәргә кирәк.

Ак тал (белое дерево ивы)

гади имән, гади мәтрүшкә, тишек яф-
раклы сары мәтрүшкә, елан тамыры, ка-
ланхоэ, бүлбеле бәрәңге, чәчүлек кори-
андр, биек девясил, ике өйле кычыткан, 
дарулы кызылбаш, гади кукуруз, гади 
кура җиләге, мелисса, үги ана яфрагы, 
гади артыш, сырганак, тузганак, зур 
бака яфрагы, әче әрем, акчәчәк (аптека 
ромашкасы), кара карлыган, гади нарат 
җиләге, саз кипкәре (саз киез үләне), 
мүк җиләге, чәчүлек сарымсак, гади 
меңьяфрак, хуш исле укроп, гади фен-
хель, гади керән, ат кузгалагы, шалфей, 
өч җәймәле эт тигәнәге, нарат җиләге, 
борыч бөтнеге, ак башлы кәбестә, тимер 
үләне.

8. Җәрәхәтләрне дәва лый тор -
ган дару үләннәре:  агачсыман алоэ, 
тишек яфраклы сары мәтрүшкә, кален-
дула, ак башлы кәбестә, бүлбеле бәрәңге, 
ике өйле кычыткан, кәбестә, сырганак, 
зур бака яфрагы, акчәчәк (аптека ромаш-
касы), саз кипкәре, гади меңьяфрак, кыр 
наратбашы, гөлҗимеш.

9. Мик робларны юк ит ү че дару 
үләннәре: агачсыман алоэ, гади әнис, 
калын яфраклы бадан, иенке каен, ком-
лык үлмәс чәчәге, зәңгәр чәчәк (ва-
силёк), өч бүлемле эт тигәнәге, акчәчәк 
(аптека ромашкасы), әче әрем, зур бака 
яфрагы, кара карлыган, гади нарат, саз 
кипкәре, сары мәтрүшкә, дарулы кален-
дула, ак башлы кәбестә, гади мәтрүшкә, 
игүле кориандр, дарулы кызылбаш, сары 
төнбоек, каланхоэ, юкә, зур әрекмән, 
гади үги ана яфрагы, гади артыш, сыр-
ганак, борыч бөтнек, төз тәпичә, соры 
зирек, гөлбадран, плаун (күкерт үләне), 
кара карлыган, әче әрем, саз сфагну-
мы, чабыр үләне, гади аю баланы, гади 
меңьяфрак, наратбаш, өч төсле  (ала) 
миләүшә, өч җәймәле эт тигәнәге, гади 

ДАРУ ҮЛƏННƏРЕН КЛАССИФИКАЦИЯЛƏҮ ҮЗЕНЧƏЛЕКЛƏРЕ

Дару үләннәре түбәндәгечә класси-
фика цияләнә:

1. Тыныч ландыру чы дару 
үләннәре:  кызыл дүләнә (камырлык), 
күкчәчәк (зәңгәр синюха), гади кол-
мак, саз кипкәре, сукыр кычыткан (биш 
бүлем яфраклы сукыр кычыткан), инкарт 
пассифлорасы, мелисса, май ландышы, 
гади балан, гади мәтрүшкә, валериана 
яки песи үләне.

2. Көзән җыеру ны дәва лау 
үләннәре:  инкарт пассифлорасы, 
биш бүлем яфраклы сукыр кычыткан, 
күкчәчәк (зәңгәр синюха).

3. Спа змолитик дару үләннәре: 
гади әнис, сазанак (саз чабыр куагы), 
дару валерианасы, тишек яфраклы сары 
мәтрүшкә, календула, дару тузганагы, 
гөлбадран, борыч бөтнеге, чәчүлек кори-
андр, гади әнис, аптека ромашкасы, гади 
меңьяфрак, гади фенхель, гади колмак, 
кытай чәе, канлут, укроп, турак уты, 
гади олеандр.

4. Кардиотоник дару үләннәре: 
кызыл дүләнә (камырлык), язгы утчәчәк, 
май ландышы, гади олеандр, биш бүлем 
яфраклы сукыр кычыткан.

5. Гипотензив,  я г ъни кан басы-
мын төшерә торган дару үләннәре: 
кара миләш, кызыл дүләнә (камырлык), 
гади миләш, чәчүлек сарымсак.

6. Үзәк нерв системасын уят у чы 
дару үләннәре: гарәп кофесы, кытай 
лимоннигы, алтын тамыр яки ал радио-
ла, кытай чәе.

7. Я лк ынсын у ны дәва лый тор -
ган дару үләннәре: агачсыман алоэ, 
дару алтее, гади әнис, сазанак (саз чабыр 
куагы), калын яфраклы бадан, гади бар-
барис, иенке каен, комлык үлмәс чәчәге, 
бәбкә үләне, бүсер үләне, зәңгәр чәчәк 
(василёк), кондыз үләне (тукранбаш), 

керән, дарулы шалфей, кытай чәе, кара 
җиләк, гади сарымсак, ат кузгалагы, эв-
калипт, зур канлут.

10. Авырт у ны к имет ү че дару 
үләннәре:  дарулы алтей, гади әнис, 
гади мәтрүшкә, гади балан, дарулы ме-
лисса, сырганак, кузаклы борыч, акчәчәк 
(аптека ромашкасы), чабыр үләне, гади 
керән, зур канлут, дарулы шалфей, эвка-
липт.

11. Витамин лы дару үләннәре: 
актинидия коломинта (амур крыжов-
нигы), нарат җиләге (брусника), каен 
җиләге, кәбестә, бүлбеле бәрәңге, мүк 
җиләге, ике өйле кычыткан, лимон, баш-
лы суган, сырганак, гади миләш, кара 
карлыган, гади нарат, гөлҗимеш.

12. Лактоза ферментына бай 
дару үләннәре: гади әнис, гади тмин, 
хуш исле укроп, гади фенхель.

13.  Гипогликемик дару үләннәре: 
дарулы галега, ике өйле кычыткан, лавр, 
гади фасоль, гади цикорий, кара җиләк.

14. Ана лык м ускулат у расының 
к ыскару ын көчәйт ү че дару 
үләннәре: гади әнис, гади барбарис, 
борыч кырлач, бүсер кырлачы (бүсер 
үләне), бәбкә үләне (урам чирәме), 
гади мәтрүшкә, гади балан, ике өйле 
кычыткан, дарулы кызылбаш, көтүче 
сумкасы.

15. Сидек ку у ны көчәйт ү че дару 
үләннәре: иенке каен, зәңгәр чәчәк 
(василёк), зур әрекмән, сары мәтрүшкә, 
гади артыш, пастернак, бакча петруш-
касы, бөер чәе, чәчүлек әче торма, гади 
сельдерей, кара карлыган, гади нарат, 
гади аю җиләге, дарулы валериана, да-
рулы календула, ак башлы кәбестә, тук-
ранбаш (кондыз үләне), игүле кориандр, 
керән.

16. Үт ку у ны тизләтә торган 
дару үләннәре: гади барбарис, иенке 
каен, комлык үлмәс чәчәге, дарулы вале-
риана, зәңгәр василёк, ак башлы кәбестә, 
дарулы пәйгамбәр тырнагы, тукранбаш, 

чәчүлек кориандр, гади кукуруз, борыч 
бөтнек, тузганак, гөлбадран, әче әрем, 
бөер чәе, гади меңьяфрак, зур канлут, 
гөлҗимеш.

17. Бөрештерә торган дару 
үләннәре: калын яфраклы бадан, елан 
тамыры, гади имән, тишек яфраклы 
сары мәтрүшкә, дарулы кызылбаш, туры 
тәпичә, гади зирек, гади шомырт, дару-
лы шалфей, ат кузгалагы.

18. Эч йомшарт у чы дару 
үләннәре: агач сыман алоэ, кошкунмас 
агач (эт шомырты), кызыл чатыр, сыну-
чан эт шомырты, дарулы тузганак, ат 
кузгалагы, тангут рәваҗы, бәбкә үләне.

19. Тир ку у ны тизләт ү че дару 
үләннәре: вак яфраклы юкә, бал һәм 
аның төрле сортлары, кура җиләге һәм 
аның төрле сортлары.

20. Кан к ит ү не т у ктат у чы дару 
үләннәре: калын яфраклы бадан, гади 
барбарис, борыч кырлач, бәбкә үләне 
(урам чирәме), гади балан, ике өйле 
кычыткан, дарулы кызылбаш, гади куку-
руз, туры тәпичә, көтүче сумкасы, гади 
меңьяфрак, наратбаш, ат кузгалагы.

21. Ашка заны-эчәк т ракты 
сек реци ясен көчәйт ү че дару 
үләннәре: агачсыман алоэ, комлык 
үлмәс чәчәге, дарулы валериана, гади 
мәтрүшкә, чәчүлек кориандр, тукран-
баш, өчьяфрак, дарулы тузганак, зур 
бака яфрагы, кызыл чатыр, әче әрем, 
гөлбадран, бөер чәе, чәчүлек сарымсак, 
керән, гади әнис.

22. Как ырык бүленеп чыг у ын 
җиңеләйт ү че дару үләннәре: дару-
лы алтей, гади әнис, саз багульнигы (са-
занак), саз чабыр куагы, дарулы иссоп, 
иенке каен, биек девясил, гади мәтрүшкә, 
үги ана яфрагы, гади артыш, зур бака 
яфрагы, чәчүлек торма, зәңгәр синюха, 
гади нарат, чабыр, хуш исле укроп, гади 
фенхель, өч төсле (ала) миләүшә.

Үсемлек ризыгы кешелекнең зур 
өлешенең туклануында мөһим урын 
алып тора, ә халыкның аерым төрләре 
арасында нигездә үсемлек ризыгы 
белән генә тукланучылар да бар. Ме-
дицина максатларында кулланыла тор-
ган препаратларга килгәндә, абсолют 
күпчелек – үсемлекләрдән алынган һәм 
аның да күпчелеге кыргый формадагы 
үсемлекләрдән алынган препаратлар.

Аксымнар
Аксымнарның яшәешебездә тот-

кан ролен билгеләү кыен түгел. Алар 
һәр әгъзаның, һәр күзәнәкнең нигезен 
тәшкил итә. Шуның өчен дә аларны 
протеиннар дип атаганнар. Энгельсның 
әйтүенчә, «тормыш, ягъни яшәеш ул 
үзе – аксым матдәләрнең яшәү ысулы», 
моның мөһим мизгеле – матдәләрнең 
әйләнә-тирә мохит белән даими алма-
шуы; бу алмашу тукталу белән тормыш 
үзе дә туктала, һәм бу – аксымның тарка-
луына китерә. Аксымнар әгъзаларыбыз 
күзәнәкләрендә нигездә коллоид хәлен-
дә, югары молекуляр азотлар – соста-
вында углерод, кислород, водород, 
азот, күкерт, еш кына фосфор булган 
матдәләр. Үсемлекләрдә аксым нигездә 
аларның орлыкларында туплана. Ак-
сымнар аминокислоталардан гыйбарәт. 
Бүгенге көнгә табигатьтә берничә дистә 
аминокислота табылган, әмма әлегә 
аларның 22 се генә өйрәнелгән. Кеше 
өчен кирәк булган аминокислоталарның 
бер өлеше әгъзада синтезлана. Әмма 10 
алыштыргысыз, ягъни кеше организмы 
үзе синтезлый алмый торган аминокис-
лота бар, һәм алар безнең организмга 
азык матдәләре белән керергә тиеш. 
Чыгышы белән терлек продукты булган 
күп кенә ризыкларның составында бар-

лык аминокислоталар да бар, һәм мон-
дый аксымнар тулы канлы дип атала. Ә 
менә үсемлек ризыкларында алыштыр-
гысыз аминокислоталар йә бөтенләй юк, 
йә бик аз күләмдә генә булырга мөмкин. 
Кайбер үсемлекләрдәге аксымнарны 
гына тулы канлы дип әйтергә мөмкин. 
Мәсәлән, кузаклы культуралардагы ак-
сым гына үзенең составы буенча тер-
лек продуктларындагы аксымга якын. 
Кешенең рационын төрле үсемлек про-
дуктларыннан грамоталы итеп төзесәң, 
организм тулы канлы аксым белән тук-
лану алачак.

Майлар
Майларга сыер мае, үсемлек мае, 

дуңгыз салосы, маргарин, кулинария 
майлары керә. Алар бер-берсеннән ни -
гездә составына кергән май кислота-
ларының үзенчәлекләре белән аерыла-
лар. Теге яки бу майның тышкы кыяфәте 
буенча анда нинди май кислоталары 
өстенлек итүен ачыкларга мөмкин. 
Терлек майлары каты консистенциягә 
ия һәм тулысынча диярлек туендыры-
лган (туенган) май кислоталарыннан 
гыйбарәт. Бу кислоталар җитешмәгәндә, 
организмда матдәләр алмашу бозыла, 
авырулар барлыкка килә. Үсемлекләрдә, 
кагыйдә буларак, сыек май туплана һәм 
аларда нигездә туендырылмаган май 
кислоталары гына була. Ә кеше орга-
низмында барлык май кислоталары да 
синтезланмый: линолен, арахидон дигән 
май кислоталары организмга бары тик 
ризык белән генә керә. Туендырылмаган 
кислоталар канда холестерин кимүен 
тәэмин итә һәм атеросклерозның ар-
туын туктата. Гомумән, үсемлекләрдә, 
май культуралары орлыгыннан кала, 
май бик аз күләмдә генә була. Шуңа 

күрә дә көн саен 30–40 грамм үсемлек 
мае кулланырга кирәк, иң яхшысы – 
аның рафинирланмаган булуы. Май 
культураларының орлыгын, мәсәлән, 
көнбагышның үзен куллану – бик яхшы 
һәм файдалы. Бигрәк тә туендырылма-
ган май кислоталары чикләвекләрдә 
(фундук, әстерхан, кедр һ. б.) күп була. 
Шуңа күрә дә чикләвекле урман по-
лосалары булдыру мөһим, чөнки алар 
һаваның газлануыннан курыкмый. Чик-
ләвек парклары, чикләвек бакчалары, 
чикләвек аллеялары, балалар бакчалары 
һәм мәктәпләр янында чикләвек учас-
токлары, чикләвек куаклыклары бул-
дырырга кирәк. Әбүгалисина, барлык 
ашарга яраклы үсемлекләрнең орлыкла-
рын ризык буларак кулланырга кирәк, 
дигән. Шундый орлыкларны ашау сәла-
мәтлекне тәэмин итә дип исәпләгән ул.

Углеводлар
Углеводлар – аксым һәм майлар белән 

бергә, терлек һәм үсемлек организмының 
яшәеше өчен кирәк булган органик 
кушылмалар. Углеводлар кеше орга-
низмын энергия белән тәэмин итүдә 
төп чыганакларының берсе булып тора. 
«Углеводлар» дигән атаманың барлыкка 
килүе шунда – бу группа матдәләренең 
күп кенә кушылмалары углерод, во-
дород, кислородтан тора. Соңгы ике 
элементының углеводлардагы чагыш-
тырмасы судагы кебек була. Углеводлар 
төркеменә шулай ук водород атомнары 
һәм гидроксил төркемнәрнең яңару, ал-
машу, окисьлашуы нәтиҗәсендә бар-
лыкка килгән кушылма төркемнәр дә 
керә. Бу углеводларда, углерод, водород 
һәм кислородтан тыш, азот, күкерт, фос-
фор да булырга мөмкин. Организм таләп 
иткән бөтен энергиянең 50–60% ы угле-
водлар исәбенә канәгатьләндерелә. Ор-
ганизмда углеводлар аксым һәм майның 
нормаль алмашуы өчен мөһим. 

Углеводлар, аксымнар белән бер ком-

плекста, кайбер фермент һәм гормоннар-
ны, селәгәй һәм лайла ясаучы бизләрне, 
шулай ук организмның эшчәнлеге өчен 
мөһим булган башка биологик кушыл-
маларны формалаштыралар. Углевод-
лар пластик процессларда, организмның 
төрле системаларының физиологик эш-
чән  ле гендә, бигрәк тә үзәк нерв систе-
масы эшчәнлегендә актив катнашалар – 
нерв тукымаларына энергия бирәләр. 
Баш мие тукымасы глюкозаны мускул-
ларга караганда 2 тапкыр, бөерләргә 
караганда 3 тапкыр күбрәк куллана. Уг-
леводлар алмашу, матдәләр алмашудагы 
кебек үк, нерв системасы тарафыннан, 
эчке секреция бизләре (бөер өсте, ашка-
заны асты бизе, гипофиз) катнашында 
тормышка ашырыла. Углеводлар исәбенә 
аксым һәм майлар барлыкка килергә 
мөмкин. Углеводлар күбрәк үсемлек про-
дуктларында була. Аңа бигрәк тә дөге, 
карабодай, солы ярмалары бай. Әмма ул 
кондитер продуктларында: кәнфит, пи-
рожный һәм төрле баллы камыр ризыкла-
рында күбрәк... Ризык белән организмга 
гади һәм катлаулы углеводлар керә. Төп 
гади углеводларга моносахаридлар – 
глюкоза, лактоза һәм фруктоза, диса-
харидлар – сахароза һәм мальтоза керә. 
Катлаулы углевод полисахаридлардан – 
крахмал, гликоген, клетчатка, пектин-
нардан тора. Гади углеводлар, шулай 
ук крахмал һәм гликоген организм тара-
фыннан әйбәт үзләштерелә, әмма төрлечә 
тизлектә. Эчәкләрдә глюкоза аеруча 
тиз үзләштерелә, аннан акрынрак – 
фруктоза. Аларның төп чыганаклары – 
җимешләр, җиләкләр, кайбер яшелчәләр 
һәм бал. Балда 35% глюкоза, 30% фрук-
тоза һәм бары тик 2% сахароза исәпләнә. 
Организмда глюкоза һәм фруктоза тиз 
үзләштерелә, төп энергия чыганагы бу-
лып тора һәм гликоген (бавыр һәм мус-
кулларда резерв углевод) формалашуга 
китә. Баш миенә энергияне җиткерүче – 
глюкоза. Бу – организмның шикәрне 

турыдан-туры үзләштерә алу форма-
сы, чөнки глюкоза шунда ук канга 
күчә һәм баш миенә, тәннең башка ор-
ганнарына ирештерелә һәм шунда ук 
утильләштерелә. Менә ни өчен глюко-
зага бай җиләк-җимеш согы баш миен 
ачып җибәрә. Бу үзе үк алыча парклары 
утыртырга, слива куаклары булдырыр-
га, мәктәп һәм балалар бакчаларында 
слива аллеялары, чия парклары, чия 
аллеялары, киң урман полосалары, шу-
лай ук абрикос бакчалары, груша ага-
чы аллеялары, груша агачы урманнары 
булдырырга кирәклеген дәлилли. Фрук-
тоза акрынрак үзләштерелсә дә, әйбәт 
үзләштерелә торган углеводларга керә. 
Фруктоза үзенең үзләштерелүе өчен ин-
сулин гормонын таләп итми, шуңа күрә 
ул диабет белән авыручыларга тәкъдим 
ителә.

Дисахаридларга сахароза, ягъни һәр-
кем өчен билгеле шикәр керә. Шикәрне 
системалы рәвештә кирәгеннән артык 
куллану, бигрәк тә азык җепселләре 
җитәрлек булмаганда, шикәр диабеты 
авыруына китерергә мөмкин. Бу бигрәк 
тә ашказаны асты бизенең күзәнәкләре 
йомшаруына бәйле. Углеводларның 
җиңел үзләштерелә торганнарын, бигрәк 
тә сахарозаны кирәгеннән артык кулла-
ну организмда май алмашу процессының 
бозылуына, ягъни атеросклерозга ките-
рергә мөмкин. Составында шикәр күп 
булган продуктларны даими һәм еш кул-
лану организмда глюкозаның артуына – 
гипергликемиягә китерүе ихтимал. Бу 
кан тамырларының күзәнәкләренә кире 
йогынты ясый, тромбоцитларның кан-
да туплануына ярдәм итә. Моның исә, 
атеросклероз һәм йөрәктә ишемия авы-
руы булганда, тромбозга китерүе бик 
мөмкин.

Сахарозаны үзләштерү механиз-
мы шунда – ул эчәклектә фруктоза һәм 
глюкозага таркала. Алардан тыш моно-
сахаридларга лактоза керә. Ул нигездә 

сөт продуктларында була. Лактозаның 
җитешмәве эчәкләр авыртуы вакытын-
да булырга мөмкин. Ул эчәктәге фай-
далы микрофлораның эшчәнлеген нор-
мальләштерә, черү процессын киметә.

Дисахаридларга тагын мальтоза керә. 
Барлыкка килгән мальтоза глюкозага 
таркала. Ирекле хәлдә глюкоза балда, 
сырада, солодлы сөттә була.

Катлаулы углеводлар глюкозага кадәр 
таркалып, бик акрын үзләштереләләр. 
Бу процесс 4 сәгатьтән алып 6 сәгатькә 
кадәр дәвам итә.

Крахмал нигездә үсемлек продуктла-
рында исәпләнә. Ул бигрәк тә бодай, дөге 
һәм манный ярмасында күп (һәр 100 г 
ашала торган продуктта 65–75 г тәшкил 
итә), арыш һәм бодай онында 60–65 г, 
борчак һәм фасольдә 40–45 г, макарон-
да 60–70 г, печеньеда – 50–55 г. Бәрәңге 
составында крахмал 18–20% исәпләнә, 
ә кабак, банан кебек продуктларда ул 
2% тан артмый. Башлы кәбестә, кишер, 
помидорда ул тагын да азрак (0,2–0,5%). 
Крахмал – яхшы кайнатыла, әмма бик 
акрын үзләштерелә торган матдә. 

Углеводларның рационда озак вакыт 
җитешмәве май һәм аксым алмашуның 
бозылуына китерә. Бу очракта азыктагы 
һәм тукымалардагы аксымның таркалуы 
арта һәм, углевод җитешми башлагач, 
организмда арыганлык, йокымсырау, 
баш әйләнү, баш авырту, даими ашыйсы 
килү күзәтелә, күңел болгана, тир бәреп 
чыга, һәм болар барысы да шикәр кабул 
итү белән юкка да чыга.

Углеводларның организмда артык 
күп булуы авырулар китереп чыгаручы 
матдәләр алмашуы бозылуына китерә. 
Урта яшьтәге ир-атка тәүлегенә 500 г 
катлаулы углеводлар кирәк. Өлкән 
яшьтәгеләр өчен бу норма кимрәк. Авыр 
физик хезмәттәгеләргә углеводларны 
күбрәк – көнгә 800–900 г куллану таләп 
ителә.

Шикәргә булган ихтыяҗны канәгать-

ләндерү өчен, иртән бер чынаяк чәй, 
ә көндез 1 стакан компот эчү дә җитә. 
Симерүдән саклану өчен, бигрәк тә 
җиңел үзләштерелә торган углеводлар-
дан баш тартырга кирәк. Организмда 
үзләштерелми торган пектиннар, клет-
чатка – алар балласт матдәләр. Соңгы 
елларда күп кенә рафинирланган про-
дуктлар чыкты. Азык җепселләре (клет-
чаткалар) эчәкләрне генә түгел, башка 
органнарны да чистарталар. Көрпә, алма, 
цитрусларның (лимон, апельсин, грейп-
фрут) йомшак өлеше, арахисның кызыл 
өслеге бавырны, ашказаны асты бизен 
шлаклардан чистартырга булыша. Алар 
эч катудан, артык авырлык җыюдан 
котылырга ярдәм итә, юан эчәккә про-
филактика үткәрергә, канга шикәрне 
юнәлтүгә ярдәм итә, шул рәвешле ор-
ганизмны энергия белән озак вакыт 
тәэмин итеп торуга ирешелә. Клетчат-
кага фасоль, яшел борчак, тары, коры 
җимешләр, кишер, петрушка, чөгендер 
бай, кәбестә, кабак, бәрәңге, он һәм яр-
маларда ул кимрәк. Өлкән яшьтәге кеше 
тәүлеккә уртача 20 г тупас җепсел – 
клетчатка ашарга тиеш. Шикәр кул-
лануны минимумга кадәр киметергә, 
баллы пудинг, желе урынына яшелчә 
һәм җимешләрдән әзерләнгән шикәрсез 
пюре кулланырга кирәк. Камыр ашам-
лыклары әзерләгәндә рафинирланган 
югары сортлы онны түгел, ә гади он, 
көрпәле онны кулланырга кирәк, аларны 
чикләвек яисә җимешләр, шул исәптән 
кипкән җимешләр белән дә бизәргә 
була.

Терлек итеннән әзерләнгән ризыклар 
янына яшелчә, җимешләр, җиләк, кыр-
гый үлән яфракларыннан әзерләнгән 
салатларны үсемлек мае белән кушып 
бирү мөһим.

Органик кушылмалар
Табигать продуктларыннан җимеш 

һәм җиләкләр составында, яшелчәләрдә, 

орлык һәм чикләвекләрдә, үләннәрдә, 
аларның яфрак һәм сабакларында, та-
мырларында органик кушылмалар: ор-
ганик кислоталар, эфир майлары, алка-
лоидлар, дубиль матдәләр, пигментлар 
һ. б. туп ланган була. Алар ирекле хәлдә 
үсемлекләрдә башта ук булырга, яисә 
эшкәртү процессында, әчеткәндә яисә 
саклау чорында барлыкка килергә 
мөмкин.

Органик кислоталар
Органик кислоталар үсемлекләрдә 

ирекле формада, тозлар яисә эфирлар 
рәвешендә булырга мөмкин. Алар бул-
ганга күрә яшелчәләр, җиләк-җимешләр, 
үсемлекнең яфраклары һәм башка өлеш-
ләре шушы үсемлеккә генә хас тәмгә ия 
булалар. Органик кислоталар кешеләрдәге 
ашкайнату процессында булышалар, аш-
кайнату трактындагы лайлалы катлам-
га уяту йогынтысы ясыйлар, ашказаны 
согы һәм башка ашкайнату сокларының 
бүле неп чыгуын стимуллаштыралар һәм 
шуның ярдәмендә ризыкның яхшы 
үзләштерелүенә ярдәм итәләр. Үсем-
лекләрдәге органик кислоталардан алма, 
уксус, лимон, кырмыска, май, сөт, кузга-
лак, янтарь, шәраб кислоталарына консер-
влау эффекты хас, шуңа күрә аларны кай-
бер җимешләрне, җиләк һәм яшелчәләрне 
әзерләгәндә кулланалар.

Эфир майлары
Эфир майлары – хуш исле, тиз пар-

га әйләнүчән матдәләр, күпчелек оч-
ракта үсемлекләрнең төрле органна-
рында, бигрәк тә чәчәкләрендә, яфрак, 
җимешләрендәге органик кушылмалар-
да була. Эфир майлары – үсемлекләрнең 
хуш исе ул. Алар спиртта, эфирда, бензол 
һәм майда эриләр, ә суда начар эриләр 
яисә бөтенләй эремиләр. Хәзерге вакытта 
ике меңнән артык эфир майлы культура-
лар булуы мәгълүм. Эфир майларының 
ялкынсынуга, микробларга, вирусларга, 

суалчаннарга каршы тору активлыгы 
характерлы. Кайбер төр эфир майлары 
йөрәк-кан тамырлары һәм үзәк нерв сис-
темасы эшчәнлегенә сизелерлек йогынты 
ясыйлар, стимуллаштыру, авыртуны басу 
кебек сыйфатларга ия. Алар кан басымын 
төшерәләр, йөрәк һәм баш миенең кан 
тамырларын киңәйтәләр, җенси гормон-
нарны активлаштыралар.

Сумалалар
Химик төзелеше ягыннан сумалалар 

эфир майларына якын торалар. Озак 
кипми торган сумалаларны бальзамнар 
дип атыйлар. Кайбер үсемлекләрнең 
сумалалары дәвалау үзенчәлекләренә – 
бактерицид һәм черүгә каршы тәэсир 
итү көченә ия. Хәзерге медицина прак-
тикасында сумалаларны пластырьлар, 
төнәтмәләр ясауда кулланалар, ә кайва-
кытта эч йомшарткыч чара буларак та 
файдаланалар.

Фитонцидлар
Фитонцидлар – үсемлекләрдә бар-

лыкка килеп, бүленеп чыгарыла торган 
саклаучы матдәләр. Фитонцидларның 
куәте һәм тәэсир итү диапазоны төрлечә. 
Кайбер башка төр гликозидлар да дару 
буларак кулланылышта. Әйтик, груша, 
аю баланы, аютабанының (толокнянка) 
яфракларында арбутин гликозиды бар, ул 
бактериягә каршы тору сәләтенә ия. Шул 
сәбәпле аны сидек юлларындагы ялкын-
сыну авыруларын дәвалауда кулланалар. 
Медицинада рәваҗ, алоэ, эт шомырты, 
кассия һәм башкалар составында очрый 
торган антрагликозидлар медицинада 
шулай ук киң куллану таптылар. Соста-
вында сапонин булган үсемлекләрдән 
гамбәр, күкчәчәк, примула яки нәүрүзгөл 
тамырын медицинада – какырыкны йом-
шарту, бөер чәе үләнен – сидек куу, ә яра-
бай яки сары мәтрүшкәне үт куу чарасы 
буларак кулланалар.

Чөгендер, кишер, кәбестә, шалканнан 

ясалган кайнатмалар да дәвалау чарасы-
на ия. Шулай ук аю баланы, каен җиләге, 
кара җимеш, кура җиләге кайнатмалары 
да дәвалаучы булып исәпләнә. Язын һәм 
көзен, витаминнар җитешмәгәнлектән, 
күп кенә авырулар, шул исәптән нерв 
һәм психик авырулар да кискенләшә. 
Моны булдырмас өчен, теплицаларда 
ел әйләнәсе инжир, ананас, куак виног-
рады, каен җиләге, бакча җиләге, күк 
җиләк (голубика), кара җиләк, нарат 
җиләге (брусника), мүк җиләгенең (клюк-
ва) төрле сортларын үстерергә кирәк. Ә 
күпкатлы теплицаларда бакча җиләге, 
шулай ук кызыл, ак һәм яшел борыч, 
петрушка, шпинат, салат, укроп һәм са-
рымсак белән суган үстерү мөһим. Теп-
лицаларда ел әйләнәсе витаминнар чы-
ганагы булган кара карлыган, кызыл һәм 
ак карлыган, крыжовник үстерергә була. 
Шулай ук анда ел әйләнәсе карбыз һәм 
кавынның витаминлы һәм туклыклы 
сортларын үстерергә була. Теплицаларда 
урын җитешмәгәндә карбыз, кавын, ка-
бак басулары күп катлы булырга мөмкин. 
Җирне экономияләү өчен, кыяр тепли-
цалары да күп катлы һәм һава шартлары 
җылы торганда кояш нурларында коен-
дыру өчен, түбәләре ачыла торган бу-
лырга тиеш. Женьшень, ал радиола, ма-
рал тамырын да ел әйләнәсе җылытыла 
торган теплицаларда үстерергә була. 
Бакча җиләге басулары да күпкатлы бу-
лырга мөмкин. Бу исә хезмәтне, үлән һәм 
җиләкләрне эзләүгә киткән вакытны эко-
номияли, аларның сыйфатлырак булуын 
тәэмин итә, рационны микроэлементлар, 
витаминнар белән ел әйләнәсе тулылан-
дырырга мөмкинлек бирә, салкын тию, 
томау төшү, грипп авыруларының катлау-
лануыннан котылып калырга булыша. 
Санап кителгән үлән һәм җиләкләр се-
лекция үтәргә, иң яхшы җимешләре һәм 
орлыклары гына үрчетү өчен сайлап алы-
нырга тиеш.

Витаминнар турында без күбрәк кыш-
кы-язгы чорда искә төшерәбез. Нәкъ 
ме нә шушы вакытта без хәлсезләнү, 
йокымсырау, тиз аруга зарланабыз, сал-
кын тию һәм инфекцион авыруларга 
гадәттәгегә караганда күбрәк бирешәбез. 
Гиповитаминозның төп сәбәбе – ризыкта 
витаминнарның җитәрлек булмавында. 
Җәй көне һәм көзен безнең ризык гадәттә 
витаминлашкан була, чөнки аның со-
ставында яшел үләннәр дә, яшелчәләр, 
җиләк, җимеш, кыргый җиләк-җи меш-
ләр дә җитәрлек була. Ә кышын һәм 
иртә язда яшел үлән, яшелчә, җиләк һәм 
җимешләрне күпкә ким кулланабыз, 
алар үзләре дә язын витаминнарга ярлы-
лана баралар. Рационда чи яшелчәнең, 
җимешләр һәм җиләкләрнең, кыргый 
үсемлекләрнең булмавы рационлашкан 
продуктларның – шикәр, колбаса, ак он-
нан пешерелгән икмәкнең өлеше артуга 
китерә. Бу продуктларда организм өчен 
кирәк матдәләр, шул исәптән, витамин-
нар юк дәрәҗәсендә. Шундый вакытта 
ясалма витаминнар кулланырга тәкъдим 
итәләр. Безнең организм өчен рационда 
А, С, В, В2, РР, Д һәм Е витаминнарының 
җитешмәве сизелә. Витаминнар балан-
сын һәрчак барлап тору бигрәк тә өлкән 
яшьтәгеләр өчен зарур. Өлкәннәрдә 
гадәттә кан әйләнеше бозылу күзәтелә. 
Нәтиҗәдә, витаминнарның каннан ту-
кыма һәм органнарга күчүе начарлана. 
Моннан тыш, өлкән яшьтәгеләрдә, ашка-
заны-эчәк трактының эшчәнлеге бозылу 
сәбәпле, витаминнарның үзләштерелүе 
кими. Бавыр авыртканда да шундый ук 
ситуация күзәтелә. Шуңа күрә өлкән 
яшьтә бары тик витаминнарга бай ризык-
ларны гына кулланырга кирәк. Ә орга-
низм өчен кирәкле витаминнарның күп-
челеге үсемлек продуктларында була.

С витамины
С витамины организмда матдәләр ал-

машу процессын көйли, углеводлар ал-
машуны нормальләштерә, глюкозаның 
эчәкләрдә үзләштерелүен яхшырта. Ас-
корбин кислотасы бавырның симерүен, 
атеросклерозның үсешен тоткарлый, хо-
лес теринның бүленеп чыгуын яхшыр-
та, җенес гормоннарының эшчәнлеген 
нормальләштерә, ә бу – өлкән яшьтә-
геләр өчен аерата мөһим. Аскорбин 
кислотасы шулай ук организмның 
инфекцияләргә каршы тору сәләтен 
күтәрә, аны Р витамины – рутон белән 
бергә кулланганда, организмның йөрәк-
кан юллары системасына уңай йогынты 
ясый. С витамины күбрәк яшелчәләрдә, 
җиләк-җимешләрдә, җиләкләрдә, чиклә-
векләрдә була. Әмма ашамлыкларны 
эшкәртү, кыздыру, пешерү С витами-
ны өчен куркыныч – ул юкка чыгарга 
мөмкин. Организмда С витаминының 
җитешмәве хәтәр авыруларга китерә.
Кешенең аскорбин кислотасына булган 
ихтыяҗы тәүлегенә 70–100 мг. Авырган 
вакытларда бу витаминга булган ихтыяҗ 
арта. Организмның бу витаминга бул-
ган ихтыяҗы цитруслар һәм өлгергән 
яшелчәләр исәбенә канәгатьләндерелә. 
Көнгә 3–4 таблетка ундевид кулланыр-
га тәкъдим ителә. Үсемлекләр соста-
вында С витаминының никадәр булуын 
түбәндәгеләрдән күреп була (% ларда): 
тузганак яфрагы – 100 гә кадәр, кузга-
лак – 150 гә кадәр, сәрдә үләне (сныть) – 
150, кызыл борыч – 250, кызыл баллы 
борыч – 200, чи кычыткан яфрагы – 550 
гә кадәр, ак башлы кәбестә – 100, бал-
лы яшел борыч – 120, чәчәк кәбестә – 80, 
кызыл кәбестә – 60, шпинат – 80, лимон 
согы – 80, апельсин – 50, грейпфрут – 40.

ВИТАМИННАР

А витамины – ретинол
А витамины матдәләр алмашуын 

нормальләштерә, күрү органнарының 
нормаль эшчәнлеген тәэмин итә, орга-
низмның тире авыруларына каршы 
тору сәләтен арттыра. А витамины бул-
маганда, аерым органнар гына түгел, 
ә бөтен организм тулысынча авыруга 
бирешә. Авитаминоз булганда, күрү 
сәләте бозыла, тукымаларның үсеше 
туктала, организмның чирләргә каршы 
торучанлыгы кими, яралар начар төзәлә. 
Тиренең, лайлалы тукымаларның кибүе 
күзәтелә, тешләрнең үсүе, өлгерүе акры-
ная. Авитаминозның артуы нәтиҗәсендә 
ксерофтальмия барлыкка килә – күзләр 
авырта, корылана, ачыта, күрү сәләте 
кими, яктылыктан курку барлыкка килә; 
чәчләр сына, төсен үзгәртә, ашказаны-
эчәк трактының эшчәнлеге бозыла. А ви-
тамины ризыклардан – бавырда, балык 
маенда, йомырка сарысында, ак майда 
күбрәк була. Каротин – А провитамины 
ул. Ризыкларны кулинариядә озаклап 
эшкәртү, консервант һәм буяу матдәләре 
кушу А витаминын тулысынча юкка чы-
гара. Организмның А витаминына бул-
ган ихтыяҗы – 2 дән 5 мг га кадәр, ә А 
провитаминына – 5–9 мг. А витаминына 
бай продуктларга терлек бавыры, кызыл 
борыч, тузганак үләне, кипкән абрикос, 
сары бәрәңге, петрушка, шпинат, сары 
шалкан, яшел үләннәр, кишер, чөгендер 
яфрагы, горчица, кызыл баллы борыч 
һәм башкалар керә.

Е витамины – токоферол
Е витамины мускуллар эшчәнлеген 

стимуллаштыра, майларның, А һәм Д 
витаминнарының үзләштерелүенә бу-
лыша. Организмның Е витаминына бул-
ган ихтыяҗы тәүлегенә 15–30 мг, һәм 
ул җенес, нерв-мускул системасы, тире 
авырулары, атеросклероз белән авыр-
ганда арта. Шулай ук Е витаминына 
булган ихтыяҗ бавыр гепатиты, цирроз 

булганда, ашказаны асты бизе, эчәкләр 
авырганда да арта.

Е витамины чистартылган (рафи-
ни рованный) онда, майларда, көрпә дә, 
боткада, үрдерелгән бодайда, чиклә-
векләрдә, балык һәм кайбер яшелчәләрдә, 
терлек итендә, йомыркада була. Е 
витаминының аерым төр продуктларда-
гы күләме түбәндәгеләрдән гыйбарәт (% 
ларда): мамык мае – 99, кукуруз мае – 93, 
көнбагыш мае – 67, үрдерелгән бодай 
мае – 190–200, кунжут мае – 45, арахис 
мае – 34, соя мае – 14, көнбагыш төше – 
90, миндаль – 50, арахис – 18.

Д витамины
Д витамины балык мае, сельд балы-

гы, палтус, скумбриядә, балык икрасын-
да, йомырка һәм ак майда, бөердә була. 
Җәйге сөт продуктларында һәм йомыр-
када Д витамины кышкыга караганда 2–
3 тапкыр күбрәк. Кешенең Д витамины-
на булган ихтыяҗы – 0,0025 мг. Өлкән 
яшьтәгеләрдә гадәттә фосфор-кальций 
алмашу бозыла, бу исә Д витаминын 
күбрәк куллануны таләп итә. Шуңа күрә 
дә өлкәннәрнең рационына ит урынына 
күбрәк балык кертергә кирәк. Д прови-
тамины шулай ук ак башлы кәбестәдә, 
кишердә күп, димәк, рационга аларны 
да кертү мөһим.

В1 витамины – тиамин
В1 витамины ризыктагы энергия-

не бүлеп чыгару өчен кирәк. Орга-
низмда бу төр витаминның җитешмәве 
углеводларның тулысынча янмавы на 
һәм организмда үзара алмашу про-
дуктларының туплануына китерә. Бу 
исә үзәк һәм перифирик нерв систе-
маларының эшчәнлегенә кире йогын-
ты ясый. Тиамин, мәгълүм булганча, 
ашказанының перистальтикасын, ашка-
заны согының әчелеген нормальләштерә, 
шулай ук май алмашу, йөрәк-кан та-
мыры системасына, эчке секреция 

бизләренә уңай йогынты ясый. Тиамин 
бигрәк тә калкансыман бизләре начар 
эшләгән кешеләр өчен мөһим. Тиамин 
җитешмәгәндә, бери-бери дигән авыру 
булырга мөмкин. Андый авыруларның 
аппетиты югала, ашкайнату бозыла, 
сүлпәнлек, арыганлык, баш әйләнү, 
аяк-кул тиреләренең сиземләү сәләте 
кимүе күзәтелә. Кешенең тиаминга бул-
ган ихтыяҗы тәүлеккә 2–3 мг, стресс 
вакытларында күбрәк була. Тиамин иң 
күп күләмдә сыра чүпрәсендә – 15,6 мг, 
үрдерелгән бодайда – 2 мг, көнбагыш 
төшендә – 2 мг, арахиста (кабыгы белән) – 
1,14 мг, дуңгыз итендә – 0,93 мг, тамчы-
лы фасольдә – 0,84 мг. Тиамин шулай ук 
тартылмаган бөртекле ашлыкта, арпада, 
көрпәдә була. Таркалмаган витаминнар 
яшел борчакта, кузаклыларда, сельде-
рейда, петрушка, укроп, шпинат һәм са-
латта булырга мөмкин. Санап кителгән 
барлык яшелчәләрне ел әйләнәсе күп-
катлы теплица басуларында, парник ба-
суларында ясалма кояш белән нурлан-
дырып үстерергә мөмкин. Шул рәвешле 
ел әйләнәсе яшел борчакны, кузаклы-
ларны, сельдерей, шпинат, укроп, пет-
рушка, салат, шалканны, әче торма һәм 
редисканы ашарга була.

В2 витамины – рибофлавин
Рибофлавин организмда бара торган 

энергетик процессларда катнаша, ул ак-
сым һәм майларны синтезлау, бавыр һәм 
ашказаны функциясен нормальләштерү 
өчен мөһим. Шулай ук ул кан ясалу про-
цессында һәм үзәк нерв системасының 
функциясен көйләүдә катнаша. Рибо-
флавин җитешмәгәндә, тире катламы 
һәм лайлалы катламнар үзгәрә, күрү 
сәләте кими. Шулай ук рибофлавин 
җитешмәгәндә иреннәр ярыла, авыз 
һәм телнең лайлалы катламы ялкынсы-
на, куе кызыл төскә керә, шешенә, авыз 
почмакларында җәрәхәт һәм яралар бар-
лыкка килә, биттә һәм күкрәктә дерма-

тит була, шулай ук күзнең лайлалы кат-
ламы, күз кабагы ялкынсынырга, күздән 
яшь килергә, әчетергә, яктылыктан 
курку барлыкка килергә мөмкин. Аппе-
тит югалу, баш авырту күзәтелә, кеше 
һәрчак дискомфорт тоя. Рибофлавин чы-
ганакларына сыра чүпрәсе, терлек бавы-
ры, бодай көрпәсе, яшел яфраклы куль-
туралар, майсыз ит, балык, карабодай 
ярмасы, яшел борчак, петрушка, сельде-
рей, салат, укроп, шпинат керә. Рибоф-
лавинга тәүлеклек ихтыяҗ 1,5 мг. 

В3 витамины – ниацин
В3 витамины никотин кислотасы бу-

ларак мәгълүм. Ул организмда ниацина-
мид – никотинамидка әверелә, майлар-
ны таркатуда катнаша. Югары дозаларда 
ниацин инсулин бүлеп чыгарып, аш-
казаны асты бизенең күзәнәкләрен 
сакларга мөмкин. Ул шулай ук кан-
дагы холестерин дәрәҗәсен һәм орга-
низмда башка майларны киметә. Аны 
йөрәк авыруларына каршы профилак-
тик чара буларак кулланырга тәкъдим 
итәләр. Организмда ниацин витамины 
җитешмәгәндә, мускулларның көч-сез-
ләнүе, ашкайнатуның бозылуы, аппе-
титның югалуы күзәтелә. Аңа көчле 
дефицит булуы тупасланган тиренең 
кибеп коелуы кебек пелагра авыруына 
китерергә мөмкин. Организмның ни-
ацинга булган тәүлеклек ихтыяҗы 5–
10 мг. Бу витамин чыганакларына ит, 
балык, ярма, йомырка, сөт, сыр, арахис 
(кабыгы белән), көнбагыш төше, кара-
бодай, гөмбә, дөге һәм бодай көрпәләре, 
кунжут орлыгы, бодай һәм бодай оны 
керә. Никотин кислотасы һәм башка В 
группасына кергән витаминнар бигрәк 
тә сыра чүпрәсендә күп. 

Бу витаминны кирәгеннән артык кул-
лану тиренең кызаруына, баш авыртуга, 
кан басымы кимүгә китерергә мөмкин.

В4 витамины – пантотен кислотасы
Пантотен кислотасы да күбрәк сыра 

чүпрәсендә була. Организмның В4 вита-
минына булган ихтыяҗы – 5–9 мг. Төрле 
ризыкларда ул түбәндәге күләмдә бу-
лырга мөмкин: сыра чүпрәсендә – 12 мг, 
бозау бавырында – 8 мг, бозау бөерендә – 
3 мг, арахиста – 2,8 мг, терлек йөрәгендә – 
2,6 мг, терлекләрнең баш миендә – 
2,6 мг, гөмбәдә – 2,2 мг, соя кузагы онын-
да – 2 мг, терлек телендә – 2 мг, кипкән 
борчакта – 2 мг, сырда – 1,8 мг, окунь ба-
лыгында – 1,9 мг, йомырка – 1,6 мг, солы 
боткасында – 1,5 мг, карабодай онында – 
1,4 мг, көнбагыш төше һәм ясмыкта – 1,4 
мг, арыш онында – 1,3 мг, лосось итендә – 
1,3 мг, бодай онында – 1,1 мг, урман 
чикләвегендә – 1,1 мг, сардинада – 1,1 мг, 
кавын һәм кәбестәдә – 1 мг.

В6 витамины – пиридоксин
Пиридоксин аксым һәм майлар алма-

шында катнаша. Ул җитешмәгәндә, үзәк 
нерв системасының эшчәнлеге бозыла, 
тиренең бозылуы мөмкин, шулай ук аш-
казаны-эчәк трактында, җенси сферада 
проблемалар барлыкка килергә мөмкин.

Организмның пиридоксинга булган 
тәүлеклек ихтыяҗы – 3 мг. Ул ашамлы-
кларда түбәндәге күләмдә (мг) була: сыра 
чүпрәсендә – 2,5 мг, кыздырылган бодай-
да – 1,15, терлек бавырында – 0,65–0,85, 
әстерхан чикләвегендә – 0,73, карабодай 
онында – 0,58, урман чикләвегендә – 0,54, 
бананда – 0,51, терлек бөерендә – 0,40, 
йомырка сарысында – 0,30, бәрәңгедә – 
0,25, сардинада – 0,24, көнбагыш 
төшендә – 1,25, соя кузагында – 0,81, фо-
рель итендә – 0,66, коры ясмыкта – 0,60, 
коры борчакта – 0,54, иттә – 0,43, бодай 
онында – 0,34, кәбестәдә – 0,30 мг, коры 
караҗимештә (чернослив), йөземдә – 
0,84, балык итендә – 0,23. В группасы 
витаминнарына шулай ук фолий кисло-
тасы да керә.

В группасы витаминнары
Безнең организмда В12 витамины, 

ягъни кобаламин мөһим роль уйный. 
Ул кан ясалу процессында катнаша, В12 
җитешмәгәндә азканлылык авыруы бар  -
лыкка килә. Организмның кобаламин-
га булган тәүлеклек ихтыяҗы 100 мг. 
Ул без куллана торган ашамлыкларда 
түбәндәге күләмдә (мг) була: сарык ба-
вырында – 104,0, терлек бавырында – 
60–80, сыер бөерендә – 31,0, йөрәгендә – 
11,0, форельдә – 5,0, лосось итендә – 
4,0, йомырка сарысында – 60,6, терлек 
миендә – 4,0, майсыз иттә – 1,8, сыр – 1,6, 
палтус, камбалада – 1,1 мг.

В группасы витаминнарына параами-
нобензол кислотасы (ПАБК) да керә. Ул 
бигрәк тә ирләр организмы өчен мөһим. 
Бу группа витамины, ягъни ПАБК сыер 
бавыры, солы, кәбестә, шпинат, сөт, 
көнбагыш төше, йомырка, бодай көрпәсе, 
гөмбә, үрдергән бодайда күп.

В группасы витаминнарына шулай 
ук биотин керә. Ул кеше организмын-
дагы ризыкны, күзәнәкләр яхшырак 
үзләштерсен өчен, аерым өлешләргә 
аера. Организмның биотинга булган 
тәүлеклек ихтыяҗы 100 микрограмм. 
Биотин сыра чүпрәсендә – 200 мкг, соя 
онында – 70 мкг, йомырка сарысында – 
52 мкг, әстерхан чикләвегендә – 37 мкг, 
арпада – 31 мкг, коры борчакта – 
18 мкг, чәчәк кәбестәдә  – 17 мкг, бодай 
бот  ка   сында – 16 мкг, сарык бавырын-
да – 127 мкг, сыер бавырында – 96 мкг, 
дөге көрпәсендә –  60 мкг, чистартылган 
дө  гедә – 57 мкг, җир чикләвеге (арахис) 
маенда – 39 мкг, солы боткасында – 
24 мкг, бадамда (миндаль) – 18 мкг, гөмбә-
дә – 16 мкг, бодай көрпәсендә – 14 мкг.

В витаминнары группасына шулай ук 
холин керә.

Холин кеше организмына аның нерв 
һәм энергетик функцияләре өчен кирәк, 
бу витаминның, шулай ук бу группада-
гы башка витаминнарның җитешмәве 

җенес органнарының эшчәнлеген юкка 
чыгару дәрәҗәсендә йогынты ясый. 
Организмның холинга булган ихтыяҗы – 
300 микрограмм. Ул түбәндәге про-
дуктларда (100 гр да) шактый күләмдә 
була (мкг): сыер бавырында – 550, ли-
цитинда – 2200, үрдерелгән бодайда – 
406, үрдерелгән дөгедә – 300, сыра чүпрә-
сендә – 240, солы боткасында – 156, бо-
дай көрпәсендә – 143, иттә – 122, бодай 
боткасында – 94, чи яшел борчакта – 75, 
сырда – 46, кәбестәдә – 23, сыер итендә – 
15, йомырка сарысында – 1490, соя ку-
загында – 340, борчакта – 250, арпада – 
139, кыздырылган җир чикләвегендә 
(арахис) – 162, арахис маенда – 145, ме-
лиссада – 69, бәрәңгедә – 66, яшел фа-
сольда – 42, шпинатта – 22, апельсин со-
гында – 12 мг.

В витамин группасына инодитол да 
керә.

Инодитолның булмавы В группасы-
на кергән витаминнарның файдасыз бу-
луына китерә. Организмның инодитолга 
булган тәүлеклек ихтыяҗы – 100 мг. Ино-
дитол төрле продуктларда (100 г продук-
тка) түбәндәгечә (мг): лицитинда – 2200, 
дөге көрпәсендә – 460, арпада – 390, бо-
дайда – 370, солыда – 270, апельсинда – 
210, кыздырылган җир чикләвегендә 
(арахис) – 180, мелиссада – 150, ясмыкта – 
130, персикта – 96, чәчәк кәбестәдә – 
95, карбызда – 64, салатта – 55, помидор-
да – 46, сөттә – 13, сыра чүпрәсендә – 
270, борчакта – 240, соя онында – 205, 
яшел борчакта – 162, йөземдә – 120, 
грейпфрутта – 150, бодай онында – 110, 
кәбестәдә – 95, суганда – 88, бәрәңгедә – 
66, каен җиләгендә – 60, сыер бавырын-
да – 51, йомыркада – 33 мг.

В витаминнары группасына барысы 
25 төр витамин керүе ачыкланган. Шулар 
арасында филлохинон, ягъни К витамины 
да бар. К витамины дип аталган төркемгә 
берничә матдә керә. Алар арасында К1 ви-
тамины бар. Ул бавырда протромбил бар-

лыкка килүенә булыша. К1 витаминының 
җитешмәве нәтиҗәсендә, тире астында 
һәм мускулатурада бик күп вак кына кан 
савулар барлыкка килә. Тәндә җәрәхәт-
яра (травма) вакытында, моның куркы-
ныч кан агуга китерүе мөмкин.

К витамины авитаминозы үт куыгы 
каты авырулар белән зарарланганда, шу-
лай ук эчәкләргә үт согы җитмәү сәбәпле 
булган башка авырулар вакытында да 
барлыкка килергә мөмкин. Нәтиҗәдә 
майлар һәм аларда эрегән витаминнар 
үзләштерелми. К витамины дефици-
ты шулай ук эчәк авыруы вакытында 
да булырга мөмкин. Бавыры авырткан 
кешеләрнең, канның оешуын киметә 
торган дарулар һәм антибиотиклар кул-
ла нучыларның да бу төр витаминга 
булган ихтыяҗы нык арта. К витамины 
үпкәдә һәм ашказаны-эчәк трактында 
кан китүләр булганда, стоматологиядә, 
бавыр, эчәкләр авыртканда кулланыла.

К витамины чыганаклары булып 
чәчәк, брюссель кәбестәләре, ак башлы 
кәбестә, шпинат, томат, яшел борчак, 
кишер, петрушка, кузаклылар, күп кенә 
җиләкләр һәм ярмалар исәпләнә. Якты-
лык төшкәндә К витамины кими, шулай 
ук продуктларны чистарту, эшкәртү, 
түбән температурада туңдыру да андагы 
К витаминының кимүенә китерә.

Р витамины – рутин, чəй катехиннары
Рутин кан тамырлары стенкаларының 

күп сәбәпләрдән барлыкка килгән юга-
ры дәрәҗәдә үткәрүчәнлеген киметә. 
Аны шулай ук геморрагик диатез, ги-
пертония авыруы булганда, бавыр һәм 
үт куыгы, күз, тире авыртканда, аку-
шерлык практикасында, агуланган ва-
кытларда кулланырга тәкъдим ителә. 
Рутинны С витамины белән комплекслы 
рәвештә кулланалар. Ул цитрусларда, 
яшелчәләрдә һәм чәй составында була.

U витамины
U витамины – язвага (җәрәхәткә) 

каршы витамин. Ул яшелчәләрнең шул 
исәптән кәбестәнең чи согында табыла.

Составында бу витамин булган кә-
бестә согы һәм башка үсемлек сокла-
ры ашказаны һәм уникилле эчәктәге 
җәрәхәтне дәвалауда әйбәт нәтиҗә 
би рә. Бу сокларны кулланганда җәрә-
хәтләр бик тиз төзәлә һәм җөйләнә. Бу 
сокларның җәрәхәтне дәвалау үзен чәлеге 
алар составында метилметионинсульфа-
ния булу белән бәйле. Бу матдә башка 
төр яшелчәләрдә, җиләк-җимешләрдә 
табыла, ул шулай ук яңа савылган сөттә, 
чи тавык йомыркасы сарысында, кай-
бер терлек һәм үсемлек майларында 
бар. Бу витамин үсемлекләрнең кайда, 
нинди шартларда үстерелүенә дә бәйле. 
Кояш нурлары мулрак булган урын-
нарда үскән үсемлекләрдә ул күбрәк. 
Әмма бу витамин югары температу-
ра тәэсирендә – продуктны кайнар юл 
белән эшкәрткәндә – бик җиңел таркала, 
тик оптималь температурада киптерүне 
һәм туңдыруны яхшы кичерә.

F витамины
Бу витамин линолиев, линоленов һәм 

арахидон дигән май кислоталарында 
була. Бигрәк тә көнбагыш, чикләвек, соя, 
мамык, фундук, җир чикләвеге (арахис), 
шулай ук әстерхан чикләвеге, җитен, 
кычыткан орлыгы, рапс майларында 
күбрәк була. Кеше организмының бу төр 
витаминга булган тәүлеклек ихтыяҗы – 
1–2 грамм. Моның өчен көн саен 25–30 
г үсемлек мае кулланырга кирәк. Бу 
витамин холестеринның эри торган 
кушылмаларга күчүенә булыша һәм 
шул рәвешле аның организмнан бүленеп 
чыгуын җиңеләйтә. Туендырылган май 
кислоталары атеросклерозны дәвалауда 
кулланыла. Бу кислоталарны тире авы-
руларын, экзема, тимгелне (әйтик, кыза-
мык тимгелен) дәвалауда кулланалар.

Ферментлар
Ферментларга организмда бара тор   ган 

химик реакцияләрнең катализаторлары, 
аксымнар керә. Ферментлар матдәләр 
алмашу процессындагы үзгәрешләрнең 
тизлеген арттыралар, аларның тарка-
луын, юкка чыгуын гына түгел, таркалу 
продуктларыннан организмда кат  лаулы 
матдәләрне синтезлауны да тәэмин 
итәләр. Ферментлар гидролизларга – ор-
ганик кушылмаларның суда таркалуын 
тизләтүчеләргә бүленә. Эстероза фермен-
ты катлаулы эфирларны тарката һәм син-
тезлауда катализатор буларак катнаша. 
Липаза майларны тарката һәм синтезлый. 
Ул кеше һәм терлек организмында гына 
түгел, үсемлекләрдә дә, бигрәк тә горчи-
ца орлыгында, фасоль, борчак, көнбагыш 
орлыгында, кукурузда, солы һәм башка 
ярма культураларында да була. Хлоро-
филаза ферменты хлорофилл ны фитолга 
кадәр тарката, барлык яшел үләннәр со-
ставында да бар. Сульфатоза һәм фосфа-
тоза исә катлаулы эфирларны күкерт һәм 
фосфор кислоталарына кадәр таркаталар. 
Сульфатозаларга мисал итеп, горчица 
орлыгында була торган гликозидларны 
гидролизлаштыруны, си нигрин фермен-
тын китерергә мөмкин. Фосфатозалар бо-
дай, бәрәңге, фасоль һәм башка күп кенә 
үсемлекләрдә була. Карбогидразларга гли-
козид һәм полисахаридларны таркатучы 
ферментлар керә. Эмульсин фер менты 
– мигдалин ны, арбутоза арбутин ны тар-
ката. Үсемлекләрнең углеводларга бай 
барлык өлешләрендә полисахаридларны 
таркатучы полиазлар, целлюлоза, ами-
лаза, инулиназа, пектиноза ферментлары 
була. Амидазалар группасына керә тор-
ган ферментлар үсемлекләрдә еш очрый. 
Уреаза ферменты мочевинаны тарката, 
нуклеаза исә нуклеин кислотасын тар-
ката. Күбесенчә кузаклыларда һәм кабак 
үсемлекләрендә, арпа составында була. 
Аспарагин һәм глютаминны гидролиз-
лау гөмбәләрдә, чүпрәдә, бактерияләрдә 

очрый. Протеазалар – аксым һәм поли-
пептидларны аминокислоталарга кадәр 
таркатуда катнашучы ферментлар. Пеп-
син протеазасы, мәсәлән, ашказаны ас-
ты бизе тарафыннан бүленә. Лиаз груп-
пасы ферментлары төрле реакцияләрдә 
катнашалар. Оксидоредуктаз классына 
реакцияләрне тизләтүче ферментлар ка-
рый. Аларга сулыш алу процессында кат-
нашучы оксидаза, пероксидаза, каталаза 
ферментлары керә.

Гормоннар
Үсемлекләрдә аларның үсешен сти-

муллаштыручы матдәләр дә була. Мон-
дый матдәләргә барлык үсемлекләрдә 
дә була торган ауксиннар, ягъни бер ни-
гезле аминокислоталар, гормоннар керә. 
Мондый матдәләрнең әһәмияте әлегә 
ахырына кадәр өйрәнелмәгән. Шуны-
сы мәгълүм, кузаклыларның кузагында 
һәм башка кайбер үсемлекләрдә кеше 
организмында углеводлар алмашуы-
на йогынты ясый торган гликокинин 
гормоны бар. Ә кишер, кәбестә, салат 
кебек яшелчәләрдә калкансыман биз 
гормонының ясалуын стимуллашты-
ручы тирекинин бар, солыда, киресенчә, 
калкансыман бизнең секретор функция-
сен тоткарлаучы тиреостазин дигән 
матдәнең булуы мәгълүм.

Минераль матдəлəр
Кеше тәне массасының 97,4 процен-

тын 4 элемент тәшкил итә: кислород, 
водород, кальций һәм азот. Кеше орга-
низмы составындагы шулардан калган 
барлык элементларга тәннең кырыктан 
бер өлеше генә туры килә. Элемент нин-
ди генә кечкенә булмасын, ул бөтен ор-
ганизмга сибелгән. Кешеләр бер-берсенә 
шуның белән охшаш: һәркайсыбызда ми-
нераль матдәләр якынча бер дәрәҗәдә. 
Шуның белән бергә, һәр җанлы организм 
матдәләрнең төрлечә керешүе һәм төрле 
концентрациядә булуы белән кабатлан-

мас. Барлык минераль матдәләрне, алар-
ны организмда һәм азык продуктларында 
никадәр булуына карап, микро- һәм мак-
роэлементларга аерып карыйлар. Җанлы 
тукыманың һәр 100 граммына чагыш-
тырмача күбрәк – 10–100 миллиграмм 
туры килә торган макроэлементларга 
кальций, фосфор, магний, калий, на-
трий, хлор, күкерт керә. Галимнәр шу-
лай ук организмның нормаль эшчәнлеге 
өчен тимер, молибден, марганец, цинк, 
йод, хром, кобальт, фтор, никель, строн-
ций, кремний, ванадий һәм селенның 
да кирәк булуын исбатлыйлар. Бу эле-
ментлар чыгышы белән терлекчелек һәм 
үсемлекчелеккә караган теләсә нинди 
җанлы организм составына керә. Алар-
дан башка яшәү мөмкин түгел. Санап 
кителгән барлык микроэлементлар җан 
ияләренең яшәешенә сизелерлек йогын-
ты ясыйлар, хәтта алар миллиграммның 
уннан, йөздән, хәтта ун, йөз меңнән бер 
өлеше кадәр генә булсалар да... Кеше 
рационында теләсә нинди элементның 
булуы шарт. Концентрациясенең нин-
ди булуына карап, теге яки бу элемент 
файдалы да, зыянлы да булырга мөмкин. 
Кайбер элементлар нык агулы, әмма 
алар мәгълүм бер концентрациядә 
кеше организмы өчен кирәк. Минераль 
матдәләр кеше туклануында алыштыр-
гысыз факторлар булып тора, аларның 
җитешмәве яисә бөтенләй булмавы орга-
низмда матдәләр алмашуының бозылуы-
на һәм, ниһаять, төрле авыруларга китерә. 
Кайбер минераль матдәләрнең җитеш-
мәве сөяк, теш тукымаларының формала-
шуы процессы бозылуга, организмдагы 
барлык биохимик процессларның тукта-
луына китерә.

Азыктагы төрле минераль матдәләр 
организмга төрлечә йогынты ясый. Каль-
ций, магний, натрий, калий кебек эле-
ментлар нигездә селтеле тәэсир итәләр, 
составында бу элементлар булган сөт 
һәм сөт продуктлары, яшелчә, җиләк-

җимеш селтеле тирәлеккә күчеш ясый. 
Ә ит, балык, йомырка, икмәк, ярма кул-
лану әче тирәлек формалашуга этәреш 
я  сый, чөнки бу продуктлар әче реакция-
ле фосфор, күкерт, хлорга бай. Ризыкта 
нисбәт сакланырга тиеш. Әгәр дә азыкта 
фосфор артык булса, эчәкләрдә кальций 
начар үзләштерелә. Бу – кальцийның 
сөякләрдән бүленүенә китерергә мөм   кин. 
Кальций һәм фосфор организмга 1:1 яисә 
1:1,5 нисбәтендә кабул ителергә тиеш. Бу 
яктан сөт һәм сөт продуктлары куллану – 
идеал очрак. Ә менә иттә, икмәк, треска-
да, бәрәңгедә, солы боткасында фосфор 
кальцийга караганда күбрәк. Диспропор-
ция булмасын өчен, рационга кальций-
лы продуктлар кертергә кирәк. Ботканы 
сөт белән ашарга, икмәкне сыр белән, 
балыкны яшелчә белән ашарга кирәк. 
Организмның кальцийны үзләштерүен 
организмда магнийның күп булуы 
киметә. Бу минералларның оптималь 
нисбәте – 1:0,5. Калий һәм натрий төрле 
биойогынты ясыйлар. Натрий организмга 
хлор тозы рәвешендә керә. Өлкән кешенең 
натрийга булган ихтыяҗы 4–6 грамм. 
Тозның артык булуы организмда суның 
тоткарлануына, шешенү, кан басымының 
күтәрелүенә, йөрәкнең начар эшләвенә 
китерә. Калий исә, киресенчә, сыекчаның 
организмнан бүленеп чыгуына булы-
ша, йөрәк-кан тамыры системасының 
эшен яхшырта, мускуллар эшенә уңай 
йогынты ясый. Калийның канда түбән 
концентрациядә булуы мускулларның 
ярсуына – кирәгеннән артык эшләвенә, 
йөрәк тибешенең көчәюенә китерә. 
Моны булдырмас өчен, бәрәңге, яшел 
тәмләткечләр: кинза, петрушка, сельде-
рей, бакча культуралары, йөзем, кипкән 
җимешләр кулланырга кирәк. Ризык ни-
кадәр төрледән булса, минераль мат дә-
ләрнең үзләштерелү дәрәҗәсе шул кадәр 
яхшырак. Ризыкларны кирәгеннән артык 
югары температурада эшкәртү минераль 
матдәләрнең күп югалуына китерә. Ми-

нераль матдәләр аксым, углевод, май, ви-
таминнар, су алмашуда актив катнаша-
лар. Алар аксымның тиешле коллоидлы 
хәлен һәм башка сыйфатларын (диспер-
слыгын, гидрофильлеген, эрүчәнлеген, 
үткәрүчәнлеген) тәэ  мин итә. Аксымның 
организмдагы күптөрле биохимик про-
цессларда катнаша алу мөмкинлеге аның 
әлеге сыйфатларга ни дәрәҗәдә ия бу-
луына бәйле. Кальций һәм магнийның 
аксымның гидрофильлеген киметүе 
ачыкланды. Ә калий, киресенчә, аны 
арттыра. Минераль матдәләр аксым 
молекуласының составына керәләр һәм 
протеидлар барлыкка китерәләр, фос-
фор – казеин составына, ә тимер гемог-
лобин составына керә. Кайбер минераль 
кушылмалар аксымны синтезлауда, угле-
вод һәм май алмашуында да актив катна-
шалар. Майларны үзләштерү процессын-
да бигрәк тә фосфор актив. Минераль 
матдәләр фермент процесслары нормаль 
барсын өчен дә кирәк, алар ярдәмендә оп-
тималь тирәлек формалаша.

Минераль матдәләр организмның 
иң җаваплы функцияләрен көйләүдә 
мөһим роль уйныйлар: кан ясау процес-
сында, нерв һәм җенси системаларның 
эшчәнлегендә.

Шулай итеп, макро- һәм микроэле-
ментлар организмның эшчәнлегендә зур 
физиологик әһәмияткә ия, хәтта алар 
организмда кирәкле процентның йөз 
меңнән, миллионнан бер өлешен генә 
тәшкил итсәләр дә. Микроэлементлар-
га тимер, бакыр, марганец, цинк, фтор, 
йод, бром, бор, молибден керә. Кеше ор-
ганизмында болардан тыш ультрамик-
роэлементлар да була, алар процентның 
0,00001 дән 0,000000000001 гә кадәр 
өлеше белән билгеләнә. Мондый 
эле ментлардан кобальт, алюминий, 
көмеш, кургаш, никель, сөрмә, си-
лиций, самарий, вольфрам, цирко-
нийны күрсәтергә мөмкин. Әмма әле 
ультрамикроэлементларның терлек һәм 

үсемлекләр тукымасындагы күп төр-
ләре тиешенчә өйрәнелмәгән. Җенес 
әгъзалары бизләрендә, мәсәлән, цинк 
була, баш мие гипофизында – цинк һәм 
хром, ашказаны асты бизендә – цинк һәм 
никель, бөерләрдә – кадмий, үпкәләрдә – 
литий. Аерым элементлар фермент, 
гормоннар һәм витаминнар составы-
на да керә. Бакыр – әчетүче фермент, 
калкансыман биз гормоны тироксин-
да – йод, ашказаны асты бизе гормоны 
инсулинда цинк була. Бакыр, кадмий 
һәм кобальт организмда адреналин 
алмашуга йогынты ясый, кобальтның 
җитешмәве азканлылык булганда ча-
гылыш таба. Магний, цинкның җи-
теш мәве җенес сферасының бозылуы-
на китерә, чистартучыларга селен, 
маг  ний, марганец, цинк, хром, калий, 
молибден, ванадий һәм литийны кер-
тергә була. Әмма чистартучылар ор-
ганизмда балансланган булганда нәти-
җәлерәк. Озак яшәүчеләрдә минераль 
матдәләр балансы идеаль, бигрәк тә 
кальций-магний-фосфор балансы, 
шулай ук калий-натрий баланслары. 
Марганецның чистарту сәләте бигрәк 
тә селенның әчетүгә каршы тору сый-
фатлары белән бергә булганда бик зур. 
Озак яшәүчеләрнең организмында 
марганец шундый дәрәҗәдә югары ки: 
артерияләрнең стенкаларындагы тукы-
маларга үтеп кереп, алар йөрәк һәм кан 
тамырлары кысылуының төп сәбәпчесе 
булган кальцийны куркыталар, кальций 
алардан читтәрәк булырга тырыша.

Күп кенә минераль матдәләр угле-
вод һәм майлар алмашуында, аксым-
ны синтезлауда катнашалар. Майларны 
үзләштерү процессында фосфор актив. 
Магний да чистарту сыйфатларына ия. 
Ул җитәрлек күләмдә булганда, актив 
рәвештә күзәнәк кальциен кысып чыга -
ра. Магнийны һәм башка микроэле-
ментлардан марганец, калий, цинк, селен, 
хромны кирәк күләмдә кулланып, йөрәк 

авыруларын, шулай ук артерияләрнең 
катуын туктатырга мөмкин.

Әлеге элементлар бигрәк тә кан та-
мырларын тырышып чистарталар. Сә-
ламәтлек өчен, бигрәк тә яшәү өчен 
куркыныч булган авыр металлардан 
ак кургашны күрсәтергә мөмкин. Кад-
мий, терекөмеш кебек башка авыр 
металларның да кешеләргә зур зыян 
китерүе мәгълүм. Организм өчен алю-
миний да зыянлы, тимернең күп бу-
луы кешене үтерә, алюминий хәтернең 
югалуына, Альцгеймер авыруына һәм 
картаюның башка билгеләре тууга 
китерергә мөмкин. Кан тамырларын 
бигрәк тә газландырылган алкогольсез 
эчемлекләр, куертылган сөт һәм сыер ите 
җимерергә мөмкин. Кальций күп бул-
ганда, буын һәм артерияләр бик тиз ка-
тып кала. Әгәр организмда кальцийның 
антагонисты марганец күп булса, мон-
дый хәл күзәтелми.

Күп кенә продуктлар экологик яктан 
чиста булмаган, химия белән зарарлан-
ган, пестицидлар, гербицидлар белән 
эшкәртелгән, химик ашламалар белән 
ашланган урыннарда үстерелә. Мондый 
үсемлек продуктлары чын мәгънәсендә 
агулы матдәләр белән тыгызлап туты-
рылган була. Аларны терлекләргә ашат-
кач, үсемлекләрдәге зыянлы матдәләр 
кеше куллана торган сөткә, иткә һәм 
башка терлекчелек продуктларына кү-
чә, һәм кеше аны кулланып зыян күрә. 
Ә бит туфракны һич югында елга бер 
тапкыр торф яисә туралган салам, үлән, 
яфрак калдыклары белән ашларга бу-
лыр иде. Әмма бу эшләнми. Химик-
лар раславынча, кешенең эшчәнлеге 
нәтиҗәсендә, табигатьтә берничә йөзләп 
әлегә кадәр мәгълүм булмаган зыянлы 
матдәләр пәйда булды... Кеше, шун-
дый продуктларны кулланып, үз-үзен, 
сәламәтлеген юкка чыгара. Зыянлы 
матдәләр аллергия, психоз, неврозның 
көчәюе һәм таралуына китерә. Аллергия 

баш миен, йөрәк-кан тамырлары, ашкай-
нату, нерв системасын туздыра. Зарар-
ланган сыра, икмәк чүпрәсе, сыер ите 
һәм сарык ите, чеби ите, шоколад, ана-
нас, кофе, кукуруз, брюссель кәбестәсе, 
йомырка, баллы борыч, помидор, са-
лат, латук, бодай, сөтне күбрәк куллану 
нәтиҗәсендә, күпләр җенси якынлыкка 
тартылу сыйфатларын югалта.

Мәгълүм булганча, марганец, йод, 
цинк кешенең үсүенә йогынты ясый. 
Молибденның артык булуын подагра 

белән, ванадийның мул булуын кариес 
белән, стронцийның күп булуын Кашин 
авыруы белән бәйлиләр. Марганецның 
аз күләмдә булуы кан ясалуын, имму-
нореактивлыкны арттыра, күп булуы, 
киресенчә, киметә. Кобальт кан яса-
луга тимер һәм бакыр булганда гына 
нәтиҗәле йогынты ясый.

Ашказаны-эчәк трактында минераль 
матдәләр, үзләштерелеп, канга һәм лим-
фаларга күчәләр, ә артык өлеше бөер 
һәм эчәк тарафыннан бүлеп чыгарыла.

Кайбер минераль матдəлəрнең азык продуктлары составындагы күлəме, 
кулланыла торган азыкның 100 граммындагы өлеше, мг % ларда
Продукт натрий калий кальций марганец фосфор тимер

1 2 3 4 5 6 7
Абрикос 30 305 28 19 26 2,1
Апельсин 13 197 34 13 23 0,8
Сарык ите 75 345 11 22 215 2,3
Сыер ите 65 334 10 23 210 2,8
Борчак – 731 89 88 226 7,0
Яшел борчак 2 285 26 38 122 0,7
Йөзем 47 860 80 42 129 3,0
Кəбестə 13 185 48 16 31 1,0
Бəрəңге 28 568 10 23 58 0,9
Карабодай ярмасы – 167 70 98 298 8,0
Дөге ярмасы 26 54 24 21 97 1,8
Бодай ярмасы 39 201 27 101 233 7,0
Солы ярмасы 45 292 64 46 361 3,9
Кукуруз ярмасы 55 147 20 36 109 2,7
Күрəгə 171 1717 160 105 146 12,0
Ак май 74 23 22 3 19 0,2
Сөт 50 146 121 14 91 0,1
Кызыл кишер 21 200 51 38 55 1,2
Сыер бавыры 63 240 5 18 339 9,0
Персик – 363 20 16 34 4,1
Персик (кипкəн) – 2043 115 92 192 24,0
Чөгендер 86 288 37 43 43 1,4
Дуңгыз мае 51 242 7 21 164 1,6
Кара җимеш 104 864 80 102 83 13,0
Каймак, 30 % 32 95 85 7 59 0,3
Сыр (Голландия) 950 – 760 – 424 –
Сыр (Россия) 1000 116 1000 47 544 0,6
Майлы эремчек 41 112 150 23 217 0,4
Майсыз эремчек 44 115 176 24 224 0,3
Өрек 171 1781 166 109 152 12,0
Треска 78 338 39 23 222 0,6
Хəлвə 41 274 824 303 402 50,1
Арыш икмəге 583 206 38 49 156 2,6
Бодай икмəге 575 185 37 65 218 2,8
Шоколад 76 543 187 37 235 1,8

Ашказаны-эчәк тракты авырула-
рын дәвалау

1. Ашказаны-эчәк тракты атониясе 
булганда – артыш җимеше, өч яфраклы 
кондыз үләне яфраклары, кызыл чатыр 
(золототысячник) үләне.

2. Ашказаны ахиллиясе – бәбкә 
үләне, спорыш, борыч бөтнеге үләне, 
кондыз үләне.

3. Диспептик бозылулар белән аш-
казаны ахиллиясе – өч яфрак (кондыз 
үләне).

4. Туры эчәкнең төшүе – тилерткеч 
(дурман) яфраклары.

5. Эчәкнең күперүе – тау арнигы (ур-
ман тәмәкесе) чәчәкләре, өч яфраклы 
кондыз үләне, әче әрем үләне.

6. Эчәкнең күперүе, ашказаны һәм 
уникилле эчәкнең җәрәхәт (язва) авы-
руыннан соң булган эч кату – аир тамы-
ры, алоэ, сары мәтрүшкә.

7. Эчәкнең күперүе – шома көпшә (дя-
гиль) тамыры, сары мәтрүшкә.

8. Ашказанындагы авырту белән 
эчәкнең күперүе – аир тамыры (кылыч 
үлән), әче әрем, сары мәтрүшкә, борыч 
бөтнеге.

9. Эчәк, эч күперү (эчәк полипы вакы-
тында) – укроп орлыгы.

10. Эчәкнең күперүе – әнис (тмин) 
орлыгы, укроп, меңьяфрак үләне, солы 
саламы, аир тамыры, валериана тамы-
ры.

11. Эчәк күперүе, югары әчелектәге 
гастрит – валериана тамыры, аир тамы-
ры, саз кипкәре үләне, сары мәтрүшкә, 
өч яфраклы кондыз үләне, гөлбадран 
(пижма) чәчәге.

12. Эчәк күпергәндә газ куу һәм үт 
куу өчен – әнис орлыгы.

13. Асцит, ашказаны-эчәк спазмнары – 
тау арнигы төнәтмәсе.

14. Гастроэнтерит – спорыш, бәбкә 
үләне, сары мәтрүшкә, мелисса (лимон 
исле бөтнек) үләне.

15. Хроник гастрит – алтей тамыры, 
живость тамыры.

16. Гастритлар, ашказаны һәм уникил-
ле эчәктәге язва (җәрәхәт) – пәйгамбәр 
тырнагы (календула) чәчәкләре.

17. Гастритлар, ашказаны җәрәхәте – 
каен җиләге яфраклары һәм җиләге.

18. Ашказанының югары һәм түбән 
әчелектәге гастритлары, ашказаны җәрә-
хәте – аир тамыры.

19. Ашказанының югары әчелектәге 
гастритлары – сары мәтрүшкә үләне һәм 
кызыл чатыр үләне, чәнечкеле зобник 
үләне.

20. Ашказанының югары әчелектәге 
гастриты – спорыш, бәбкә үләне, саз 
кипкәре үләне, дару розмарины яфрак-
лары.

21. Югары әчелектәге гастрит, сару 
кайнау, эч кату – сары мәтрүшкә үләне, 
саз кипкәре үләне, өч яфраклы кондыз 
үләне, гөлбадран чәчәкләре, валериана 
тамыры, аир тамыры.

22. Ашказаны согы түбән һәм нор-
маль әчелектәге гастрит, сару кайнау – 
алтей тамыры, бөтнек, бәбкә үләне, фен-
хель җимеше, сары мәтрүшкә, сарут та-
мыры.

23. Ашказаны согы югары әчелектә 
булган гастрит – кондыз үләне һәм бо-
рыч бөтнеге яфраклары, меңьяфрак һәм 
кызыл чатыр үләне, мелисса яфраклары, 
колмак күркәләре.

24. Югары әчелектәге ашказаны согы 
булган гастрит – шома көпшә (дягиль) 

АВЫРУЛАРНЫ ДƏВАЛАУЧЫ ҮСЕМЛЕКЛƏР

һәм артыш җимеше, шалфей яфраклары, 
әче әрем үләне.

25. Дизентерия – кычыткан яфракла-
ры, бөрлегән яфрагы, туры тәпичә (лап-
чатка) тамыры.

26. Диспепсия, метеоризм – әнис ор-
лыгы, фенхель.

27. Ашказаны-эчәк авыруларын 
дәвалау – алтей тамыры.

28. Аз ашау белән бәйле ашказа-
ны-эчәк авырулары – сукыр кычыткан 
үләне.

29. Эч кату – эт шомырты (кошкун-
мас) җимеше.

30. Эчәк атониясе белән бәйле эч кату – 
алтей тамыры, җитен орлыгы, фенхель 
җимеше, кошкунмас (эт шомырты) тамы-
ры, шома төче тамыр (солодка) тамыры.

31. Гепатит вакытында тәрәтне көйләү 
– кычыткан, ак чәчәк (ромашка), әнис 
орлыгы, эт шомырты кайрысы.

32. Ашказаны эшләмәгәндә – тал 
кайрысы.

33. Ашказаны-эчәктән кан китүе – 
елан үләне тамыры, җитен орлыгы.

34. Ашказаныннан кан китү – имән 
кайрысы.

35. Агуланганнан соң ашказаны-
эчәктәге катар – мәтрүшкә үләне, мелис-
са яфрагы, каен җиләге.

36. Гемоколит – ике өйле кычыткан 
яфрагы, бөрлегән.

37. Хроник эч кату, геморрой – эт шо-
мырты кайрысы.

38. Геморрой, спазматик колит, арт 
юлда ярылулар булганда – ат кузгалагы 
тамыры.

39. Хроник панкреатит – барбарис 
кайрысы, төче тамыр (солодка) тамыры.

40. Колитлар – тәпичә (лапчатка) та-
мыры, елан үләне тамыры, су кынасы, 
көтүче сумкасы үләне, каз тәпичәсе, бо-
рыч бөтнеге яфрагы, ак чәчәк (аптека ро-
машкасы) чәчәкләре.

41. Эч китү – аир тамыры, каен яфра-
гы, гранат җимешенең кабыгы, сары 

мәтрүшкә үләне, меңьяфрак, спорыш, 
олы бака үләне яфрагы, кара җиләк 
җимеше, елан үләне тамыры, ак чәчәк 
(ромашка) чәчәкләре.

42. Күңел болгану, косу, ашказаны 
кысылу (спазмы) – борыч бөтнеге яф-
раклары.

43. Күңел болгану, косу, ашказанында 
спазм – борыч бөтнеге яфраклары.

44. Энтероколит, ашказаны һәм уни-
килле эчәктә җәрәхәт булганда үт согы 
кудыру чарасы буларак – гөлбадран 
чәчәкләре.

45. Ашказаны һәм уникилле эчәктә 
җәрәхәт – фенхель җимеше, алтей тамы-
ры, ак чәчәк, сарут тамыры, төче тамыр, 
балан җимеше, зәңгәр синюха тамыры, 
саз кипкәре үләне.

46. Әчелекнең югары булуы, эчнең 
күперүе, сару кайнау, эч кату – апельсин 
кабыгы, аир тамыры, сары мәтрүшкә 
үләне, гентиана тамыры.

47. Эчәк җәрәхәте, бавыр ялкынсы-
нуы, ишиас – кара аю баланы (бузина) 
җимеше.

48. Хроник колит – чормавык (пови-
лика) үләне.

49. Кискен гастрит, энтерит, энтеро-
колит, җәрәхәт авыруы – бака яфрагы 
үләне яфраклары.

50. Геморрой – аю баланы яфракла-
рының сөтсыман чагы, спорыш (бәбкә 
үләне), ат каштаны ботаклары кайрысы, 
рәваҗ, аир тамыры, эт шомырты кайры-
сы.

51. Солитер – кабак орлыгы. 
52. Тасма суалчаннар – гөлбадран чә-

чәге, әрем үләне, эт шомырты кайрысы.
53. Бабасыр һәм аскаридалар – ак 

чәчәк, сары горечавка тамыры, гөлбад-
ран чәчәге, әче әрем тамыры, эт шомыр-
ты кайрысы, песи үләне (валериана) та-
мыры.

54. Йомры суалчаннар – волов 
чикләвеге яфраклары, әче әрем үләне.

Бавыр һəм үт согы юллары авырула-
рын дəвалау

1. Боткин авыруы – рута (сәдәф уты) 
үләне.

2. Цирроз вакытындагы сары авы-
руы, гепатит – комлык үлмәс чәчәге 
(бессмерт ник).

3. Гепатит – барбарис җимеше, каен 
яфрагы, әстерхан чикләвеге, сары 
мәтрүшкә үләне, меңьяфрак үләне, вале-
риана тамыры, камырлык чәчәге, барба-
рис кайрысы, борыч бөтнеге яфрагы, на-
ратбаш үләне, дарулы төтәч (дымянка), 
кыргый цикорий үләне.

4. Үт куу чаралары – тузганак та  мы -
ры, эт шомырты тамыры, борыч бөтнеге 
яфраклары, әче әрем үләне, комлык 
үлмәс чәчәге (бессмертник), эт шомыр-
ты кайрысы, буяу моренасы тамыры, 
барбарис тамыры, канлут үләне, дару 
дымянкасы үләне.

5. Үт куыгында таш авыруы – туя чы-
быкчалары, комлык үлмәс чәчәге, бәбкә 
үләне (спорыш), канлут үләне, сары 
мәтрүшкә үләне, гади цикорий, эт шомыр-
ты кайрысы, мелисса үләне, канлут үләне, 
бөтнек яфраклары, каен җиләге яфрак һәм 
җиләкләре, буяу моренасы тамыры.

6. Бавырның ашказаны эшчәнлеге 
белән бәйле булган авыруы – сары 
мәтрүшкә үләне, бәбкә үләне, гади цико-
рий, комлык үлмәс чәчәге, эт шомырты 
кайрысы, ак чәчәк (аптека ромашкасы).

7. Үт куыгы ялкынсынуы – кызыл ча-
тыр (золототысячник) үләне, аир тамы-
ры, комлык үлмәс чәчәге.

8. Хроник гепатит (кан әйләнеше бо-
зылу, шешенү булганда) – язгы адонис 
үләне, канлут үләне.

9. Бавырның сары белән бәйле авы-
руы – хуш исле сырмавык (ясменник) 
үләне.

10. Бавыр авыруы, бөерләрдә һәм си-
дек куыгында таш булганда, невралгия, 
эч китү, метеоризм, ашкайнату бозыл-
ганда – кара әче торма согы.

11. Бавыр авыруы, аерым зонада кан 
йөреше бозылганда (тукталганда) – гади 
мәтрүшкә үләне.

Бөер һəм сидек юллары авыруларын 
дəвалау

1. Сидек куыгы атониясе – сары зе-
ленчук чәчәкләре.

2. Асцит һәм күкәйлекләрдә су 
җыелганда – каен яфрагы, гөлҗимеш 
җимеше, чәнечкеле корычтамыр (сталь-
ник) тамыры.

3. Простатага гипертрофия булган-
да, диатездан – каен яфрагы, лещина 
чикләвеге яфраклары, бал икмәге (пер-
га).

4. Простата бизенең (ирләр җенес ор-
ганында) ялкынсынуы, бөер һәм сидек 
куыгы авырулары – петрушка орлыгы 
яисә тамыры.

5. Простата бизләренең, сидек 
юлларының ялкынсынуы – киндер ор-
лыгы.

6. Сидек куыгының, бөер лоханка-
лары һәм сидек чыгару юлларының ял-
кынсынуы – алтей тамыры, толокнянка, 
аир тамыры, каен бөресе, меңьяфрак 
чәчәкләре.

7. Бөерләр һәм сидек куыгы ялкын-
сынуы – күкчәчәк (василёк) таҗлары.

8. Сидек куыгының кискен ялкынсы-
нуы, бөердә, сидек куыгында таш бул-
ганда, сидек куыгында спазм – чукмар-
сыман күкерт үләне споралары.

9. Нефрит – җитен орлыгы, корычта-
мыр тамыры, каен яфрагы, эт борчагы 
(просвирник) чәчәге, петрушка орлыгы, 
гөлҗимеш җимеше, толокнянка яфрагы, 
дарулы любисток тамыры, сарут тамы-
ры, вероника үләне, бәбкә үләне (спо-
рыш), артыш җимеше.

10. Бөердә таш авыруы – арчан (ве-
реска) үләне, әрекмән тамыры, дару туз-
ганагы үләне, кишер согы, каен җиләге 
яфрагы, нарат җиләге, розмарин, нарат-
баш үләне, төче тамыр, әнис орлыгы, ар-

тыш җимеше, фасоль кузагы, кара җиләк 
яфрагы, сары мәтрүшкә үләне.

11. Хроник нефрит – кара аю җиләге 
яфраклары, сары мәтрүшкә үләне, өч 
төсле (ала) миләүшә (фиалка) үләне һәм 
чәчәкләре, вероника үләне, бәбкә үләне, 
артыш җимеше, фасоль кузагы, кара 
җиләк яфрагы, сары мәтрүшкә үләне.

12. Полиартрит, сидек чыгару 
юлларының җитешсезлеге, сигәндә 
авырту тою – кара тупыл бөреләре.

13. Сидек куыгы, бөер ялкынсыну, 
бөердә таш – меңьяфрак үләне, аир та-
мыры, каен бөресе, толокнянка, нарат-
баш яфрагы, төче тамыр үләне тамыры, 
әнис орлыгы, артыш җимеше.

14. Никтурия булганда – фасоль ку-
загы, арчан (вереска) үләне, любисток 
үләне тамыры, петрушка орлыгы, нарат-
баш үләне, кызыл чатыр (золототысяч-
ник) үләне, колмак күркәсе.

15. Йөрәк җитешсезлеге булганда 
сидек куу чарасы – буяу куагы (дрок) 
үләне.

16. Кан әйләнеше җитешсезлеге бул-
ганда сидек куу чарасы – кукуруз чәчәк 
авызчыгы (рыльце).

17. Сидек куучылар – әрекмән тамы-
ры, толокнянка яфрагы, күкчәчәк (ва-
силёк) чәчәкләре, төче тамыр, артыш 
җимеше, каен яфрагы, тузганак тамыры, 
нарат җиләге яфрагы.

18. Сидек бүленүнең бозылуы – имән 
кайрысы, золотушник үләне, кара аю ба-
ланы (бузина) чәчәкләре, сары мәтрүшкә, 
өч төсле (ала) миләүшә чәчәге, живо-
кость тамыры.

19. Сидек һәм орлык тота алмау – 
көтүче сумкасы үләне.

20. Бөердә таш авыруы, сидек куы-
гында таш булганда – гади әрем (черно-
быльник) яфрагы, толокнянка яфрагы, ки-
шер орлыгы, наратбаш үләне, укроп үләне.

21. Сидек тотмау, баш авырту – гади 
баллы чәчәк (льнянка) үләне.

22. Эч катканда сидек бүленү функ-

циясен җайлаштыра, үт бүленүне арт-
тыра, тоз һәм су алмашуны, бөерләрнең 
фильтрлавын көчәйтә, хлорның интен-
сив бүленүенә китерә – кабак йомшагы.

23. Матдәләр алмашу бозылганда, 
бөерләр һәм йөрәк авыртканда сидек куу 
чаралары – кабак согы, адонис үләне.

24. Бөер һәм сидек куыгы ялкынсын-
ганда – нарат үләне яфраклары.

25. Хроник нефрит, диатез, бөерләр 
ялкынсынганда – гади золотушник.

26. Ташлы диатез – гөлҗимеш тамыры.
27. Бөерләрдә таш – гади әрем (чер-

нобыльник) яфрагы, толокнянка, кишер 
орлыгы, укроп, наратбаш үләне.

Йөрəк-кан тамырлары системасы 
авыруларын дəвалау

1. Аритмия мерцательная – камырлык 
чәчәге, пәйгамбәр тырнагы чәчәкләре.

2. Йөрәк мускулы авыртканда арит-
мия – колмак күркәләре, кызыл чатыр 
үләне, өч яфраклы кондыз үләне.

3. Атеросклероз, 1 һәм 2 нче стадия 
гипертония – тау арнигы чәчәкләре, 
меңьяфрак үләне, сары мәтрүшкә үләне, 
камырлык чәчәге, наратбаш үләне, ак 
үксә уты (омела) яфраклары.

4. Атеросклероз, 3 нче стадиядәге 
гипертония – карабодай орлыгы, 
бөрлегән яфрагы, ак үксә уты (омела) 
яфрагы, сукыр кычыткан үләне, саз 
коры чәчәге.

5. Атеросклероз һәм 1, 2, 3 дәрәҗә ги-
пертония авыруы – рута үләне, мелисса, 
хуш исле ячменник, бөрлегән яфрагы, 
камырлык чәчәге, саз кипкәре үләне.

6. Йөрәкнең ритмы бозылу – европа 
арыслан тырнагы үләне.

7. Йөрәккә бәйле шешенү – хроник 
миокардит, базед авыруы, гипертония – 
ландыш үләне, фенхель орлыгы, бөтнек 
борычы яфрагы, валериана тамыры, 
сары мәтрүшкә үләне.

8. Гипертония авыруы – караҗимеш 
согы һәм җимешләре.

9. Гипертония авыруы, йөрәк астма-
сы, баш авырту – ак үксә уты (омела) 
яфрагы.

10. Гипотония – сары мәтрүшкә үләне, 
ак офедры үләне, буяу куагы (дрока) 
үләне, татарник яфрагы һәм чәчәге.

11. Гипертония – саз кипкәре үләне, 
сукыр кычыткан үләне, татарник чәчәге, 
наратбаш үләне, камырлык чәчәге, ак 
үксә уты яфрагы.

12. Кан әйләнеше бозылу, порок, 
йөрәк мускуллары авыруы, үпкә эмфи-
земасы – адонис үләне.

13. Тын бетү, тахикардия приступла-
ры, йөрәк тирәсендә авыртулар – мелис-
са үләне.

14. Йөрәк эшчәнлегенең функциясе 
бозылу, йөрәк мускулы авырулары – 
өч яфраклы кондыз яфрагы, колмак 
күркәләре, мелисса яфрагы, кызыл ча-
тыр үләне, шандра үләне.

15. Йөрәк неврозы, кардиосклероз, 
йөрәк җитешсезлеге, йөрәк порогы – 
ландыш чәчәкләре.

16. Эндокардит, миокардит, перикар-
дит, митраль һәм аорта клапаннарының 
җитешсезлеге, аорта тамагында стеноз – 
тау арникасы чәчәкләре, кара аю баланы 
чәчәкләре, розмарин яфрагы.

17. Кардионевроз, вегетоневроз, хо-
лестерин күләмен киметү, вена тамырла-
рын киңәйтә – тау арникасы чәчәкләре 
(үгез күзе).

18. Йөрәк-кан тамырлары неврозы, 
күкрәк бакасы, йөрәк порогы, миокар-
дит, кардиосклероз – сукыр кычыткан 
үләне яисә аның спирттагы төнәтмәсе.

19. Кардиосклероз, стенокардия, йо-
кысызлык – сукыр кычыткан, камырлык 
чәчәкләре, ак чәчәк (аптека ромашкасы), 
валериана тамыры, мелисса яфраклары, 
лаванда чәчәкләре, фенхель җимеше.

20. Миокард дистрофиясе – сукыр 
кычыткан үләне, каз тәпичәсе үләне.

21. Миокардит, гастрокардиаль комп-
лекс – лаванда чәчәге, фенхель җимеше, 

борыч бөтнек яфраклары, валериана та-
мыры.

22. Йөрәк зәгыйфьләнүе – кукуруз 
чәчәк авызчыгы (рыльце), женьшень 
төнәтмәсе.

23. Йөрәкнең ревматик зәгыйфьлеге, 
кардиосклероз (кан әйләнеше бозылуы 
белән) – соры желтушник үләне.

24. Йөрәк зәгыйфьлеге, стенокардия, 
гипертония, бөер авырулары – астроней 
үләне.

25. Тромбофлебит, веналарның вари-
коз киңәюе – ат каштаны согы.

26. Брадикардия, тын бетү – любис-
ток тамыры.

27. Миокардит, эндокардит, перикар-
дит, йөрәк зәгыйфьлеге – вереска, кыр-
гый слива чәчәкләре.

28. Йөрәк зәгыйфьлеге – кыргый сли-
ва чәчәкләре, камырлык чәчәге, сукыр 
кычыткан, меңьяфрак үләне.

29. Тахикардия – шандра үләне.
30. Базед авыруы – европа золотник 

үләне.

Диабет авыруын дəвалау
1. Диабет, хәл бетү һәм йокысызлык – 

каен җиләге.
2. Шикәр диабеты җиңел дәрәҗәдә 

булганда – фасоль кузагы, кара җиләк 
яфраклары.

3. Шикәр диабеты – фасоль кузагы, 
әрекмән тамыры, кара җиләк яфрагы, 
кәҗә сакалы үләне, кычыткан яфрагы, 
тузганак тамыры, кара җиләк яфрагы, 
валериана тамыры, бөтнек яфрагы, на-
рат җиләге яфрагы, топинамбур.

4. Тиреотоксикоз – төче тамыр тамы-
ры, буяу маренасы, окопник тамыры, зур 
әрекмән тамыры, бәбкә үләне.

Нерв системасы авыруларын дəвалау
1. Йокысызлык, нерв киеренкелеге – 

сары мәтрүшкә үләне, меңьяфрак үләне, 
шома көпшә (дягиль) тамыры.

2. Неврастения, нерв төшенкелеге, 

курку, йокысызлык – сары мәтрүшкә 
үләне, сукыр кычыткан, коры чәчәк 
үләне, валериана тамыры.

3. Неврастения – каен җиләге яфрагы.
4. Йокысызлык – гади арчан (вереска) 

үләне, мелисса яфрагы, валериана тамы-
ры, колмак күркәләре, артыш җимеше, 
наратбаш үләне, хуш исле миләүшә 
үләне, лаванда чәчәкләре, барбарис кай-
рысы, нәүрүзгөл (первоцвет).

5. Баш авырту, баш әйләнү, сары авы-
руы, ревматизм – язгы нәүрүзгөл үләне.

6. Баш авырту – меңьяфрак үләне, әче 
әрем, бөтнек, любисток яфраклары.

7. Нерв системасы авырулары – аю 
табаны (толокнянка) яфрагы, сукыр 
кычыткан үләне, валериана тамыры һәм 
яфраклары, чабрец (тимьян) үләне.

8. Истерия, гипотония – фәрештә 
чәчәге (цикорий) тамыры һәм яфракла-
ры, төтәч (дымянка) үләне.

9. Истерия, гипохондрия – фәрештә 
чәчәге (цикорий) тамыры һәм яфраклары.

10. Истерия – ак омела яфраклары.
11. Истерия, аң югалту, егылу – ис-

ландия мүге.
12. Ишиас – кара аю баланы согы, 

испәрәк (живокость, дельфиниум) та-
мыры.

13. Меланхолия, уйчанлык – верес 
үләне, хуш исле миләүшә чәчәкләре.

14. Миозит, полиартрит – яушан 
үләне, дягиль тамыры.

15. Миозит, ревматизм, невралгия – 
абага тамыры, ата абага яфраклары, кыр-
гый цикорий тамыры.

16. Невралгия – баллы карга җиләге 
(паслён) сабаклары.

17. Неврастения, дисменоррея, йокы-
сызлык – гади әрем үләне.

18. Неврозлар – өч яфраклы кондыз 
үләне, борыч бөтнеге, валериана тамы-
ры, колмак күркәләре, кыргый цикорий 
(фәрештә чәчәге) чәчәкләре.

19. Нерв һәм психик авырулар – зәңгәр 
синюха тамыры.

20. Үзәк нерв системасы авырулары – 
сукыр кычыткан үләне.

21. Теләсә нинди неврозлар – 
меңьяфрак үләне, гади әрем, чабрец, 
борыч бөтнеге үләне, аир тамыры, на-
рат бөресе, мелисса яфрагы, мәтрүшкә 
үләне.

22. Башка кан йөгерү – урман тәмәкесе 
(арник) тамыры.

23. Нерв кузгалу – өч яфраклы кон-
дыз үләне.

24. Нерв системасын ныгытучы чара-
лар – кысыр тигәнәк (гравилат) тамы-
ры.

25. Баш мие тамырларның склеро-
зы, курку, нерв киеренкелеге – сукыр 
кычыткан үләне.

26. Неврастения, баш мие травмасы, 
нерв системасының какшавы, шизофре-
ния – манчьжурия аралиясе тамыры.

27. Нерв какшавы – кардобенедикт 
үләне, көдрә бүре үләне.

28. Үзәк нерв системасының кыс-
рыклануы – аир тамыры.

29. Невралгия, буыннарда ревматик 
авырулар, радикулит – кызыл борыч 
җимеше.

30. Радикулит, невралгия, ревматизм – 
чабыр үләне, керән тамыры.

31. Проказа – дымянка үләне.
32. Көзән җыеру – эт шомырты та-

мыры, хуш исле миләүшә, каз тәпичәсе 
үләне.

33. Эпилепсия вакытында көзән 
җыерганда – юкә чәчәге.

34. Ревматизм, ишиас, тире авырула-
ры, аяк-куллар туңганда, нерв какша-
ганда – солы саламы.

35. Эпилепсия – валериана тамыры, 
ак үксә уты үләне.

36. Невроз, баш авырту, егылуга тар-
тым булганда – кара паслённың (карга 
борыны) яшь ботаклары.

37. Подагра, артрит – кара аю баланы 
чәчәкләре, ике өйле кычыткан яфракла-
ры, петрушка тамыры.

38. Үзәк нерв системасын стимуллаш-
тыручы матдәләре булган үсемлекләр – 
гади мордовник, женьшень, манчьжу-
рия аралиясе, элеутерококк (чәнечкеле), 
заманиха, кытай лимоннигы, левзия, 
кытай чәе, гади әрем, алтын тамыр (ал 
радиола).

39. Үзәк нерв системасына ты-
нычландыру йогынтысы ясый торган 
үсемлекләр – валериана, зәңгәр синюха, 
авышкан пион, гади мәтрүшкә.

40. Канны чистарту – каен бөресе.
41. Дезинтоксикация – наратбаш үләне, 

сары мәтрүшкә, бәбкә үләне, кара аю ба-
ланы чәчәкләре, эт шомырты кайрысы.

42. Азканлылык – кишер согы.
43. Кан авырулары булганда – һинд 

кунжуты.
44. Кан туктату (менструация вакы-

тында) – гади балан җимешләре, змее-
вик, көтүче сумкасы, тау арникасы, ике 
өйле кычыткан, урман канлуты.

Хатын-кызларның җенес 
органнары авыруларын дəвалау. 
Бала имезүче аналарның сөтен 

арттыру чаралары
1. Ак килү – гравилат (кысыр тигәнәк) 

үләне, балан кайрысы, жатник үләне, су-
кыр кычыткан чәчәкләре, ак үксә уты 
(омела) яфраклары, имән кайрысы, ак 
чәчәк (аптека ромашкасы), роза таҗлары, 
сары мәтрүшкә үләне, кыргый слива та-
мыры, розмарин яфрагы, шалфей, борыч 
бөтнеге үләне, медуница тамыры.

2. Авыртулы менструация булганда – 
петрушка орлыгы.

3. Менструациянең авыртулы тоткар-
лануы – меңьяфрак үләне.

4. Көчле һәм авыртулы менструа 
циядән соң бала тудырганнан соңгы 
период – су борычы үләне, манжетка 
үләне.

5. Авыртулы менструация – каз тәпи-
чәсе үләне.

6. Аналык төшү – имән кайрысы.

7. Климакс – бөрлегән яфрагы, камыр-
лык чәчәге, сукыр кычыткан, розмарин 
яфрагы, башаклы лаванда.

8. Климаксны кисәтү – каз тәпичәсе 
орлыгы.

9. Патологик климакс – эт шомырты 
кайрысы, каен яфрагы, борыч бөтнеге, 
меңьяфрак үләне, валериана тамыры, 
балан кайрысы, балан җимеше, бәбкә 
үләне (спорыш), кызыл чатыр, наратбаш 
үләне.

10. Климакс вакытында тынычланды-
ру чаралары – валериана тамыры, борыч 
бөтнеге, ак чәчәк (аптека ромашкасы).

11. Климакс вакытында мул менстру-
ация булганда – имән кайрысы, көтүче 
сумкасы үләне, меңьяфрак.

12. Климакста бик саран (аз) дистония 
булганда – көтүче сумкасы үләне, бәбкә 
үләне (спорыш), ак үксә уты үләне.

13. Бала тудыргач аналыктан кан 
китү, бала төшергәннән соң ялкынсыну 
авырулары – арника чәчәкләре.

14. Сөт бүленүне чикләү – әстерхан 
чикләвеге, ольха яфрагы, колмак күркә-
ләре, шалфей яфрагы.

Бала имезүче аналарга
Бала имезүче ана яхшы тукланырга, 

дәваланырга тиеш. Ризык белән ул 3500 
ккал калория алырга тиеш. Бу чорда ак-
сымга зур әһәмият бирелә. Ул бигрәк 
тә ит, балык, йомырка, эремчек, сөттә 
күп. Көнгә кимендә 500–600 г эремчек 
һәм сыр кулланырга тиеш. Ярмалардан 
аксымга бигрәк тә карабодай, солы, дөге 
ярмасы бай.

Майга булган ихтыяҗ атланмай һәм 
үсемлек мае исәбенә каплана, ә угле-
водка булган ихтыяҗ – яшелчә, бәрәңге 
исәбенә. 

Витаминнар чыганагы булып, чи  
я шел чә, җиләк-җимеш исәпләнә. Тукла-
ну да бигрәк тә С витамины әһәмиятле 
урын тота. Ул кәбестә, лимон, алма, по-
мидор, карлыган, крыжовник, петрушка, 

салат, гөлҗимештә күп. Әгәр дә нинди дә 
булса продукт балада аллергия тудырса, 
аны куллануны туктатырга кирәк. Ба-
ланы имезгәндә какао, шоколад, кофе, 
каты чәй, кыздырылган ризык, кавын, 
апельсин, мандарин һәм сарымсакны 
кулланырга ярамый, шәрабны гомумән 
кабу тыела.

Ирлəрнең җенси сферасы авырула-
рын дəвалау

1. Югары ярсынучанлык, йокысыз-
лык, ипохондрия, вегетатив тамырлар-
дагы бозылулар (патологик климакс 
нәтиҗәсендә) – авышкак чалмабаш 
(пион), пәйгамбәр тырнагы (календула).

2. Бик тиз арыганда, мускуллар йом-
шарганда, депрессив хәл булганда – ман-
чьжурия аралиясе, заманиха, женьшень.

3. Климактерик невроз булганда – 
кәбестә, сарымсак, сельдерей, укроп, 
бөрлегән, гади балан.

Ревматизм һəм матдəлəр алмашы 
авыруларын дəвалау

1. Ревматизм һәм подагра – барбарис 
кайрысы, каен яфрагы, кара аю баланы 
чәчәге, ак чәчәк (аптека ромашкасы), тал 
кайрысы, бүсер үләне, артыш җимеше, 
кузаклы борыч җимеше.

2. Подагра булганда – ат каштаны 
чәчәге согы, каен җиләге яфрагы, каен 
бөресе, кычыткан яфрагы, өч төсле (ала) 
миләүшә үләне.

3. Матдәләр алмашуны гастрит һәм 
бавыр функциясе бозылганда стимулла-
штыру – төче тамыр, фенхель җимеше, 
мелисса яфрагы, ак чәчәк, юкә чәчәге, кара 
аю баланы чәчәге, борыч бөтнеге яфрагы.

4. Ашказаны согы секрециясен ак-
тивлаштыру – фенхель җимеше, тузга-
нак тамыры, сарут, цикорий тамыры.

5. Бөер-таш, үт ташы авырула-
ры вакытында матдәләр алмашын 
нормальләштерү – мелисса яфрагы, шал-
фей, яушан үләне, үги ана яфрагы.

Сулыш органнары, борын-йоткылык, 
бугаз авыруларын дəвалау

1. Томау – столетник согы, рута үләне, 
нәүрүзгөл үләне, европа тайтоягы тамыры.

2. Борыннан кан китү, кискен ринит – 
сазанак (үрмә рәйхан) үләне, барвинка 
үләне.

3. Борында экзема һәм фурункула – 
ак чәчәк.

4. Ангина һәм стоматит – тал кайры-
сы, гравилата тамыры, аир тамыры.

5. Ангина һәм ларингит – ак чәчәк, 
шалфей яфрагы, аир тамыры.

6. Туберкулез – өч яфраклы кондыз 
үләне, тәңкә яфрак (манжетка) үләне.

7. Кардиаль астма – каен җиләге 
яфрагы.

8. Үлекле бронхит, бронхиаль астма – 
эвкалипт яфрагы.

9. Үпкә эмфиземасы, хроник брон хит 
– нарат бөресе, алтей тамыры, шалфей 
яфрагы, меңьяфрак үләне, әнис орлыгы.

10. Үпкә эмфиземасы, үпкәнең аллер-
гик авырулары – гади кызылча үләне.

11. Сулыш кысылу, тын бетү – үги 
ана яфрагы.

12. Үпкә туберкулезы – алоэ согы, 
сары мәтрүшкә чәчәге, үги ана яфра-
гы согы, әче әрем үләне, бәбкә үләне, 
меңьяфрак үләне, бөрлегән яфрагы.

13. Үпкә туберкулезы, талак авырулары 
– тал кайрысы, сабын үләне (мыльнянка).

14. Пневмония, бронхит, үпкә тубер-
кулезы – сыер-койрык чәчәге.

15. Плеврит, бронхит, үпкә ялкынсы-
нуы – үги ана яфрагы, кара аю баланы 
чәчәге, бәбкә үләне.

16. Какырык бүлендерү һәм дезин-
фикацияләү чаралары – нарат бөресе.

17. Трахеобронхит, хроник бронхит – 
хуш исле фиалка үләне, үги ана яфрагы, 
дару күкебашы, олы бака яфрагы, төче 
тамыр.

18. Плеврит, бронхит, үпкә ялкынсы-
нуы – үги ана яфрагы, кара аю баланы 
чәчәге, бәбкә үләне (спорыш).

19. Какырык бүлеп чыгару, темпера-
тура төшерү, тир куу чаралары – кара 
аю баланы чәчәге, сыер-койрык үләне, 
алтей чәчәге, карабодай чәчәге, кыргый 
мәк таҗлары, ак акация чәчәге, өч төсле 
миләүшә үләне, кысыр тигәнәк (грави-
лат) тамыры, юкә чәчәге, сары мәтрүшкә 
үләне, баллы паслен ботакчыклары, 
мальва чәчәкләре, нарат бөресе.

20. Җиңелчә кан китү – ак омела яф-
раклары һәм вак ботакларының очы.

21. Кан косу, җиңелчә кан китү – гади 
репешок үләне.

22. Ютәл, ангина, миндалиналарның 
ялкынсынуы – мальва чәчәге, яфраклары.

23. Югары сулыш юлларында катар, 
кан косу – каен җиләге яфрагы, живо-
кость тамыры.

24. Ютәл, тавыш югалу, коры ютәл – 
мальва чәчәге, кыргый әнис тамыры, 
нәүрүзгөл, сыер-койрык чәчәге, үги ана 
яфрагы, баланның җимеше һәм яшь 
ботакларының очы.

25. Югары сулыш юлларында катар – 
кара тупыл бөресе, кара аю баланы 
чәчәге, чабрец үләне, мелисса яфрагы.

26. Каверзлы туберкулез – көтүче 
сумкасы үләне, имән кайрысы.

27. Үпкә ялкынсынуы – алтей тамы-
ры, девясил тамыры, төче тамыр, чабрец 
үләне.

28. Төрле төрдәге бронхит – алтей та-
мыры, төче тамыр, үги ана яфрагы, сыер-
койрык чәчәге, фенхель җимеше.

29. Тамак һәм бугазда ялкынсыну – 
имән кайрысы, юкә үләне, мәтрүшкә 
үләне, алтей тамыры.

Придаткалар ялкынсынганда 
кулланыла торган дару үлəннəре
Иң беренче чиратта, кабакның бар-

лык төрләрен дә мөмкин кадәр күбрәк 
кулланырга тырышырга кирәк. Кабак-
ны чи килеш иттарткычтан чыгарырга, 
йомшагының согын сыгарга кирәк. 

Алоэның чи яфраклары согын, десерт 

кашык белән, көнгә 2–3 тапкыр, ашаган-
чы кулланырга кирәк. 

Мүк җиләге, нарат җиләге, миләш, 
бөрлегәннең җиләкләрен теләсә нинди 
хәлдә кулланырга мөмкин. 

Гөлҗимеш һәм кара карлыган кат-
нашмасының 20 граммына 200 мл кай-
нар су салалар, төнәтәләр, шикәр өсти-
ләр. Шуны 100 әр мл исәбеннән көнгә 
3–4 тапкыр эчәргә кирәк. Аннары 1 аш 
кашыгы коры, вакланган әстерхан чик-
лә  веге яфракларына 200 мл кайнар су 
салырга, 4 сәгать төнәтергә. Шуны 1 
тәүлек эчәргә. 

Спринцевать итү өчен төнәтмә болай-
рак ясала: 4–6 аш кашыгы ак баллут үләне 
өстенә термоска 0,5 литр кайнар су сала-
лар, 10–12 сәгать төнәтәләр, кулланалар. 
1 аш кашыгы кара нарат җиләгенә 200 мл 
кайнар су салалар, 30 минут төнәтәләр 
һәм кулланалар. Аны бөрештерә торган, 
антисептик, ялкынсынуга каршы чара 
буларак кулланырга кирәк.

Придаткаларның ялкынсынуы, авы-
ру буларак, нигездә, хатын-кыз җенес 
органнарының функциясе бозылудан 
гыйбарәт. Ялкынсынуга иң элек шәхси 
гигиена кагыйдәләрен бозу, җенси 
якынлык гигиенасын үтәмәү, шулай ук 
салкын тидерү, менструация вакытын-
да аякларны туңдыру, салкын су белән 
спринцевать итүләр сәбәпче була.

Климакс вакытындагы хəлне 
җиңелəйтүче дару үлəннəре

Монда бигрәк тә көтүче сумкасы 
үләне төнәтмәсе игътибарга лаек: 1 аш 
кашыгы үләнгә 200 мл кайнап торган 
су салырга, төнәтергә, суынганнан соң 
эчәргә кирәк. Бу – кан киткәндә бик фай-
далы. 

Мәтрүшкә төнәтмәсе дә файдалы. 
Аны ясау өчен, 2 аш кашыгы үләнгә 
200 мл кайнаган су алына, 10–12 сәгать 
термоста төнәтелә. Шуны өч тапкыр 
ашарга 20–40 минут кала эчәргә кирәк. 

Мәтрүшкәнең спирттагы төнәтмәсен 
ясау өчен, 70% лы 150 мл спиртка 
10 грамм үлән алына, 7–10 тәүлек буе 
караңгы урында төнәтелә. Ике төр 
төнәтмәне дә невротик характердагы 
авыртулар булганда кулланалар. Спиртлы 
төнәтмәсен, 30–40 ар тамчы исәбеннән, 
көнгә 3–4 тапкыр эчәргә кирәк. 

Көтүче сумкасы катнашмасын (40 
грамм үлән 1 литр кайнар суда төнәтелә) 
суынгач, 100әр мл көнгә 3 тапкыр ана-
лыктан кан киткәндә кулланалар. 

Ат каштанының 15 г өлгергән чик-
ләвеге кабыгын 300 грамм суга салып 
15 минут кайнаталар, 1 сәгать төнәтәләр. 
Сөзәләр, кулланалар. Бөрлегән җиләкләре 
һәм аның чәе иң яхшы тынычландыру 
чарасы булып исәпләнә.

Бетчəлəрдəн арындыручы дару 
үлəннəре

Бетчәләр чыкса, борчылмагыз. Хәзер 
алардан котылуның берничә ысулы 
белән танышып үтәрбез:

1) Бетчәгә каршы кыяр маскасы. 
Моны әзерләү өчен, чистартылмаган чи 
кыяр алып, кыргычта кырабыз. 3 аш ка-
шыгы кырылган кыярга 400 мл кайнар 
су салабыз, төнәтәбез һәм биткә маска 
салабыз.

2) 4 аш кашыгы кырылган кыярга 
300 мл кайнар су салабыз, 4 сәгать төнә-
тәбез, примочка ясыйбыз.

3) Башлы суганнан ясалган боламык 
белән бетчәләрне сыларга мөмкин.

4) Чи петрушка согы белән бетчәле 
битне көнгә 2 тапкыр 20–25 көн 
дәвамында ышкырга кирәк.

5) 2–3 аш кашыгы кура җиләгенә һәм 
яфракларына 400 мл кайнар су салыр-
га, 4 сәгать тотарга, шуның белән битне 
юарга. 

6) Кишер согын йомырка сарысы һәм 
бал белән (1:1) кушып болгатырга, маска 
ясарга.

7) Канлут үләне төнәтмәсе: 2 аш ка-

шыгы үләнгә 0,5 л кайнар су салалар, 2 
сәгать төнәтәләр. Шуның белән тиренең 
бозылган, бетчәле урыннарын манчып-
манчып эшкәртәләр. 

8) Сары мәтрүшкә төнәтмәсе дә фай-
далы: аны ясау өчен, 10 грамм үләнгә 150 
мл кайнар су салалар. 1 сәгать төнәтәләр 
һәм биткә сөртәләр.

9) Алтай тамыры төнәтмәсен әзерлә-
гәндә, 200 мл суда 6 грамм тамырны 6–7 
сәгать буе төнәтәләр, сөзәләр. 

Битнең бетчəле, ялкынсынган тире-
сен дəвалау

1) Прополис экстрактын әзерләгәндә, 
прополисның 1 чәй кашыгы 10 % лы 
спирт экстрактын 1 стакан суда сы-
егайталар. Сыегайтылган прополисны 
баш тиресен юу өчен дә файдаланалар. 
Мондый чара чәчләрне ныгытып кына 
калмый, ә аларның үсүен дә стимулла-
штыра.

2) Бал-кыяр төнәтмәсе: 3 аш кашыгы 
туралган чи кыярга 200 мл кайнар су 
салырга, капкачын ябарга, 15 минут су 
ваннасында тотарга һәм 40–50 минут 
суытырга, сөзәргә, калдыгын сыгар-
га, шул төнәтмәгә 1 чәй кашыгы бал 
өстәргә, эреп беткәнче болгатырга. Шул 
кайнатманы мамык тампон белән биткә 
сыларга, 30–40 минуттан соң салкын су 
белән юарга.

3) Балның ромашка белән кайнатма-
сы: (1:10) нисбәтендә әзерләнгән 50 мл 
җылы ромашка кайнатмасына 2 аш ка-
шыгы бал өстәргә, эрегәнче болгатырга. 
Шуны атнага 1 тапкыр юылган биткә 
сыларга, 20–25 минуттан юарга.

4) Бал-алма маскасы шиңеп бара тор-
ган бит тиресен яшәртү өчен кулланы-
ла. Ярты алманы ботка хәленә килгәнче 
изәргә, 1 йомырка сарысы белән болга-
тырга, 1 аш кашыгы бал, 1 аш кашыгы 
алма уксусы, 1 чәй кашыгы аскорбин 
кислотасы, 1 кашык В витамины поро-
шогы кушарга, барысын яхшылап изәргә 

һәм биткә, муенга маска ясарга, 25–30 
минуттан юарга кирәк.

5) Теләсә нинди тирегә тукландыру 
маскасы ясау өчен: 2 аш кашыгы бал-
ны су ваннасында җылытырга һәм 2 аш 
кашыгы пудра итеп вакланган бодай 
көрпәсе, ярты лимон согы белән бутарга. 
Җылы катнашманы биткә сыларга, 30 
минуттан җылы су белән юарга. Моны 
коры һәм нормаль тире өчен кулланырга 
кирәк.

6) Бал маскасы белән үлән кайнатма-
сы күбрәк майлы тире өчен кулланыла. 
Моның өчен бер үк күләмдә өч төрле 
коры, вакланган үлән: дару ромашкасы, 
юкә чәчәге һәм кара аю баланы чәчәге 
алына. 1 аш кашыгы җыелмага 200 мл 
кайнар су өстәлә һәм акрын утта 10 ми-
нут пешерелә, 30 минут төнәтелә, сөзелә. 
Җылы төнәтмәгә 0,5 чәй кашыгы бал 
һәм ботка булганчы солы оны өстәлә. 
Шуны калын итеп биткә сыларга һәм, 
15–20 минуттан, башта җылы су белән 
юарга, аннан салкын су белән чайкарга 
кирәк. Мондый маска кан әйләнешен ях-
шырта, тишекләрне тарайта, майлы ти-
рене чистарта.

7) Балавыз кремы: 5 г балавыз, 5 мл 
нашатырь спирты һәм 0,5 литр суны бал-
чык чүлмәккә салып, балавызы эрегәнче 
җылыталар. Болгата-болгата суытырга 
һәм крем сыйфатында файдаланырга 
кирәк.

Коры тирене карау нəрсə белəн 
аерыла соң? 

1) Мондый тире өчен: бал, йомырка 
сарысы һәм он маскасы әйбәт нәтиҗә 
бирә. 1 чәй кашыгы бал, 1 йомырка са-
рысы, 2 аш кашыгы он, 1әр аш кашыгы 
кәбестә согы һәм глицерин, 3–4 тамчы 
лимон согын яхшылап болгатырга һәм 
биткә сыларга һәм 15–20 минуттан юар-
га кирәк.

2) Бал-солы маскасы кулланыла: 
1 чәй кашыгы бал, 2 аш кашыгы солы 

лачаулары (хлопья), 1 аш кашыгы зәйтүн 
мае, 3 тамчы лимон согын яхшылап бол-
гатырга һәм биткә сыларга, 15–20 ми-
нуттан юып төшерергә кирәк.

3) Бал-эремчек маскасы: 2 аш кашыгы 
балны эретергә һәм 1 аш кашыгы эрем-
чек белән болгатырга да биткә сыларга, 
20 минуттан җылы су белән юарга һәм 
сафландыра торган компресс ясарга, 
ягъни сөлгене салкын суда юешләргә, 
сыгарга һәм 2–3 минутка биткә каплап 
торырга кирәк.

4) Бал-сөт маскасы: 2 шәр аш кашыгы 
балны һәм сөтне кушарга, болгатырга да 
биткә сөртергә, ярты сәгатьтән җылы су 
белән юарга. Мондый маска бит тиресен 
яхшы туендыра, ял иттерә, тынычлан-
дыра. 

5) Бал һәм үлән боткасы маскасы: 
моңа йә аптека ромашкасы чәчәкләрен, 
йә тузганак яфрагын, йә зур бака яфра-
гын, йә ике өйле кычыткан, йә борыч 
бөтнеге яфрагын алырга, изеп, боламык 
ясарга, барысын бераз гына су өсти-өсти 
яхшылап болгатырга. Бер үк нисбәттә 
боламыкны бал белән кушарга, болга-
тырга һәм биткә сыларга, 20 минуттан 
салкын су белән юып алырга. Мондый 
маска белән җил ашаган, теләсә нинди 
типтагы тупасланган тирене дәваларга 
мөмкин.

6) Бал-икмәк маскасы: 1 кисәк 
икмәкне 30 мл кайнар сөткә салырга, 
шуңа 1әр аш кашыгы бал һәм зәйтүн мае, 
1 ампула Е витамины өстәргә һәм бары-
сын яхшылап болгатырга. Тиренең коры 
урыннарына туклыклы крем сөртергә 
һәм маска сыларга кирәк.

7) Бал-бодай оны маскасы нигездә 
коры тире булганда кулланыла: 50 г бал, 
30 г бодай онын 20 мл суга салып, ях-
шылап болгаталар һәм биткә сөртәләр, 
15–20 минуттан бүлмә температурасын-
дагы су белән юалар.

8) Бал-суган маскасын ясау өчен, 2 
баш суган алып пешерәсе, яхшылап 

изәсе һәм 2 аш кашыгы бал кушып бол-
гатасы. Катнашманы чистартылган бит 
тиресенә сылыйсы, 15–20 минуттан 
дымлы салфетка белән сөртеп аласы. 

Ярылган, тупасланган бит тиресе 
өчен, бер үк нисбәттә бал һәм глицерин 
аласы һәм шуны биткә сөртәсе.

9) Бик үк коры булмаган тире өчен 
маска: 1 чәй кашыгы бал, 2 чәй кашыгы 
аз гына җылы үсемлек мае, 1 йомырка 
сарысы аласы, барысын яхшылап болга-
тасы һәм биткә сөртәсе, 15–20 минуттан 
салкынча су белән юасы, шуннан, биткә 
җиңелчә генә суккалап, тукландыручы 
крем сөртәсе.

10) Бал-лимон белән сөт маскасы, 
нормаль тире өчен: 1 аш кашыгы бал, 10 
тамчы лимон согын сөт белән болгата-
сы һәм шуны 20 минутка биткә сөртәсе. 
Соңыннан салкын су белән юасы. Мон-
дый маска тирене яхшы тукландыра, 
нәфисләндерә, битнең төсен яхшырта.

11) Нормаль тире өчен бал-аксым мас-
касы: 1 аш кашыгы бал, 2 йомырка ак-
сымы, 0,5 чәй кашыгы персик яисә мин-
даль мае алына, бердәй масса булганчы 
болгатыла. Шуңа 2 аш кашыгы солы 
оны өстәп болгатырга кирәк. Әзер бола-
мыкны биткә сыларга һәм 20 минуттан 
җылы суга манчылган тампон белән мас-
каны сөртеп алырга һәм салкынча комп-
ресс ясарга кирәк. Мондый маска тирене 
яхшы чистарта һәм йомшарта, эластик 
итә, җыерчыклар ясалуын кисәтә.

12) Чи помидор согы һәм гади кабак 
катнашмасын бетчәләр, экзема булган-
да, биткә сөртергә кирәк.

13) Бәрәңге маскасы: бәрәңгене чис-
тартырга, вак кыргычтан чыгарыр-
га, шуны, 0,5–1 см калынлыкта итеп, 
берничә кат марляга салалар һәм тирегә 
куялар. 2 сәгатьтән алырга һәм яңасын 
ябарга кирәк. Моны экзема, пиодермия, 
дерматит, флегманоз бетчә, авыртулы 
сөялләр булганда кулланалар.

14) Бал-аракы маскасы: 100 г балны 

су ваннасында җылыталар, шуңа, ак-
рынлап болгата-болгата, аракы өстиләр. 
Аны биткә тампон белән сөртәләр һәм 
10–15 минут тоталар. Маска тирене 
йомшарта, эластик итә, җыерчыкларны 
кисәтә.

15) Чөгендер боламыгы: чөгендерне 
вак кыргычтан чыгарасы, каймак белән 
болгатып, бетчәле биткә һәм тиренең 
бозылган урыннарына сөртәсе.

16) Чи балан согын бетчәләргә сөр-
тәләр, файдасы әйбәт.

17) Алоэ согы төнәтмәсе: өзеп алын-
ган алоэ яфракларын суыткычта 12 
сәгать тотасы, иттарткыч аша чыгарасы, 
марля аша сыгасы. 1 аш кашыгы сокка 5 
аш кашыгы су өстисе, 2 сәгать төнәтәсе, 
аннан 3–5 минут кайнатасы. Майлы 
тиредә үлекле бетчәләрне дәвалау өчен 
кулланыла.

18) Картайган тирегә бал суы: 1 аш 
кашыгы балны 400 мл кайнаган җылы 
суда эретергә һәм битне төнгелеккә 
шуның белән юарга, соңыннан җылы су 
белән чайкарга кирәк. Бал суы тиренең 
туклануын яхшырта, җыерчыкларны 
тигезли.

19) Агарта торган маска: 3 аш ка  шы  гы 
бал һәм 3 аш кашыгы изелгән эремчекне 
болгатырга һәм биткә маска ясарга. 15–
20 минуттан юып төшерәсе. Теләсә нин-
ди тире өчен кулланырга мөмкин. Маска 
тирене туендыра, дымландыра, агарта. 

20) Бал-глицерин маскасы: 1әр чәй 
кашыгы бал һәм глицерин алырга, 
шуңа 2 чәй кашыгы су салырга, 1 чәй 
кашыгы бодай яисә солы оны кушып, 
бердәй масса барлыкка килгәнче изә-
изә болгатырга һәм биткә сыларга, 15–
20 минуттан юарга. Шиңеп бара торган 
һәм нормаль тире өчен кулланыла (бит 
һәм муенга).

21) Бал-йомырка маскасы: 0,5 чәй ка-
шыгы бал, 1 йомырка сарысы, 1 чәй ка-
шыгы гөлҗимеш мае алырга, шуңа 10 
тамчы Е һәм А витаминнарының май 

концентратын өстәргә, барысын яхшы-
лап болгатырга, бит һәм муен тиресенә 
сыларга, 20 минуттан башта – җылы 
су белән, аннан салкын су белән юар-
га. Теләсә нинди тире өчен кулланырга 
мөмкин. Маска тирене туендыра, дым-
ландыра һәм агарта.

22) Бал-лимон маскасы: 50 г ши-
кәр   ләнмәгән балны 1 лимон согы ку-
шып болгатырга, марля салфеткага 
сең  дерергә һәм битнең чистартылган 
тиресенә ябарга. Марля салфетканы 2–3 
тапкыр алыштырып, 15–20 минут тотар-
га. Аннан җылы су белән юарга. 15–20 
маскадан торган курс коры һәм нормаль, 
пигментлана һәм сипкел чыга торган ти-
рене агартырга булышачак.

23) Бал-сөт маскасы: сөт белән балны 
1:1 нисбәтендә кушалар. Эремәне биткә 
сыларга, аннан җылы су белән юар-
га. Картая барган, салынкы тире өчен 
бигрәк тә нәтиҗәле.

24) Бал-йомырка-эремчек маскасы: 
0,5 чәй кашыгы бал, 2 аш кашыгы эрем-
чек, 1 йомырканы яхшылап изәргә, болга-
тырга. Барлыкка килгән массадан биткә 
маска ясарга, 15–20 минуттан җылы су 
белән юарга һәм битне салкын су белән 
чайкарга. Бу маска дымландыра, тирегә 
тон бирә, тишекләрне кыса.

25) Бал-аксым-лимон маскасы: баш-
та 1 йомырка агын тугларга, 1әр чәй 
кашыгы бал, сөт, лимон согы кушарга, 
шуңа көрпә өстәргә (аз гына) һәм ях-
шылап болгатырга. Боламыкны биткә 
сыларга, 20 минуттан аны мамыктан 
әзерләнгән җылы компресс белән сөртеп 
алырга, битне ромашка төнәтмәсе белән 
чайкарга. Бу маска тирене тукландыра 
һәм чистарта.

Аллергияне дəвалый торган дару 
үлəннəре

1) Кура җиләге яфрагы кайнатмасы: 
4 чәй кашыгы кура җиләге яфрагын 
200 мл кайнар суга салып 10 минут 
пешерәләр (кайнаталар). Шуны 100 мл 
исәбеннән көнгә 4 тапкыр эчәләр.

2) Өч төсле (ала) миләүшә кайнатма-
сы (төнәт мәсе): 1 аш кашыгы чимал-
ны 200 мл кайнап торган суга саласы. 
Төнәтмәне 70 шәр мл исәбеннән көнгә 3 
тапкыр эчәсе.

3) Календула төнәтмәсе: 1 аш кашыгы 
пәйгамбәр тырнагы (календула) үләне 
чәчәкләре 200 мл кайнап торган суга са-
лына. Төнәтмәне 100 мл исәбеннән көнгә 
3–4 тапкыр эчәсе. Җыелма (сбор) соста-
вында: 10 ар грамм кычыткан үләне, 
меңьяфрак, мәтрүшкә, аптека ромашка-
сы чәчәге 200 мл суда кайнатыла, суын-
ганчы төнәтелә. 1әр аш кашыгы көнгә 3 
тапкыр ашар алдыннан кулланыла.

Аллергияле кешеләргә медицина 
мүк җиләген, крыжовник, кузгалак, 
сельдерей, кара миләшне теләсә нинди 
хәлдә, шулай ук үлән, җимеш кайнатма-
сын, төнәтмәсен, аларның җыелмасын 
(сбор) кулланырга тәкъдим итә. Кы чыт-
кан авыруы, аллергик кычытыну вакы-
тында, тирене сельдерей согы, укроп 
тамыры порошогыннан әзерләнгән мазь, 
укроп җимеше, артыш ылысы кайнатма-
сы белән эшкәртергә тәкъдим ителә. 
Соңгысын әзерләгәндә, 1 литр суга 100 г 
җыелма алына, шуны 30 минут кай-
наталар, сөзәләр, ваннага өстиләр. Бо-
рыч бөтнеге төнәтмәсе дә кулланыла. 
Моның өчен 20 г үлән 100 г спиртта 1 
атна төнәтелә.



140

Чəчəклəр букеты
Букеттагы чәчәкләр озак вакыт 

шиңмичә торсын өчен, аларны, кыек 
итеп, бик иртә яисә кич белән кояш 
бае ганнан соң кисү зарур, кайчы белән 
кисәргә ярамый, ул – чәчәкнең сабагын 
изә. Ә менә хризантемаларны сынды-
рып алырга мөмкин. Георгин һәм цикла-
меннарны чәчәк аткач кисәләр, ә калган 
барлык чәчәкләрне бутоннары, ягъни 
чәчәк бөреләре белән кисәргә мөмкин. 
Чәчәкләрне сабагының аскы өлешен яф-
раклардан чистарткач һәм 2 сәгатьтән дә 
ким булмаган вакыт караңгыда тоткан-
нан соң, суга куела. Киселгән чәчәкләрне 
кояшта тотарга ярамый. Кибеттән са-
тып алынган чәчәкләрне өйдә яисә ка-
бинетта суга салыгыз һәм суда килеш 
сабагын 1–2 см кисегез. Шуннан соң 
гына чәчәкләрне вазага куегыз һәм суга 
берничә таблетка агач күмере өстәгез. 
Чәчәкләр шиңмичә озаграк саклансын 
өчен, суда аш тозы яисә аспирин эрете-
гез. Аны 1 литр суга – 0,5 таблетка, ә 
тозны 8 грамм эретергә кирәк. Роза һәм 
гвоздика шикәрләнгән суда озак саклана. 
1 литр суга роза өчен 10 г, гвоздика өчен 
15 г шикәр эретергә кирәк. Суга глюко-
за белән 1 таблетка аскорбин кислотасы 
өстәсәң, тюльпан, роза, гвоздика, кашка-
рый (астра), сирень әйбәт саклана. Әгәр 
дә чәчәкләр шиңә башласа, суда килеш 
сабакларының аскы өлешен кыек итеп 
кисәргә яисә чәчәкләрне төнгә су са-
лынган тазга салырга кирәк. Иртә белән 
алар җанланырлар. Сирень, хризантема 
чәчәкләренең сабакларын 30–40 секунд-
ка 60 градуслы кайнар суга ты гып алыр-
га кирәк. 

Үлəн чəйлəре
Составында дубиль матдәләр, алма, 

сөт, лимон, кузгалак кислотасы булган 
бик тәмле дәва чәен бөрлегән яфрак-
ларыннан әзерләргә мөмкин. Бу чәйне 
эчәкләр эшчәнлеге бозылганда эчәләр. 
Аю баланы яфракларыннан ясалган чәй 
сидек куу үзенчәлегенә ия. Кура җиләге 
яфракларыннан кайнап торган суда пеше-
реп әзерләнгән чәй салкын тиюдән фай-
далы. Каен җиләге яфраклары төнәтмәсе 
(бакча җиләгенеке түгел) сидек куу һәм 
организмны ныгыту сыйфатларына ия. 
Юкә чәчәкләреннән әзерләнгән чәйгә 
тир куу һәм температураны төшерү 
сыйфатлары хас. Нарат җиләге яфрак-
лары чәе сидектә һәм кандагы шикәрне 
киметә. Ромашка чәчәкләре һәм бөтнек 
яфрагыннан әзерләнгән чәйне аш кайна-
ту органнары авырулары булганда кул-
ланалар. Гөлҗимеш җимеше төнәтмәсе 
С витаминына бик бай, менә дигән эчем-
лек.

Үлән чәен (чималын) үзеңә дә әзер-
ләргә була. Гадәттә яшь яфракларны 
гына җыялар, бигрәк тә коры һава-
да җыярга кирәк, үсемлекләрдә чык 
бул  маса яхшырак. Аны башта шиңде-
рәләр, аннары караңгы, үтәли җилле 
җылы бүлмәдә чиста кәгазьгә таратып 
киптерәләр. Бөрлегән яфрагын тагын 
мондый ысул белән киптерергә мөмкин: 
башта аз гына шиңдерәсе, аннан караңгы 
бүлмәдә, үтәли җилле урында чиста 
кәгазьгә таратып киптерәсе. Шуннан вак 
кына итеп турыйсы, аз гына су бөркисе 
һәм чиста тукымага төрәсе. Яфраклар 
бераз әчи башлый. 2–3 көннән соң, бе-
раз күк төскә кергән яфракларны бик тиз 
генә үтәли җилдә киптерәсе. Кипкән чи-
малны пыяла банкаларга тутырасы һәм 
капкачын тыгыз итеп ябып куясы.

КИҢƏШЛƏР САНДЫГЫ

Үлән чәен төнәтмә һәм кайнатма 
рәвешендә әзерлиләр. Төнәтмә булсын 
өчен, коры яфракларга кайнап торган 
су коялар (1 стакан суга 1 аш кашыгы 
үлән нисбәтеннән), шуны капкач белән 
каплыйсы, аннан сөлге белән төреп, 
5–10 минутка калдырасы һәм сөзәсе. Ә 
кайнатма әзерләү өчен, шул ук нисбәттә 
кайнар су кушылган коры яфракларны 
ябык савытта аз гына утта 10–15 минут 
кайнаталар, аннан сөзәләр. Тәме һәм 
исе өчен, үлән чәенә бераз гына чи яисә 
киптерелгән бөтнек, чәчәкләр өстәргә 
мөмкин.

Фибриома авыруын дəвалаганда 
кулланыла торган дару үлəннəре
Фибриома – тоташтыргыч тукымадан 

торган шеш. 
1. Фибриоманы дәвалау өчен, кишер 

төнәтмәсе кулланыла. Аны әзерләү өчен, 
2 бәйләм аптека ромашкасы сабакла-
ры, цитрус җимеше кабыклары, чи яисә 
киптерелгән кишер 1 литр кайнар суга 
салына, 30–40 минут төнәтелә. Кан китү 
туктаганчы, өзлексез эчәргә кирәк.

2. Әрекмән тамыры төнәтмәсе: 5 г 
ваклаган әрекмән тамырын 400 мл кай-
нар суга саласы, 12 сәгать термоста 
төнәтәсе, сөзәсе. Шуны 100 мл исәбен-
нән көнгә 4 тапкыр ай буе эчәсе. Шун-
нан 10 көн тәнәфес ясыйсы да дәвалауны 
тагын дәвам итәсе.

3. Әстерхан чикләвеге төнәтмәсе: 
моның өчен 1 кг чикләвек кабыгын һәм 
җимешне бүлеп торган аралыкларына 
0,5 л аракы саласы, 10 тәүлек төнәтәсе. 
Шуны берәр аш кашыгы исәбеннән 
көнгә 3 тапкыр ашаганнан соң эчәсе.

4. Алоэ төнәтмәсе: 375 грамм өч яшь 
ярымлык үсемлекне иттарткыч аша чы-
гарасы. Үсемлеккә, моны эшләр алдын-
нан, 5 тәүлек буе су сипми торырга кирәк. 
Шуңа 625 грамм бал һәм 675 мл 180С лы 
кагор шәрабы салырга, 5 тәүлек караңгы 
урында тотарга. Шуны 1әр чәй кашыгы 

исәбеннән, ашарга 1 сәгать кала, көнгә 
3 тапкыр эчәргә һәм эчүне 2–3 атнадан 
1,5 айга кадәр дәвам итәргә кирәк.

Эрозияне дəвалауда дару 
үлəннəрен куллану

1. Аналык җиңсәсенә дарулы мамык 
тампон кую: кычыткан яфраклары согы-
на манчылган тампонны яисә кычыткан 
яфракларыннан әзерләнгән боламык 
(ботка) сыланган тампонны, шулай ук 
сырганак маена манылган тампон белән 
10–12 көн дәвамында җиңсәне дәваларга 
кирәк.

2. Калын яфраклы бадан кайнатмасы: 
2 аш кашыгы вакланган тамырчага 200 
мл кайнар су саласы, 30 минут су мунча-
сында кайнатасы, сөзәсе, суытасы. Ана-
лык җиңсәсен спринцевать итәсе.

3. Эвкалипт яфраклары төнәтмәсе: 
1 аш кашыгы эвкалипт яфрагына 0,5 л 
кайнар су саласы, термоста төнәтәсе. 
1 тәүлек эчендә шуны эчәргә кирәк.

4. Пәйгамбәр тырнагы төнәтмәсе: 
2 аш кашыгы пәйгамбәр тырнагы (ка-
лендула) чәчәкләрен 400 мл кайнар суга 
саласы, суынганчы төнәтәсе. Шуны 
100 мл исәбеннән ашаганчы көнгә 3–4 
тапкыр эчәсе. 4 аш кашыгы чәчәкне 
400 мл кайнар суга салып әзерләнгән 
төнәтмәсен спринцевать итү өчен кул-
ланалар.

5. Пәйгамбәр тырнагының спирттагы 
төнәтмәсе: 20 г календула чәчәген 100 мл 
70% лы спирт белән кушасы, 2 атна 
төнәтәсе, сөзәсе. Шуны 20–30 тамчы 
исәбеннән көнгә 3 тапкыр эчәсе. Сприн-
цевать итү өчен, шуны 1:10 исәбеннән су 
белән кушып кулланасы.

Сөт бизлəренең ялкынсынуын 
(мастит) дəвалау вакытында дару 

үлəннəрен куллану
1. Күкрәк маститы булганда, күкрәк-

не бәйләргә һәм көнгә 2 тапкыр ихтиол 
мазе белән сыларга яисә авырткан урын-

га спирт сеңдерелгән салфетка ябарга 
кирәк.

2. Баланы бары тик сәламәт күкрәк 
белән генә ашатырга, артык сөтне савып 
түгәргә кирәк. Савар алдыннан, күкрәк-
не аракы белән сөртергә, ә соңыннан 
спирт компрессы куярга кирәк.

3. Гөлҗимеш орлыгы мае белән 
имчәкләрдәге ярылган урыннарны сы-
ларга кирәк. 

4. Каланхоэ согын имчәкләрдәге 
ярылган урыннарга сыларга яисә сок 
сеңдерелгән марлядан әзерләнгән 
бәйләвеч куярга кирәк.

5. Сыер-койрык чәчәкләре таҗыннан 
ясалган порошокны имчәктәге ярылган 
урыннарга сибәргә, алдан имчәкләрне 
кишер согы белән юешләргә кирәк.

6. Яңа гына кырып ясалган алма бо-
ламыгын ак май белән катнаштырып, 
имчәктәге яргаланган, сыдырылган 
урыннарга сөртсәң, файдасы тиз була.

7. Күкрәкнең катыбрак торган урын-
нарына кырылган кишер яисә кәбестә 
яфрагы, яисә зур әрекмән яфрагы 
бәйләргә кирәк.

8. Дөге крахмалын суда каймак куе-
лыгына җиткәнче болгатырга һәм, мар-
ляга ягып, авыру урынга куярга кирәк.

Туклануда җилəк-җимеш, яшелчə 
һəм яшел үлəннəрне куллануның 

дəвалануда əһəмияте
Безнең туклануда җиләк-җимеш, 

яшелчә һәм шулай ук тәмләткеч яшел 
үләннәр мөһим урын тота. Туклану ра-
ционында бары тик яшелчәләр генә дә 
40–50% тәшкил итә. Җиләк-җимешләр, 
бәрәңге, яшелчә, бакча культуралары 
һәм яшел үләннәр составында организм 
өчен кирәкле барлык файдалы матдәләр 
дә бар. Кайберләре – крахмал чыга-
нагы, икенчеләре – аксым, өченчеләре – 
шикәр, глюкоза, сахароза, фруктоза. 
Үсемлек ризыкларында әле тагын ти-
мер, кальций, марганец, фосфор, шу-

лай ук бензол, лимон, алма һәм шәраб 
кислотасы, ягъни ризыкка хуш ис өсти 
торган, аларның организм тарафын-
нан яхшырак үзләштерелүен тәэмин 
итә торган элементлар һәм матдәләр дә 
җитди роль уйный. Башлы суган, яшел 
суган, сарымсак, кыргый сугандагы фи-
тонцидлар авыру тудыручы микроб һәм 
вирусларны юк итәләр. Һәр үсемлек ри-
зыгында була торган клетчатка организм 
тарафыннан бик яхшы үзләштерелә. 
Организм өчен бик тә кирәкле, мөһим 
май бары тик чикләвек төрләрендә генә 
була. Яшелчә һәм җиләк-җимешләрдә 
була торган минераль тозлар ризыкта-
гы кислоталарны зарарсызландыралар. 
Шуңа күрә дә майлы итне, камыр ризык-
ларын кулланыр алдыннан һәм аларны 
ашагач, яшелчә һәм җиләк-җимешләр 
ашарга киңәш ителә. Шуңа күрә дә йо-
мыркалы, итле һәм балыклы ашлар 
биргәндә, аңа гарнир рәвешендә яшелчә, 
җиләк-җимешләр куела. Җимешләрдә, 
яшелчә яфрагы һәм тамырларында, 
яшел тәмләткечләрдә бик кыйммәтле 
витаминнар күп. Алар җитешмәгәндә, 
организмның күзәнәк һәм тукыма-
ларында матдәләр алмашы бозыла, 
организмның эшчәнлеге кими, кеше тиз 
арый, көчсезләнә, авыруларга бирешүчән 
була. Хәзерге вакытта галимнәр тара-
фыннан күпчелек витаминнарның химик 
составы өйрәнелгән. Алар арасында иң 
мөһим витаминнарга В, А, С, Д, Е, К, РР 
витаминнары керә, аларның күпчелеге 
җиләк-җимеш һәм яшелчәләрдә туплан-
ган.

Дəвалаучы җилəк-җимеш һəм 
яшелчəлəр

АЛМАЛАРНЫ десерт сыйфатында 
гына түгел, ә кайнатма ясау, киптерү, 
кайбер сортларын ашка салу өчен дә 
үстерәләр. Алманың химик составы 
түбәндәгедән гыйбарәт: аның составын-
да су 87–88% тәшкил итә, аксым – 0,5%, 

шикәр 8–14%, төрле кислоталар – 0,7%, 
клетчатка 1% ка кадәр, пектин матдәләр 
1–1,5%. Алмада А һәм С витаминнары бар, 
кыргый сортларда С витамины күбрәк тә 
әле. Алманың җәйге сортларыннан Па-
пировка, Мәскәү грушовкасы, Коричное 
полосатое, Суйслеп, көзге сортларын-
нан – Боровинка, Осеннее полосатое, 
Штрейфлинг, Мельба, кышкылардан – 
Антоновка, Пепин шафранный, Уэлси, 
Әнис, көньяк сортларыннан – Папиров-
ка, Налив белый, Астраханское красное, 
Кальвил снежный, Ренет шампанский, 
Розмарин, Ренет Симиренко, Бойкен, 
Пепин лондонский сортлары игътибар-
га лаек. Тәмле, файдалы матдәләргә бай 
җирле сортлардан иртә өлгерә торган 
Аччик алма, уртача срокта өлгерә тор-
ган Пахта алма, соң өлгерә торган Таш 
алма, ак, кызыл, куе сары төстәге алма-
лар белән бергә, илебездә зур күләмдә 
Симиренко, Орлеанский, Алтын грайма, 
Бельфлер китайка, Кандиль синап, Анто-
новка, Десертное сортлары да үстерелә. 
Алмаларны да ел әйләнәсе үстерергә 
мөмкин, бигрәк тә ясалма субтропиклар-
да, ягъни уңай һава шартларында түбәсе 
ачыла торган теплицаларда; ачык һавада 
ял итү һәм санаторий, спорт лагерьлары, 
пионер лагерьлары территорияләрендә, 
университет һәм институтларның ял 
итү базаларында, фәнни-тикшерү инс-
титутларында, хәрби академияләрнең, 
училищеларның ял итү базаларында, 
авыл һәм бистә буйларындагы аллеялар-
да, урман полосаларында, махсус алма 
агачлыкларында һәм башка участоклар-
да үстерелә ала.

Алмагач ябалдашы һаваны кислород 
белән баета, һаваны чистарта.

ГРУША составында, алмадагы ке-
бек үк, 10–14% шикәр, 0,3% кислоталар, 
0,4% аксым, 0,8% клетчатка, 86–87% 
су һәм шулай ук кайбер төр витамин-
нар бар. Грушаны чи килеш десерт бу-
ларак та, кайнатмасын ясап та, компот 

итеп тә, киптереп тә кулланалар. Көньяк 
сортлары белән беррәттән (Нашвати, 
Алмурит), культуралы, киптерү өчен 
яраклы Бессемянка, Бере Козловская, 
Вильямс, Лесная красавица, Бере Боск, 
Кюре, Бере Арданпон сортлары һәм 
шулай ук төньяк сортлары: Тонковит-
ка, Бессемянка, Бергамот, Бере зимняя, 
Мичуринка кебек сортлары да үстерелә. 
Груша агачы урманнары, груша ага-
чы полосалары, груша агачы парклары 
үстерергә мөмкин. Груша агачларын шу-
лай ук ясалма субтропикларда дәвалау 
җимешләре җитештерү һәм һаваны чис-
тарту өчен дә үстерергә була. Шулай ук 
алар мәктәп, балалар бакчаларның ял 
итү базаларында, авыл һәм посёлок пар-
кларында, фабрика-завод ял итү база-
лары территорияләрендә, институт һәм 
университет, колхоз һәм совхозларның 
ял итү базалары территорияләрендә, 
гомумән алма үстерелә торган барлык 
урыннарда үстерелергә мөмкин.

ЧИЯ, нигездә, көньяк регионнарда 
күп үсә һәм файдаланыла. Эссе көннәрдә 
чия согы – сусаганны баса торган гаҗә еп 
файдалы эчемлек. Чия кайнатмасы үзенең 
тәме ягыннан иң югары сыйфатлы дип 
исәпләнә. Чияне шулай ук киптерәләр 
һәм компотын да ясап эчәләр. Аның 
әчкелтем кызыл һәм куе-кызыл җимешле 
сортларының составында 1,5% органик 
кислоталар, 11,5% шикәр, 1% аксым, 84% 
су, 0,2% клетчатка исәпләнә. Чия соста-
вында шулай ук А, С һәм башка вита-
миннар күп. Үзәк районнарда һәм безнең 
төбәктә чиянең Владимир, Ширпотреб, 
Журовская, Любская, Шубинка, ә көньяк 
районнарда Подбельская, Любская, Гиот 
остгеймский, Владимир сорт лары үсә. 
Барлык җимеш сортлары да читтән то-
рып серкәләнгәндә генә әйбәт уңыш 
бирә. Шуңа күрә дә куаклыкларда, ур-
манда, бакчада үстергәндә һәр сортның 
кимендә ике (күбрәк тә ярый) парлы 
сортлары үстерелергә тиеш. Чия не, шу-

лай ук башка җимеш агачларын сайлап 
алынган сортларның чыбыкча һәм ор-
лыкларыннан үрчетәләр. Аны да һаваны 
чистарту һәм кислород белән тәэмин итү, 
дәвалы җимешләр, яфраклар, җиләкләр 
җитештерү өчен, ясалма субтропикларда 
ел әйләнәсе үстерергә мөмкин.

СЛИВА да дәва җимеше буларак зур 
әһәмияткә ия. Сливаны төрлечә атап 
йөртәләр. Әйтик, Алхора, Кораоли, Гай-
лона, Коксултан һ. б. Болар – барысы да 
җирле сортларның атамалары. Ә куль-
туралы сортлардан Бертон, Эслингейм, 
Венгерка, Кирка, Угор Каны күрсәтергә 
мөмкин. Үзәк районнарда сливаның 
түбәндәге сортлары үстерелә: Кызыл тиз 
өлгерешле, Кызыл кышкы, Сары Оча-
ков, Искра, Тимирязев ядкяре. Ә илнең 
көньяк районнарында Гади Венгерка, 
Италия Венгеркасы, Анна Шпит, Ренк-
лод Альтана, Персик сортлары үстерелә. 
Слива яңа өлгергән чагында гына түгел, 
ә киптерелгән, кайнатма, как итеп 
ясалганда да бик шәп һәм бик тәмле. 
Чи сливада 84,5% су, 0,7% аксым, 10% 
шикәр, 1% кислоталар, 0,3% клетчатка 
булса; кипкән сливада су – 23%, аксым – 
4%, шикәр – 5%, клетчатка – 1,5%. Вита-
миннар, бигрәк тә А һәм С витаминна-
ры, сливада күп түгел.

Безнең полосада, шулай ук урта поло-
са һәм көньяк районнарда, чия белән сли-
ваны, шулай ук грушаны яз көне утырту 
әйбәт санала. Аларны нигездә ике ел-
лык чакта утыртырга кирәк, шулай ук 
чыбыкчалар һәм орлыктан үрчетелә. 
Төньякта һәм Себердә барлык җимеш 
токымнарын бары тик язын гына утыр-
талар. Җимеш үстерүче барлык зоналар-
да алма, груша, чия, слива бакчаларын 
утырту өчен яз яхшы дип исәпләнелә. 
Сливаны ел әйләнәсе җимеш алу һәм 
һаваны чистарту өчен, ясалма субтро-
пикларда үстерергә мөмкин. Сливаны 
шулай ук авыл һәм бистәләрдәге алле-
яларда, авыл һәм бистә паркларында, 

слива агачы урманнарында үстерергә; 
дәва җимеше алу һәм һаваны чистарту 
өчен, слива урманы полосалары утыр-
тырга мөмкин. Ял йортлары һәм сана-
торийлар янындагы территорияләрдә 
шулай ук кыйммәтле дәва җимеше 
алу һәм һаваны чистарту максатын-
да, слива агачлары утыртылсын иде. 
Хәрби училище һәм академияләрнең, 
институт һәм университетларның, за-
вод һәм фабрикаларның, техникум 
һәм училищеларның ял итү базалары 
территорияләрендә, балалар бакчала-
ры һәм мәктәпләрнең ял итү базалары 
территорияләрендә, һаваны чистарту 
һәм кыйммәтле җимеш алу өчен, слива 
агачлары үстерелергә тиеш.

АБРИКОСЛАР үстерү өчен дә шун-
дый ук мөмкинлекләр бар. Сары төстә 
булганы өчен өрек, абрикосны Зардоли 
дип йөртәләр. Өрек җимеше, персик-
ныкы кебек үк, сортына бәйле рәвештә, 
төрле зурлыкта һәм төрле төзелешле 
була. Өрекне төрле ысуллар белән 
киптерәләр, иң яхшысы – аны күп катлы 
иләк тибындагы сушилкаларда киптерү. 
Өректән күрәгә, аштак, хаштак-паштак, 
кайс, баргак һәм башкаларны әзерлиләр. 
Кандак, Исфарак, Субхони, Хурмот, 
Мирсанжали, Муллагадойи, Бобойи һәм 
Гулунчиги, Лучгак кебек сортларыннан 
иң яхшы кипкән абрикослар әзерлиләр. 
Шулай ук хәзер Краснощёкий, Амбро-
зия, Шалах, Ахрори һәм Хурмаи сорт-
ларын да утырталар. Шушы сортлар, шу-
лай ук Пошшон һәм иртә өлгерә торган 
Ок өрек сорты чи килеш тә, десерт була-
рак та һәм компот, кайнатма ясау өчен дә 
кулланыла. Өректә 86,0% су, 6% шикәр, 
1% тан артык кислоталар, 0,5% клетчат-
ка бар. Ә күрәгәдә 12% су, 4% чамасы ак-
сым, 76% шикәр, кислота нейтральләшә, 
клетчатка 3% ка кадәр арта. Өрекнең 
төше баллы, чи килеш тә, кыздырган ки-
леш тә кулланыла. Төшеннән май ясый-
лар. Аны ризык буларак һәм дару була-

рак та кулланалар. Алардан хәлвә һәм 
самаркандларча шорданан әзерлиләр. 
Киптерелгән абрикосларны берничә ел 
сакларга мөмкин.

ПЕРСИКНЫҢ сортлары да бик күп 
төрле. Хәзерге вакытта аның Эльберта, 
Майфлевер, Амсден, Чемпион, Золотой 
юбилей, Гринсборо сортлары үстерелә. 
Әгәр дә көньяк сортлары Алиер, Отеги, 
Анжир шафтали, Ок шафтали, Луччак 
чи килеш кулланылса, Нектарин, Саль-
вий, Ватан, Фархад, Ширин сортларын-
нан кайнатма ясыйлар һәм бик яхшы 
сыйфатлы кипкән персиклар әзерлиләр. 
Персикны да, туклыклы һәм дәвалаучы 
җимешләр җитештерү һәм ябалдашы 
белән һаваны чистарту өчен, ясалма 
субтропикларда ел әйләнәсе үстерәләр. 
Персик составында 85,5% су, 0,6% ак-
сым, 10–15% шикәр, 0,7% җимеш кис-
лотасы, 0,5% клетчатка һәм, сортына 
карап, билгеле бер күләмдә дару ясый 
торган пектин һәм дубиль матдәләр, 
каротин, А витамины, аскорбин кисло-
тасы, С витамины бар. Персик агачла-
рыннан тулы урманнар, авыл, бистә, 
шәһәрләрдә персик агачы аллеялары 
утыртырга мөмкин. Санаторий һәм ял 
йортлары, учреждениеләр, уку йортла-
ры, колхоз-совхозларның ял итү базала-
рында дәвалый торган персик агачларын 
утыртырга кирәк. Алда санап кителгән 
җимеш культуралары үстерелгән бар-
лык урыннарда да персик агачларын 
үстерергә һәм аннан дару өчен җимеш 
җыеп алырга мөмкин.

ИНЖИР – иң кыйммәтле дәва 
җимешләренең берсе. Ул Үзбәкстанның 
барлык өлкәләрендә үсә. Чи җиләклә-
рендә 28–30, ә киптерелгәнендә 75% ка 
кадәр шикәр була. Анда шулай ук ми-
нераль тозлар, тимер, фосфор, кальций, 
лимон һәм алма кислотасы, шулай ук 
А витамины, В, С группа витаминнары 
бар. Инжирның җимешләрен чи килеш 
тә, киптереп тә кулланалар, кайнатма да 

ясыйлар. Бездә инжирның иң киң тарал-
ган сортларыннан сарик инжир, ягъни 
сары инжир, кара инжир, Кодата, Лобан-
жир һәм башка сортларны күрсәтергә 
мөмкин. Инжир елына ике тапкыр 
уңыш бирә: беренче уңышны июльдә 
җыялар, аны хаки инжир диләр, икенче 
уңыш сентябрьдә өлгерә башлый. Ин-
жирны уңай һава шартларында түбәсе 
ачыла торган теплицаларда, шулай ук 
ясалма субтропикларда оранжереялар-
да ел әйләнәсе үстерергә мөмкин. Аны 
санаторий һәм ял йортлары янындагы 
территорияләрдә дә үстерергә була.

ВИНОГРАДНЫҢ йөзләрчә сортлары 
үстерелә. Мәсәлән: Чиләки, Хусейни, 
Дараи, Шивиргани, Каттакурган ский, 
Крым, Сахиби, Асма, Изабелла, Ак 
кишмиш, Кара кишмиш, Мускат һ. б. 
Сортына карап, аның җимешләре төрле 
формада һәм төрле төстә булалар: озын-
ча һәм йомры, тонык сары, кара-фиолет 
төсләрендә һ. б. Виноградның Үзбәкстан 
сортлары иң әйбәтләрдән исәпләнә. 
Аларның күпчелеге чи килеш кулланы-
ла. Аннары виноградтан шәраб ясыйлар, 
варенье кайнаталар, компот, патока һәм 
уксус ясыйлар. Виноградны төрле ысул-
лар белән киптерәләр һәм Бедона шиго-
ни, Сояки, Офтоби, Сабза, Малак кебек 
сортлардан йөзем алалар. Виноградта 
14–20% шикәр һәм глюкоза, 0,7% аксым, 
0,8% кислоталар, 0,6% клетчатка, төрле 
минераль матдәләр һәм тозлар, шулай ук 
А һәм С витаминнары бар. Киптерелгән 
виноград, ягъни йөземдә исә 70% шикәр, 
3% аксым, 0,5% клетчатка исәпләнә.

Виноградны теплицаларда һәм оран-
жереяларда, җылы язларда, көзен әбиләр 
чуагы вакытында түбәсе ачыла тор-
ган ясалма субтропикларда (күп катлы 
теплицаларда) ел әйләнәсе утыртырга 
мөмкин. Виноград куаклыклары, урман-
нары утыртырга да була. Аны гөлҗимеш 
утыртыла торган барлык урыннарда да 
үстерергә мөмкин. 

УРМАН ЧИКЛӘВЕГЕ – бик туклы-
клы һәм файдалы продукт. Аның со-
ставында баш мие өчен аерата файдалы 
майлар бар. Урман чикләвегендә шулай 
ук витаминнар, аксым һәм клетчатка 
бар. Аны күптөрле урман полосаларын-
да үстерергә мөмкин, чөнки ул шартлар-
га бик таләпчән түгел һәм һаваның дым-
лылыгыннан курыкмый. Аны шулай ук 
гөлҗимеш һәм виноград үстерелә торган 
барлык урыннарда үстерергә тәкъдим 
ителә.

РЕДИСКАНЫ ел әйләнәсе күпкатлы 
басуларда, күп катлы теплицаларда 
төрле сортларын үстерергә мөмкин. 
Редискадан салатлар әзерлиләр, юга-
ры калория ле тупас азыклар янына 
бирәләр. Нинди сорттан булуына карап, 
редисканың химик составы да төрлечә. 
Аның составында 0,85% шикәр, 1% тан 
аз гына күбрәк аксым һәм 0,755% клет-
чатка исәпләнә. Редискада эфир майлары 
күп, ферментлар, С витаминны, В, РР төр-
кем витаминнары һәм төрле мине раль 
тозлар бар. Редисканың әйбәт сортларын-
нан Сакаса сорты санала. Ул чәчкәннән 
соң 22–23 көндә өлгерә. Редисканың 
ашала торган тамырының диаметры 2 см 
исәпләнә, куе кызгылт төстә. Аның Нет 
подобных сорты чәчкәннән соң 25–27 
көндә өлгерә. Тамыразыгы – ачык кыз-
гылт төстә, алда телгә алынган сорт 
кебек үк диаметрда. Аксыл очлы алсу 
кызыл төстәге редиска сорты чәчкәннән 
соң 28–30 көндә өлгерә, тамыразыгының 
диаметры 2–3 см. Ледяная сосулька сор-
ты исә 40 нчы көндә өлгерә, тамыразыгы 
озын, яшькелт башлы, үзе ак төстә.

Редис, салат, шпинат, укроп, петруш-
ка һәм сельдерейны ел әйләнәсе уңай 
һава шартларында түбәсе ачыла торган 
күп катлы теплицаларда һәм шулай ук 
күп катлы басуларда үстерергә мөмкин. 
Үсемлекләрне тәрбияләү нигездә суга-
рудан, чүп үләннәреннән арындырудан, 
рәт араларын эшкәртүдән-йомшарту-

дан, туклыклы матдәләр һәм микроэле-
ментлар белән, вакланган дару үләне 
калдыклары һәм соклары белән ашлау-
дан гыйбарәт. Редис, салат, шпинат, 
укроп, сельдерей, петрушка шулай ук 
бакчачыларның күп катлы түтәлләрендә 
үстерелергә мөмкин. Редисны иртә яз-
дан эссе көннәр башланганчы, берничә 
срокта, ә көзен көннәр утырып, уртача 
температуралар урнашкач чәчәләр. Ук-
ропны җәй буе берөзлексез чәчәләр. 

БОРЫЧ һәм БАКЛАЖАННЫ, по-
мидор һәм кыярга караганда, җылыга 
таләпчәнрәк булулары сәбәпле, кырау-
лардан, салкын җилләрдән саклау чара-
сын күрү мөһим. Үстерү өчен борычның 
түгәрәк, иртә өлгерә торган Новочер-
касск, Астрахань, Кайен сортлары әйбәт 
санала. Бу сортлар ел әйләнәсе күпкатлы 
теплицаларда, шулай ук бакчачыларның 
күпкатлы теплицаларында, көньяк 
районнарның күпкатлы басуларында 
үстерелергә мөмкин. Баклажанның исә 
иң әйбәт сортлары булып Карликовый 
ранний, Деликатес, Цилиндрик сортла-
ры исәпләнә. Борыч белән баклажанны 
помидорны үстергән кебек үк үстерәләр, 
бары тик яхшы сугарырга кирәк, бигрәк 
тә җимешләре формалаша башлаганда 
мулрак сугаралар. Бигрәк тә көньяк һәм 
үзәк регионнарда, ә күп катлы теплица-
ларда ел әйләнәсе үстерәләр. 

ТАШКАБАК һәм ПАТИССОНГА 
кил  гәндә, алар җылыга һәм туфракның 
уңдырышлыгына таләпчән. Төньяк ре-
гионнарда рассададан, астына тирес са-
лынган калку түтәлләрдә, ә калган ре-
гионнарда тигез урынга орлыгын чәчү 
ысулы белән үстерәләр. Бу үсемлекләр, 
кыяр кебек үк, аз гына кырауда да 
һәлак булалар. Шуңа күрә дә аларны 
чәчү срокларын сайлаганда, кыраулар-
га эләкмәслек итеп утырталар, чәчәләр. 
Ашламаларны да кыярларга биргәндәге 
кебек бирәләр, шул ук күләмдә аш-
лыйлар. Ташкабакның әйбәт сортла-

рыннан Грибовский сорты исәпләнә. 
Җимешләре ачык яшел төстә, чәчкәннән 
соң 60–70 көндә өлгерә. Патиссонның 
әйбәт сорты – Ак Грибовский. Ташка-
бак һәм патиссонның җимешен өлгереп 
җитәр-җитмәс килеш кулланалар. Ташка-
бак һәм патиссонны рәт араларын да, 
рәттәге үсемлекләр арасын да 70–80 см 
калдырып утырталар. Орлыкларын да, 
шулай ук ара калдырып, һәр оячыкка 
2–3 әр орлык салалар. Ташкабак һәм па-
тиссонны 6–10 көнлек вакытта, ягъни 
алар әле бик яшь чактан ук ашый баш-
ларга була. Ташкабак һәм патиссоннар-
ны да ел әйләнәсе күпкатлы теплица-
ларда һәм күпкатлы басуларда үстерергә 
мөмкин.

КЫЯРЛАРның Муром, Вязников, 
Неросимый, Чернобривец, Нежинский, 
Рябник, Астраханский сортларын шулай 
ук күпкатлы басуларда һәм күпкатлы 
теплицаларда үстерергә мөмкин.

АПЕЛЬСИН, ЛИМОН, МАНДА-
РИН җимешләре десерт һәм дәвалау 
чарасы буларак кулланыла, алар чәй 
янына куела. Апельсин һәм лимонның 
кыйммәте шунда: аларның кабыгында 
күп эфир майлары, йомшагында башка 
күптөрле файдалы матдәләр тупланган 
була. Апельсин, лимон һәм мандарин-
да су, аксым, шикәр, төрле кислоталар, 
клетчаткалар, А, С һәм В төркеме вита-
миннары һәм шулай ук эфир майлары 
бар. Аларның җимешләреннән соклар, 
сироплар, кайнатмалар ясала. Көньяк 
районнарның парк һәм аллеяларында 
апельсин, лимон һәм мандариннарны 
уңышлы үстерергә мөмкин.

Көньяк районнарда ХӨРМӘ агачы 
урманнары, хөрмә агачы парклары һәм 
хөрмә агачы аллеялары үстерелергә 
мөмкин. Хөрмәне теплицаларда һәм 
оранжереяларда ел әйләнәсе үстереп 
була. Хөрмәнең нәфис йомшагында күп 
төрле дәвалау матдәләре, аксым, вита-
миннар һәм шикәр бар.

Сортына карап, ГРАНАТТАГЫ фай-
далы матдәләр төрле кыйммәттә була. 
Тулаем алганда, гранат җимешендә 1% 
тан алып 4% ка кадәр лимон кислота-
сы, 14–21% ка кадәр шикәр, билгеле бер 
күләмдә аскорбин кислотасы исәпләнә. 
Гранат төшендә 20% ка кадәр май, 10% 
ка кадәр азотлы матдәләр һәм 20% ка 
кадәр крахмал исәпләнә. Гранат ага-
чы урманнарын илнең көньяк районна-
рында утыртырга мөмкин, көньяктагы 
парк һәм аллеяларда шулай ук гранат 
агачлары үстерергә була. Гранат агачла-
рын ясалма субтропикларда, шулай ук 
җәен түбәсе ачыла торган теплицаларда, 
оранжереяларда да үстерергә мөмкин.

АЙВА бигрәк тә пектинга һәм ду-
биль матдәләргә бай. Шуңа күрә дә 
айва кайнатмасы бик хуш исле. Кайбер 
сортларында кислота кимрәк һәм алар 
тәмлерәк була. Аларның составында 
аксым, клетчатка һәм 50–12% ка кадәр 
шикәр була. Айва урманнарын көньякта 
һәм урта полосада үстерергә мөмкин. 

КОФЕ һәм КАКАО составында ор-
ганизм өчен файдалы майлар, аксым, 
шикәр һәм башка матдәләр бар. Кофе 
һәм какаоны агачларын уңай һава шар-
тларында түбәсе ачыла торган теплица-
ларда, оранжереяларда, ясалма субтро-
пикларда үстерергә мөмкин.

ЧЕРЕШНЯ – иң иртә өлгерә торган 
җимеш. Сортына карап, ул сары, кы-
зыл, кызыл-сары һәм куе кызыл төстә 
була. Ул чиягә караганда эрерәк, чиядән 
әчелеге азрак булу белән аерыла, әчелеге 
бары 0,7%. Черешняның җимешләрендә 
14–15% шикәр, 1% аксым һәм 80% су 
булуы мәгълүм. Ул нигездә чи килеш 
кулланыла, ә күп кенә очракта аннан 
компот, кайнатма әзерлиләр. Чия белән 
серкәләндерелгән черешняны тулы ур-
ман һәм урманчыклар, куаклыклар итеп 
утыртырга мөмкин. Аны шулай ук фаб-
рика һәм заводларның, институт һәм 
башка уку йортларының, балалар бак-

чалары һәм мәктәпләрнең ял итү базала-
рында, авыл һәм бистәләрнең аллея һәм 
паркларында, урман полосаларында, 
фәнни-тикшерү институтларының, тех-
никум һәм училищеларның ял итү база-
лары территорияләрендә һ. б. урыннарда 
утыртырга мөмкин.

АЛЫЧАга килгәндә, нигездә ул кай-
натма ясау өчен кулланыла һәм кипте-
реп файдаланыла. Җимешләрендә кис-
лота күбрәк, 1–1,5% ка кадәр. Алычада 
су 84%, аксым 0,7%, шикәр 8% һәм клет-
чатка 0,3 % тәшкил итә. Алычада шулай 
ук аз гына күләмдә булса да С витамины 
бар.

Салкын тигəндə кулланыла торган 
дару үлəннəре

Югары температура булганда, орга-
низм ның сусызландырылуын булдыр -
мас өчен, сыеклык күп эчәргә, тир бүле-
неп чыгуны көчәйтергә һәм шул нигездә 
тәнне суытырга кирәк. Организмның үз-
үзен саклау көчен кишер һәм чөгендер 
согы, чи лимон согы кушылган су артты-
ра. Шулай ук түбәндәге җыелма (сбор) да 
тәкъдим ителә: 30 грамм орлыгы белән 
гөлҗимеш җимеше, 10 г юкә чәчәге, 10 г 
аю баланы (бузина) алына. 1 чәй ка-
шыгы шушы кайнатмага 1 стакан 
кайнап торган су салына. Өстен кап-
лап, 10 минут төнәтергә, сөзәргә һәм 
бал салып тәмләтергә кирәк. Профи-
лактик чара буларак, балага, йотым-
лап эчү өчен, 1–2 стакан җылы чәй 
бирергә. Чәй сусауны баса, организмда 
С витамины запасын тулыландыра, 
инфекциягә каршы тору сәләтен күтәрә. 
Икенче вариант. 80 г йөрәксыман юкә 
чәчәге, 40 г сирень чәчәге алырга, 
1 аш кашыгы шушы катнашманы 1 ста-
кан суда кайнатырга, 30 минут тонды-
рырга, сөзәргә һәм йоклар алдыннан 
җылы килеш эчәргә. Бу – тир кууны 
көчәйтә, баш авыртуны җиңеләйтә тор-
ган чара. Өченче вариант. 1 аш кашыгы 

кура җиләге яфрагы һәм сабакларына 1 
стакан кайнар су салырга, кечкенә утта 
5 минут тотарга, 1 сәгать төнәтергә һәм 
сөзәргә. Көне буе һәм йокы алдыннан 
эчәргә. Кура җиләге кулланганнан соң, 
үтәли җилдән (сквозняк) сак булыр-
га кирәк. Салкын тиюдән кура җиләге 
кайнатмасы менә дигән әйбәт һәм тәмле 
чара булып исәпләнә. 

Көчле салкын тидергәндә һәм көчле 
ютәл булганда, әрем төнәтмәсе яхшы 
санала. Моның өчен 1 аш кашыгы гади 
әремгә 0,5 л аракы салырга һәм 3 тәүлек 
төнәтергә. Шуны 1 әр аш кашыгы көнгә 
3 тапкыр ашаганчы һәм йокы алдыннан 
эчәргә кирәк.

1 зур баш суганны чистартып юып 
кырырга һәм каз мае белән аралаш-
тырырга. Шушы состав белән төнгә 
күкрәкне яхшылап ышкырга һәм өстән 
җылы шәл белән бәйләргә. Иртән аша-
ганчы шушы катнашманы 1 аш кашыгы 
кабарга кирәк.

Икенче ысул: сарымсак тешләренең 
кабыгын чистартырга һәм бердәй мас-
са барлыкка килгәнче яхшылап изәргә. 
Дуңгыз мае кушып, аяк табанына сылар-
га, шуның өстенә сарымсактан ясалган 
катнашманы ябарга, йон материал белән 
җылытып бәйләргә һәм төнгә шулай кал-
дырырга кирәк. Ә ютәлне дәвалаганчы, 
башта аның сәбәбен ачыкларга кирәк. 
Ютәлгә салкын тию, бронхит, плеврит, 
пневмония һәм башка үпкә авырула-
ры сәбәпче булырга мөмкин. Шулай да 
ютәлгә каршы төрле төнәтмәләр кулла-
нып, аны җиңеләйтергә була. Ютәлне 
җиңеләйтү максатында, 2–4 аш кашыгы 
кычыткан орлыгын 0,5 литр кайнап 
чыккан суга салалар һәм төнгә термос-
та калдыралар. Шуны яртышар стакан 
көнгә 3–4 тапкыр (күбрәк тә ярый) аз-аз-
лап кына эчәләр. Шулай ук 2 аш кашыгы 
кычыткан тамырын 1 стакан суда кайна-
тырга, аннан 5 минут кечкенә утка куеп 
тотарга. 30 минут төнәтергә һәм шул ук 

тәртиптә эчәргә кирәк. Яисә 1 стакан 
сөтне эмаль кәстрүлгә салырга, шуңа 1 
аш кашыгы шалфей үләне өстәргә, өстен 
ябарга һәм шушы катнашманы аз утта 
кайнатырга, бераз суытырга һәм сөзәргә 
кирәк. Аннан тагын кайнатырга. Кай-
натманы кайнар килеш йокы алдыннан, 
үтәли җилдән сакланып, эчәргә тәкъдим 
ителә.

Мондый ысулы да бар: ютәл приступ-
лары көчәйгәндә, 1 чәй кашыгы ике өйле 
кычыткан чәчәкләрен 0,5 литр кайнап 
чыккан суга саласы, җылы килеш, төреп, 
20–30 минутка төнәтәсе, сөзәсе һәм 
ютәлне җиңеләйтү, какырык бүленүен 
яхшырту өчен, чәй кебек эчәсе. Аннары 
ике өйле кычытканның чи тамырларын 
вак кына итеп турап, шикәр сиробын-
да кайнатасы. Шуны 1 әр аш кашыгы 
исәбеннән, ашаганчы, көнгә берничә 
тапкыр эчәргә кирәк. 

Хроник бронхит булганда, 2 чәй 
кашыгы каймак, 2 йомырка сарысын, 
1 десерт кашык он, 2 десерт кашык бал 
кушып болгатырга һәм шул катнашма-
ны 1 әр десерт кашык исәбеннән көнгә 
2 тапкыр сәламәтләнгәнче эчәргә 
кирәк.

Тагын бер ысул: 200 грамм сыраны 
700С ка кадәр җылытырга, шунда 2 де-
серт кашык бал салып эретергә кирәк. 
Шуны йоклар алдыннан кайнар килеш 
эчәргә һәм юрган ябынып ятарга кирәк. 

Югары сулыш юллары авырткан-
да, зур бака үләне яфрагын куллану 
нәтиҗәле. Моның өчен 1 аш кашыгы 
вакланган яфракка 1 стакан кайнап кына 
чыккан су саласы, аннары аны 15 минут 
кайнап торган су ваннасында тотасы, 
суытасы һәм сөзәсе. Шуны 1 аш кашыгы 
исәбеннән көнгә 5–6 тапкыр ашарга 15–
20 минут кала эчәргә кирәк. 

Тагын бер алым: 1 чәй кашыгы мәк ор-
лыгын порошок булганчы төясең, шуны 
50 мл җылы сөткә салып болгатасың. 
Шуны тиз генә эчеп куясың. Бу ысул 

күкрәктәге авыртуны баса, ютәлне 
җиңеләйтә. 

Көчле һәм хроник томау булганда, 
вакланган 1 баш суганга 1 стакан кай-
нар үсемлек мае салырга. Шуны яхшы-
лап төреп, 6–8 сәгать төнәтергә, аннары 
сөзәргә. Шушы май белән борынның 
лайлалы катламын эшкәртергә кирәк. 
Әгәр дә кинәт томау башланса, борын-
га 2 тамчы канлы үлән согы тамызырга. 
Шуннан борын кытыкланган кебек була, 
һәм ирексездән төчкерәсең. Шуның 
белән томау бетә. Канлут үләне согын 
хәзерләү өчен, бу үсемлекнең тамырын, 
сабак һәм чәчәкләрен иттарткыч аша 
чыгарырга, согын сыгарга һәм шешәгә 
салырга кирәк. Җыелган һавасын чыга-
ру өчен, бөкесен һәр көнне ачарга кирәк. 
Җыелган состав әчегәннән соң, савытны 
бөке белән ябарга кирәк. Мондый сок-
ны озак сакларга мөмкин. Канлут согы 
шулай ук гематома һәм сыдырылган 
җирләрне дәвалау өчен дә кулланыла. 
Бу очракта авырткан урыннарга бу сокка 
манчып компресс куярга кирәк. 

Бронхит, ютәл һәм грипп вакытында, 
15 данә яшел әстерхан чикләвеге алырга, 
иттарткыч аша чыгарырга, шуңа ярты 
литр аракы яисә спирт салырга, бер ай 
төнәтергә. Шуннан сөзәргә һәм 1 стакан 
натураль бал өстәргә, тагын 3 ай тотарга. 
Шуны 1 әр аш кашыгы исәбеннән көнгә 
3 тапкыр эчәргә кирәк. 

Ютәлдән котылу өчен зур булмаган 
1 лимон алырга, өстенә су салып, аз утта 
10 минут кайнатырга, аннары суытырга, 
барлык согын стаканга сыгарга, шуңа 
2 аш кашыгы эчә торган глицерин һәм 
стакан тулганчы бал өстәргә, барысын 
яхшылап болгатырга. Шуны 2 шәр чәй 
кашыгы көнгә 3 тапкыр ашар алдыннан 
һәм 2 чәй кашыгы төнгә эчәргә тәкъдим 
ителә. 

Тир куу максатында, көчле бакте-
рицид үзенчәлегенә ия булган чаралар 
кулланыла. Моның өчен канәфернең 

чәчәк булып ачыла торган 5 бөресен, 
4 сарымсак тешен, 1 аш кашыгы шикәр 
алырга, шуңа 3 литр су, 0,3 литр кагор 
тибындагы шәрабны ябык савытка са-
лырга, шуны аз гына утта яртысы гына 
калганчы кайнатырга кирәк, аннан уттан 
алырга, сөзәргә. Шунда ук, ягъни кайнар 
чагында ук эчәргә, шуннан, грелка куеп, 
яхшылап төренеп ятарга кирәк. Менә 
мондый төнәтмә белән дә дәваланырга 
мөмкин: бер үк күләмдә әнис җимеше, ал-
тей тамыры, төче тамыр (солодка), нарат 
бөресе, шалфей яфрагы алып, барысын 
ваклап болгатасы. Шундый 1 аш кашыгы 
катнашмага 1 стакан кайнар су саласы, 
20 минут төнәтәсе һәм сөзәсе. Шуны 
һәр 3 сәгать саен яртышар стакан эчәргә 
кирәк. 

Бронхитны тагын ничек дәваларга? 
Уртача зурлыктагы 4–5 башлы суган 
алып, чистартып, һәркайсын урталай 
ки  сәргә һәм кәстрүлгә салырга, өстенә 
1 литр сөт агызырга. Шуны акрын утта 
1 сәгать тотарга. Шуннан соң кәстрүлдә 
нәрсә калса, шуны 3 өлешкә бүләргә дә 
җылы килеш ашар алдыннан эчәргә. 
Икенче көнне шуны ук кабатларга. Шу-
лай 3–4 атна буена хәл җиңеләйгәнче 
эчәргә. Авыру эзсез үтәргә тиеш. 

Ә менә хроник коры ютәлне болай 
дәваларга мөмкин: 1 кг әстерхан чиклә-
вегенең эчке аралыкларын (перегородка) 
җыеп, өстенә 0,5 л коньяк салырга. Тыг-
ыз итеп ябылган шешәдә шуны 1 атна 
төнәтергә, фильтрларга. 1 әр аш кашыгы 
исәбеннән, көнгә 3 тапкыр, сәламәтлекне 
ныгытучы чара буларак эчәргә кирәк. 

Салкын тию һәм грипптан болайрак 
сакланырга мөмкин: 1 баш суганны кыр-
гычта кырырга, барлыкка килгән мас-
саны ике катлы марляга салырга, шул 
компрессны алдан көнбагыш мае белән 
майланган борынның аскы өлешенә 
ябарга кирәк. Бу процедураны тәүлек 
эчендә берничә тапкыр кабатларга 
кирәк. Апельсин кабыгы кушылган сөт 

тә борын-авыз куышлыгын бик яхшы де-
зинфекцияли һәм чистарта. Моның өчен 
1 стакан кайнар сөтне термоска салырга 
һәм шуңа уртача 1 апельсин кабыгының 
дүрттән бер өлешен өстәргә. Шуны, вак 
кына йотымнар белән, һәр 30 минут 
саен эчәргә кирәк. Салкын тиюдән ары-
ну өчен, канәфер, корица һәм шафран 
кебек тәмләткечләрнең җылы сөттәге 
төнәтмәсе дә булыша. 

Саргайган көзге яфраклар да салкын 
тиюдән әйбәт дәва булырга мөмкин. 
Моның өчен миләш, тупыл, кура җиләге, 
каен, имән, чаган яфракларын җыярга, 
киптерергә һәм болгатырга кирәк. Сал-
кын тидерсәгез, 1 чәй кашыгы шул көзге 
яфракларны кайнатырга һәм чәй кебек 
эчәргә кирәк.

Склерозны дəвалауда кулланыла 
торган дару үлəннəре

Дәвалау катнашмасы әзерләү өчен, 1 әр 
аш кашыгы кызыл миләш җимешләре, 
мәтрүшкә, гөлҗимешнең җимеш һәм 
яфраклары алына. 1 аш кашыгы шул 
катнашмага 1 стакан су салып, 1,5 сәгать 
төнәтелә, шуңа бал өстәлә һәм чәй кебек 
эчәсе. Икенче ысул: суган боткасын бер 
үк күләмдәге бал белән кушасы. Шуны 
иртән һәм кич белән 1 әр аш кашыгы 2 
ай буе кулланасы. Өченче ысул: бер баш 
уртача сарымсакны изәргә һәм шуңа 1 
стакан көнбагыш мае салырга. Төнгә 
суыткычта калдырырга. Иртә белән 1 
стакан сарымсаклы майга 1 аш кашыгы 
лимон согы кушарга, ашарга 30 минут 
кала, көнгә 3 тапкыр 1,5–2 ай дәвамында 
кулланырга кирәк. 

Арыганда үлән чәе: әгәр дә баш 
авырту арыганлыктан яисә стресстан 
башланса, кичтән яисә төнгелеккә үлән 
чәе эчәргә тәкъдим ителә. Аны әзерләү 
өчен, бер үк күләмдә аптека ромашка, 
бөтнек яфрагы, фенхель җимеше һәм ва-
лериана тамыры алына. Шундый катна-
шманы 2 аш кашыгы алып, 0,5 л кайнар 

суда кайнатыгыз һәм төне буе термоста 
төнәтегез. Икенче көнне аз-азлап эчәсе 
генә кала.

Баш авыртканда кулланыла торган 
дару үлəннəре һəм төнəтмəлəр

Мәтрүшкә төнәтмәсе әзерләү өчен, 
15 г мәтрүшкәгә 200 мл су салалар, 30 
минут төнәтәләр. Шуны 2 шәр аш ка-
шыгы көнгә 3–4 тапкыр, ашарга 20 ми-
нут кала эчәргә кирәк.

Мелисса төнәтмәсе әзерләү өчен, 4 
чәй кашыгы мелиссаны 200 мл кайнар 
суда 1 сәгать төнәтәләр, шуны ашаганчы 
100 мл исәбеннән эчәләр.

 Борыч бөтнеге тәнәтмәсен әзерләү 
өчен, 2 аш кашыгы борыч бөтнеген 400 
мл кайнар суда 20 минут төнәтәләр һәм 
шуны 100 мл исәбеннән көнгә 3 тапкыр 
ашаганчы эчәләр.

Укроп орлыгы төнәтмәсен әзерләү 
өчен 1 аш кашыгы орлыкны 15 минут 

200 мл кайнар суда төнәтеп, берәр аш 
кашыгы исәбеннән көнгә 2–3 тапкыр 
ашарга 15 минут кала эчәләр.

Гөлҗимеш җимеше төнәтмәсен ясау 
өчен, 20 г җимешне 200 мл кайнар суга 
салып, термоста 12 сәгать төнәтәләр һәм 
шуны 100 мл исәбеннән көнгә 3 тапкыр 
эчәләр.

Андыз (девясил) тамыры кайнатма-
сын әзерләү өчен, 1 аш кашыгы тамыр-
ны 200 мл суда 30 минут кайнаталар, 
шуны 1 аш кашыгы исәбеннән көнгә 3–4 
тапкыр ашар алдыннан эчәләр.

Тар яфраклы кырлыганның (кипрей) 
яфракларын ваклап, 3 аш кашыгы алып, 
15 минут 200 мл суда кайнаталар, шуны 
2 аш кашыгы исәбеннән көнгә 3 тапкыр 
эчәләр.

Меңяфрак төнәтмәсен ясаганда, 15 г 
чимал алып, шуны 200 мл суда 15 минут 
кайнаталар, бер аш кашыгы исәбеннән 
ашаганчы эчәләр.

Бу хезмәттә күп төрле дару 
үләннәре турында язылды һәм алар-
ны дару басулары һәм теплицаларда 
үстерү турында киңәшләр бирелде. 
Шулай ук бу хезмәттә дару җиләк-
җимешләрен күп катлы җиләк басула-
рында, бер катлы һәм күп катлы теп-
лицаларда үстерү буенча тәкъдимнәр, 
киңәшләр китерелде. Күп төрле авы-
руларга дәва булып исәпләнгән агач, 
куак һәм үләннәргә характеристика 
бирелде, үстерү алымнары тасвир-
ланды. Шулай ук дару җимешләрен 
урманнарда, куаклыклар да, урман-
лыкларда һәм паркларда, мәктәп һәм 
оешмаларның, учреждениеләрнең ял 
итү базалары территорияләрендә үсте-
рү буенча тәкъдимнәр, җиләк һәм дару 

үләннәрен бакчачыларның күп   катлы 
түтәлләрендә үстерүгә кагылышлы 
киңәшләр китерелде. Шулай ук дәва 
үлән нәрендә, җиләк-җимешләрдә мик-
ро эле ментлар, витаминнар, фермент 
һәм аксым, углеводларның күпме 
булуы, аларны ничек куллануы ту-
рында мәгълүматлар бирелде. Төрле 
авырулардан кулланыла торган дару 
үләннәре, җимешләр, аларның яфрак 
һәм тамырларыннан ясалган рецептлар 
тәкъдим ителде.

Бу китап Татарстанда һәм аннан читтә 
яшәүче күп санлы тамашачыларның, ра-
диотыңлаучыларның теләкләрен исәп кә 
алып әзерләнде, шуңа күрә, һәркем үзе 
өчен кирәкле материал табар дип ыша-
насы килә.

